
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᕕᕝᕗᐊᕆ 24, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᕕᕝᕗᐊᕆ 24, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ,  ᑕᐃᕕᑎ ᖃᒪᓂᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ ᑐᒃᓯᐊᖅᑎᑦᓯᔪᓐᓇᖅᐲᑦ, ᒪᓕᒐᓕᐅᖅᑏ ᓯᒪᐃᓚᒃ.  

 

>>ᑐᒃᓯᐊᖅᑐᑦ 

 

ᐅᓪᓗᒃᑯᑦ. ᐅᓪᓗᒃᑯᑦ ᓄᓇᕗᒻᒥᐅᑦ. ᓈᓚᒃᑐᓪᓗ ᑕᐅᑐᒃᑐᓪᓗ. ᑐᙵᓱᑦᑎᐊᓚᐅᕐᒥᒋᑦᑎ ᑲᑎᒪᒋᐊᕐᓂᐊᓕᕐᒥᒐᑦᑕ 

ᒪᓕᒐᓕᐅᖅᕕᖁᑎᔅᓯᓐᓂ. ᒪᓕᒐᓕᐅᖅᑎᓯᓪᓗ ᑕᐃᒪ ᐱᓕᕆᕐᔪᐊᕐᓂᐊᕐᒥᖕᒪᑕ ᐅᓪᓗᒥ. 

ᐃᖅᑲᐅᒪᑦᑎᐊᕐᓂᐊᖅᐸᑦᑎᒋᑦ. ᐱᒋᐊᕐᓗᑕ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎᒋᔭᕗᑦ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 535 - 5(2): ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᖓ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐱᒋᐊᓚᐅᖅᑳᖅᑎᓐᓇᑕ ᐅᑯᐊᕋ ᐊᕐᕕᐊᓂᑦ ᓇᓪᓕᐅᓂᖅᓯᐅᑦᑎᐊᖁᕙᕋ 

ᓇᓪᓕᐅᑎᑦᓯᐊᕋᕕᑦ ᐅᑉᓗᒥ ᐊᒻᒪ ᑖᒃᑯᐊ ᐸᓂ’ᓈᓪᓗ ᐃᕐᓂᕋᓗ ᐅᑉᓗᒥ ᕼᐅᓕᕆᙱᑦᑎᑦᑎᓗᓂ ᐱᔾᔪᑎᑕᐅᓗᓂ 

ᐅᑉᓗᓂ. ᐅᑉᓗᒥ ᐅᑉᓗᕆᒐ’ᓂ ᓇᓪᓕᐅᓂᖅᓯᐅᑦᑎᐊᕆᑦ ᐃᓅᕕᒥᓂᕐᓄᑦ ᐅᑯᐊᖅ. (ᑐᓵᔨᑎᒎᓕᖅᑐᖅ) 

ᓇᓪᓕᐅᑎᑦᑎᐊᕆᑦ.  

ᐅᖃᖅᑏ, ᐊᕐᕌᒍᑕᒫᑦᑎᐊᖅ ᐱᖓᔪᐊᖑᓕᕌᖓᑦ ᕖᕝᕗᐊᕆᒥ ᑲᓇᑕᓕᒫᒥ ᐊᐅᐸᔮᖅᑐᒥᒃ ᑭᐊᑎᓯᒪᓐᓇᕐᒪᑦ ᐊᒻᒪᓗ 

ᓄᕙᖕᓇᕐᔪᐊᖅ ᑕᒪᓐᓇᐅᑎᓪᓗᒍ ᐃᑲᔪᖅᓱᖅᑲᑦ ᐃᑲᔪᖃᑎᒌᒋᐊᖃᕐᓂᐊᖅᑐᒍᑦ.  

 

ᐅᖃᖅᑏ, ᐊᕐᕌᒍᑕᒫᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑑᒃ ᑲᓇᑕᒥᑦ ᐃᓅᓯᕐᒥᒃ ᐊᓐᓇᐅᒪᑎᑦᑎᔨᓂᒃ 

ᐊᐅᐸᔮᖅᑐᒥᒃ ᑭᐊᑎᒥᒃ ᐊᑐᕐᓂᐊᕐᒪᑕ ᐃᑲᔪᖅᓱᕐᓗᒋᑦ ᑕᐃᒃᑯᐊ ᖃᓄᖓᓴᖅᐸᒃᑐᑦ ᖃᐅᔨᒪᒐᑦᑎᒃᑯ.ᑦ ᑕᒪᓐᓇ 

ᐋᓐᓂᕈᑎᒋᔭᐅᔪᓐᓇᕐᒪᑦ ᓱᕈᓯᕐᓄᑦ, ᒪᒃᑯᒃᑐᓄᑦ, ᐃᓐᓇᕐᓄᓪᓗ. ᑕᒪᓐᓇ ᐱᑕᖃᕆᐊᖃᙱᑦᑐᖅ ᑕᑯᔭᕌᖓᑦᑎᒍᑦ 

ᐊᕙᑎᑦᑎᓐᓂ.  

ᐅᓪᓗᒥ ᐱᕐᔪᐊᖑᔪᖅ ᑲᑐᔾᔨᖃᑎᒌᖕᓂᒃᑰᕐᓗᑕ ᖃᓄᖓᓴᕐᓂᖅ ᑕᒪᓐᓇ ᓄᖅᑲᖅᑎᑦᑕᕆᐊᖃᖅᑕᕗᑦ ᐊᑐᕐᓗᑎᒃᑯᑦ 

ᐃᓅᖃᑎᒌᑦᓯᐊᕐᓂᖅ ᐅᐱᒋᓗᒋᑦ ᐊᓯᕗᑦ ᑲᑎᙵᔪᑦ ᐊᒻᒪᓗ ᑲᒪᒋᑦᑎᐊᕐᓗᒋᑦ.  

 

ᐅᓪᓗᒥ ᐊᐅᐸᔮᖅᑐᓂᒃ ᐊᑐᖅᑕᒃᓴᓂᒃ ᓴᖅᑲᕐᒥᐅᑕᓂᒃ ᑐᓂᐅᖅᑲᖅᑕᐅᖅᑲᐅᔪᓯ ᐊᑐᕐᓂᐊᕋᔅᓯᐅᒃ ᐃᑲᔪᕐᓗᒋᓪᓗ 

ᐊᖏᕐᕋᑦᑎᓐᓂ, ᐃᖅᑲᓇᐃᔭᕐᕕᒃᑎᓐᓂ, ᓄᓇᑦᑎᓐᓂᓗ. ᐅᐱᑦᑐᖓ ᐊᑐᕈᓐᓇᕋᒃᑯ ᑖᓐᓇ ᓴᖅᑲᕐᒥᒃ ᐊᒻᒪᓗ 

ᐱᑦᑎᐊᕐᓂᕐᒥᒃ ᐅᐱᒋᔭᖃᕐᓂᕐᒥᒃ ᐱᐅᔪᓂᓪᓗ ᓴᖅᑭᑖ ᓴᖅᑭᔮᖅᑎᑦᑎᓂᖅ ᐱᕐᔪᐊᖑᔪᖅ.  

 

ᐊᑏ ᑲᑐᔾᔨᖃᑎᒌᒡᓗᑕ ᑕᒪᓐᓇ ᖃᓄᖓᓴᕐᓂᖅ ᓄᖅᑲᖅᑎᓪᓚᕗᑦ. ᐃᑲᔪᖃᑎᒌᓪᓗᑕ ᑕᕝᕙᙵᑦ ᐅᓪᓗᒥ ᐱᒋᐊᕐᓗᒍ. 

ᖁᕕᐊᓇᖅᑐᒥᒃ ᐅᓪᓗᖃᑦᑎᐊᕆᔅᓯ ᐊᐅᐸᔮᖅᑐᒥᒃ ᑭᐊᑎᓯᒪᓐᓇᖅᑎᓪᓗᒍ. 

 

ᐅᖃᖅᑎ: ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᕗᒻᒧᑦ ᓯᓚᑦᑐᖅᓴᕐᕕᖓᓄᑦ, ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᑭᙵᕐᒥᐅᑦ, ᑭᒻᒥᕈᒻᒥᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᓇᖏᖅᓯᔪᓐᓇᕋᒪ ᐃᓕᓴᖅᓯᔪᒪᓪᓗᖓ ᐱᒻᒪᕆᐊᓗᖕᓄᑦ 

ᐱᓕᕆᐊᖑᖃᑦᑕᕐᓂᐊᖅᑐᓂᒃ ᕕᕗᐊᕆᐅᑉ ᑕᖅᑭᖓᑦ ᐊᑐᕐᓂᖓᓂᒃ. ᑖᓐᓇ ᕕᕗᐊᕆ ᖃᐅᔨᒪᔭᐅᔪᖅ ᐃᓄᒃᑐᑦ 

ᐅᖃᐅᓯᖓᓂᒃ ᓴᖅᑭᑦᑎᒋᐊᖅ ᑕᖅᑭᒋᔭᐅᓂᖓᓂᒃ. ᐊᒻᒪᑦᑕᐅᖅ ᓱᓕ ᕿᕐᓂᖅᑐᓄᑦ ᐃᓕᓴᖅᓯᕚᓪᓕᕐᓂᕐᒧᑦ 

ᑕᖅᑮᐅᓪᓗᐊᖅᑕᐅᓂᖓᓂᑦᑕᐅᖅ. ᐊᒻᒪᓗ ᓱᓕ ᓄᓇᕗᑦ ᓯᓚᑦᑐᓴᕐᕕᖕᒥᑦᑕᐅᖅ ᖁᕕᐊᓲᑎᒋᖃᖅᐸᒃᑭᕗᑦ 

ᐃᓕᖅᑯᓯᓕᕆᓂᕐᒥᑦ ᐱᓇᓱᐊᕈᓯᓕᒫᒥᑦ.  

 

ᐅᖃᖅᑏ ᐊᕐᕌᒍᑕᒫ ᓯᓚᑦᑐᓴᕐᕕᒻᒥ ᐱᓇᓱᐊᕈᓯᓕᒫᒥᒃ ᐱᓕᕆᐊᖅ ᐱᓕᕆᖃᖅᑎᑦᓯᖃᑦᑕᕐᒪᑕ ᐃᓕᖅᑯᓯᑐᖃᐃᑦ 

ᒥᑦᓵᓄᑦ ᐃᓕᑦᑎᕚᓪᓕᖁᓪᓗᑎᒍᑦ ᑖᒃᑯᐊ ᐃᓕᓐᓂᐊᕐᕕᐊᕈᓯᐊᑕ ᓯᓚᑖᓂᑦᑐᓂᒃ. ᓯᓚᑦᑐᓴᕐᕕᒻᒥᐅᑦ 

ᐃᑲᔪᖅᓯᑦᑎᐊᖅᐳᑦ ᐃᓕᓐᓂᐊᖅᑐᓂᒃ ᐱᕕᖃᖅᑎᑦᑎᓐᓂᕐᒥᒃ ᐃᓕᓐᓂᐊᕈᑎᒋᔭᐅᓂᖏᑦᑕ ᓯᓚᑖᓂᒃ 

ᖃᐅᔨᕚᓪᓕᕈᑕᐅᖁᓪᓗᒍ ᓯᓚᑦᑐᓴᕐᕕᒻᒦᖃᑕᐅᔪᓂᒃ ᐊᒻᒪᓗ ᐊᓯᖏᑎᒍᑦ ᐱᓕᕆᔾᔪᓯᓂᒃ ᖃᐅᔨᔾᔪᑕᐅᕙᒃᑭᕗᖅ, 

ᐊᔪᕈᓐᓃᖅᐹᓪᓕᖅᑐᑎᒃ ᖃᐅᔨᒪᓂᖃᓕᖅᑎᑦᑎᓪᓗᑎᓪᓗ ᐃᓄᖕᓂᒃ ᐱᔨᑦᑎᕋᐃᓐᓇᖅᑎᑦᓯᖃᑦᑕᖅᑐᑦ 

ᐊᓕᐊᓇᐃᑦᑐᒃᑯᑦ.  

 

ᐊᒃᓱᕈᕐᓇᖅᑐᒃᑰᒐᓗᐊᖅ, ᐅᖃᖅᑏ ᐃᓕᓐᓂᐊᑏᑦ ᕿᑎᕐᒥᐅᓂᒃ ᓯᓚᑦᑐᓴᕐᕕᒻᒥ ᐃᖃᓗᑦᑑᑦᑎᐊᕐᒥ 

ᐱᓕᕆᐊᖃᕈᓘᔭᖅᐸᓚᐅᖅᑐᑦ ᓲᕐᓗ ᐅᓂᒃᑳᖅᑐᐊᓕᕆᖃᑕᐅᓪᓗᑎᒃ ᐃᑦᑕᕐᓇᖅᑐᓂᒃ ᓴᖅᑭᔮᖅᑎᑦᑎᓪᓗᑎᒃ 

ᓴᓇᙳᐊᖅᑐᑎᓪᓗ, ᑲᑕᔾᔭᖅᑐᑎᒃ ᐊᒻᒪᓗ ᓴᓂᕋᕐᒥᐅᑕᑦᓴᓂᒃ ᒥᖅᓱᖅᑐᑎᒃ ᑕᕝᕙᓂ ᐱᓇᓱᐊᕈᓯᕐᒥᐅᑎᓪᓗᒍ 

ᐱᓕᕆᐊᖑᓚᐅᖅᑐᖅ.  

 

ᐃᓚᖏᑦ, ᐅᖃᖅᑏ ᓄᓇᑦᑕ ᓯᓚᑦᑐᓴᕐᕕᖓᓃᑦᑐᖅᑕᐅᑦ ᑕᒫᓂ ᐃᖃᓗᓐᓂ ᐃᓕᓐᓂᐊᖅᑐᐃᑦ ᐱᓕᕆᐊᖃᓚᐅᖅᑐᑦ 

ᒪᑯᓂᖓ ᓵᙵᔭᖅᑲᖅᑐᑎᒃ ᓄᓇᒥ ᐊᒻᒪᓗ ᐊᓐᓄᕌᓕᐅᕐᓂᕐᒥᒃ, ᓴᓇᕐᕈᑎᓕᐅᕐᓂᕐᒥᓪᓗ. ᑖᒃᑯᐊ ᐱᓕᕆᐊᖑᔪᑦ 

ᐃᓚᖏᑦᑕᐅᖅ ᐱᓕᒻᒪᒃᓴᐅᓚᐅᕐᒥᕗᑦ ᓲᕐᓗ ᖁᓪᓕᓕᐅᕐᓂᕐᒥᒃ ᐃᓕᓐᓂᐊᕐᓂᕐᒥᓪᓗ ᐃᓄᒐᐃᑦ ᒥᒃᓵᓄᑦ, 

ᐊᕿᒡᒋᖅᓯᐅᕐᓂᕐᒥᓗ, ᐅᑲᓕᖅᓯᐅᕐᓂᒧᓪᓘᓐᓃᑦ.  

 

ᐅᖃᖅᑏ ᐃᓕᕋᓯᔪᒪᕙᒃᑲ ᐃᖅᑲᓇᐃᔭᖅᑏᑦ ᓄᓇᕗᑦ ᓯᓚᑦᑐᓴᕐᕕᐊᓂ ᐃᓕᓴᐃᔨᐅᖃᑦᑕᖅᑕᐅᔪᓕᒫᓪᓗ ᑕᒪᒃᑯᓂᖓ 

ᐃᓕᓴᐃᔾᔪᑎᒃᓴᖃᓲᑦ ᐃᓕᓐᓂᐊᖅᑎᖁᑎᕗᑦ ᐊᑦᑐᐊᓂᖃᖁᓪᓗᒋᑦ ᓄᓇᒧᑦ ᐅᖃᐅᓯᑦᑎᓐᓄᑦ, ᐃᓕᖅᑯᓯᑦᑎᓐᓂᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ, 

ᒥᔅ ᓯᐅᑎᐊᐱᒃ.  

ᐋᓐᓂᖅᑎᕆᑦᑕᐃᓕᒪᓂᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓐᓄᓴᑦᑎᐊᕙᒃᑯᑦ, ᐊᒻᒪ ᐊᐃᑉᐸᕋᐃᓐᓇ ᐅᕙᖓ ᐊᓪᓚᕝᕕᖓᓃᑦᑐᐊᐱᐅᒻᒪᑦ 

ᑕᑯᓐᓈᑐᑦᓴᐅᕗᖅ ᐋᑯᓗᒃ ᑕᕝᕙᓃᒍᓐᓇᕋᕕᑦ ᐊᓕᐊᓇᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐅᔾᔨᕈᓱᒋᐊᖃᖅᑐᒍᑦ ᐃᖅᑲᓇᐃᔭᖃᑎᒌᑦᑎᐊᒋᐊᖃᕐᓂᑦᑎᓐᓂᒃ ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓐᓇᐅᑎᓪᓗᒍ ᐅᓪᓗᒥ ᐋᒻ ᐱᑦᑎᐊᖃᑦᑕᖏᓐᓂᖅ ᑖᓐᓇ ᐃᓱᓕᖁᓪᓗᒍ, ᐱᑦᑎᐊᕐᓇᕐᒥᒃ ᓯᐊᒻᒪᒃᑎᕆᓗᑕ 

ᒪᒃᑯᒃᑐᓄᑦ, ᓱᕈᓯᕐᓄᓪᓗ ᐊᐅᐸᔮᖅᑐᒥ ᐅᕕᓂᕈᖅᓯᒪᓂᕐᒧᑦ ᐅᓪᓗᖅ ᐊᑐᖃᑦᑕᖅᐸᕗᑦ ᓄᓇᑦᑎᓐᓂ, 

ᐃᓕᓐᓂᐊᕐᕕᑦᑎᓐᓂ ᐊᓯᖏᓐᓂᓪᓗ ᐃᑲᔪᒃᑲᓐᓂᕈᓐᓇᖁᓪᓗᒋᑦ ᑕᒪᒃᑯᐊ ᓱᕈᓰᑦ, ᒪᒃᑯᒃᑐᓪᓗ ᐃᒻᒥᓂᒃ 

ᒪᑭᒪᑦᑎᐊᕐᓗᑎᒃ ᐱᕈᖅᐸᓪᓕᐊᓂᐊᕐᒪᑕ.  

 

ᐅᑭᐅᖃᑎᒥᓐᓄᑦ ᓄᓇᒥᓐᓄᓪᓗ ᐱᕐᔪᐊᖑᔪᑦ ᑕᒪᒃᑯᐊ ᐱᑦᑎᐊᖅᑕᐅᖃᑦᑕᖏᑦᑐᑦ ᖃᐅᔨᒪᑎᑦᑎᓪᓗᑎᒃᑯᑦ. 

ᐃᓄᑑᖏᑦᑐᑦ ᐃᑲᔪᖅᑕᐅᖁᔪᓐᓇᖅᑐᓪᓗ ᐊᒻᒪᓗ ᐱᕕᖃᕐᓂᑦᑎᓐᓂ ᐃᓕᓴᖅᓯᔪᒪᓐᓇᕐᒥᔪᖓ ᑕᒪᓐᓇ 

ᐱᑦᑎᐊᖃᑦᑕᕐᓂᖅ ᖃᓄᐃᑦᑐᑐᐃᓐᓇᐃᑦ. ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᔪᓐᓃᖅᑐᒍᑦ, ᓄᓇᕗᑦ ᐊᑐᖃᑦᑕᖅᓯᒪᔭᖏᑦ 

ᓲᕐᓗ ᓂᖓᕐᓂᖅ ᑕᒪᓐᓇ ᐊᑐᖅᑕᐅᖃᑦᑕᖅᑐᑦ  

ᓲᕐᓗ 12-ᖏᖅᓱᖅᖢᒍ ᐅᓄᕐᓂᖅᓴᐃᑦ ᑲᓇᑕᓕᒫᒥᑦ ᑕᑯᓐᓇᕐᓗᒍ ᐃᒻᒥᓃᖅᑐᓪᓗ 9-ᖏᖅᓱᕐᓗᑎᒃ ᖁᕝᕙᓯᖕᓂᖅᓴᐃᑦ. 

ᑕᑯᓐᓇᕈᑦᑎᒃᑯᑦ ᓄᓇᖃᖅᖄᖅᓯᒪᖏᑦᑐᑦ ᑲᓇᑕᒥᐅᑕᐃᑦ ᑲᑐᔾᔨᖃᑎᒌᖕᓂᒃᑰᕐᓗᓂ ᐱᖃᑎᒌᑦᑎᐊᓕᕈᓐᓇᖅᑐᒍᑦ 

ᐊᖏᕐᕋᑦᑎᓐᓂ ᐊᒻᒪᓗ ᑲᑐᔾᔨᖃᑎᒌᖕᓂᒃᑯᑦ ᐱᑦᑎᐊᖃᑦᑕᕐᓂᕐᒥᒃ. ᑕᑯᒃᑲᓐᓂᕈᒪᔪᓐᓃᖅᑐᒍᑦ ᐃᓚᑦᑎᓐᓂᒃ, 

ᓄᓇᑦᑎᓐᓂ ᓄᓇᕗᒻᒥᓗ.  

 

ᐅᖃᖅᑏ, ᐊᕐᓇᓂᒃ ᑭᒡᒐᖅᑐᐃᔨᐅᑎᓪᓗᖓ ᖁᔭᓐᓇᒦᕆᐊᖃᖅᑕᕗᑦ ᑕᐃᒃᑯᐊ ᓄᖑᑎᑦᑎᓇᓱᒃᑐᑦ ᐃᓱᓕᑦᑎᓇᓱᒃᑐᓪᓗ 

ᓂᖓᕐᓂᕐᒥᒃ ᓄᓇᕗᒻᒥ, ᓄᓇᑦᑎᓐᓂ, ᐃᓕᓐᓂᐊᕐᕕᖕᒥ, ᐃᖅᑲᓇᐃᔭᕐᕕᖕᒥ, ᐊᖏᕐᕋᒥᓗ. ᐊᑏ ᑲᑐᔾᔨᖃᑎᒌᖕᓂᒃᑯᑦ 

ᐱᑦᑎᐊᕐᓂᕐᒥᒃ ᓯᐊᒻᒪᒃᑎᕆᓇᓱᒃᑕ ᑕᒪᓐᓇᓗ ᐱᑦᑎᐊᖏᓐᓂᖅ ᑕᑯᒃᑲᓐᓂᕈᒪᔪᓐᓃᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑐ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 538 - 5(2): ᓄᓇᕗᒻᒥ ᐳᐊᑎᑮᑦ ᐊᑐᖅᓯᒪᔭᖏᓐᓂᑦ ᑲᑐᔾᔨᖃᑎᒌᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐸᓐᓂᖅᑑᒥᐅᑕᐃᓪᓗ ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᕐᔪᐊᖅᑐᖓ ᑕᒪᑐᒪᓂ ᑕᖅᑭᒥ ᐱᒋᐊᓕᓵᖅᑲᐅᑎᓪᓗᒍ ᐃᓚᒋᔭᐅᖃᑕᐅᖅᑲᐅᑎᓪᓗᖓ 

ᕿᕐᓂᖅᑕᐃᑦ ᑕᖅᑭᖃᖅᑎᓪᓗᒋᑦ ᐊᒻᒪᓗ ᐃᑲᔪᕐᓂᖃᓪᓚᕆᓚᐅᖅᑐᖅ ᐃᖅᑲᓇᐃᔭᖃᑎᒌᒍᓐᓇᕐᓂᐊᕐᒪᑕ ᓄᓇᕗᑦ ᒐᕙ 

ᒪᒃᑯᑦ ᐊᒻᒪᓗ ᑕᐃᒃᑯᐊ ᓄᓇᕗᒻᒥ ᕿᕐᓂᖅᑕᐃᑦ ᑲᑐᔾᔨᖃᑎᒌᖏᑦ.  

 

ᐊᒻᒪ ᑕᒪᑐᒪᓂᐱᖓᓱᑦ ᓄᓇᕗᒻᒥᐅᑕᐃᑦ ᖁᕕᐊᓲᑎᒋᔪᒪᔭᒃᑲ ᐃᓕᓴᕆᔭᐅᓚᐅᕐᒪᑕ ᐃᖃᓗᖕᓂ ᒪᐃᔭᐅᑉ ᑐᖏᓕᖓ 

ᔮᓇᑦ ᐳᕈᔅᑐ, ᓵᓐ ᑰᕙ ᑲᑐᔾᔨᖃᑎᒌᖕᓂᒃᑯᑦ ᐃᓕᓴᕆᔭᐅᓚᐅᖅᑐᖅ. ᑲᓚᐃᑕᓐ, ᓵᓐ ᑰᕙ ᑲᑐᔾᔨᖃᑎᒌᖕᓂᒃᑯᑦ 

ᐃᓕᓴᕆᔭᐅᓚᐅᖅᑐᖅ ᐊᒻᒪᓗ ᑲᒦᓕᔅ ᓰᑭᔅ ᐃᒡᒋᓂ ᐃᓕᓴᕆᔭᐅᓚᐅᕐᒥᔪᖅ ᐊᒻᒪᓗ ᖁᕕᐊᓱᓚᐅᕐᒥᔪᖓ 

ᖁᔭᓐᓇᒦᕈᓯᐊᓚᐅᕐᒪᑕ ᒥᓂᔅᑕᐅᑉ ᑲᑎᒪᔨᖏᑦ ᐊᒥᐊᖅᑕᐅᔪᒥᓂᖅ 14−ᒧᑦ ᐊᕐᕌᒍᓕᖕᒧᑦ ᑎᑭᕌᕐᔪᐊᕐᒥᐅᑉ ᑮᓂᐊ 

ᐸᐃᒃ.  

 

ᐊᒻᒪᓗ ᑖᓐᓇ ᑎᑎᕋᐅᔭᖅᑕᕕᓂᖓ ᓴᖅᑭᔮᖅᑎᑦᑎᓚᐅᖅᖢᓂ ᐃᓄᐃᓪᓗ ᕿᕐᓂᖅᑕᓪᓗ ᐊᔾᔨᒌᖕᓂᖏᑦ 

ᐊᔾᔨᒌᖏᓐᓂᖏᓐᓂᒡᓗ ᑭᓯᐊᓂᓕᓗ ᑕᐃᒪᐃᒃᑲᓗᐊᖅᑎᓪᓗᒍ ᐊᑕᐅᓯᐅᔪᒍᑦ. ᑖᓐᓇ ᐱᐅᔪᐊᓗᒃ ᐃᒡᓗᕐᔪᐊᕐᒥ 

ᓴᖅᑭᔮᖅᑎᑕᐅᓂᐊᖅᑐᖅ ᐊᒻᒪᓗ ᐅᐱᓐᓇᖅᑐᐊᓘᓚᐅᖅᑐᑦ ᐱᓱᒃᑐᐊᓘᓚᐅᖅᑎᓪᓗᒋᑦ ᐃᖃᓗᖕᓂ ᐊᐅᔭᖅ, ᑕᐃᒫᒃ 

ᐊᔾᔨᒌᖕᓂᕐᒥ ᐱᑕᖃᐅᖅᑐᑦ ᕿᕐᓂᖅᑕᓂᒃ ᐃᓄᐃᓪᓗ ᐱᖅᑯᓯᖏᑦᑎᒍᑦ ᓄᓇᕗᒻᒥ. ᑕᒪᓐᓇ ᐅᖃᐅᓯᕇᓐᓇᕐᓂᐊᖅᑕᕗᑦ 

ᓯᕗᓪᓕᐅᔾᔭᐅᔪᒃᓴᓂᒃ ᑐᕌᖅᑕᕗᑦ ᐱᔭᒃᓴᖅᑖᕆᓯᒪᔭᕗᑦ ᐱᓪᓗᑎᒃᑯᑦ.  

 

ᐅᖃᖅᑏ, ᑲᑐᔾᔨᖃᑎᒌᖕᓂᖅ ᑕᒪᓐᓇ ᐊᑐᖅᐸᓪᓕᐊᓗᒍ ᑲᔪᓯᑦᑎᐊᖅᐸᓪᓕᐊᓂᐊᖅᑐᒍᑦ ᐆᒻᒪᕆᑦᑎᐊᓕᕐᓗᓂᓗ 

ᑕᒪᓐᓇ ᓄᓇᕗᑦ. ᐊᔭᐅᖅᑐᖅᐸᒃᑲ ᒪᓕᒐᓕᐅᖅᑎᐅᖃᐅᑎᒃᑲ ᐃᓚᐅᖁᓪᓗᒋᑦ ᕿᕐᓂᖅᑕᐃᑦ ᐃᓕᓴᕆᔭᐅᓯᒪᓂᖏᑦᑕ 

ᑕᖅᑭᖓᓐᓂ. ᕖᕝᕗᐊᕆᒥ ᒫᔾᔨᒥᓗ ᑕᕐᕆᔭᖅᑎᑦᑎᓂᐊᕐᓂᖏᑎᒍᑦ ᒧᒥᖅᑎᑦᑎᓂᐊᕐᓂᒃᑯᑦ ᐊᒻᒪᓗ 

ᐱᓕᕆᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 539 - 5(2): ᒪᒥᓴᐃᓂᖅ ᐅᖃᖃᑎᒌᓐᓂᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᑦ ᑲᖏᖅᖠᓂᕐᒥᐅᑕᐃᑦ ᐅᓪᓗᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓱᒪᓕᕆᓂᖅ ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᖕᒥᔪᖅ. ᐱᓕᕆᕕᒃᐳᑦ ᓄᓇᕗᕐᒥᐅᑕᓕᒫᓂᒃ 

ᐃᑲᔪᕈᒪᔪᑦ ᑕᒪᓐᓇ ᐃᓱᒪᓕᕆᓂᖅ ᐱᓕᕆᔾᔪᑎᒋᔭᐅᓂᐊᖅᑎᓪᓗᒍ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᐅᖃᖅᑏ, ᔮᓐᓄᐊᕆᐅᓚᐅᖅᑐᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ 

ᐱᓕᕆᐊᖃᓚᐅᖅᓯᒪᖕᒪᑕ ᑲᓇᑕᐅᑉ ᒐᕙ ᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖅᖢᑎᒃ ᑕᒪᓐᓇ ᐱᒋᐊᖅᑕᐅᔪᖅ 

ᐃᓅᓯᓕᕆᔭᐅᓂᖅ ᐊᑐᐃᓐᓇᕈᖅᑎᑕᐅᓂᐊᕐᒪᑦ ᑭᓇᓕᒫᒧᑦ ᓄᓇᕗᒻᒥ.  

 

ᐅᖃᖅᑏ, ᑕᒪᓐᓇ ᐃᓱᒪᓕᕆᓂᕐᒧᑦ ᐱᔨᑦᑎᕈᑎᓂᒃ ᐃᓚᔭᐅᒃᑲᓐᓂᕐᓂᐊᖅᑐᖅ ᓄᓇᕗᒻᒥᐅᓕᒫᓄᑦ 

ᒪᒥᓴᖅᐸᓪᓕᐊᔪᓐᓇᕐᓂᐊᕐᒪᑕ ᐊᖏᕐᕋᒥᓂᒃ ᐃᓚᒥᓃᓪᓗᑎᒃ ᐱᖃᑎᐊᓗᖕᒥᓃᓪᓗᑎᒡᓗ. ᑕᐃᒪᓐᓇ 

ᐅᖃᓪᓚᖃᑎᒌᖕᓂᒃᑯᑦ ᐃᓅᓯᓕᕆᓂᖅ  

ᐊᑐᖅᑕᐅᔪᓐᓇᖅᑐᖅ ᐅᖄᓚᐅᑎᒃᑯᑦ ᐊᖏᕐᕋᖅᓯᒪᑎᓪᓗQᒃ ᐃᑲᔪᖅᑕᐅᔪᒪᔪᑦ ᓲᕐᓗ ᐅᐃᕆᓯᒪᓂᒃᑯᑦ 

ᓂᙵᒃᓴᕋᐃᓗᐊᕐᓂᕈᓂᓘᓐᓂᑦ. ᑖᒃᑯᑎᒎᓈᕈᓐᓇᖅᑐᑦ. 22−ᓂᒃ ᐃᑲᕐᕋᓂᒃ ᐃᑲᔪᖅᑕᐅᔪᓐᓇᕐᓂᐊᖅᑐᑦ.  

 

ᐅᖃᖅᑏ ᑕᕝᕙ ᐆᒃᑑᑎᑦᑎᐊᕙᒃ ᖃᓄᖅᑑᕈᑎᒋᕙᓪᓕᐊᑎᓪᓗᑎᒃᑯᑦ. ᑕᒪᒃᑯᐊ ᐱᔨᑦᑎᕈᑏ ᐊᑐᐃᓐᓇᕈᖅᑎᖃᑦᑕᖅᑕᕗᑦ 

ᓄᓇᕗᑦᒥ ᓇᓂ ᓄᓇᖃᕋᓗᐊᖅᐸᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 540 - 5(2): ᐅᓂᒃᑳᕈᑎᑦ ᐱᕙᓪᓕᐊᔪᓕ4ᓂᕐᒧᑦ ᐋᓐᓂᖅᑎᕆᓂᕐᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑏ ᐃᓕᓐᓂᐊᕐᕕᒃᐳᑦ ᐊᑦᑕᕐᓇᖏᑦᑐᒦᖁᓪᓗᒋᑦ ᑐᙵᓇᖅᑎᑕᐅᓪᓗᑎᒡᓗ ᐃᓕᑦᑎᕕᒋᔪᒪᓪᓗᒋᑦ 

ᐱᓕᕆᕝᕕᓕᒫᓂᒃ. ᓯᕗᓪᓕᖅᐸᐅᑦᓯᐊᒻᒪᕆᒃᑕᖓ ᑖᓐᓇᓗ ᖃᐅᔨᒪᑦᑎᐊᕈᒪᕗᒍᑦ ᐃᓕᓐᓂᐊᖅᑎᖁᑎᕗᑦ ᐱᐅᔪᒥᒃ 

ᐃᓕᓐᓂᐊᕐᕕᖃᖁᓪᓗᒋᑦ ᐱᕈᖅᐸᓪᓕᐊᖁᓪᓗᒋᑦ. ᐃᓕᓐᓂᐊᑦᑎᐊᖅᑎᓪᓗᒋᑦ ᐃᓕᓐᓂᐊᕐᕕᑦᑎᓐᓂᓪᓗ 

ᐃᖅᑲᓇᐃᔭᖅᑏᑦ ᐊᑦᑕᓇᖏᑦᑐᒦᖏᓐᓂᖏᓐᓂᒃ ᐃᑲᔪᖅᑐᖅᑕᐅᓂᐊᕐᓂᕐᒧᓪᓗ ᐱᒻᒪᕆᐅᔪᒧᑦ ᐃᖅᑲᓇᐃᔭᖅᑎᓪᓗᒋᑦ.  

 

ᐅᖃᖅᑏ, ᖃᐅᔨᒪᔪᒍᑦ ᐃᓕᓐᓂᐊᕐᕕᒻᒥ ᐋᓐᓂᖅᑎᕆᓂᖅ ᐃᓱᒫᓗᖕᓇᕐᒪᑦ ᐱᓪᓚᕆᒃᑎᓪᓗᒍᓗ, ᑖᓐᓇ ᑲᓇᑕᓕᒫᒥ 

ᐃᓕᓐᓂᐊᕐᕕᑦᑎᓂᓗ ᑕᒫᓂ ᓄᓇᕗᒻᒥ.  

 

ᓂᑯᕕᑦᑐᖓ ᓯᕗᓂᓐᓂ ᐅᓪᓗᒥ ᐃᖅᑲᐃᑎᔪᒪᓪᓗᓯ ᓄᓇᕗᒻᒥᐅᓕᒫᓪᓗ ᐅᔾᔨᕈᓱᓐᓂᑦᑎᓐᓂᒃ ᐃᓱᒫᓘᑕᐅᔪᓂᒃ 

ᐊᑦᑐᐃᓂᖃᕐᓂᖏᓐᓂᓪᓗ ᐃᓕᓐᓂᐊᕐᕕᑦᑕ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐃᓕᓐᓂᐊᖅᑐᖁᑎᑦᑎᓐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᑐᕌᖅᑕᕗᑦ ᑕᒪᓐᓇ ᓯᕗᓪᓕᐅᔾᔭᐅᓯᒪᓂᖅ ᐊᑐᕐᓗᒍ ᑲᑐᔾᔨᖃᑎᒌᖕᓂᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖕᓂᕗᑦ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖅᓯᒪᔪᑦ ᐊᑦᕐᑕᓇᖏᑦᑐᓂᒃ. ᐃᓕᓐᓂᐊᕐᕖᑦ 

ᑲᑎᒪᔨᕋᓛᖏᑦ ᐊᒻᒪᓗ ᓄᑖᓂᒃ ᐅᓂᒃᑳᖅᑕᐅᑎᓂᒃ ᐋᖅᑭᒃᓯᓂᐊᖅᑐᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓕᓴᕐᕕᖕᒥ. 

ᐃᖅᑲᓇᐃᔭᖅᑎᓄᑦ  ᐊᑐᓕᖅᑎᑕᐅᓗᓂᓗ ᐅᑭᐊᒃᓵᖅ 2021−ᒥ.  

 

ᑖᓐᓇ ᐋᖅᑭᒃᑕᐅᔪᖅ ᐅᖃᐅᓯᕆᔭᐅᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ ᐱᑦᑎᐊᖃᑦᑕᐅᑎᖏᑦᑐᑦ ᐋᓐᓂᖅᓱᐃᖃᑦᑕᖅᑐᓪᓗ 

ᐃᓱᒫᓘᑎᒋᒐᑦᑎᒍ ᑖᓐᓇ ᐊᔾᔨᒌᓕᖅᑎᑕᐅᓂᐊᖅᑐᖅ ᐃᓘᓐᓇᓂ ᖃᓄᐃᑉᐸᓪᓕᐊᓃᑦ ᑕᒪᒃᑯᐊ ᑲᒪᒋᔭᐅᔾᔪᓯᖏᑦ 

ᐊᔾᔨᒌᓕᕐᓂᐊᕐᒪᑕ. 

 

ᐊᒻᒪᓗ ᐸᐃᑉᐹᖅᑎᒍᑦ ᑲᑎᖅᓱᖅᑕᐅᓂᐊᖅᑐᑦ ᐱᓕᒻᒪᒃᓴᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᐃᑲᔪᖅᑕᐅᒃᑲᓐᓂᕐᓗᑎᒡᓗ 

ᐃᓕᓴᕐᕕᖕᒥ. ᐃᓕᓴᐃᔩᑦ ᐃᖅᑲᓇᐃᔭᖅᑏᑦ ᐃᓕᓴᖅᑏᓪᓗ ᑕᐃᒪᐃᑦᑐᓂᒃ ᑕᑯᖃᑦᑕᕈᒪᖏᓐᓇᑦᑕ ᐃᓕᓴᕐᕕᖕᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᓂᒃ ᐊᑐᐊᒐᓕᐅᖅᓯᒪᔪᑦ. ᑕᐃᒃᑯᐊ ᐱᓂᕐᓗᖕᓂᐅᕙᒃᑐᑦ ᑕᒪᒃᑯᐊᓕᒫᖅ 

ᐅᖃᐅᓯᕆᔭᐅᖃᑦᑕᖅᑐᑦ. ᖃᓄᕐᓗ ᐅᖃᐅᓯᕆᔭᐅᔪᓐᓇᕐᒪᖔᑦ ᐱᐅᓂᖅᓴᒧᑦ ᐊᑦᑕᕐᓇᖏᓐᓂᖅᓴᒧᓪᓗ ᐃᓕᓯᒪᓂᐊᕐᒪᑕ 

ᐃᓕᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓗᐅᖅᑎ ᐊᒥᑦᑐᕐᒧᑦ ᒥᔅᑐ ᖃᐃᕐᓂᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 789 - 5(2): ᖁᕕᐊᓲᑎᖃᕐᓂᖅ ᐅᕙᒍᑦ ᑏᕕᒃᑰᕈᑎᖏᓐᓂᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᐅᓪᓗᒃᑯᑦ ᐊᒥᑦᑐᕐᒥᐅᑕᐃᑦ.  

 

ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᐅᐱᒍᓱᒍᒪᓪᓗᖓ ᑖᒃᑯᓇᙵᑦ ᐅᕙᒍᑦ ᑏᕖ, ᐅᓪᓗᒥ 

ᖁᕕᐊᓱᖕᓂᖃᕐᒪᑕ ᑖᓐᓇ ᐱᔾᔪᑎᒋᓪᓗᒍ ᐃᓄᐃᑦ ᐱᖅᑯᓯᖓᑦ ᐅᖃᐅᓯᖓᓪᓗ, ᓴᖅᑭᔮᖏᓐᓇᐅᔭᕈᓐᓇᕐᓂᐊᓕᕐᒪᑦ 

ᑏᕖᒃᑯᑦ ᖃᐅᑕᒫᑦ. ᑖᓐᓇᓕ ᑕᐃᒪ ᐅᐱᒋᔪᒪᓪᓗᒍ ᐃᓕᓴᕆᔭᐅᓚᐅᖅᓯᒪᔪᖅᑕᐅᖅ ᓄᓇᕘᒥ ᖁᒃᑎᖕᓂᖅᐹᒧᑦ ᓘᒃᑖᖅ 

ᔮᑯᓚᐃᔭᔅ ᑯᓄᒃ.  

 

ᑖᓐᓇ ᑕᐃᒪ ᐱᓕᕆᓯᒪᓚᐅᕐᒪᒍ ᑖᓐᓇ ᓇᖕᒥᓂᖅ ᐱᒋᐊᕋᒥᐅᒃ ᐊᕐᕌᒍᓄᑦ 35−ᓄᑦ ᐱᓕᕆᓇᓱᒃᖢᓂᐅᒃ, ᐊᓱᐃᓛᒃ 

ᒫᓐᓇ ᐅᓪᓗᒥ ᑏᕖᒃᑯᑦ ᐃᓄᐃᑦ ᐱᖅᑯᓯᖓᑦ ᐅᖃᐅᓯᖓᓪᓗᐃᓛᒃ ᓴᖅᑭᔮᖃᑦᑕᕐᓂᐊᓕᕐᒪᑕ ᑕᕝᕘᓇ ᐅᕙᒍᑦ 

ᑏᕖᒃᑯᖏᑦᑎᒍᑦ. 

 

>>ᐸᑦᑕᒃᑐᑦ 

 

ᑖᓐᓇᐃᓛᒃ... ᑖᓐᓇ ᐅᐱᓐᓇᓪᓚᕆᒃᑐᖅ ᐃᓄᐃᑦ ᐱᖅᑯᓯᖓᑦ ᓴᖅᑭᔮᕐᓂᐊᓕᕐᒪᑦ ᑏᕕᒃᑯᑦ. ᑕᐃᒪᓗ ᐅᕘᓇ 

ᓇᓗᓇᐃᖅᓯᒃᑲᓐᓂᕐᓗᖓ ᐅᖃᖅᑎᑦᑎᔩ. ᑖᒃᑯᐊ ᑕᐃᒪ ᑯᐊᐸᒃᑯᑦ ᑲᐃᐳᓪᖓᒍᑦ ᑕᕐᕆᔭᖃᑦᑕᕈᒪᒍᔅᓯᐅᒃ 267−ᒥᒃ 

ᑲᐃᐳᓪᒥᒃ, ᓴᓂᕋᔭᖕᒥ ᓵᓄᓪ 9. ᓄᓇᓖᑦ ᐊᓯᖏᓐᓂ ᖃᐅᔨᒪᓗᐊᖏᓐᓇᒃᑯ ᑕᐃᒪᓐᓇ ᐋᖅᑭᒃᓯᒪᓪᓗᓂ ᐊᒻᒪᓗ ᓵ 

ᑕᐃᕋᒃᑦ ᑕᕐᕆᔭᕈᒪᒍᔅᓯᐅᒃ 267, ᓵ ᑕᐃᕋᑦᖑᓪᓗᓂ. ᒪᒥᐊᓇᖅ. ᐅᖃᖅᑏ ᐅᕘᓇ ᐅᖃᓪᓗᐊᓵᖅᑐᖓ 240-ᐅᔪᖅ 

ᑯᐊᑉ ᑲᐃᐳᓪᖓᒍᑦ ᒪᒥᐊᓇᖅ.  

 

ᐊᒻᒪ ᑕᐃᒪ ᑖᓐᓇ ᓴᖅᑭᒃᑲᓐᓂᓛᓕᕐᒥᖕᒪᑦ ᑖᒃᑯᓄᖓ ᐊᓛᔅᑲᒧᑦ, ᐅᓛᓯᐊᒥᐅᓄᑦ, ᓛᐸᑐᐊᒥᐅᓄᑦ ᐊᒻᒪ ᓄᓇᕕᖕᒧᑦ. 

ᑕᐅᑐᒍᓐᓇᓛᖅᑕᓯᓕ ᓄᓇᕕᖕᒥᐅᓯᒍᑦ ᑕᐅᑐᒍᒪᓇᔭᕐᓂᕈᔅᓯᐅᒃ ᓄᓇᑦᑎᐊᕐᒥᐅᓪᓗ 308.  

 

ᐅᐱᒋᑦᑎᐊᕐᓚᕗᑦ ᑖᒃᑯᐊ ᐃᒡᓗᓕᖕᒥᐅᑦ ᐱᓗᐊᖅᑐᒥᒃ ᔮᑯᓚᐃᔭᔅ ᑯᓄᒃ ᐊᒻᒪ ᑖᒃᑯᐊ ᐃᓄᐃᑦ ᑕᕐᕆᔭᒐᒃᓴᓕᕆᓂᕐᒧᑦ 

ᑕᑯᓐᓇᒐᒃᓴᓕᕆᔩᑦ ᐅᐱᒋᑦᑎᐊᖅᐸᒃᑲ ᒫᓐᓇ ᑕᕐᕆᔭᕈᓐᓇᖅᓯᒐᑦᑎᒍᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᒃᑲ ᑖᒃᑯᐊ ᐅᕙᒍᑦ ᑏᕕ, ᑕᑯᒃᓴᐅᖃᑦᑕᕐᓂᐊᓕᕐᒪᑕ ᑕᒪᐅᖓ ᓄᓇᕗᑦᓕᒫᒧᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 790 - 5(2): ᓄᕙᕐᔪᐊᕐᓇᖅ 19−ᒧᑦ ᑐᑭᓯᒋᐊᕈᑎᑦ ᑐᑭᓯᕐᓂᕐᓗᒍᑏᓪᓗ 

ᑏᕕᒃᑰᕈᑎᖏᓐᓂᑦ (ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐃᓱᒫᓘᑕᐅᓯᒪᔪᓂᒃ ᓂᕈᐊᖅᑕᐅᕝᕕᒋᓯᒪᔭᓐᓄᑦ ᐊᒻᒪ ᑐᓴᓚᐅᖅᖢᖓ ᓈᓚᐅᑎᒃᑯᑦ ᐊᒻᒪᓗ ᑐᓴᖅᓴᐅᕙᓕᖅᖢᓂ 

ᓇᐅᒃᑯᑦ ᑐᓴᐅᑎᑎᒍᑦ.  

 

ᐅᖃᖅᑏ, ᐱᒻᒪᕆᐅᓇᓱᒋᒐᒃᑯ ᐅᖃᐅᓯᑎᒍᑦ ᑕᒪᒃᑯᐊ ᐃᓱᒫᓘᑏᑦ ᐅᓄᖅᑑᖅᑰᕐᒪᑕ ᑐᑭᓯᓂᕐᓗᒃᑕᐅᓯᒪᔪᑦ ᑕᖅᑳᓂ 

ᑕᒪᓐᓇ ᓴᐴᓗᑕ ᑲᐴᑎ ᐱᓪᓗᒍ, ᖃᓄᐃᑦᑑᖕᒪᖔᑦ ᐊᒃᑐᐃᔪᓐᓇᕐᒪᖔᑦ ᑎᒥᑦᑎᓐᓂ ᑭᓱᒥᒡᓗ ᑭᙳᑐᒃᓴᐅᒻᒪᖔᑕ.  

 

ᐅᖃᖅᑏ, ᓘᒃᑖᖑᖏᒃᑲᓗᐊᖅᑐᖓ ᐃᖢᐊᖅᓴᐅᑎᓂᒡᓗ ᓴᓇᕙᓐᖏᖦᓗᖓ. ᑐᑭᓯᐅᒪᓂᕋᕐᓗᖓᓗ ᖃᐅᔨᒪᔭᐅᔪᓂᒃ 

ᑖᔅᓱᒪ ᑲᐴᑎᐅᑉ ᒥᒃᓵᓄᑦ. ᑕᐃᒪᐃᒐᓗᐊᕐᓗᓂ ᐅᖃᕈᓐᓇᖅᐳᖓ, ᐊᓕᐊᓇᐃᑦ ᓄᓇᕗᑦ ᒐᕙᒪᒃᑯᑦ ᑐᑦᑕᕐᕕᖓᓂ 

ᖃᕆᑕᐅᔭᒃᑯᑦ ᒪᒃᐱᒐᖓᓂᒃ ᓯᕗᓪᓕᖅᐹᖓᓂᒃ ᑐᓴᒐᒃᓴᓂᒃ ᐊᑑᑎᖃᑦᑎᐊᖅᑐᓂᒃ ᐱᑕᖃᕐᒪᑦ. ᑲᐴᑎᐅᑉ ᒥᒃᓵᓄᑦ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

ᐅᓂᒃᑳᖅᑐᓂᒃ ᕿᑐᓂᒃ ᐃᓗᓕᖃᕐᒪᖔᑦ ᖃᓄᕐᓗ ᐊᑐᖅᑕᐅᓲᖓᖕᒪᖔᑦ ᑭᓱᒧᓪᓗ ᐊᑑᑎᖃᕐᒪᖔᑦ 

ᖃᓄᐃᒍᑕᐅᑐᐃᓐᓇᕆᐊᖃᕐᒪᖔᓪᓘᓐᓃᑦ ᑲᐱᔭᐅᓐᓂᕈᕕᑦ. 

 

ᐅᖃᖅᑏ, ᐃᓕᑕᖅᓯᕗᖓ ᐃᓱᒫᓘᑎᖃᓪᓚᑦᑖᕐᒪᑦ ᐊᒻᒪ ᑕᒪᒃᑯᐊ ᐱᔾᔪᑎᖃᑦᑎᐊᖅᓱᑎᒃ ᑲᐳᖅᑕᐅᔪᒪᒐᔭᖏᑦᑐᑦ 

ᑭᒃᑯᑦ. ᑕᒪᓐᓇ ᖃᓄᐃᖏᑦᑐᖅ. ᐅᖃᖅᑏ ᖃᐅᔨᒪᔪᐃᓐᓇᐅᒐᑦᑕ ᖃᐅᔨᒪᑐᐃᓐᓇᕆᐊᖃᖅᖢᑕᓘᓐᓃᑦ ᑭᓇᒥᒃ 

ᐃᓱᒪᒃᑯᑦ ᐊᒃᓱᕈᖅᓯᒪᓕᖅᑐᒥᒃ ᑕᒪᓐᓇ ᓄᕙᕐᔪᐊᕐᓂᖅ ᐱᔾᔪᑕᐅᓪᓗᓂ, ᐅᐸᒍᓐᓇᖏᔾᔪᑎ ᐃᓚᓐᓇᕆᔭᕐᒥᓄᑦ 

ᐊᐃᑉᐸᖃᕈᓐᓇᖏᓐᓂᕐᒥᒃ ᐃᓄᑑᖃᑦᑕᖅᓱᑎᒡᓘᓐᓃᑦ ᑭᓇᒥᒡᓘᓐᓃᑦ ᐅᖃᖃᑎᖃᕈᓐᓇᖏᖦᖢᓂ.  

 

ᐃᓱᒪᑦᑎᓐᓄᑦ ᑕᒪᓐᓇ ᐊᒃᑐᐃᓂᖃᓪᓚᕆᑉᐸᒻᒪᑕ ᐊᓯᐊᓄᑦ ᓱᖏᐅᑎᒐᓱᓐᓂᖅ ᐃᓅᓯᕐᒧᑦ ᐊᒃᓱᕈᕐᓇᕖᙵᕈᓐᓇᕐᒪᑦ. 

ᐱᓕᕆᖃᑎᒐ ᐊᕐᕕᐊᓂ ᐅᖃᑦᓯᐊᕖᙵᓚᐅᕐᒪᑦ ᐅᖁᒪᐃᑦᑐᓪᓚᕆᐅᓯᒪᓂᖓᓂᒃ ᓴᐃᒪᒍᓐᓃᕈᑕᐅᕙᖕᓂᖓᓂᓗ 

ᐊᒃᓱᕈᕐᓇᖅᑐᒦᖃᑦᑕᑎᓪᓗᑕ.  

 

ᐅᖃᖅᑏ, ᐊᑲᐅᓈᓕᖅᐹᑦ ᐊᐱᖅᓱᓛᖅᐳᖓ ᑕᒪᑐᒪ ᒥᒃᓵᓄᑦ ᑕᒪᒃᑯᐊ ᑐᑭᓯᓂᕐᓗᒍᑕᐅᕙᒃᑐᑦ 

ᑐᑭᓯᓇᑦᓯᐊᕐᔫᒥᔪᓐᓇᖁᓪᓗᒍ ᐃᖢᐊᕐᓂᖅᓴᒧᓪᓗ ᓯᕗᒧᑦᓯᐊᖁᓪᓗᑕ ᑎᒥᑦᑎᒍᑦ ᑕᒪᑐᒪᐅᑉ ᓄᕙᕐᔪᐊᕐᓈᓘᑉ 

ᑭᖑᓂᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊ ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ. ᒪᓕᒐᓕᐅᖅᑎ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 791 - 5(2): ᖁᕕᐊᓲᑎᖃᕐᓂᖅ ᐅᕙᒍᑦ ᑏᕕᒃᑰᕈᑎᖏᓐᓂᑦ (ᖃᐃᕐᓂᖅ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ, ᑕᐅᑐᖕᓂᕈᑦᓯ.  

 

ᐅᖃᖅᑎᑦᓯᔩ, ᓯᕗᓪᓕᖅᐹᒥᒃ ᑕᒪᓐᓇ ᐊᐅᐸᕈᔪᒃᑕᒥᒃ ᐊᑐᕐᓂᖅ ᐃᑲᔪᖅᑐᕐᓇᑯᓂ ᐱᔭᖀᑦᑕᐃᓕᓂᕐᒧᑦ 

ᑲᑉᐱᐊᓵᕆᑦᑕᐃᓕᓂᕐᒧᑦ ᐅᑉᓗᕆᔭᐅᑎᖦᖢᒍ. ᐊᓂᒍᖃᑦᑕᕐᒥᖕᒪᑦ ᑕᒪᓐᓇ ᑲᑉᐱᐊᓵᒐᐅᖅᑕᕐᓂᖅ, 

ᐱᔅᓯᐊᙱᑕᐅᑦᑕᕐᓂᖅ. ᒪᒃᑯᒃᑐᑦ ᖃᐅᔨᒪᓂᐊᖅᐳᑦ ᐊᓂᒍᓱᖅᑐᖅ.   

 

ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ ᐅᖃᐅᓯᒃᓴᖃᖅᐳᖓ ᐅᑉᓗᒥ ᑕᐃᒪᙵᓂᑦ, ᓄᕕᐱᕆᒥ 

ᐃᓕᓐᓂᐊᕐᕕᒃᐳᑦ  

 ᑕᒫᓂ ᐊᕐᕕᐊᓂ ᐅᒃᑯᐊᓚᐅᕐᒪᑕ, ᒫᓐᓇ ᓱᓕ ᐅᒃᑯᐊᖅᓯᒪᕗᑦ. ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᐱᓕᕇᖕᓇᐅᔭᖅᑑᒐᓗᐃᑦ ᖃᐅᔨᒪᔭᒃᑲ ᑭᓯᐊᓂ ᑐᓴᖅᑎᑕᐅᑦᑕᖅᓯᒪᒐᒪ ᐊᖏᔪᖅᑳᕆᔭᐅᔪᓂᑦ ᐊᒻᒪᓗ 

ᐃᓕᓐᓂᐊᕐᕕᐅᑉ ᐃᓗᐊᓂ ᐱᓕᕆᔪᓂᑦ, ᐃᓱᒫᓘᑎᖃᕐᓂᕋᐃᒃᖢᑎᒃ ᑐᓴᖅᑎᑕᐅᑕᖅᓯᒪᒐᒪ. 

ᐊᖏᔪᖅᑳᑦ ᐃᓱᒫᓗᒃᑐᑦ ᐃᓕᓐᓂᐊᖅᑐᖁᑎᖏᑦ ᐃᓕᓐᓂᐊᑦᓯᐊᕈᓐᓃᖅᓯᒪᓂᖏᑦᑕ ᒥᒃᓵᓄᑦ ᐊᒻᒪᓗ ᐃᒻᒪᖄ 

ᐃᑲᕐᕋᓂᒃ ᑕᖕᒪᐃᓯᒪᓂᕋᖅᖢᓂᒋᑦ ᐃᓕᓐᓂᐊᕐᓂᕆᓇᔭᓚᐅᖅᑕᕋᓗᐊᖏᑦ ᐊᑐᖅᓯᒪᖏᒻᒪᒋᑦ, ᖃᑉᓗᓈᑎᑐᑦ 

“learning laws” ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ ᐱᓕᕆᔪᑦ ᐊᒃᓱᕈᖅᑎᑕᐅᑉᓗᑎᒃ ᑐᓗᖅᑕᕈᑎᓂᑦ 

ᐊᔾᔨᒌᖏᑐᓂᒃ ᐊᑐᖅᑕᖅᓯᒪᖕᒪᑕ ᐱᓕᕆᓂᓗᒃᑲᓗᐊᖅᑎᖢᒋᑦ ᓱᓕ, ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ.  

ᐅᖃᖅᑎᑦᓯᔩ, ᐊᖏᖃᑎᒌᑦᑐᓗᑦᑖᖑᓇᕐᓂᐊᖅᐳᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ 

ᐊᖏᔪᑦᔪᐊᑦᓯᐊᒥᐊᖑᖕᒪᑦ  ᐊᒻᒪ ᐊᑐᕐᓂᖃᕐᔪᐊᖅᖢᓂ ᒪᒃᑯᒃᑐᑦ ᐃᓅᓯᖏᓐᓄᑦ, ᓄᓇᓕᓗᑦᑖᒧᓪᓘᓐᓃᑦ. 

ᒥᒃᑕᐅᔭᕆᐊᖃᙱᓪᓚᕆᑦᑐᑦ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ. ᓄᖅᑲᖓᖃᑦᑕᕋᓗᐊᕐᓂᖓ ᑕᒫᓂ ᐊᕐᕕᐊᓂ 

ᐃᓱᒫᓘᑕᐅᒃᒥᒻᒪᑦ. 

ᐅᕙᑦᓯᐊᕈ ᑕᐃᒪ ᐱᕕᖃᓕᕈᒪ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒃᓴᖃᕆᐊᕈᒫᖅᐳᖓ, ᑕᒪᓐᓇ 

ᖃᓄᐃᓚᖓᓪᓗᐊᕕᖕᒪᖔᑦ ᒫᓐᓇᐅᔪᖅ ᐊᕐᕕᐊᓂ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 792 - 5(2): ᖁᕕᐊᓲᑎᖃᕐᓂᖅ ᐅᕙᒍᑦ ᑏᕕᒃᑰᕈᑎᖏᓐᓂᑦ (ᖃᐃᕐᓂᖅ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ ᓴᖅᑮᓯᒪᒻᒪᑕ ᑲᓇᑕᓗᒃᑖᒥ ᐊᖅᑯᑕᐅᒍᓐᓇᖅᑐᓂᑦ 

ᐊᕕᑦᑐᖅᓯᒪᔪᓂᑦ.  



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐊᑲᐅᓈᖅᑰᕐᒪᑦ ᐊᑐᕆᐊᕈᑦᑎᒍ ᓄᓇᕗᒻᒥᐅᑎᒍᑦ, ᐊᑐᓕᖅᑕᐅᓯᒪᒻᒥᒻᒪᓪᓗ ᓄᓇᕗᑦ ᐱᕙᓪᓕᐊᒍᑎᑦᓴᖓᓄᑦ. 

ᐃᓚᖓᑦ ᐅᕙᖓ ᑐᓴᕈᒪᓪᓚᕆᒻᒪᕆᑦᑕᕋ. ᑭᕙᓪᓕᕐᒥ ᑕᐅᖅᓰᖃᑦᑕᐅᑎᒍᓐᓇᕐᓂᖏᑦ ᓄᓇᓖᑦ, ᐃᑲᔫᑎᖃᓚᖓᖅᑰᕐᒪᑦ 

ᐊᕐᕕᐊᓂ, ᖃᒪᓂᑦᑐᐊᒥ ᐊᕐᕕᐊᓄᑦ, ᒫᓂᑑᕝᕙᒨᓪᓘᓐᓃᑦ ᑎᑭᑦᑐᒍ, ᐊᖅᑯᑎᖃᓕᖅᐸᑦ. ᐊᖅᑯᑎᖃᓕᖅᐸᑦ ᑕᒪᒃᑯᐊ 

ᓄᓇᓖᑦ ᐅᑭᐅᒃᑯᑦ ᐊᖅᑯᑎᖃᓕᕈᓂ ᓇᓕᐊᓐᓄᕋᖃᑦᑕᕈᓐᓇᖅᓯᒐᔭᕐᒪᑕ ᓄᓇᒃᑰᕈᑎᐸᐅᔭᒃᑯᑦ, ᕼᐊᓐᑕᒃᑯᓘᓐᓃᑦ. 

ᖁᕕᐊᓇᒻᒪᕆᒃᑲᔭᖅᑐᖅ ᐅᕙᓐᓄᓪᓕ ᐄᓛᒃ. ᐄ. ᑕᒪᒃᑯᐊ ᓄᓇᒃᑰᕈᑎᓄᑦ ᓇᓕᐊᓐᓄᕋᖅᑕᐅᒋᐊᓖᓪᓗ 

ᐊᑦᓯᕚᓪᓕᕈᑕᐅᒍᓐᓇᕐᖓᑕ ᐅᓯᔭᐅᕙᑦᑐᓄᑦ ᖃᖓᑕᔫᒃᑯᑑᖏᑦᑐᖅ.  

ᐊᒻᒪᓗ ᐃᓅᓱᑦᑐᕗᑦ ᓇᒧᑦ ᐱᙳᐊᕆᐊᖅᑐᕈᒪᒍᑎᒃ, ᓯᕙᑖᕐᕕᐅᑉᐸᓘᓐᓃᑦ, ᐃᓕᓐᓂᐊᕐᓇᖅᓯᓚᐅᖏᑎᓪᓗᒍ 

ᐅᑎᕈᓐᓇᖅᓯᖃᑦᑕᕋᔭᖅᖢᑎᒃ ᓇᒡᒐᔾᔭᒥ. ᐊᒻᒪᓗ ᐱᕚᓪᓕᑲᓐᓂᕋᔭᕐᒪᑦ ᐊᔪᙱᓐᓂᕆᔭᒥᓂᒃ, ᐃᓅᓯᕐᒥᓐᓄᑦ 

ᐊᑑᑎᖃᕐᓂᐊᖅᑐᓂᑦ. 

ᐅᖃᖅᑏ, ᓄᓇᓖᑦ ᑲᓇᑕᓗᒃᑖᒥ ᑕᐃᒪᐃᑦᑐᑐᖃᐅᒻᒪᑕᓕ ᐊᓯᕗᑦ. ᓄᓇᕗᑦ ᑕᕝᕙ ᐊᖅᑯᑖᓃᑉᐸᓪᓕᐊᓂᐊᓕᖅᐳᖅ.  

ᒥᓂᔅᑕ, ᖁᔭᓐᓇᒦᖅᐸᕋ ᐃᖅᑲᓇᐃᔭᖅᑎᖏᓪᓗ ᐱᓕᕆᐊᖃᖅᓯᒪᓂᖏᓄᑦ ᑕᒪᑐᒧᖓ.  

ᓄᓇᕗᑦ ᐊᖅᑯᒻᒦᓕᑕᐃᓐᓇᕐᒪᑦ, ᑮᓇᐅᔭᖅᑐᕈᑕᐅᓂᐊᖅᑐᒥᑦ, ᐊᒥᓱᓂᑦ ᐊᑦᑐᐃᓚᖓᓪᓗᓂᓗ.  

ᑭᓯᐊᓂ ᐊᐱᖅᑯᑎᖃᕐᒥᒐᒪ ᑕᒪᑐᒪᐅᑉ ᒥᒃᓵᓄᑦ, ᐊᑲᐅᓈᓕᖅᐸᑦ ᐊᐱᖅᓱᓛᖅᐳᖓ, ᒥᓂᔅᑑᓪᓗᐊᖅᑐᒧᑦ ᑕᒪᑐᒧᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᐊᒻᒪᓗ 

ᐃᒡᓗᓕᒑᕐᔪᖕᒧᑦ, ᒪᓕᒐᓕᐅᖅᑎ ᑕᐅᑐᖏ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 793 - 5(2): ᐅᐱᒍᓱᓐᓂᖅ ᐃᓄᐃᑦ ᐃᓕᖅᑯᓯᖓᓐᓂᒃ (ᑕᐅᑐᓐᖏ) 

 

ᑕᐅᑐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᕗᖓ ᐊᐅᐸᔮᑦᑐᒥᑦ ᐊᑐᖅᓱᖓ ᑐᑭᓯᑦᑎᐊᖅᓱᖓ ᐅᕙᑦᑎᓐᓂᑦ 

ᐃᓅᖃᑎᒌᑦᑎᐊᕆᐊᖃᕋᑦᑕ. ᑭᓯᐊᓂᖃᖅᑐᖓ, ᓯᕗᓕᒃᑲ ᓄᓇᕗᑦᒥ ᓯᕗᓪᓕᐅᓯᒪᖕᒪᑕ. (ᑐᓵᔨᑎᒍᑦ) ᐊᐅᐸᔮᑦᑐᒥᒃ 

ᐊᑐᕐᓗᓂ ᐅᓪᓗᕆᔭᐅᑎᓪᓗᒍ, ᐃᓕᑕᖅᓯᒋᐊᖃᕋᑦᑕ ᐃᓄᐃᑦ ᓄᓇᕗᑦᒥ ᓯᕗᓪᓕᐅᓯᒪᒻᒪᑕ, ᖃᐅᔨᒪᒐᑦᓯ. 

ᓂᑰᖕᒪᑕ, ᑎᑎᕋᖅᓯᒪᔪᖃᕋᑖᓚᐅᕐᒪᑦ ᐸᓖᓯᐅᑉ ᓄᓕᐊᖓᓂᑦ ᐅᖃᖅᖢᓂ “ᐃᓕᖅᑯᓯᕗᒡᒎᖅ ᐲᔭᕆᑭᑦᑐᑯᓘᖕᒪᑦ 

ᐊᒻᒪ ᐱᑐᖃᐅᓗᐊᖅᖢᓃᖅᑐᓂ, ᑖᓐᓇ ᑲᒪᒋᓚᐅᕋᒃᑯ, ᐅᖃᑐᐃᓐᓇᖅᐳᖓ.  

ᑭᒃᑯᑦ ᑕᒪᐅᖓ ᑎᑭᓯᒪᔪᑦ ᓄᓇᕗᒻᒧᑦ. ᓯᕗᓕᕆᓚᐅᖅᑕᕗᑦ ᑕᒫᓂ ᐃᓅᓇᓱᓚᐅᖅᑎᓪᓗᒋᑦ ᐃᕝᕕᓗ 

ᐊᓯᔾᔩᖃᖃᑦᑕᐅᓯᒪᒐᕕᑦ ᓄᓇᙳᐊᖓᓂ ᑲᓇᑕᐅᑉ. ᕿᓄᓂᐊᕈᑎᒃ ᐅᕙᒍᑦ ᐅᕙᑉᑎᓐᓂᒃ ᐅᐱᒋᔭᐅᒍᒪᓂᐊᕈᑎᒃ 

ᐊᖏᔪᖅᑲᐅᓯᑦᑕᐃᓕᒪᕆᐊᖃᕐᓂᖅ ᐅᓪᓗᖃᖅᑎᓪᓗᒍ. ᑖᑉᑯᐊ ᐅᐱᒍᓱᒋᐊᖃᕐᒥᔭᕗᑦ ᓄᓇᕗᒻᒥᐅᓂᒃ ᓯᕗᓕᑦᑎᓐᓂᓪᓗ 

2021−ᒦᓕᕋᑉᑕ. ᑕᒪᒃᑯᐊ ᐅᐱᒍᓱᖏᓐᓂᖅ ᐱᔭᕇᐊᑭᑦᑑᓂᕋᐃᓂᖅ, ᐱᑐᖃᐅᓗᐊᓂᕋᐃᓂᕐᓗ ᓴᖅᑭᒋᐊᑐᖏᒻᒪ 

ᑎᑎᕋᖅᑕᐅᒋᐊᑐᓐᓂᑭᒃᑲᓗᐊᖅᖢᑎᒡᓗ ᐱᕙᓪᓕᐊᔪᓄᑦ.  

ᑕᐃᒫᒃ ᓇᖏᖅᓯᕗᖓ, ᐊᑐᓂ ᐃᓘᓐᓇᑕ ᐅᐱᒍᓱᕈᔨᓲᖑᒐᑉᑕ ᐊᓯᑎᓐᓂᒃ ᐃᓕᖅᑯᓯᖃᖅᑐᓂᑦ, ᐊᒻᒪᑦᑕᐅ ᑕᐃᒃᑯᐊ 

ᐃᓕᖅᑯᓯᖃᐅᖅᑐᑦ ᐊᓯᕗᑦ ᐅᕙᑉᑎᓂᑉᑕᐅᖅ ᐃᓄᐃᑦ ᐃᓕᖅᑯᓯᖓᓂᑦ,  ᐅᖃᐅᓯᖓᓂᒃ ᐃᓕᖅᑯᓯᖓᓂᒡᓗ 

ᐃᓕᑕᖅᓯᒋᐊᖃᕆᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ, ᒪᓕᒐᓕᐅᖅᑎ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 794 - 5(2): ᐋᓂ ᐳᑐᒍᑦ ᒥᕐᖑᐃᓯᕐᕕᒃ ᐋᑐᐊᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᑲᓐᓂᖅ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᐳᖓ 

ᐃᓕᑕᕆᔪᒍᒪᓪᓗᒋᑦ ᐊᒻᒪᓗ ᖁᔭᒋᒍᒪᓪᓗᒋᑦ ᐋᑐᕚᒥ ᓄᓇᓕᐸᐅᔭᐃᑦ, ᓄᓇᖅᑲᑎᒌᑦ ᐊᒻᒪᓗ ᑕᒪᒃᑯᐊ 

ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᕐᒧᑦ ᐱᔨᑦᓯᕋᕐᓂᕐᒧᑦ ᑲᑎᒪᔨᕋᓛᖏᑦ ᐊᑐᓕᖁᔨᔾᔪᑎᓕᐅᓚᐅᕐᒪᑕ, ᑖᑦᓱᒪᙵᑦ ᐋᑐᕚ 

ᒥᕐᖑᐃᓯᕐᕕᖓᓂᑦ ᐊᓯᔾᔩᒍᒪᓪᓗᑎᒃ, ᐃᖅᑲᐅᒪᓂᖃᕐᓗᑎᒃ ᐋᓂ ᐳᑐᒎᓚᐅᖅᑐᒥᒃ. 

 

ᐅᖃᖅᑏ, ᐊᓂ ᐳᑐᒎᓚᐅᖅᑐᖅ ᑖᓐᓇ ᖃᐅᔨᒪᔭᒻᒪᕆᐅᓯᒪᔪᖅ ᓄᓇᖅᑲᑎᑦᓴᔭᕆᓚᐅᖅᓱᒍ ᑭᙵᕐᓂᑦ, ᑖᑦᓱᒪᓗ 

ᑎᑎᖅᑐᒐᖏᑦ ᓴᓇᐅᒐᖏᑦ ᐃᒫᒃ ᐱᐅᒋᔭᒻᒪᕆᐅᓘᖃᑦᑕᖅᓯᒪᕗᑦ ᐊᒻᒪᓗ ᐱᔭᐅᒍᒪᔪᒻᒪᕆᐅᖃᑦᑕᖅᓯᒪᕗᑦ ᐃᓄᐃᑦ 

ᓴᓇᐅᒐᖏᓐᓂ ᑕᒪᒃᑯᓇᖓᑦ ᓄᐊᑦᑎᕙᑦᑐᓄᑦ ᐊᒻᒪᓗ ᑕᑯᔭᒐᖃᕐᕕᓐᓄᑦ, ᑕᒪᒃᑯᐊ ᑎᑎᖅᑐᒐᖃᑦᑕᖅᓯᒪᔭᖏᑦ 

ᓴᖅᑭᔮᖅᑎᑦᓯᓲᖑᑎᓪᓗᒋᑦ ᐃᓄᐃᑦ ᐃᓅᓯᖏᓐᓂᑦ. 

 

ᐅᖃᖅᑏ, ᑖᒃᑯᐊ ᐊᓂᐅᑉ ᐃᓚᓕᒫᖏᑦ, ᐱᖃᑎᓕᒫᖏᑦ ᐊᒻᒪᓗ ᖁᕕᐊᓱᒍᑎᖃᖃᑦᑕᖅᑐᐃᑦ 

ᑎᑎᖅᑐᒐᖃᑦᑕᖅᓯᒪᔭᖏᓐᓂᑦ, ᖁᔭᓐᓇᒦᕈᒪᕙᒃᑲ ᑖᒃᑯᐊ, ᖁᔭᒋᒡᓗᒋᑦ ᐊᒥᓱᐃᑦ ᐃᑲᔪᖅᓱᐃᓯᒪᒻᒪᑕ, ᑎᒥᐅᔪᓪᓗ 

ᐱᓗᐊᖅᑐᒥᒃ ᑕᕝᕙᖓᑦ ᓄᓇᕗᑦ ᒐᕙᒪᒃᑯᑦ ᓯᕗᓕᖅᑎᖓᑦ, ᓯᕗᓕᖅᑎ ᓴᕕᑲᑖᖅ ᐊᒻᒪᑦᑕᐅᖅ ᐃᓕᖅᑯᓯᓕᕆᓂᕐᒧᑦ 

ᑎᑎᖅᑲᑎᒍᑦ ᐃᑲᔪᖅᓱᐃᓯᒪᒻᒪᑕᑦᑕᐅᖅ, ᑖᒃᑯᐊᓗ ᐊᒥᓱᒻᒪᕇᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑖᒃᑯᐊᓘᓐᓃᑦ ᑲᓇᑕᒥ 

ᑎᑎᖅᑐᒐᕐᓄᑦ ᑕᑯᔭᒐᖃᕐᕖᑦ, ᑲᓇᑕᒥ ᑕᑯᔭᒐᖃᕐᕖᑦ ᓴᓇᐅᒐᕐᓄᑦ, ᐋᑐᕚᓗᑦᑕᐅᖅ ᑕᑯᔭᒐᖃᕐᕕᖓ ᑎᑎᖅᑐᒐᕐᓄᑦ. 

ᑖᔅᓱᒪᖓᑦ ᓵᓐᑎ ᕼᐃᐅᓪ ᒥᕐᖑᐃᓯᕐᕕᒃ ᐃᖅᑲᐅᒪᔭᐅᓗᓂ ᐊᓯᐊᓂ ᐊᑎᖃᖅᑎᑕᐅᖁᓪᓗᓂᐅᒃ ᐊᓂ ᐳᑐᒍᕐᒧᑦ. 

 

ᐅᖃᖅᑏ, ᑖᒃᑯᐊᓗ ᖁᔭᓐᓇᒦᕈᒪᒋᕚᒃᑲ ᐋᑐᕚᒧᑦ ᓄᓇᓕᐸᐅᔭᖅ ᑲᑎᒪᔨᐅᖃᑎᖓ ᒫᑎᐅ ᕗᓘᓕ, ᑖᒃᓱᒪᖓᑦ 

ᑲᔪᓯᑎᑦᓯᓚᐅᕐᒪᑦ ᑲᑎᒪᔨᐅᓂᕐᒥᓂᑦ ᐊᑐᖅᓱᓂ, ᖁᔭᓐᓇᒦᒃ. ᐊᒻᒪᑦᑕᐅᖅ ᓱᓕ ᑭᖑᓪᓕᖅᐹᒥ ᓇᑯᕐᒦᕈᒪᒋᕙᕋᑦᑕᐅᖅ 

ᑖᓐᓇ ᓯᑎᐊᕙᓂ ᐸᓛᑦ, ᑖᓐᓇ ᐱᒋᐊᖅᑎᑦᓯᓚᐅᕐᒪᑦ ᐊᔾᔨᒌᖏᑦᑐᓂᒃ ᐃᑲᔪᖅᓱᐃᒍᑎᒃᓴᓂᑦ ᑎᑎᖅᑲᑎᒍᑦ ᐊᒻᒪᓗ 

ᐊᓯᖏᑦᑎᒍᑦ, ᑕᒪᓐᓇ ᑲᔪᓯᕙᓪᓕᐊᖁᓪᓗᓂᐅᒃ, ᓇᑯᕐᒦᒻᒪᕆᐊᓗᒃ. 

 

ᐅᖃᖅᑏ, ᒪᓕᒐᓕᖅᑎᖃᑎᒃᑲᓗ ᐃᖅᑲᒪᖃᑎᒌᓚᐅᖅᑕ ᑖᓐᓇ ᐊᓂ ᐳᑐᒎᓚᐅᖅᑐᖅ ᐊᖏᔪᒥᑦ ᑐᓂᓯᓯᒪᒻᒪᑦ 

ᐊᑎᕐᒥᒍᑦ ᐊᒻᒪᑦᑕᐅᖅ ᑖᓐᓇ ᐋᑐᕚᒥ ᐃᓄᐃᑦ ᓄᓇᖏᓐᓂ ᐊᒻᒪᓗ ᐊᓯᖏᓐᓄᑦ ᐃᖅᑲᐅᒪᔭᐅᑦᓯᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 4. ᐅᑎᕈᑏᑦ ᓂᐱᒃᑯᑦ 

ᐊᐱᖅᑯᑕᐅᔪᓄᑦ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᖏᓐᓄᑦ ᐱᔨᑦᓯᕋᖅᑎᓄᓪᓗ, ᒥᔅ ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1139 - 5(2): ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᐊᕆᕙᑦᑕᖏᑦ ᖁᕐᓗᖅᑑᒥ (ᑯᓱᒐᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᒃᑯᑦ) ᐅᓐᓄᓴᒃᑯ. ᐅᓐᓄᓴᒃᑰᖃᒃᑲ ᓂᕈᐊᖅᑎᒋᓯᒪᔭᒃᑲ 

ᐊᒻᒪ ᐃᕐᖑᑕᕋ, ᐃᕐᖑᑕᕋ ᐸᓂ, ᐊᕐᓇᓗᑲᒃ. ᕼᐋᐱ ᐴᓯᑕᐃ. 

 

ᐅᖃᖅᑏ, ᐋᑕᒻ ᓚᐃᑦᓯᑑᓐ ᐃᖃᓗᐃᑦ ᒪᓂᕋᔭᕐᒧᑦ ᒪᓕᒐᓕᐅᖅᑎ ᐊᐱᕆᔪᖕᒪᑦ, ᒥᓂᔅᑐᕆᔭᐅᓪᓗᖓ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ ᓈᓴᐅᑎᖓ 113−5. 

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ, ᐃᓚᒋᐊᖅᓯᒍᒪᓪᓗᖓ ᑭᐅᔾᔪᑎᒋᓚᐅᖅᑕᓐᓂ ᐊᐱᖅᓱᕐᓇᐅᑎᓪᓗᒍ ᐊᐃᑉᐱᕐᒥ, 

ᕕᐅᕗᐊᓕ 2021−ᒥ, ᐃᖃᓗᐃᑦ ᒪᓂᕋᔭᖅ ᒪᓕᒐᓕᐅᖅᑎᖓᓄᑦ ᑐᑭᓯᒋᐊᖅᑎᑕᐅᒍᒪᓚᐅᕐᖓᑦ ᐅᖅᓱᐊᓗᐃᑦ 

ᐊᑭᖏᓐᓄᑦ. 

 

ᐅᖃᖅᑏ, ᑐᑭᓯᑦᑎᐊᖏᑦᑐᖃᕐᓂᖅᑲᑦ ᑭᐅᔾᔪᑎᒋᓚᐅᖅᑕᓐᓂᑦ, ᓇᓗᓇᐃᖅᓯᑦᑎᐊᕈᒪᔪᖓ ᖃᓄᖅ ᓄᕙᒡᓇᕐᔪᐊᖅ 

ᐊᑦᑐᐃᓯᒪᒻᒪᖔᑦ ᐅᖅᓱᐊᓗᐃᑦ ᐊᑭᖏᓐᓂᑦ. ᒫᓐᓇ ᑮᓇᐅᔭᕗᑦ ᒥᔅᓴᐅᑎᓯᒪᔭᕗᑦ ᐊᔾᔨᒌᖏᑦᑐᒦᑎᑕᐅᓚᐅᕐᖓᑦ 

ᑲᓇᑕᒥ ᐅᖅᓱᐊᓗᓐᓂᑦ ᐊᑐᖏᓂᖅᓴᐅᓕᖅᑐᒥᓂᐅᑎᓪᓗᒋᑦ ᐊᑭᑭᓪᓕᒋᐊᖅᓯᒪᑎᓪᓗᒋᓪᓗ. ᐊᒻᒪᑦᑕᐅᖅ ᓯᓚᕐᔪᐊᕐᒥ 

ᓄᕙᓐᓇᕐᔪᐊᖅ ᓯᐊᒻᒪᖅᓯᒪᑎᓪᓗᒍ, ᓄᓇᕗᒻᒦᑎᓪᓗᒍᓗᑦᑕᐅᖅ, ᖃᓂᔅᓴᕕᐅᑎᑦᑐᓂ ᕿᑲᕐᓇᐅᔪᒥᑦ, ᒐᕙᒪᒃᑯᑦ 

ᐊᒃᓱᕈᕐᓇᖅᑐᓂᒃ, ᐊᒃᓱᕈᖅᑎᑎᒃᑲᓐᓂᕈᒪᓚᐅᖏᒻᒪᑕ ᓄᓇᕗᒻᒥᐅᑕᕐᓂᒃ ᐅᖅᓱᐊᓗᓐᓂᑦ ᐊᑭᑦᑐᕆᐊᕆᓗᑎᒃ. 

 

ᐃᓕᓴᖅᓯᒋᓪᓗᑕᑦᑕᐅᖅ, ᐊᑭᑦᑐᕆᐊᕆᓂᐅᔪᖅ 2020−ᒥᑦ ᐅᑎᕆᐊᖅᑎᑕᐅᒍᓐᓇᕐᓂᐊᓚᐅᕐᖓᑦ ᐊᐃᑉᐳᓘᓕᖅᑲᑦ 

2021−ᒥ ᐊᒻᒪᓗ, ᖃᐅᔨᒐᑦᑎᒍᐃᓛᖅ ᐊᑭᑭᓐᓂᖅᓴᕌᕈᓐᓇᕋᑦᑕ, ᐱᖁᔭᔅᓴᖅ 54 ᐊᑐᕐᓗᒍ ᐱᒍᓐᓇᓚᐅᕋᑦᑎᒍ, 

ᖃᐅᔨᓚᐅᖅᑕᕗᑦ. ᐊᑭᓕᖅᓱᐃᒐᓱᑦᑐᓂ ᐅᖅᓱᐊᓗᖕᓂ ᐱᔭᕆᐊᑐᔪᐊᓘᖕᒪᑦ. ᐊᐅᓚᑦᑎᐊᓂᖅᓴᕈᖅᑎᕋᓱᑦᑕᕗᑦ, 

ᐊᓯᔾᔨᑕᖏᓂᖅᓴᕈᖅᑎᒐᓱᑦᑐᑎᒍᓗ ᐱᖁᔭᒃᓴᖅ 52−ᑎᒍᑦ ᐅᖅᓱᐊᓗᓕᕆᓂᕐᒧᑦ ᑲᑎᒪᔨᖏᑕ ᐱᖁᔭᖓ, ᐱᖁᔭᒃᓴᖅ 

54 ᑮᓇᐅᔭᖅ ᐅᑎᖅᑕᕋᐅᔭᖅᑐᐃᑦ ᐱᖁᔭᖓ ᐋᖅᑭᒋᐊᕈᒪᒻᒥᒐᑦᑎᒍᑦᑕᐅᖅ.  

 

ᐅᖃᖅᑏ, ᐱᖁᔭᔅᓴᖅ 54 ᒪᓕᒐᓕᐅᕐᕕᐅᑉ ᓵᖓᓃᑉᐸᒌᓚᐅᕐᖓᑦ, ᐋᖅᑮᓚᐅᖅᑐᒍᑦ ᐊᖏᖃᑎᒌᒍᑎᐅᓯᒪᔪᒥᑦ 

ᐋᖅᑭᒋᐊᖅᑕᐅᑉᐸᑦ ᐊᖏᓪᓕᒋᐊᖅᑕᐅᓗᓂ ᐅᖅᓱᐊᓗᐃᑦ ᐊᑭᖏᑕ ᐊᓯᔾᔨᖅᑕᓗᐊᔾᔭᐃᒃᑯᑎᖓ, ᐅᖅᓱᐊᓗᐃᑦ 

ᐊᑭᖏᑦ ᐊᑭᑭᓪᓕᒋᐊᕈᓐᓇᓛᕐᖓᑕ ᐊᐃᑉᐳᓘ 2021−ᒥ. ᑖᓐᓇ ᐋᖅᑭᒋᐊᕆᔾᔪᑎᐅᒍᒪᔪᖅ ᓴᓇᔭᐅᓚᐅᖅᑐᖅ 

ᑎᑎᕋᖃᑦᑕᐅᑎᓪᓗᑎᒃ ᑲᑎᒪᔨᕋᓛᖑᐃᓐᓇᖅᑐᐃᓪᓗ.  

 

ᐅᕙᓂ ᐃᔅᓯᕙᓐᓇᖃᓕᕈᑦᑕ ᐅᖃᐅᓯᕆᑦᑎᐊᑲᓐᓂᓛᕐᓂᐊᕐᓗᑎᒍ, ᕿᒥᕐᕈᓂᖃᖅᑎᓪᓗᑕ ᐱᖁᔭᔅᓴ 54−ᒥᑦ, ᑖᓐᓇᓗ 

ᐅᖓᕙᕆᐊᖅᑕᐅᓯᒪᓚᐅᖅᑐᖏᓛᖅ ᓅᕙᐃᒻᕙᒥ ᐃᔅᓯᕙᓐᓇᐅᔪᔪᒥ. ᑕᑯᔅᓴᐅᕗᖅ, ᑕᑯᕗᓯ  ᑕᕝᕙ ᐱᔭᕆᐊᑐᒻᒪᑦ 

ᑐᑭᓯᒐᓱᒋᐊᖏᑕ ᑖᒃᑯᐊ ᒪᕐᕉᒃ ᐱᖁᔭᔅᓵᒃ ᐊᑦᑐᐊᖃᑦᑕᐅᑎᒻᒪᑎᒃ, ᐊᑦᑐᐃᓯᒪᓪᓗᑎᓪᓗ ᒥᔅᓴᐅᓯᔭᐅᓯᒪᓂᐊᖅᑐᓂᑦ 

ᓯᕗᓂᑦᑎᓄᑦ ᑮᓇᐅᔭᖏᓐᓂᒃ. 

 

ᓯᕗᓂᑦᑎᓐᓂ ᐋᖅᑭᔅᓯᒪᔭᕗ ᒪᓕᓪᓗᒋᑦ ᐅᖅᓱᐊᓗᓐᓂᒃ ᓂᐅᕕᖃᑦᑕᓂᐊᖅᑐᒍᑦ.  

 

ᐃᑉᐸᔅᓴᖅ ᐅᖃᓚᐅᕋᒪ ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᔪᒪᑦᑎᐊᑕᒃᑲ, ᒪᓕᒐᓕᕆᓂᑦᑎᒍᑦ, 

ᑲᑎᒪᑐᐃᓐᓇᓂᒃᑯᑦ, ᐱᖁᔭᔅᓴᖅ 52 ᐊᒻᒪ 54 ᐱᓕᕆᐊᕆᓗᑎᒍ ᐋᖅᑭᒍᑎᔅᓴᖅᓯᐅᖃᑎᒌᓪᓗᑕ. ᓯᕗᓂᑐᖃᖅᑎᓐᓄᑦ 

ᐅᖅᓱᐊᓗᖏᑦ, ᐅᖅᓱᐊᓘᑉ ᐊᑭᖏᑕ ᐋᖅᑭᒋᐊᖅᑕᐅᔾᔪᑎᒋᖃᑦᑕᓂᐊᖅᑕᖏᓐᓂᑦ. 

 

ᒪᒥᐊᒃᑲᓗᐊᖅᑐᖓᐃᓛᒃ ᑖᓐᓇ ᓇᓗᓕᕈᑕᐅᓯᒪᒻᒪᑦ ᑭᐅᔾᔪᑎᒋᓚᐅᖅᑕᕋ, 

ᐅᖃᖃᑎᒌᒍᑎᒋᒃᑲᓐᓂᕈᓐᓇᓂᐊᕐᒥᒐᑦᑎᒍᓗ, ᖃᓄᓕᒫᖅ ᓄᓇᕗᒻᒥᐅᑦ ᐃᑲᔪᕈᒪᒐᓗᐊᕋᑦᑎᒍ ᑕᒪᐅᓇ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᕐᓄᑦ ᐊᐱᖅᑯᑎᒥᓂᕐᓄᑦ. (ᑐᓵᔨᒃᑰᖏᑦᑐᖅ) 5. (ᑐᓵᔨᑎᒍᑦ) ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. (ᑐᓵᔨᒃᑰᖏᑦᑐᖅ) 6. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᓯᕗᓪᓕᖅᐹᖅ, ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1142 - 5(2): ᐅᖅᓱᐊᓗᐃᑦ ᐊᑭᖏᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᕙᓪᓕᕐᒥᐅᓪᓗ ᓇᐅᔮᒥᐅᕐᓗ ᑕᕝᕙᐅᕗᑏᖅᐸᒃᑲ ᐅᑉᓗᒥ. 

ᐅᐱᕐᖓᑦᓴᖅᑐᐊᓐᓅᓕᕐᒥᒻᒪᑦ ᐊᐅᓪᓚᕈᓘᔭᕐᕙᓗᑦᑐᐃᑦ ᒪᖃᐃᑦᑐᐃᑦ ᑐᓱᓐᓇᖅᐸᑦᑑᒐᓗᐊᖅ ᑭᓯᐊᓂ ᑕᒫᓂᑦᑕᐅᖅ 

ᐊᖑᓇᓱᒃᐸᒃᑭᕗᒍᑦ 

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐊᐱᖅᓱᕈᒪᔪᖓᓕ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑐᕆᔭᐅᔪᒧᑦ. ᐃᑉᐸᔅᓴᖅ 

ᑕᐃᒪ ᐅᖃᐅᓯᒃᑯᑦ ᐊᐱᖅᓱᑎᓪᓗᑕ ᒥᓂᔅᑐ ᐅᖃᐅᔾᔨᓚᐅᕐᖓᑦ, ᐅᖅᓱᐊᓗᓕᕆᔨᒃᑯᒡᒎᖅ, ᐅᖃᓕᒫᕐᓗᒋᑦ 

ᐱᓯᒪᓕᕐᖓᑕ ᑕᒫᓂᐸᓗᒃ 70−ᐳᓴᐸᓗᖏᓐᓂᑦ 2020, 2021 ᕼᐃ, 2021−ᒥ ᐅᖅᓱᐊᓗᑦᑖᖑᓂᐊᖅᑐᓂᑦ. 

 

ᒥᓂᔅᑕ ᓇᓗᓇᐃᖅᓯᑦᓯᐊᕈᓐᓇᖅᑳ? ᖃᐅᔨᒪᓂᐊᕋᑦᑕ ᖃᑦᓯᑖᓚᐃᖅᓯᒪᓕᕐᒪᖔᑦᑕ ᒐᕙᒪᕗᑦ 2021−ᒥ 

ᐅᖅᓱᐊᓗᑖᕈᑎᒃᓴᐅᔪᓂᒃ ᐅᖅᓱᐊᓗᒃᑖᕈᑎᕕᓂᕐᓂᒃ. ᓇᓗᓇᐃᖅᓯᓯᒪᒻᒪᓪᓗ ᓇᓗᓇᐃᖅᓯᔪᓐᓇᖅᑲ ᖃᓄᖅ 

ᐊᒃᑐᐃᓂᐊᕐᒪᖔᑦ ᓄᓇᕗᕐᒥᐅᓄᑦ ᐊᑭᓕᖅᑕᐅᕙᑦᑐᓂᒃ ᐊᖏᕐᕋᒥ ᐅᖅᓱᐊᓗᖏᓐᓄᑦ? ᑭᐅᔾᔪᑎᖓᓂ 

ᐅᖃᐅᓯᕆᒃᑲᓐᓂᖅᑲᐅᔭᕋᓗᐊᖓ ᓇᓗᓇᐃᒃᑲᓐᓂᖁᔭᕋᓗᐊᕋ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᓪᓗ ᐊᒻᒪᓗ ᐱᔨᑦᑎᖅᑎᖏᓐᓄᓪᓗ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᖃᔅᓯᓪᓚᑦᑖᓂᒃ ᐊᑭᓖᓯᒪᒻᒪᖔᑦᑕ ᐅᖅᓱᐊᓗᒻᒧᑦ. ᒫᓐᓇ ᐱᓯᒪᖏᓐᓇᒃᑯ ᑖᓐᓇ ᓵᓐᓂᑦ ᑭᓯᐊᓂ 

ᐱᒍᓐᓇᓂᐊᖅᑕᕋᓗᐊᕋ ᐊᒻᒪᓗ ᐅᖅᓱᐊᓗᐃᑦ ᐊᑭᖏᑦ, ᖃᓄᐃᓕᖓᒻᒪᖔᑕ ᐅᖅᓱᐊᓗᓕᕆᔨᒃᑯᓂᓛᒃ ᓂᕆᐅᒻᒪᖔᑕ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᕆᓪᓗᑎᒃ. ᒫᔾᔨᒥ ᑖᒃᑯᐊ ᐱᒍᓐᓇᓛᖅᑕᕗᑦ ᑐᑭᓯᑎᑦᑎᒋᐊᕈᑏᑦ ᖃᐅᔨᒪᓕᕈᑦᑕ 

ᖃᑦᓯᑦᑖᓚᓪᓚᑦᑕᐃᖅᓯᒪᒻᒪᖔᑦᑕ ᔮᓐᓄᐊᕆ 2021 ᐊᓂᒍᖅᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᓂᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᖅᑕᕋ ᒥᓂᔅᑕ ᑭᐅᒻᒪᑦ. ᐅᖃᖅᑏ, ᐃᑉᐸᒃᓴᖅ ᑕᐃᒪ 

ᐅᖃᐅᓯᒃᑯᑦ ᐊᐱᖅᓱᖅᑎᓪᓗᑕ ᒥᓂᔅᑐᑦᑕᐅᖅ ᐅᖃᐅᔾᔨᓚᐅᕐᒪᑦ ᒪᓕᒐᓕᐅᕐᕕᒻᒥ ᐅᖃᓕᒫᒃᑲᓐᓂᕐᓗᖓ, 

“ᑮᓇᐅᔭᒃᑲᓐᓂᕐᓂᖅ ᓄᐊᑦᑎᓐᓂᖅᑲᑕ ᐊᑭᓕᒃᓴᕆᔭᐅᔪᐃᑦ ᐅᖅᓱᐊᓗᖕᒧᑦ. ᐅᖅᓱᐊᓗᒃᑖᒃᑲᓐᓂᕈᓐᓇᔪᒐᓗᐊᖅᑐᒍᑦ 

ᐊᑭᑭᓪᓕᑎᓪᓗᒋᑦ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᑦᓯᑦᑖᓚᐅᒻᒪᖔᑕ ᐊᑭᓕᒃᓴᕆᔭᐅᔪᐃᑦ ᐅᖅᓱᐊᓗᓕᕆᔨᒃᑯᓐᓄᑦ? 

ᓇᓗᓇᐃᖅᓯᒍᓐᓇᖅᑲᓗ ᖃᓄᐃᓕᐅᕐᒪᖔᑕ ᐱᓕᕆᕕᖓ ᐊᑭᓖᑎᑦᓯᒐᓱᐊᖅᑐᓂ ᑕᐃᒃᑯᓂᖓᑦ, ᐃᑉᐸᒃᓴᖅ 

ᐅᖃᐅᓯᕆᓚᐅᖅᑕᖏᓐᓂᒃ ᐊᐱᖅᓱᕐᓇᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐊᑭᓖᑎᑦᑎᒐᓱᐊᖅᑐᓂ ᐊᑭᓕᔅᓴᕆᔭᐅᔪᓂ 

ᑭᒃᑯᑐᐃᓐᓇᕐᓂ ᓇᒻᒥᓂᖃᐅᑎᓂᓪᓗ ᐅᖅᓱᐊᓗᓕᕆᔨᒃᑯᓐᓄ ᐊᑭᓕᔅᓴᓕᓐᓂ ᐱᓕᕆᕕᒐ ᕿᒥᕐᕈᓲᖅ ᖃᓄᖅ 

ᐊᑭᓖᑎᑕᐅᒐᓱᐊᕈᓐᓇᕐᒪᖔᑕ ᓯᕗᓂᑐᖃᑦᑎᓐᓄᑦ. ᐊᑯᓂᓗᒃ ᐊᑭᓕᖅᑕᐅᓯᒪᖏᑦᑐᑦ ᕿᒥᕐᕈᐊᖅᑕᐅᓲᑦ 

ᕿᒥᕐᕈᐊᖅᑕᐅᖃᑦᑕᓲᑦ ᖃᑯᑎᒃᑯᑦ ᒫᓐᓇ ᓵᓐᓂᑦ ᐱᓯᒪᙱᓇᒃᑭᑦ ᑭᓯᐊᓂ ᑖᒃᑯᐊ ᐊᐱᖅᑯᑎᒋᔭᖏᑦ 

ᕿᒥᕐᕈᖃᑦᑕᖅᑕᕗᑦ ᖃᓄᖅ ᐊᑭᓖᑎᑦᑎᒐᓱᐊᕈᓐᓇᕐᒪᖔᑦᑕ ᒥᓂᔅᑕᐅᑉ ᐊᓪᓚᕝᕕᖓᓄᐊᖅᑕᐅᖃᑦᑕᕐᒪᑕ 

ᕿᒥᕐᕈᐊᐸᑦᑕᕗᑦ ᐅᖃᐅᓯᕆᒃᑲᓐᓂᐸᑦᑐᑎᒍᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒪ ᐊᑭᓕᒃᓴᖃᕐᕙᓗᒃᑐᖃᕐᒪᑦ ᐊᖏᔫᕙᓪᓚᐃᔪᒥᒃ ᒐᕙ ᒪᒃᑯᓐᓄ 

ᐅᖅᓱᐊᓗᓕᕆᔨᐅᑉ ᒥᒃᓵᓄᑦ. ᐅᖅᓱᖅᑖᖅᐸᒃᑐᕕᓃᑦ ᐊᑭᓖᔪᓐᓇᖏᑦᑐᕕᓂᐅᓂᕋᖅᑕᐅᔫᔭᕐᒪᑕ ᑮᓇᐅᔭᕐᒥᒃ 

ᑐᒃᓯᕋᕐᓂᐊᕐᕙᓗᖕᒥᖕᒪᑕ.  

 

ᐅᖃᖅᑏ, ᑖᒃᑯᓄᖓ ᐊᑭᓖᔪᓐᓇᖏᑦᑐᕕᓂᕐᓄᑦ ᐊᑭᓕᒃᓴᓕᐊᓗᖕᓄᑦ, ᐊᑭᓕᒃᓴᖏᓐᓄᑦ 

ᐊᑭᓖᑐᐃᓐᓇᓛᓕᕆᕕᑕᖃᐃ. ᐅᖃᖅᑏ ᑕᒪᒃᓱᒥᖓ ᑐᑭᓯᑎᑕᐅᔪᓐᓇᖅᐱᑖ? (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᓪᓗ ᐊᒻᒪᓗ ᐱᔨᑦᑎᖅᑎᖏᓐᓄᓪᓗ, ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᒪᓕᒐᓕᐅᖅᑎ ᖁᔭᓐᓇᒦᖅᑕᕋ ᐊᐱᕆᒻᒪ ᑕᐃᒫᒃ. 

ᖃᐅᔨᒪᓕᐊᕐᖓᑦ ᒪᓕᒐᓕᐅᖅᑎᐅᖃᑎᒐ ᓄᕕᐱᕆ 30, 2020ᒥ ᐅᖅᓱᐊᓗᓕᕆᔨᒃᑯᑦ ᐊᓪᓚᑉᕕᖓᑦ 

ᐊᑭᓕᔅᓴᕆᔭᐅᔪᑦ 38.3−ᒥᓕᐊᓐᖑᓚᐅᖅᑐᐃᑦ, ᐊᒻᒪ 76.9-ᒥᓕᐊᓐᖑᓚᐅᖅᑐᑦ ᒫᔾᔨ 30, 2020−ᐅᑎᓪᓗᒍ.  

 

ᑕᓐᓇ ᐃᓚᙵᓪᓗᐊᑲᓪᓚᔅᓯᒪᔪᐊᓗᒃ 38.7−ᒥᓕᐊᓐᓂᒃ. ᐊᑉᐸᓪᓗᐊᖏᓐᓂᒃ ᐃᓚᙵᖅᑕᐅᓯᒪᓕᖅᑐᑦ ᑖᒃᑯᐊ 

ᐊᑭᓕᒃᓴᕆᔭᐅᔪᐃᑦ ᐃᓚᙵᖅᑕᐅᓯᒪᔪᑦ.  

ᑕᐃᒪᐃᓚᕿᓯᒪᔪᖅ ᐊᑭᓖᑎᑦᓯᒐᓱᐊᖃᑦᑕᖅᓯᒪᒻᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓪᓗ 

ᐊᒻᒪ ᑮᓇᐅᔭᓕᐅᕋᓱᑦᑏᑦ ᓇᒻᒥᓂᖃᐅᑎᓖᑦ ᐊᒻᒪ Hᐋᒻᒪᓚᐃᓪᓗ ᓄᓇᓖᑦ ᒐᕙᒪᖏᑦ ᐊᑭᓕᔅᓴᖏᑦ ᐊᔅᓱᐊᓗᒃ 

ᖁᑉᐸᕆᐊᒃᑲᓐᓂᕐᓂᐊᖅᑐᒋᔭᐅᖏᑦᑐᑦ 2020-2021 ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1143 - 5(2): 2021 ᑮᓇᐅᔭᖅᑑᑎᒃᓴᓄᑦ ᐅᓂᒃᑳᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᔅᓴᖃᖅᑐᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᕝᕙᓂ 

ᐊᑐᕈᒫᕐᓂᐊᖅᑐᖁᑎᒋᔭᐅᔪᓂᒃ. ᖃᐅᑉᐸᑦ ᐊᐱᖅᓱᙱᑲᐃᓐᓇᓛᖅᐸᓪᓚᐃᒐᑦᑎᒍᑦ.  

 

ᐅᖃᖅᑏ, ᑕᑯᕕᐅᑎᓚᐅᕋᒪ ᐃᑉᐸᔅᓴᖅ ᑐᓴᕕᐅᑎᓚᐅᕋᒪᐃᓛᒃ ᒥᓂᔅᑕ ᐅᖃᖅᑎᓪᓗᒍ ᐃᑉᐸᔅᓴᖅ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑕᕝᕙᓂ ᐊᑐᕈᒫᕐᓂᐊᖅᑐᑦ ᐊᕐᕌᒍᑦᑎᓐᓂ ᓄᓇᕗᑦ ᒐᕙᒪᒎᖅ ᐱᓂᐊᖅᑐᒋᒻᒪ $21.8−ᒥᓕᐊᓐ 

ᐃᓪᓗᒧᑦ ᐊᑐᖅᑐᐊᕈᑎᓂᒃ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ. ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᓂᒃ 

ᐊᕐᕌᒎᙳᓱᒃᑐᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᒋᙳᓱᑦᑕᖓᓂ.  

 

ᐅᖃᖅᑏ, ᖃᐅᔨᒪᒐᑦᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᕿᒥᕐᕈᓂᖃᕐᖓᑕ ᐃᓪᓗᓕᕆᔨᒃᑯᑦ 

ᐊᑭᒋᑎᑉᐸᑦᑕᖏᓐᓂ ᖁᕝᕙᐸᓪᓕᐊᓯᒪᔪᓂ ᐊᒻᒪᓗ ᐊᐱᖅᑯᑎᐅᖃᑦᑕᖅᓯᒪᒻᒪᑕᐃᓛᒃ ᑮᓇᐅᔾᔭᔅᓴᔪᕕᔾᔪᐊᕌᓗᐃᑦ 

ᐃᓪᓗᓕᕆᔨᒃᑯᓐᓃᖃᑦᑕᕐᖓᑕ ᓱᓕ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 

ᓯᕗᓕᐅᕆᓛᕐᒪᖔᑦ ᕿᒥᕐᕈᐊᖅᑕᐅᑎᑦᑎᓗᑎᒃ ᐅᓪᓗᒥᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᒧᑦ 

ᐊᑭᓕᖅᐸᑦᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑏ ᐃᓪᓗᒥ 

ᕿᒥᕐᕈᔭᐅᖏᓐᓇᕐᖓᑕᐃᓛᒃ ᑭᖑᕙᕆᐊᖅᓯᒪᔫᒐᓗᐊᑦ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ. ᐊᖏᕐᕋᒥ 

ᐃᖅᑲᓇᐃᔭᖅᑐᒐᓚᐅᑲᐃᓐᓇᔪᒐᓗᐊᕐᖓᑕᐃᓛᒃ ᐃᖅᑲᓇᐃᔭᖅᑎᕗᑦ. ᑖᓐᓇ ᕿᒥᕐᕈᓂᐅᓯᒪᔪᒧᑦ ᐱᖃᑕᐅᓯᒪᒻᒥᔪᖅ 

ᐃᓗᐊᓃᖃᑕᐅᔪᖅ ᐊᔾᔨᒌᖏᑦᑐᕈᓘᔭᓂᒃ ᓇᓖᕌᕋᑦᓴᓂᒃ ᕿᒥᕐᕈᔪᒍᑦ ᑮᓇᐅᔭᓂᒃ 

ᐅᑎᖅᑐᔅᓴᖃᖃᑦᑕᓂᐊᕐᒪᖔᑕᓘᓐᓃᑦ.  

 

ᐅᕝᕙᓘᓐᓃᑦ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᑭᒃᑯᑐᐃᓐᓇᕐᓄᑦ ᖃᑦᑎᐅᒻᒪᖔᑕ ᓯᕗᓕᖅᑏᑦ 

ᑲᑎᒪᔨᕋᓛᖏᑎᒎᖅᑳᓚᐅᕐᓗᑕ ᕿᒥᕐᕈᔭᐅᔪᖅ. ᑖᓐᓇ ᐱᔭᕇᖅᑕᐅᕙᓪᓕᐊᓕᖅᑲᑦ ᑐᑭᓯᕙᓪᓕᐊᓛᕋᓗᐊᖅᑐᒍᑦ 

ᑭᓯᐊᓂ ᒫᓐᓇ ᖃᐅᔨᒪᖏᓐᓇᒪ ᐃᖅᑲᓇᐃᔭᖅᑎᒃᑲ ᖃᐅᔨᕕᒋᒋᐊᓕᒃᑲ. ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᑐᓴᐅᒪᓂᖅᓴᐅᕙᓪᓚᐃᔪᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒪᔪᐃᓐᓈᓘᔪᒍᑦ ᑐᓴᒃᑲᓐᓂᕈᒪᔪᐃᓐᓈᓘᒍᑦ ᒥᓂᔅᑕᒥ. ᑕᐃᒪᓕ 

ᐅᖃᖅᑏ, ᒪᓕᒐᓕᐅᕐᕕᒃ ᐊᐱᕆᔭᐅᓚᐅᖅᓯᒪᒻᒪᓂᓛᒃ ᐊᖏᖁᔭᐅᓪᓗᑎᒃ ᓱᕐᕋᓇᖅᑐᐃᑦ ᒪᓕᒐᕐᓂᒃ 

ᓱᕋᐃᒍᓐᓃᕐᓂᖓᓐᓂᒃ ᐱᒋᐊᓕᕋᑖᖅᑎᓪᓗᑕ ᐅᖃᓚᐅᖅᓯᒪᒻᒪᑕ ᒐᕙᒪᒃᑯᑦ ᑮᓇᐅᓂᒡᒎᖅ ᐃᓯᖅᑎᑦᑎᖃᑦᑕᓂᐊᖅᑐᐃᑦ 

ᐱᕋᔭᓐᓂᒃᑯᑦ ᓂᐅᕕᐊᖑᔪᓐᓃᕐᓂᖅᓴᐅᓗᑎᒃ. 

 

ᑭᓯᐊᓂᓕ ᑕᐃᒫᖑᖏᑦᑎᐊᕐᒥᔪᖅ ᓴᖅᑭᓯᒪᒻᒫᑦ ᑕᕝᕙᓂ ᐊᑐᕈᒫᕐᓂᐊᖅᑐᑦ ᑮᓇᐅᔭᓕᕆᔪᑦ ᓇᓗᓇᐃᖅᓯᓯᒪᒻᒪᑕ ᐃᒫᒃ 

ᓄᓇᕗᑦ ᓱᓕ ᐊᑭᑦᑐᕋᐅᑎᓕᕕᔾᔪᐊᕌᓗᒃ, ᐱᕋᔭᓐᓂᒃᑯᑦ ᓂᐅᕕᐊᒃᓴᖃᖅᐸᑦᑐᓂᒃ ᑕᒪᒃᑯᓄᖓᓗ ᖃᕋᓴᐅᔭᒃᑯᑦ 

ᓂᐅᕕᐊᔅᓴᕆᔭᐅᖃᑦᑕᖅᑐᓂᒃ, ᓂᐅᕕᕐᕕᐅᖃᑦᑕᓕᖅᑐᓂᒃ ᐊᑭᑭᑎᑦᑎᓂᖅᓴᐅᖃᑦᑕᕐᓗᑎᓪᓗ ᓵᓚᒋᔭᔅᓴᐅᓯᒪᖏᒻᒪᑕ 

ᐱᓗᐊᖅᑐᓂᒃ ᐃᓯᕐᕕᔅᓴᐅᔪᓂᒃ ᓂᐅᕕᕐᕕᒃᑕᖃᖅᑎᓐᓇᒍ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑐᔅᓯᕋᖅᓯᒪᓕᕐᒪᖔᑕ ᒪᑐᐃᖅᓯᒍᒪᓪᓗᑎᒃ ᓱᕐᕋᓇᖅᑐᑖᕐᕕᔅᓴᓂᒃ ᓄᓇᕘᒻᒥ 

ᐊᒻᒪᓗ ᕿᒥᕐᕈᓯᒪᒻᒪᖔᑦ ᐱᓕᕆᕕᖓ. ᑕᒪᒃᑯᐊᓗ ᒐᕙᒪᒃᑯᑦ ᐃᓱᒪᖅᓴᔅᓯᐅᒃᑲᓐᓂᕈᑎᖃᕈᓐᓇᖅᑳᑦ 

ᐃᒥᐊᓗᓕᕆᔨᒃᑯᑎᒍᖔᖅ ᓱᕐᕋᓇᖅᑐᓂᒃ ᓂᐅᕕᐊᔅᓴᖃᖃᑦᑕᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ Hᐃᒃᔅ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᑕᒪᒃᑯᐊ ᐱᕋᔭᙳᕈᓐᓃᖅᑎᓪᓗᑕ ᓂᐅᕕᖅᑎ ᐅᓪᓗᒥᒧᑦ ᐊᑕᐅᓯᕐᒥᒃ 

ᐱᓇᓱᒃᑐᖃᖅᓯᒪᔪᖅ ᒪᕐᕉᒃᑲᓐᓂᕐᓂᒃ ᐅᖃᖅᓯᒪᔪᖓ. ᑭᓯᐊᓂ ᐱᔪᒪᔾᔪᑎᓂᒃ ᑐᔅᓯᕋᐅᑎᓂᒃ ᐱᓚᐅᖅᓯᒪᖏᑦᑐᑦ 

ᐱᓇᓱᐊᕈᓯᐅᓚᐅᖅᑰᖅᑐᒥ. ᑕᐃᒪ ᑐᓴᖅᑎᑦᑎᒃᑲᓐᓂᓚᐅᕐᒥᔪᒍᑦ ᐃᖅᑲᐃᑎᖦᖢᒋᑦ ᓄᓇᕗᑦᒥᐅᓂᒃ 

ᑐᒃᓯᕋᕈᓐᓇᕐᓂᖏᓐᓂᒃ  

ᓂᐅᕕᕐᕕᖃᕈᓐᓇᕐᓂᕐᒥ.  

 

ᐅᖃᖅᑏ ᑐᑭᓯᓇᑦᑎᐊᖃᑦᑕᕋᓱᖃᑦᑕᖅᓯᒪᕗᒍᑦ ᑕᐃᒪ ᓂᐅᕕᕐᕕᖃᓕᓚᐅᖏᓐᓂᖏᓐᓂᒃ ᐃᓯᒐᒃᓴᐅᔪᓂᒃ. 

ᐊᔪᕐᓇᖅᑐᒻᒪᕆᐅᖕᒪᑦ ᑖᒃᑯᐊ ᐱᕋᔭᖕᓂᒃᑯᑦ ᓂᐅᕕᐊᒃᓴᖃᖃᑦᑕᖅᑐᑦ ᐊᑐᐃᓐᓇᐅᓗᐊᕐᒪᑦ ᓂᐅᕕᕋᙱᓗᐊᖅᖢᑎᒃ 

ᐊᑭᓕᓚᐅᑲᒃᖢᑎᒃ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑭᓴᐃᓪᓗᑎᒃ.  

 

ᑖᒃᑯᐊ ᑐᒃᓯᕋᖅᑐᑦ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐅᖃᖅᑲᐅᒐᒪ ᑕᐃᒪ ᒫᓐᓇ ᐱᓇᓱᓪᓚᕆᒃᑐᖃᕐᒪᑦ ᐊᑕᐅᓯᕐᒥᒃ 

ᕿᒥᕐᕈᓂᒃᑯᑦ ᐱᔭᕇᖅᑕᐅᑦᑎᐊᓕᖅᑐᖅ ᑕᐃᖕᓇ, ᑕᐃᒪ ᓂᐅᕕᕐᕕᒃᑖᕈᒪᓪᓗᓂ ᒪᓕᒃᓯᒪᑦᑎᐊᖁᓪᓗᒍ ᐱᖁᔭᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑮᓇᐅᔭᑎᒍᑦ ᒐᕙᒪᒃᑯᒡᒎᖅ ᐊᑭᓖᓯᒪᓕᕐᒪᑕ $2.8 ᒥᓕᐊᓐ 

ᐅᓪᓗᒥᒧᑦ. ᑕᕝᕙᓕ ᓄᓇᕗᑦᒥ ᐃᖅᑲᓇᐃᔭᖅᑎᒻᒪᕆᐅᔭᕆᐊᖃᖅᑐᑦ ᑮᓇᐅᔭᒃᓵᖏᓐᓄᑦ ᑐᓴᐅᒪᔾᔪᑏᑦ ᓴᖅᑭᑕᐅᓯᒪᔪᑦ 

ᐅᖃᖅᓯᒪᖕᒪᑕ ᓯᑎᐱᕆᒥᒎᖅ ᐊᕐᕌᓂ ᐃᓱᓕᓐᓂᖃᓚᐅᕐᒪᑦ.  

 

ᒥᓂᔅᑕ ᐅᖃᕈᓐᓇᖅᐹ ᐃᓱᒪᒃᓴᖅᓯᐅᕐᓂᕐᒥᒃ ᓄᑖᙳᕆᐊᕐᓗᒍ ᐅᕝᕙᓘᓐᓃᑦ ᐆᒋᒋᐊᕐᓗᒍ ᑖᒃᑯᐊ ᒫᓐᓇ 

ᑐᐊᕕᕐᓇᖅᑐᖃᕐᓂᖓᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᓂᒍᕋᓱᖕᓂᖓᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ, ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓄᓇᕗᒻᒥᐅᓂᒃ 

ᐊᑐᖅᑕᐅᑦᑎᐊᖅᓯᒪᔪᒻᒪᕆᒃ ᐊᒻᒪᓗ ᖁᔭᒋᓪᓗᒋᑦ ᒐᕙᒪᑐᖃᒃᑯᑦ ᐱᓕᕆᖃᑎᖃᖅᓯᒪᖕᒪᑕ ᐅᕙᑦᑎᓐᓂ 

ᐱᔭᕐᓂᖅᓯᑎᔾᔫᒥᓗᒋᑦ ᐊᓯᖏᑦ  

ᒐᕙᒪᖃᕐᕕᖃᖅᑐᓂᒃ ᐊᑐᖅᑕᐅᔪᖅ. ᒫᓐᓇ ᐊᓯᔾᔨᖅᑕᖅᓯᒪᕙᓪᓕᐊᓯᒪᔪᒻᒪᕆᒃ ᑲᔪᓯᑦᑎᐊᖅᖢᑎᒡᓗ ᐱᓇᓱᒃᑐᑦ ᒫᓐᓇ 

ᓱᓕ ᐊᐅᓚᔪᖅ.  

 

ᐅᖃᖅᑏ, ᐃᒪᓐᓇ ᒫᓐᓇᑦᑎᐊᒃᑯᑦ ᐱᐅᓯᒋᐊᖅᑎᓐᓂᐊᖅᑕᕗᑦ ᑖᓐᓇ ᐊᖏᒡᓕᒋᐊᕐᓗᒋᑦ ᑖᒃᑯᐊ ᐃᓚᖏᑦ 

ᐊᑐᑦᑎᐊᕐᓂᐊᕋᑦᑎᒍ ᑮᓇᐅᔭᐃᑦ ᐅᕙᑦᑎᓐᓄᑦ ᒐᕙᒪᑐᖃᒃᑯᓐᓂᒃ ᑐᓂᔭᐅᓚᐅᖅᑐᑦ ᐊᕐᕌᒍ ᑮᓇᐅᔭᖅ 

ᐃᓱᓕᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᒪᓂ’ᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1144 - 5(2): ᑲᓇᑕᒥ ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑖᓄᑦ ᑮᓇᐅᔭᖃᕐᕕᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᐱᔾᔪᑎᖃᖅᖢᑕ. ᑖᒃᑯᐊ ᑲᓇᑕᒥ ᐃᖏᕐᕋᖃᑦᑕᕐᓂᕐᒧᑦ ᑮᓇᐅᔭᖁᑎᖏᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᔪᖓ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᖕᒥᔪᑦ ᑕᕝᕘᓇ ᑭᕙᓪᓕᕐᒥ ᓄᓇᓕᖕᓄᑦ 

ᑕᐅᖅᓰᖃᑦᑕᐅᑎᓂᕐᒧᑦ ᐊᖅᑯᑎᓄᑦ, ᑖᒃᑯᐊ ᐱᓕᕆᐊᖑᔪᑦ ᓴᖅᑭᑦᑎᔪᒪᖕᒪᑕ ᐊᕐᕌᒍᓕᒫᑦ ᐊᑐᕈᓐᓇᖅᑐᓂᒃ 

ᐊᖅᑯᑎᓂᒃ ᓄᓇᓕᖕᓂ ᐊᕕᒃᑐᖅᓯᒪᓂᖓᓂᒃ. ᐅᑭᐊᒃᓵᒃᑯᑦ ᑲᑎᒪᕐᔪᐊᖅᖢᑕ ᖁᕕᐊᓱᓚᐅᖅᐳᖓ ᐅᖃᐅᔾᔭᐅᒐᒪ 

ᐋᖅᑭᒃᓯᒪᓂᖓ ᐊᖏᒡᓕᒋᐊᖅᑕᐅᓯᒪᖕᒪᑦ ᐱᖃᓯᐅᑎᓪᓗᒍ ᖃᒪᓂ’ᑐᐊᖅ, ᓯᒥᐊᓐ ᑭᒡᒐᖅᑐᖅᑎᓪᓗᒍ. ᖃᐅᔨᒪᔪᖓ 

ᐱᓕᕆᐊᕆᓚᐅᖅᑕᐃᑦ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐱᑕᖃᖅᑎᑦᑎᔪᓐᓇᖅᐸ ᐅᖃᕆᐊᒃᑲᓐᓂᕈᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᑦ ᑖᓐᓇ ᐱᒻᒪᕆᐅᔪᖅ ᐊᒻᒪᓗ 

ᒥᒃᓴᐅᓴᒃᓯᒪᔪᖅ ᖃᓄᑎᒋ ᑮᓇᐅᔭᖅᑐᖅᑎᒋᓂᐊᕐᒪᖔᑦ ᑲᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᐃᓛᒃ 

ᐊᖏᖅᑕᐅᔪᐊᐃᓐᓅᓚᐅᖅᓯᒪᒻᒪᑦ ᖁᕕᐊᒋᑦᑎᐊᕐᒥᔭᕋ, ᐊᒻᒪᓗ ᐊᓯᔾᔨᐊᕐᔪᒋᐊᖃᓚᐅᖅᓯᒪᒐᑦᑎᒍ ᑖᓐᓇ 

ᐊᓯᔾᔨᖅᑕᐅᑎᓪᓗᒍ ᑖᒃᑯᐊ ᑮᓇᐅᔭᐃᑦ ᑐᒃᓯᕋᓚᐅᖅᑕᕗᑦ ᐊᒻᒪᓗ ᐃᒡᓗᕐᔪᐊᒥ ᑮᓇᐅᔭᕐᓂᒃ ᑐᔅᓯᕋᓚᐅᕐᒥᒐᑦᑕ. ᑖᒃᑯᐊ 

ᐊᓯᔾᔨᖅᓯᒪᓇᑎᒃ ᒫᓐᓇᒧᑦ ᐸᕐᓇᒃᓯᒪᔭᕗᑦ ᑲᑎᔅᓱᒋᑦ ᒐᕙᒪᑐᖃᒃᑯᓐᓂᖔᖅᑐᑦ ᐊᒻᒪᓗ ᓄᓇᕗᒻᒦᙶᖅᑐᐃᑦ. ᑲᑎᔅᓱᒋᑦ 

6 ᒥᓕᐊᓐᒥ ᐊᑐᕐᓂᐊᖅᑐᒧᑦ ᑖᔅᓱᒧᖓ ᐊᑐᕐᓂᐊᖅᑐᒍᑦ ᖃᐅᔨᓴᖅᑕᐅᔾᔪᑎᖓᓂᒃ ᐊᖅᑯᑎᐅᒍᒫᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕᒧᑦ ᑭᐅᔾᔪᑎᖓᑦ. ᐅᖃᖅᑏ, ᒥᓂᔅᑕ 

ᐅᖃᕈᓐᓇᖅᐹ ᖃᓄᑎᒋᓕ ᑖᒃᑯᐊ Hᐋᒻᓚᖓᑦ ᑲᒪᓂ’ᑐᐊᑉ ᐊᒻᒪᓗ ᐊᒡᓃᑰ ᐄᑰ ᐅᔭᕋᖕᓂᐊᖅᑏᑦ 

ᐱᓕᕆᖃᑕᐅᓯᒪᖕᒪᑕ ᐸᕐᓇᖃᑕᐅᓯᒪᖕᒪᑕ ᑖᔅᓱᒧᖓ ᐱᓕᕆᐊᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑖᓐᓇ ᐱᓕᕆᐊᑦᑕᐃᒪ 

ᐅᓇᒃᑲᓐᓂᐅᓂᐊᓚᐅᕐᒥᔪᖅ ᑐᒃᓯᕋᕐᓗᑕ ᑳᓐᑐᕌᒃ−ᑖᕈᒪᔪᓂᒃ ᐅᕝᕙᓘᓐᓃᑦ ᑐᒃᓯᕋᕐᓗᑕ ᑐᒃᓯᕋᐅᑎᓕᐅᕈᒪᔪᓂᒃ 

ᐱᔭᕇᕋᓱᒡᓗᒍ  

ᑖᓐᓇ ᐱᓕᕆᐊᖅ ᑕᐃᒪ ᐊᕗᖓ ᐅᓇᒃᑲᓐᓂᐅᓂᐊᓕᕐᒥᔪᖅ ᑐᒃᓯᕋᕐᓗᑕ ᑳᓐᑐᕌᒃᑖᕈᒪᔪᓂᒃ ᐅᕝᕙᓘᓐᓃᑦ ᑐᒃᓯᕋᕐᓗᑕ 

ᑐᒃᓯᕋᐅᑎᓕᐅᕈᒪᔪᓂᒃ ᐱᔭᕇᕋᓱᒡᓗᒍ ᑖᓐᓇ ᐱᓕᕆᐊᖅ. ᑕᐃᒪ ᐋᖅᑭᒋᐊᕋᑦᑎᒍ ᐊᖏᖃᑎᖃᕈᓐᓇᓚᐅᕋᑦᑕ 

ᐋᑦᑑᕝᕙ ᓄᙳᐊᓂ ᐊᖏᖃᑎᒋᓚᐅᕋᑦᑎᒍ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. ᑕᐃᓐᓇ ᐱᓯᒪᓕᕋᑦᑎᒍ.  

 

ᑕᐃᒪᓕ ᐅᓇᒃᑲᓐᓂᐅᓂᐊᓕᕐᒥᔪᖅ ᐱᓕᕆᐊᖅ ᐱᒋᐊᖅᑕᐅᓂᐊᓕᖅᑐᖅ, ᓯᕗᓪᓕᐅᑎᓯᒪᔭᑦᑕ ᖁᓪᓕᖅᐹᕆᓗᒍ 

ᓄᓇᓖᑦ ᐃᓚᒋᔭᐅᖁᓪᓗᒋᑦ ᑖᔅᓱᒧᖓ. ᑕᒪᒃᑯᓇᓐᖓᑦ ᐊᕕᑦᑐᖅᓯᒪᔪᓂ ᐃᓗᓕᑯᓘᔭᖏᑦ ᐱᓯᒪᙱᑕᕋᓗᐊᒃᑲ, 

ᓇᓕᐊᒃ ᐱᓕᕆᖃᑕᐅᓂᐊᕐᒪᖔᑦ ᑭᓯᐊᓂ ᑖᒃᑯᐊᓪᓚᕇᑦ ᕼᐋᒻᒪᓚᒃᑯᑦ ᐋᒡᓂᑯ ᐄᒍᒃᑯᓪᓗ ᑖᒃᑯᐊ ᐱᓕᕆᖃᑕᐅᔪᑦ 

ᐃᓱᒪᒋᖃᓯᐅᑎᓂᐊᕋᑦᑎᒍ ᑖᒃᑯᓂᖓ ᖃᐅᔨᒋᐊᕐᕕᖃᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ ᐊᐱᖅᑯᑎᖕᓄᑦ ᐅᐃᒍᒋᐊᕈᑎᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓐᓄᑦ. ᑕᐃᒪ ᕼᐋᒻᒪᓚᐅᒃᑯᑦ 

ᖃᒪᓂᑦᑐᐊᒥ ᑕᐃᒪ ᐊᑯᓂᒍᓱᒻᒪᕆᑦᑐᒃᓴᐅᕗᑦ ᐱᓕᕆᐊᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂ ᑖᔅᓱᒧᖓ ᐱᓕᕆᐊᕐᒧᑦ. 

ᑕᐃᒪ ᓴᖅᑭᑦᑎᓂᐊᖅᑐᒃᓴᐅᕗᑦ ᑭᐅᔾᔪᑎᒥᓐᓂᒃ. 

 

ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐹ ᖃᓄᑎᒋ ᑖᒃᑯᐊ ᒐᕙᒪᐅᖃᑎᒌᖃᑎᒌᖏᑦᑐᑦ ᖃᓄᖅ ᐃᓱᒪᒋᔭᐅᔪᖅ, ᒥᓂᔅᑕ 

ᖃᓄᖅ ᐊᒃᑐᖅᓯᓂᐊᕐᒪᖔᖅ ᐱᓕᕆᐊᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᖅ ᑖᓐᓇᓪᓚᑦᑖᖅ 

ᓄᓇᓕᖕᓄᑐᐊᖑᖕᒪᑦ ᑖᒃᑯᓄᖓ ᑭᒡᓕᖓᓄᑦ ᑎᑭᐅᑎᓯᒪᖏᒻᒪᖏᑦᑎᐊᖅᑐᖅ ᒫᓂᑑᕙᐅᑉ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐸᕐᓇᑉᐸᓪᓕᐊᓪᓗᑎᒍ ᒥᑭᓐᓂᖅᓴᒥᒃ ᐱᓕᕆᐊᕆᒍᒪᓚᐅᕋᒃᑯ ᓄᓇᓖᑦ ᑲᓱᖅᑎᑦᑐᓄᑦ. ᑕᐃᒪᓕ ᓯᕕᑐᔪᒥᒃ 

ᑕᑯᓐᓈᖅᑕᕗᑦ ᑕᐅᓄᖓ ᒫᓂᑑᕙᒨᖓᐃᓐᓇᖅᑑᒐᓗᐊᑦ. ᑖᓐᓇ ᓱᓕ ᐱᓕᕆᐊᕆᔭᐅᒻᒪᑦ ᑖᔅᓱᒪᓗ ᐃᓚᖏᓐᓄᑦ 

ᐋᖅᑭᒃᓱᖅᓯᒪᓂᖓ ᐱᓕᕆᐊᖅ ᑖᔅᓱᒧᖓ ᐱᓕᕆᐊᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᖓᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1145 - 5(2): ᖃᖓᑕᓲᖃᕐᕕᒻᒥ ᐱᖁᑎᕐᔪᐊᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᑦᑕᐅᖅ ᑐᕌᖅᑎᑦᑐᒪᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ, ᑖᓐᓇ ᐅᑕᖅᑭᕕᓕᕆᓂᖅ ᐱᔾᔪᑎᒋᓪᓗᒍ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᑐᓴᐅᒪᑎᑕᕗᑦ ᐅᖃᐅᓯᑦ ᑖᒃᑯᐊ ᖃᖓᑕᓲᓕᕆᔨᒃᑯᑦ ᐅᓇᑕᖅᑐᒃᓴᓂᒃ 

ᑖᒃᑯᓄᖓ ᒥᕝᕖᑦ ᐱᖁᑎᕐᔪᐊᖓ, ᓄᓇᓕᖕᓂ ᒪᕐᕉᓐᓂᒃ ᓴᓂᕋᔭᒃ ᐃᓚᒋᔭᐅᓪᓗᓂ. 

 

ᐅᖃᖅᑏ, ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹᑦ ᖃᓄᑎᒋᑦ ᑖᒃᑯᐊ ᐱᓕᕆᕝᕕᖓ ᐱᓕᕆᖃᑕᐅᓯᒪᒻᒪᖔᑕ ᑕᕝᕙᓂ 

ᐱᓕᕆᐊᖑᔪᒥᒃ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑐᓴᖅᑎᑕᐅᓚᐅᖏᑦᑐᖓ 

ᓂᓪᓕᕐᕕᐅᓚᐅᖏᑦᑐᖓ ᑖᔅᓱᒥᖓ. ᑕᐃᒪ ᐱᓕᕆᕝᕕᖕᒪ ᐃᖅᑲᓇᐃᔭᖅᑎᖏᑦ ᖃᐅᔨᒪᔪᒃᓴᐅᕗᑦ ᑖᔅᓱᒥᖓ. 

ᖃᐅᔨᓇᓱᒃᑕᕋ ᐅᖃᐅᓯᕆᕋᑖᖅᑕᐃᑦ. ᐄ, ᐱᐅᔫᖕᒪᑦ ᑖᒃᑯᐊᓗ ᐱᐅᔫᓪᓗᑎᒃ.  

 

ᑕᐃᒃᑯᐊ ᐅᓇᑕᖅᑐᒃᓴᒃᑯᑦ ᖃᖓᑕᓲᖅᑎᓂᒃ ᖃᐅᔨᓴᕌᖓᒥᒃ ᐊᒻᒪᓗ ᐱᐅᔪᒻᒪᕆᖕᓂᒃ ᓴᖅᑭᑦᑐᖃᓲᖑᖕᒪᑦ 

ᒥᑦᑕᕐᕕᑦᑎᖕᓄᑦ. ᑕᐃᒪ ᖃᐅᔨᓴᕐᓂᖅ ᑐᙵᓱᒃᑎᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ. ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ 2019 ᐱᒋᐊᖅᑐᑦ 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ ᐅᖃᐅᓯᖃᓚᐅᕐᒪᑕ $2.973-ᒥᓕᐊᓐ ᑮᓇᐅᔭᓂᒃ. ᑕᕝᕙ ᒥᑦᑕᕐᕕᖕᓂ ᐊᑭᑐᔪᓄᑦ 

ᐃᑲᔫᑎᓄᑦ ᓄᑖᓐᖑᖅᑎᑦᑎᓂᕐᒥ ᒥᑦᑕᕐᕖᑦ ᖄᖏᓐᓂᒃ, ᖃᐅᒻᒪᖅᑯᑎᖏᓐᓂᓪᓗ ᓴᓂᕋᔭᖕᒥ ᒥᑦᑕᕐᕕᐅᑉ. 

 

ᐅᖃᖅᑏ, ᐅᖃᖅᕈᓐᓇᖅᐲᑦ ᑖᓐᓇ ᑕᑯᓯᒪᒐᒃᑯ ᐱᓕᕆᐊᖑᔪᖅ ᑕᕝᕙᓂ ᒥᑦᑕᕐᕕᖕᒥ, ᑭᓯᐊᓂᓕ ᐱᓕᕆᕝᕕᐅᑉ 

ᐱᔭᒃᓴᓄᑦ ᐸᕐᓇᐅᑕᖓ ᐅᖃᖅᓯᒪᔪᖅ ᓯᕗᓪᓕᐅᑎᓯᒪᔭᖏᑎᒎᑦ ᐃᓚᒋᖕᒪᔾᔪᑦ ᑖᔅᓱᒧᖓ 2021-2022 

ᐊᕐᕌᒍᒋᓂᐊᖅᑕᖓᓄᑦ, ᐃᒪᓐᓇᐅᒻᒪᑦ:  

 

ᐱᒋᐊᕐᓗᑎᑦ ᒥᑦᑕᕐᕕᖕᒧᑦ ᐃᓗᐊᑦᑐᒥᒃ ᐃᑖᓐᖑᖅᑎᑦᑎᓂᕐᒧᑦ ᖃᐅᒻᒪᖅᑯᖏᑦ ᓴᓂᕋᔭᖕᒥ ᒥᑦᑕᕐᕕ, ᒥᓂᔅᑕ 

ᑐᑭᓯᓇᖅᓯᑎᒋᐊᕈᓐᓇᖅᐹ ᑖᓐᓇ ᓄᑖᖑᕚ ᑖᓐᓇ ᐱᓕᕆᕕᐊᖅ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ECAP−ᖑᓂᕋᖅᑕᐅᔪᖅ 

ᑖᓐᓇ ᒥᑦᑕᕐᕕᖕᓂ ᐊᑭᑐᔪᓄᑦ ᑖᓐᓇ ᐊᖏᖅᓯᓚᐅᖅᑐᖓ $9.9-ᒥᓕᐊᓐᓂᒃ ᓴᓂᕋᔭᖕᒥ ᒥᑦᑕᕐᕕᖕᒥ. ᒫᓐᓇ 

ᐱᓕᕆᐊᖑᕙᓪᓕᐊᔪᖅ 2021-2022 ᑲᔪᓯᓂᐊᖅᖢᓂ. 

 

ᒫᓐᓇ ᐱᓕᕆᐊᖑᔪᖅ ᑖᒃᑯᐊ ᑕᕝᕙ ᒪᓕᒃᑕᐅᔭᕆᐊᖃᖅᑐᐃᑦ ᐃᓚᒋᒐᔭᖅᑕᖏᑦ. ᐊᑭᑐᔪᕐᓅᓕᕈᑦᑕ 

ᐅᖃᕆᐊᒃᑲᓐᓂᕈᓐᓇᓛᖅᑐᖓ ᖁᕕᐊᓱᓛᖅᐳᖓᓗ. ᐅᖃᐅᑎᒃᑲᓐᓂᕈᒪᓪᓗᒍᓗ ᒪᓕᒐᓕᐅᖅᑎᑕᐅᖃᑎᒐ ᑖᔅᓱᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᑕᐃᒪ ᑭᐅᔭᐅᓛᕋᒪ, ᖁᔭᓐᓇᒦᖅᐸᕋ. ᑭᖑᓪᓕᖅᐹᒥᒃ 

ᐊᐱᖅᑯᑎᓐᓄᑦ, ᒥᓂᔅᑕ ᑕᐃᒪ ᖃᐅᔨᒪᔪᖅ ᐱᓕᕆᕝᕕᖓ ᓴᖅᑭᑦᑎᓚᐅᕐᒪᑦ ᐊᕐᕌᒍᓄᑦ ᐊᕙᑎᓄᑦ ᐱᖁᑎᕐᔪᐊᑦ 

ᐱᑕᖃᕆᐊᖃᕐᓂᖓᓄᑦ ᓄᓇᕗᒻᒥ ᒥᑦᑕᕐᕕᖕᓂ ᐄᐳᓘ 2014-ᒥ. 

 

ᒥᓂᔅᑕ ᐅᖃᕈᓐᓇᖅᐹ ᓄᑖᖑᓂᖅᓴᒥᒃ ᐅᓂᒃᑳᖅᑕᖃᓕᓛᕐᒪᑦ ᓴᖅᑭᑕᐅᔪᓐᓇᖅᓯᓗᓂ ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕌᒍᓄᑦ ᐊᕙᑎᓄᑦ ᐅᓂᒃᑳᕐᒧᑦ, 

ᑖᓐᓇ ᐱᔭᕇᖅᓯᒪᖏᒻᒪᑦ ᓱᓕ. ᐱᔭᕇᖅᐸᑦ ᐅᖃᖅᓯᒪᓚᐅᕋᒪ, ᑕᐃᒪ ᓵᔅᓯᓐᓃᑦᑐᖓ ᒪᑐᒪ ᓯᕗᓂᐊᓂ ᑖᓐᓇ 

ᐱᓯᒪᓕᖅᐸᑦ, ᐃᓚᖓ ᓴᖅᑭᑕᐅᓂᐊᖅᑐᖅ ᐃᓚᐃᓐᓇᕋᓗᐊᖓ ᒪᓕᒐᓕᐅᕐᕕᒻᒧᑦ. ᑖᓐᓇ ᑕᑯᓚᐅᖏᓐᓇᒃᑯ ᓱᓕ 

ᐃᓗᐃᑦᑐᖅ ᐅᓂᒃᑳᖅ.  

 

ᐅᖃᖅᓯᒪᔪᓐᓇᖏᑦᑐᖓ ᐱᔭᕇᖅᓯᒪᖏᑦᑐᒥᒃ ᓴᖅᑭᑦᑎᓂᐊᕆᐊᔅᓴᖅ, ᒫᓐᓇ ᓱᓕ ᐱᓕᕆᐊᖑᕙᓪᓕᐊᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑐᓄᓂᖅ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 1146 - 5(2): ᐃᓱᒪᓕᕆᓂᖅ ᐊᒻᒪᓗ ᐊᔪᕈᑎᖃᖅᑐᓕᕆᔾᔪᑏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ ᑕᕝᕙᐅᕗᑏᖅᐸᒃᑲ ᐅᓪᓗᒃᑰᖅᖢᖏᓪᓗ 

ᓄᓇᕗᒻᒥᐅᓪᓗ. 

 

ᐅᖃᖅᑏ, ᐊᐱᖅᑯᑎᒋᔪᒪᔭᒃᑲ ᑖᔅᓱᒧᖓ ᒥᓂᔅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔾᔪᑎᖃᖅᖢᑎᒃ 

ᐃᖅᑲᓇᐃᔮᖑᔪᓐᓇᖅᑐᖅ ᐃᓱᒪᒥᒍᑦ ᐊᒃᓱᕈᓗᐊᖃᑦᑕᖅᑐᑦ ᐊᒻᒪᓗ ᐊᔪᓕᕐᓇᖅᑐᓄᑦ ᐃᓱᒫᓗᖕᓇᕐᒧᑦ 

ᑎᑭᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᐅᔪᑦ. 

 

ᑕᐃᒪ ᒥᓂᔅᑕ ᒥᓂᔅᑕᐅᓚᐅᖅᑐᖅ ᓇᓗᓇᐃᖅᓯᓚᐅᖅᓯᒪᖕᒪᑦ ᑕᕝᕙᓂ ᐃᒡᓗᕐᔪᐊᕐᒥ ᐃᒪᐃᓕᓪᓗᓂ, 

(ᑐᓵᔨᑎᒎᓕᖅᑐᖅ) “ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᖏᓪᓕᒋᐊᖅᓯᒍᒪᒻᒪᑕ ᐃᓱᒪᓕᕆᓂᕐᒧᑦ 

ᐊᔪᓕᕈᑎᖃᖅᓯᒪᔪᓕᕆᓂᕐᒧᓪᓗ ᓄᓇᕗᓕᒫᒥᒃ ᑕᑯᓐᓈᒐᖃᕐᓗᑎᒃ ᓄᓇᓕᓐᓂ ᑐᙵᕕᖃᖅᑐᓂᒃ ᐱᔨᑦᑎᕋᕐᓂᕐᒧᑦ 

ᐃᑲᔪᖅᓱᐃᓂᕐᒥᒃ.” 

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥᐅᔪᕐᓕ ᑕᐃᒪ ᖃᔅᓯᑦ, ᖃᔅᓯᐅᖕᒪᖔᑕ ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔭᖅᑐᓪᓘᓐᓃᑦ 

ᓂᕈᐊᖅᑕᐅᓯᒪᕝᕕᒋᔭᓐᓂ ᒥᑦᑎᒪᑕᓕᖕᒥ, ᑖᒃᑯᓄᖓ ᓇᓗᓇᐃᕋᑖᖅᑕᓐᓄᑦ ᐃᓂᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᔭᓐᓇᒦᖕᒪᕆᐊᓗᒃ ᑖᒃᓱᒥᖓ 

ᐅᖃᐅᓯᖃᕐᒪᑦ. ᑕᒪᓐᓇ ᐃᓱᒪᓕᕆᓂᕐᖏᓛᒃ ᐃᓱᒫᓗᓗᐊᖅᑐᓕᕆᓂᕐᓗ ᐱᒻᒪᐊᕆᐊᓘᖕᒪᑦ ᑕᒫᓂ ᓄᓇᕗᒻᒥ. 

ᐃᑲᔪᖅᑕᐅᔭᕆᐊᖃᖅᑐᑎᒍᑦ ᐊᒥᓲᒐᑉᑕ, ᓄᓇᕗᒻᒥᐅᑕᐃᑦ. 

 

ᒫᓐᓇ ᑕᐃᑲᓂ ᒥᑦᑎᒪᑕᓕᖕᒥ ᒪᕐᕉᒃ ᐃᓃᒃ ᐃᓂᖃᖅᑐᖅ ᑕᐃᑲᓂ ᒪᕐᕉᖕᓂᒃ, ᐊᑕᐅᓯᖅ ᐃᓱᒪᓕᕆᔨᓪᓚᑦᑖᖑᓪᓗᓂ 

ᐊᒻᒪ ᐃᖏᐊᖃᑖ ᑖᓐᓇ ᐃᓱᒪᓕᕆᖃᑦᑕᖅᑐᖅᑕᐅᖅ ᐃᓅᓯᓕᕆᓂᖅᓴᐅᑉᓗᓂ. ᒪᕐᕉᔫᒃ ᒫᓐᓇ ᑕᐃᑲᓂ 

ᓂᕈᐊᖅᑕᐅᓯᒪᕝᕕᒋᔭᖓᓂ ᐃᓱᒪᓕᕆᓂᕐᒧᑦ ᐱᓕᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᖅᓯᑦᑎᐊᕐᒪᑦ, ᓄᓇᑦᑎᓐᓂ ᖃᔅᓯᐅᒻᒪᖔᑕ 

ᐃᖅᑲᓇᐃᔭᖅᑎᐅᔪᑦ. ᑕᐃᒪᓕ ᐊᐱᕆᔪᒪᓕᕆᓪᓗᒍ ᑖᒃᑯᐊ ᐃᓂᐅᔫᖕᓂᒃ ᐃᖅᑲᓇᐃᔮᓖᒃ 

ᐃᖅᑲᓇᐃᔭᖅᑎᓪᓚᑦᑖᖑᖕᒪᖔᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᓇᓗᓇᐃᖅᑕᐅᓯᒪᖕᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐃᖅᑲᓇᐃᔭᓚᐅᐱᓪᓚᖕᒪᖔᑖ 

ᐃᖅᑲᓇᐃᔭᓚᐅᐱᓪᓚᖏᒻᒪᖔᑕᓗ ᓇᓗᓇᐃᖅᓯᒪᖏᒻᒪᑦ ᑭᓯᐊᓂ ᑕᐃᑲᓂ ᐱᓕᕆᔫᒐᓗᐊᒃ. ᐅᖃᖅᑎᑦᓯᔩ, 

ᓇᓗᓇᐃᖅᓯᒪᔪᒥᒃ ᑐᑭᓯᔪᒪᒃᐸᑦ ᑖᒃᑯᐊ ᓇᓗᓇᐃᖅᓯᒪᓂᖏᑦ ᓇᓗᓇᐃᖅᐸᑕ ᐅᖃᐅᑎᔪᓐᓇᑦᓯᐊᕋᔭᖅᖢᒍ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᖕᒪᖓ. ᑎᑎᖅᑲᑎᒍᑦ ᐃᒻᒪᖄ ᑐᑭᓯᕝᕕᒋᑦᑎᐊᕋᓱᒍᓐᓇᕐᓂᐊᖅᑕᕋ 

ᑖᒃᑯᐊ ᐃᖅᑲᓇᐃᔮᒃᓴᑦ ᐃᖅᑲᓇᐃᔮᖑᔫᒃ ᐱᔾᔪᑎᒋᓪᓗᒋᒃ. 

 

ᑕᐃᒪ ᐃᓕᓐᓂᐊᖅᐸᓪᓕᐊᔪᖃᕐᓕᓗᓂᓗ ᓇᓗᓇᐃᖅᓯᓯᒪᓚᐅᕐᒪᑦ ᒥᓂᔅᑕᐅᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑕᒪᓐᓇ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᕐᓂᐅᔪᖅ ᐱᔾᔪᑎᒋᓪᓗᒍ. ᑎᓴᒪᓪᓗᑭᐊᖅ ᐅᖓᑖᓄᐊᕈᓐᓇᕋᓗᐊᕐᒪᑕ 

ᐃᖅᑲᓇᐃᔭᖅᑎᐅᔪᑦ ᑖᒃᑯᓄᖓ ᑕᒪᑐᒧᖓ ᐃᓱᒪᓕᕆᓂᕐᒧᑦ ᐊᔫᓕᓯᒪᓂᕐᒧᓪᓗ ᐃᖅᑲᓇᐃᔭᖅᑎᐅᔪᓐᓇᖅᑐᑦ 

ᓄᓇᓕᖕᓂ.  

 

ᑕᐃᒪᓕᖃᐃ ᑭᐅᔪᓐᓇᕐᒪᖔᑦ ᐊᐱᕆᔪᒪᓕᕆᓪᓗᒍ ᓯᕗᓂᒃᓴᑦᑎᓐᓂᒃ ᑖᒃᑯᐊ ᒪᕐᕉᒃ ᐃᖅᑲᓇᐃᔮᖑᔫᒃ 

ᐃᓚᒋᐊᕈᓐᓇᕋᔭᕐᒪᖔᑎᒃ ᐃᖅᑲᓇᐃᔭᖅᑎᒃᑲᓐᓂᒃᓴᓂᒃ ᓄᓇᑦᑎᓐᓂ ᐃᓕᓐᓂᐊᖅᑐᖃᐅᔮᕐᔪᒡᓗᓂᓗ 

ᐃᖅᑲᓇᐃᔭᓕᕈᓐᓇᖅᑐᖃᕋᔭᕐᒪᖔᑦ, ᓄᓇᓕᖕᓂ ᐃᓕᓐᓂᐊᖅᑐᖃᐅᔮᕐᔪᓪᓗᓂᓗ. ᒥᓂᔅᑕᐅᓚᐅᖅᑐᖅ 

ᓇᓗᓇᐃᖅᓯᓚᐅᖅᓯᒪᖕᒪᑦ ᑕᒪᓐᓇ ᐱᕐᔪᐊᖑᓂᖓ ᐱᔾᔪᑎᒋᓪᓗᒍ, ᐃᓱᒪᒃᓴᖅᓯᐅᕈᑎᒋᔪᓐᓇᕋᔭᖅᐸᐅᖃᐃᑦ ᑕᐃᒃᑯᐊ 

ᐃᖅᑲᓇᐃᔮᒃᓴᐅᔪᓄᑦ ᓄᓇᓕᖕᓂ ᑎᓴᒪᐅᖅᑰᕋᓗᐊᕐᒪᑕ, ᒫᓐᓇ ᒪᕐᕈᐃᓐᓈᖕᓂᒃ ᐃᖅᑲᓇᐃᔭᖅᑎᖃᕐᒪᑕ? ᐊᐱᖅᑯᑎᒐ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᐱᐅᒃ ᐅᓄᖅᓯᒋᐊᒃᑲᓐᓂᕈᓐᓇᖏᒻᒪᖔᑕ ᑕᕝᕙᓂ ᐃᖅᑲᓇᐃᔭᕐᕕᐅᔪᒥ ᐃᖅᑲᓇᐃᔭᖅᑐᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, ᖁᕕᐊᓇᒻᒪᕆᐊᓗᒃ ᑖᑉᓱᒥᖓ ᐊᐱᖅᑯᑎᖃᕋᕕᑦ ᐅᖃᐅᓯᖃᕋᕕᓪᓗ.  

ᐅᖃᖅᑎᑦᓯᔩ, ᐄᓗᐊᒻᒪᕆᐊᓗᒃ. ᑖᒃᑯᐊ ᐃᓄᐃᑦ ᐃᓱᒪᓕᕆᔩᑦ ᐊᒥᒐᖅᑐᖕᒪᕆᐊᓘᖕᒪᑕ ᓄᓇᕗᒻᒥ. 

ᐊᒥᓱᒃᑲᓐᓂᐅᔪᓐᓇᖅᐸᑕ ᐊᒥᓱᒃᑲᓐᓂᐅᔪᓐᓇᖁᔮᓗᒋᒐᓗᐊᖅᑕᕗᑦ. ᑖᒃᑯᐊ ᐱᓕᕆᐊᕆᔭᕗᑦ ᐅᖃᖃᑎᒋᓯᒪᔭᒃᑲ 

ᐱᓕᕆᔨᒋᔭᕗᑦ.  

 

ᕿᒥᕐᕈᔪᒪᑉᓗᑕ ᖃᓄᖅ ᐃᓱᒪᓕᕆᓂᕐᒧᑦ ᐱᓕᕆᓇᔭᖅᑐᑦ ᐃᓱᒪᓕᕆᓕᔨᓪᓚᑦᑖᖑᓗᑎᒃ ᓄᓇᕗᒻᒥᐅᑕᐅᓗᑎᒃ, ᖃᓄᖅ 

ᐊᒥᓱᓐᖑᖅᐸᓪᓕᐊᔪᓐᓇᕐᒪᖔᑕ. ᑕᒡᕗᖓ ᑕᒫᓃᑎᓪᓗᑕ ᐅᖃᖃᑎᒌᒡᕕᒃᓴᒥᒃ ᐸᕐᓇᖃᑎᒋᓂᐊᕐᒥᔭᕋ ᑖᑉᓇ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎᒋᔭᕗᑦ ᖃᓄᖅ ᑕᒪᒃᑯᑦ ᐃᓕᓐᓂᐊᕐᓂᕐᒧᑦ ᐃᓕᔭᐅᕙᓪᓕᐊᔪᓐᓇᖏᒻᒪᖔᑕ. ᓲᕐᓗ 

ᓇᔭᙳᐊᖅᑕᖃᐅᖅᐸᓪᓕᐊᖑᔭᓕᕐᒪᑦ ᒫᓐᓇ, ᐃᖢᐊᖅᑐᒻᒪᕆᐊᓘᓪᓗᑎᒡᓗ ᓇᔭᙳᐊᑦ.  

 

ᐅᖃᖃᑎᒌᑦᓯᒋᐊᖅᖢᑎᒡᓗ ᐊᔪᙱᑦᑐᒻᒪᕆᐊᓘᖕᒪᑕ, ᑕᐃᒪᓐᓇᑦᑕᐅᖅ ᐃᖅᑲᓇᐃᔭᖅᑐᐃᕝᕕᓕᕆᔨᓂᒃ 

ᐱᑕᖃᖅᐸᑉᓕᐊᓕᕆᑉᓗᑕᐅᑉᓗᓂ ᑕᒪᓐᓇ ᑕᐅᕗᖓ ᐃᓱᒪᓕᕆᔨᓐᓄᓪᓗ ᐊᓯᖏᓐᓄᓪᓗ ᐱᓕᕆᐊᒃᓴᓪᓚᒃᑖᓄᑦ 

ᑐᕌᕈᒪᓐᓇᕐᒪᑕ ᑕᐃᑯᖓ ᑐᕌᖅᑐᒍ ᐊᐱᖅᑯᑎᒋᔭᖓᑕ ᒥᒃᓵᓄᑦ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᑕᒪᓐᓇ ᑕᑯᔪᒪᒐᑉᑎᒍ ᑕᒪᑉᑕ ᓄᓇᕗᒻᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᖅᓯᒪᔪᓂᒃ ᐃᓱᒪᓕᕆᔨᓂᒃ 

ᐱᓕᕆᔪᓐᓇᑉᓯᐊᖅᑐᓂᒃ ᑕᐅᑐᖅᑰᖅᐳᒍᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1147 - 5(2): ᐃᒡᓗᓕᐅᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᑖᓵᖓᓐᓄᑦ 

ᐊᐱᖅᑯᑎᒋᔪᒪᔭᕋ ᖁᕕᐊᓲᑎᒋᓗᒍᓗ ᑖᓐᓇ ᑕᕝᕗᖓ ᐃᓕᔭᐅᓚᐅᕐᒪᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᒪᓐᓇ ᓂᓪᓕᐅᑎᒌᓐᓇᖃᑦᑕᖅᓯᒪᒐᒃᑯ ᑕᐃᒪᙵᓕᒫᖅ ᐱᔾᔪᑎᓕᒃ 

ᐃᒡᓗᓕᔨᕐᔪᐊᒃᑯᑦ ᐃᒡᓗᑭᒃᓴᕐᓂᕐᒥᒃ ᖃᓄᖅᑑᕈᑎᖃᕐᓗᑎᒃ ᐊᒻᒪᓗ ᐊᑭᑭᓐᓂᖅᓴᓂᒃ ᐃᒡᓗᓕᐅᕈᑎᒃᓴᓂᒃ ᑕᒪᒃᑯᓂᖓ 

ᖃᓄᖅᑑᕈᑎᖃᕐᓗᑎᒃ.  

 

ᓄᑖᓂᒃ ᐃᓱᒻᒥᐅᑎᒃᓴᓂᒃ ᐊᑐᓕᖅᐸᓪᓕᐊᓗᑎᒃ ᐆᒃᑑᑎᓂᒃ ᐃᒡᓗᕋᓛᑯᓗᓐᓂᒃ ᓴᓇᔪᓐᓇᕐᒪᖔᑦ ᐅᕝᕙᓘᓐᓃᑦ 

ᓴᓇᑲᐅᑎᒋᓯᒪᔪᓂᒃ ᑎᑭᓴᐃᖃᑦᑕᕐᓗᑎᒃ. ᐊᑭᑭᓐᓂᖅᓴᐅᓂᐊᕐᒪᑦ ᐃᒡᓗᑦ ᒪᑭᑕᐅᓂᖏᓐᓄᑦ 

ᑮᓇᐅᔭᐃᕈᑎᒋᔭᐅᖃᑦᑕᖅᑐᑦ.  

 

ᐅᖃᖅᑏ, ᖁᕕᐊᓱᕕᒡᔪᐊᓚᐅᖅᑐᖓ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒪ ᐱᒋᐊᖅᑎᑦᑎᓚᐅᕐᒪᑕ ᐊᒻᒪᓗ ᐊᒻᒪᓗ 

ᑳᓐᑐᕌᔅᓴᓂᒃ ᑕᖅᑲᐅᙵᐃᓚᐅᖅᖢᑎᒃ ᐊᕐᕌᓂ ᕿᒥᕐᕈᓇᒃᑕᐅᖁᓪᓗᒋᑦ ᐃᒡᓗᑦ ᒪᑭᑕᐅᓂᖏᓐᓄᑦ ᑮᓇᐅᔭᖅᑐᕈᑏᑦ. 

ᑕᐃᒃᑯᐊ ᑳᓐᑐᕌᒃᓴᐃᑦ ᒪᓕᒐᖏᑦ ᐅᖃᖅᓯᒪᓚᐅᖅᐳᑦ ᐃᒡᓗᓕᕆᔨᕐᔪᐊᒃᑯᒡᒎᖅ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᒥᒃ 

ᓴᖅᑭᑦᑎᓛᖅᑐᑦ ᓅᕖᕝᕙ 2020 ᑐᙶᓂ ᑭᖑᓪᓕᖅᐹᖅᓯᐅᑎᓪᓗ ᕖᕗᐊᕆ 5, 2021 ᑐᙶᓂ.  

 

ᐃᖅᑲᐅᒪᔪᒃᓴᐅᕗᓯ ᐅᑭᐊᒃᓵᖑᑎᓪᓗᒍ ᑕᐃᒃᑯᐊ ᑳᓐᑐᕌᒃᓴᐃᑦ ᑐᓐᓂᖅᑯᑕᐅᓚᐅᖅᑐᑦ Invision−ᑯᓐᓄᑦ ᐊᒻᒪᓗ 

Coliers-ᑯᓐᓄᑦ ᐊᒻᒪᓗ ᑕᐃᓐᓇ ᐅᓂᒃᑳᓕᐊᖅ ᐱᔭᕇᖅᑕᐅᓴᕋᐃᓐᓂᐊᓕᖅᖢᓂ. 

 

ᒥᓂᔅᑕ ᐊᐱᕆᔪᒪᔭᕋ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ ᑭᖑᓪᓕᖅᐹᖅᓯᐅᑏᓪᓗ ᐅᓂᒃᑳᖏᑦ 

ᐊᒻᒪᓗ ᒥᓂᔅᑕ ᐊᖏᕈᓐᓇᖅᐹ ᑕᒪᒃᑯᓂᖓ ᐅᓂᒃᑳᑦ ᐊᔾᔨᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑎᓪᓗᑎᒃ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᕋᑦᑎᒃᑯᑦ ᐃᓗᓕᖏᑦ ᐊᑐᓕᖁᔭᖏᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᒋᔭᐅᓪᓗᓂ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑲᓱᒃ.  

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᖅᑯᑎᖃᕐᖓᑦ ᒥᔅᑕ 

ᓚᑦᓯᑑᓐ. ᑖᓐᓇᓗ ᑐᙵᓱᑦᑎᑎᐊᖅᑲᕋ ᐊᐱᖅᑯᑎᖓ.  

 

ᓱᓕ ᑖᓐᓇ ᐅᓪᓗᒥᒧᑦ ᕿᒥᕐᕈᔭᐅᒻᒪᑦ ᑭᓯᐊᓂ ᐱᔭᕇᔭᖅᐸᓪᓕᐊᓂᐅᓴᔪᖅ ᓇᓗᓇᙱᑦᑐᖅ ᓴᖅᑭᖏᑦᑑᔾᔮᙱᑦᑐᖅ 

ᑖᓐᓇ ᒐᕙᒪᒋᔭᕗᑦ ᐊᓂᒍᓚᐅᖅᑎᓐᓇᒍ ᒫᓐᓇᒫᖑᖁᒥᓇᖅᑐᖅ. ᑭᓯᐊᓂ ᑖᓐᓇ ᓱᓕ ᕿᒥᕐᕈᔭᖅ 

ᐱᔭᕇᔭᖅᑕᐅᕙᓪᓕᐊᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ 

ᑕᐃᒃᑯᐊᒎᖅ ᐱᔭᕇᖅᑕᐅᕙᓪᓕᐊᓕᕐᒪᑕ. ᑕᐃᒪᑐᖅ ᑕᐃᒃᑯᐊ ᓯᕗᓪᓕᐹᖅᓯᐅᑎᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᒥᓇᖅ.  

 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᓐᖓᐃᓯᖕᒪᑕ ᐃᒡᓗᓕᐅᕈᑏᑦ ᑮᓇᐅᔭᖅᑐᕈᑎᖏᑦ ᕿᒥᕐᕈᓇᒃᑕᐅᖁᓪᓗᒋᑦ 

ᐃᓚᖓ ᐃᒪᐃᓕᖓᓚᐅᖅᑐᖅ, “ᐊᑐᓕᖁᔭᓕᐅᕐᓗᑎᒃ ᖃᓄᖅ ᐊᑐᓕᖅᑎᑦᑎᔪᓐᓇᕐᒪᖔᑦ ᑮᓇᐅᔭᖅᑐᓗᐊᔾᔭᐃᒃᑯᑎᓂᒃ 

ᐊᑐᖅᑕᐅᑦᑎᐊᖁᓪᓗᒋᑦ ᑮᓇᐅᔭᑦ.”  



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᐃᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᒪᓕᒐᖏᑦ 

ᐋᖅᑭᒋᐊᖅᑕᐅᓚᐅᖅᓯᒪᔪᑦ ᑏᓰᕝᕙᐅᓚᐅᖅᑐᒥ. ᐅᖃᖅᓯᒪᓪᓗᑎᒡᓗ ᓄᑖᓂᒎᖅ ᐋᖅᑭᒋᐊᕈᑎᒃᓴᓂᒃ 

ᐊᖏᖅᓯᓯᒪᓕᖅᑐᑦ ᐃᒡᓗᕐᔪᐊᓂᒃ ᓴᓇᔪᓄᑦ.  

 

ᐅᓇ ᐊᐱᖅᑯᑎᒋᔭᕋ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᐊᓯᔾᔨᕐᓂᐊᕈᑕᐅᓂᐊᓚᐅᖅᓯᒪᔪᑦ ᖃᓄᖅ 

ᐊᒃᑐᐃᓂᖃᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ ᒪᑭᑎᑦᑎᓇᓱᒡᓗᑎᒃ ᑮᓇᐅᔭᖅᑐᕈᑎᕕᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᑖᓐᓇ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎ ᐊᖏᕈᑕᐅᓯᒪᔪᖅ ᐅᓪᓗᒥᒧᑦ ᑖᓐᓇ ᑲᔪᓰᓐᓇᖅᑐᖅ, ᐃᓛᒃ ᕿᒥᕐᕈᔭᐅᓂᖓ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᒪᓕᒐᖃᕐᖓᑕ ᑖᓐᓇ ᒪᓕᑦᑕᐅᑦᑎᐊᕋᓗᐊᕐᒪᖔᖅ ᐋᖅᑭᑦᑕᐅᓯᒪᔪᖅ ᑖᓐᓇ 

ᐊᔭᐅᕈᑎᐅᖏᓐᓇᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᓂᐅᓴᔪᓄᑦ ᑖᓐᓇ ᒪᓕᑦᑕᐅᑦᑎᐊᕋᓗᐊᕐᒪᖔᖅ. ᑖᓐᓇ ᑕᐃᒫᒃ 

ᒫᓐᓇᒧᑦ ᐋᖅᑭᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ ᑭᖑᓪᓕᖅᐹᖅᓯᐅᑎᓗ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᖑᓪᓕᖅᐹᕆᓂᐊᕐᓗᒍ. ᖃᐅᔨᒪᑦᑎᐊᖅᑐᖅ ᑖᓐᓇ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᓯᕗᓪᓕᐅᔾᔭᐅᓯᒪᔪᖅ ᐃᒪᐃᓕᖓᔪᖅ, 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᐊᑭᑭᓐᓂᖅᓴᓂᒃ 

ᐃᒡᓗᓕᐅᖃᑦᑕᕈᓐᓇᕐᓂᐊᕐᒪᑕ ᐃᓄᐃᑦ ᓄᓇᖁᑎᖏᓐᓃᓐᓂᐊᖅᑐᓂᒃ.  

 

ᐱᓕᕆᐊᕆᔭᐅᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᑲᑎᒪᖃᑎᒌᔅᓯᒪᓕᖅᑐᒡᒎᖅ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. ᒥᓂᔅᑕᖃᐃ ᐅᓪᓗᒥ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᕈᑎᓂᒃ ᐊᖏᕈᑎᓂᒡᓗ ᐋᖅᑭᒃᓯᓯᒪᓕᕐᒪᖔᖅ ᐊᒻᒪᓗ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ 

ᑲᑎᒪᖃᑎᖃᕐᓂᐊᕐᒪᖔᖏᑦ ᑖᒃᑯᓂᖓ ᐱᖓᓱᓂᒃ ᐊᕕᒃᑐᖅᓯᒪᔪᐃᑦ ᐃᓄᐃᑦ ᑎᒥᖁᑎᖏᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᐋᖅᑮᓯᒪᙱᑦᑐᒍᑦ ᖃᖓ ᑲᑎᒪᖃᑎᒌᒃᑲᔭᕐᒪᖔᑦᑕ ᑕᒪᒃᑯᐊ ᐅᖃᐅᓯᕆᓗᒋᑦ ᑭᓯᐊᓂ ᑖᓐᓇ ᖃᐅᔨᒪᔭᐅᑦᑎᐊᕐᖓᑦ 

ᐊᔅᓱᕉᑎᒌᓐᓇᕋᑦᑎᒍ ᐱᓕᕆᖃᑎᒋᔪᒪᐃᓐᓇᖅᑐᑎᒍᓪᓗ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑭᓯᐊᓂ ᐅᓪᓗᕐᒥ 

ᐋᖅᑮᓯᓯᒪᙱᑦᑐᒍᑦ ᖃᖓ ᑲᑎᒪᖃᑎᖃᕋᔭᕐᒪᖔᑦᑕ. ᓇᓗᓇᐃᖅᓯᒐᔭᕆᕗᒍᑦ ᑲᑎᒪᖃᑎᖃᖅᓯᒪᓕᕈᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ.  

 

ᐊᐱᖅᑯᑦ 1148 - 5(2): ᖃᖓᑕᓲᖃᖅᑐᓕᕆᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᔨᒃᑯᓪᓗ ᒥᓂᔅᑕᖓᑦ. ᑕᒪᑐᒪᓂ ᐱᓇᓱᐊᕈᓯᐅᓚᐅᖅᑐᒥ ᒪᐃᔭᒋᔭᐅᔪᖅ 

ᓴᓂᑭᓗᐊᖅ ᑎᑎᕋᓚᐅᕐᒪᑦ ᒥᓂᔅᑕᒧᑦ. ᑖᓐᓇᖃᐃ ᒥᓂᔅᑕ ᑭᐅᓴᕋᐃᓐᓂᐊᓂᕐᒥᓂᒃ ᓇᓗᓇᐃᖅᓯᔪᓐᓇᖅᐹ ᐊᒻᒪᓗ 

ᑭᐅᔾᔪᑎᖏᑦᑕ ᐊᔾᔨᖏᓐᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᑦᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖏᕐᕋᔾᔪᑎᓕᕆᓂᕐᒧᖅ ᐱᓪᓗᒍ, ᐄ, 

ᐊᖏᖅᐳᖓ ᑭᐅᓂᐊᖅᑐᒍᑦ ᓯᕗᓪᓕᐹᖅᓯᐅᑎᓂᒃ ᑎᑎᕋᖅᐸᓪᓕᐊᓕᖅᑐᒍᑦ ᐊᒻᒪᓗ ᑭᐅᔾᔪᑎᕗᑦ ᒪᓕᒐᓕᐅᕐᕕᒻᒧᑦ 

ᓴᖅᑭᓐᓂᐊᖅᑕᕗᑦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᖅ ᐱᒋᐊᓕᓵᐸᓗᒃᑑᒐᓗᐊᖅ.  

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑏᑦ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓂᕆᐅᑉᐳᒍᑦ ᑕᑯᓂᐊᕐᓂᑦᑎᓐᓂᒃ ᐊᒻᒪᓗ ᒥᓂᔅᑕ ᐃᖅᑲᐅᒪᔪᔅᓴᐅᕗᖅ 

ᐃᓱᒫᓗᑎᒌᓐᓇᖅᑕᕋ ᓂᓪᓕᐅᑎᒋᖃᑦᑕᖅᓯᒪᒐᒃᑯ ᒪᑯᐊ ᖃᖓᑕᓲᑦ ᐱᓪᓗᒋᑦ ᐊᒻᒪᓗ ᒥᓂᔅᑕᑦ ᖃᐅᔨᒪᑦᑎᐊᖅᑐᑎᒃ 

ᓄᓇᓕᓐᓅᑕᕐᓂᖏᑦ ᐃᖃᓗᐃᑦ ᑕᒪᓐᓇ ᐊᒃᑐᐃᓯᒪᓪᓚᕆᒻᒪᑦ ᓂᕈᐊᖅᑎᓐᓂ.  

 

ᑕᒪᓐᓇ ᑭᖑᓪᓕᖅᐹᕐᒥᒃ ᓂᓪᓕᐅᑎᒋᒐᒃᑯ ᐅᑭᐊᔅᓵᖅᓯᐅᕐᒥ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᖅ ᑕᒪᒃᑯᐊ 

ᐃᓱᒫᓘᑎᒋᔭᐅᔪᑦ ᑕᑯᒋᐊᕐᓂᐊᖅᑕᖏᑦ. ᐅᓪᓗᒥᖃᐃ ᓇᓗᓇᐃᖅᓯᔪᓐᓇᓕᖅᐳᖅ ᖃᓄᐃᑦᑐᒥᒃ ᐊᐅᓚᔾᔭᐃᔾᔪᑎᓂᒃ 

ᐱᒋᐊᖅᑎᑦᑎᓯᒪᓕᕐᒪᖔᖅ ᑕᐃᒃᑯᐊ ᐃᓱᒫᓗᑎᒋᖃᑦᑕᓚᐅᖅᑕᕗᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᒋᕙᕋ ᑖᓐᓇ ᐊᐱᖅᑯᑎᒋᒻᒪᒍ 

ᐊᒻᒪᓗ ᒪᐃᔭᓯ ᐊᐱᖅᑯᑎᒋᓐᓂᕐᒪᒍ ᑕᑯᑎᑦᑎᑦᑎᐊᖅᑐᖅ ᑕᒪᓐᓇ ᓄᕙᕐᔪᐊᕐᓇᖅ ᐱᓪᓗᒍ. ᓄᓇᓖᑦ ᐃᓚᖓᑦ 

ᓄᓇᓕᓐᓄᑦ ᐊᒃᑐᐊᔭᐅᓯᒪᙱᓂᖅᐹᖑᒻᒪᑦ ᒪᑐᔭᐅᓯᒪᓂᖓ ᐱᔾᔪᑎᒋᓪᓗᒍ.  

 

ᓄᓇᓕᑉᓯ ᒪᑐᔭᐅᓯᒪᓚᐅᖅᑰᖏᒻᒪᑦ ᓄᓇᕗᓗᑦᑖᒥ ᐃᓱᒫᓗᑎᒋᒻᒪᕆᓚᐅᕐᒥᔭᕗᑦ ᑕᕝᕘᓇ. ᐊᒻᒪ ᑖᒃᑯᐊ 

ᑎᑎᖅᑲᐅᓯᐊᕆᕙᓚᐅᖅᑕᕗᑦ ᑎᓕᓯᓚᐅᖅᐳᖓ ᐱᓕᕆᕕᑦᑎᒍᑦ ᐱᓕᕆᔨᓂᒃ ᕿᒥᕐᕈᖁᓪᓗᒋᑦ ᖃᓄᖅᑑᕈᑎᔅᓴᓄᑦ. 

ᐊᑯᓂᐅᓂᖅᓵᕐᔫᓕᕐᒥᒻᒪᑦ ᑭᐅᓇᓵᖅᓯᒪᓂᖅᓴᐅᔪᒍᓂᓛᒃ ᐱᓕᕆᕈᓘᔭᖅᓯᒪᒐᓗᐊᖅᑐᒍᑦ ᐊᓯᐊᒍᑦ.  

 

ᓂᕆᐅᒃᑲᓗᐊᖅᑐᖓ ᑖᓐᓇ ᑎᑎᖅᑲᖅ ᐃᓕᔅᓯᓐᓄᑦ ᑭᐅᔾᔪᑎᕗᑦ ᓈᒻᒪᓛᕐᓂᖓᓂᒃ ᓄᓇᓕᔅᓯᓄᓪᓗ 

ᖃᓄᐃᑦᑐᖃᓛᕐᓂᖓᓂᒃ ᑕᒪᒃᑯᐊ ᖃᖓᑦᑕᖃᑦᑕᖅᑐᑦ ᓴᓂᑭᓗᐊᖅ ᐱᓪᓗᒍ. ᐱᓕᕆᔪᖃᑦᓯᐊᖅᓯᒪᒻᒪᑦ 

ᐊᕕᑦᑐᖅᓯᒪᔪᓂᒃ ᓲᕐᓗ ᑮᓇᐅᔭᓕᕆᔨᓂᒃ ᓯᕗᓕᖅᑎᓕᕆᔨᓂᒃ ᒐᕙᒪᓕᕆᔨᓂᒃ ᐋᓐᓂᐊᖅᑐᓕᕆᔨᒃᑯᓐᓂ 

ᐃᖅᑲᖅᑐᐃᔪᓕᕆᔨᒃᑯᓐᓂᒃ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐱᖅᑯᑏᑦ ᐊᐃᑉᐹ ᑭᖑᓪᓕᖅᐹᕐᓗ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐱᓕᕆᓯᒪᕈᓘᔭᕐᓂᖏᓐᓄᑦ ᑕᒪᑐᒧᖓ ᐱᓇᓱᐊᖅᑕᒥᓂᖏᓐᓄᑦ.  

 

ᒥᓂᔅᑕ ᐅᖃᓵᕐᒪᑦ ᐱᓕᕆᔨᖃᕐᒪᑕᒎᖅ ᐊᕕᒃᑐᖅᓯᒪᔪᑦ ᖃᓄᖅᑑᕈᑎᔅᓴᓂᒃ ᕿᒥᕐᕈᖃᑦᑕᖅᑐᑦ ᓴᓂᑭᓗᐊᖅ ᐱᓪᓗᒍ. 

ᒥᓂᔅᑕᖃᐃ ᐅᕙᑦᑎᓐᓄᑦ ᐅᓐᓂᖅᓯᐅᕈᓐᓇᖅᐳᖅ ᑭᒃᑯᑦ ᓇᓖᕌᕈᑎᔅᓴᓂᒃ ᖃᓄᖅᑑᕈᑕᐅᓯᒪᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᖃᓄᖅᑑᕈᑎᔅᓴᑦ 

ᑕᒪᒃᑯᐊᓗ ᓵᑐᖃᑦᑕᖅᓯᒪᔭᕗᑦ ᒐᕙᒪᒃᑯᑎᒍᑦ ᑎᒥᐅᔪᓂᒃ ᐊᕕᒃᑐᖅᓯᒪᔪᖁᑎᑦᑎᓂᓪᓗ. ᑖᒃᑯᐊ ᐊᑐᖅᑐᑎᒍ ᐅᓇ 

ᖃᖓᑕᔫᖅᑐᓕᕆᔨ ᐋᖅᑮᖁᓯᒪᓪᓗᑎᒍᑦ ᓴᓂᑭᓗᐊᕐᒧᑦ ᑕᒪᐅᖓ ᑐᕋᐃᓐᓇᕈᓐᓇᖅᑐᒥᒃ ᒐᕙᒪᒃᑯᓐᓄᑦ 

ᐃᑲᔪᖅᑕᐅᓗᑏᓛᒃ.  

 

ᑖᓐᓇ ᐃᓱᒪᔅᓴᖅᓯᐅᕈᑎᔅᓴᐅᑉ ᐃᓚᖓ ᓵᑕᖃᑦᑕᕈᑦᑕ ᓲᕐᓗ ᐊᓯᐊᓄᑦ ᓴᖑᑎᖃᑦᑕᕋᑦᑎᒍ ᑎᒻᒥᓲᑦ 

ᓇᓕᐊᓐᓄᕋᖅᐸᓐᓂᖏᑦ. ᑖᓐᓇ ᐃᓱᒪᒋᓗᐊᖅᓯᒪᙱᑕᕗᑦ ᑕᒪᒃᑯᐊ ᐅᓯᔭᐅᕙᑦᑐᓂᒃ ᐱᒻᒪᑕ. ᑭᑐᑦ 

ᐱᕙᓪᓕᐊᓯᒪᔫᒐᓗᐊᑦ ᓵᑕᖃᑦᑕᕐᓂᐊᕈᑦᑕᓗ ᐱᓇᓱᐊᕈᓯᖅᑕᒫᑦ ᑕᐃᒪᐃᖃᑦᑕᓕᕋᔭᖅᑐᓂᓘᓐᓃᒃ ᒫᓐᓇ. ᑕᕝᕘᓇ 

ᑕᒪᒃᑯᐊ ᓇᓖᕌᑎᔅᓴᑦ ᐊᔾᔨᒌᙱᑦᑐᑦ ᐱᓕᕆᑦᑎᐊᖅᓯᒪᓪᓗᑎᒍᓪᓗ ᓂᕆᐅᖅᑐᖓᓗ ᑭᑐᒥᒃ 

ᐆᒃᑐᐸᓪᓕᐊᕈᓐᓇᓛᕐᓂᑎᓐᓂᒃ ᐱᓗᐊᖅᑐᒥᒃ ᒫᓐᓇᐅᔪᒥᒃ ᑮᓇᐅᔭᖃᖅᑎᓪᓗᒍ ᒐᕙᒪᑐᖃᒃᑯᓐᓃᖔᖅᑐᓂᒃ 

ᖃᖓᑕᔫᓕᕆᔨᓄᑦ ᑐᕌᖓᔪᓂᒃ.  

 

ᑕᒪᒃᑯᐊ ᐊᓯᐊᒍᑦ ᖃᖓᑕᒍᓐᓇᕋᔭᕐᒪᖔᑕ ᐊᑐᐃᓐᓇᖅᑕᖃᕐᒪᖔᖅ ᑕᒪᓐᓇ ᑕᒪᑐᒧᖓ ᓯᕗᒧᑉᐸᓪᓕᐊᓂᐊᖅᑰᖅᑕᕗᑦ. 

ᒪᐃᔭ ᐃᕝᕕᓪᓗ ᒪᓕᒐᓕᐅᖅᑎᐅᖃᑎᕗᓪᓗ ᖁᔭᓐᓇᒦᕈᒪᓪᓗᒋᑦ ᑕᒪᑐᒧᖓ ᐱᒻᒪᕆᐊᓘᔪᒧᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ.  

 

ᐊᐱᖅᑯᑦ 1149 - 5(2): ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᑦ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐅᑉᓗᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ, ᐅᖅᓱᖅᑑᕐᒥᐅᓪᓗ ᐊᒻᒪᓗ 

ᐊᐃᑉᐸᕋ ᑕᐅᑐᑉᐸᑦ ᑏᕖᒃᑯᑦ, “ᒍᑦ ᐋᕝᑐᓅᓐ.”  

 

ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᖅ ᐃᓄᓕᕆᔨᒃᑯᑦ, ᐅᖃᔪᒃᑲᑉᑕ ᑕᒫᓃᑎᓪᓗᑕ ᐃᓄᑐᖃᑉᑎᓐᓂᒎᖅ 

ᓄᓇᕗᓕᒫᕐᒥᐅᓂᒃ ᐃᑲᔪᕈᒪᑉᓗᑕ ᐊᒃᓱᕈᖁᓇᒋᑦ ᐅᖃᔪᒃᑲᑉᑕ ᑕᒫᓃᑦᑐᒍᑦ ᐃᑲᔪᕈᒪᓪᓗᒋᑦ ᑕᒪᕐᒥᒃ ᐊᒃᓱᕈᖁᓇᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ ᐃᓄᓕᕆᔨᒃᑯᓐᓄᑦ ᒥᓂᔅᑕᖓᓄᑦ, ᐱᓕᕆᔨᖃᑎᒐ ᐅᕙᖓᓗᓐᓃᑦ 

ᐅᖃᐅᓯᖃᖅᓯᒪᒐᑉᑕ ᐃᑲᔫᑎᐅᕙᑦᑐᓂᒃ ᐅᖅᓱᐊᓗᒻᒧᑦ ᐃᓐᓇᕐᓄᑦ ᐊᑐᐃᓐᓇᐅᓂᖅᓴᐅᖁᓪᓗᒍ ᐃᓐᓇᓗᑦᑖᓄᑦ 

ᓄᓇᕗᒻᒥ. ᑖᒃᑯᐊ ᐊᔪᙱᑎᑕᐅᔪᑑᙱᑦᑐᑦ ᐸᐃᑉᐹᓕᕆᔭᕆᐊᓕᒃ ᒪᓕᒃᖢᒋᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᑕᒪᒃᑯᐊ ᓱᒻᒪᑦ ᐃᓐᓇᐃᑦ ᐃᑲᔫᓯᐊᕆᐊᖃᖅᐸᑦᑐᑦ ᐃᓄᓕᕆᔾᔪᓯᐊᖅᐸᑦᑐᑦ 

ᐃᑲᔪᖅᑕᐅᔪᓐᓇᖃᑦᑕᓲᖑᙱᒻᒪᖔᑕ ᐅᖅᓱᐊᓗᒻᒧᑦ ᐃᑲᔫᑎᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᐊᐱᕆᒐᕕᖓ. ᐃᓄᑐᖃᐃ 

ᐃᓚᖏᑦ ᓇᓗᓇᓐᖏ ᑕᕝᕙ ᐅᖃᐅᔾᔭᐅᖏᓐᓇᐸᑦᑐᐃᑦ, ᓲᖃᐃ. ᑖᒃᑯᐊ ᐊᐱᕆᔭᐃᑦ ᐄᖑᒐᓗᐊᑦ ᐃᓗᐊᓂ 

ᐃᑲᔪᖅᑕᐅᒌᖅᓯᒪᒻᒪᑕ ᒪᑯᐊ ᐃᑲᔫᑕᐅᕙᑦᑐᐃᑦ ᐃᑲᔫᓯᐊᑦ ᐃᓄᐊᓕ ᑎᑎᖅᓯᒪᒌᕐᒪᑕ basic income suppport 

ᑕᐃᒫᒃ ᐋᒃᑭᒃᓯᒪᒻᒪᑦ ᒫᓐᓇ. 

 

ᐃᓛᖃᐃ ᐅᕙᑦᓯᐊᕈ ᕿᒥᕐᕈᐊᕈᓐᓇᕋᔭᖅᑭᑕ ᑖᓐᓇ ᖃᓄᖅ ᐊᓯᔾᔨᕆᐊᕈᓐᓇᕐᒪᖔᑦ ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ 

ᐋᖅᑭᒃᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐊᒻᒪᑦᑕᐅᖅ ᐅᖃᖅᓯᒪᒻᒥᖕᒪᑦ ᑐᙵᓱᑦᑎᑦᓯᓯᒪᓪᓗᓂ 

ᑲᒪᑎᔨᖃᓛᓂ ᐃᓅᓯᖃᑦᓯᐊᓂᕐᒧᑦ, ᐃᓐᓇᐃᑦ ᐃᓐᓇᕐᓄᑦ. ᐃᑲᔫᓯᐊᖅᐸᒃᑐᓄᑦ 100%-ᒥᒃ ᐊᑕᖏᖅᑐᒥᒃ 

ᐅᖅᓱᐊᓗᖏᑦ ᐊᑭᓕᖅᑕᐅᖃᑦᑕᖁᓪᓗᒋᑦ ᐃᑲᔫᓯᐊᖃᑦᑕᕐᓂᕐᒥᒍᑦ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑭᓯᐊᓂ ᐊᒥᓱᑦ ᐃᓐᓇᖁᑎᕗᑦ ᐃᑲᔫᓯᐊᕋᓱᒃᑲᓗᐊᕋᒥᒃ ᐅᖅᓱᖅᑖᕈᒪᓪᓗᑎᒃ ᐅᖅᑰᓴᐅᑎᒥᓐᓄᑦ 

ᑭᐅᔭᐅᑐᐃᓐᓇᖅᓱᑎᒃ ᐃᑲᔪᖅᑕᐅᔪᓐᓇᖏᒻᒪᑕᒎᖅ ᐅᖅᓱᐊᓗᒻᒧᑦ. ᐃᑲᔫᓯᐊᖅᑖᖃᑦᑕᕋᒥᒃ ᐃᓄᓕᕆᔾᔪᓯᐊᒥᒃ. 

 

ᐅᖃᖅᑏ, ᒥᓂᔅᑕ ᐅᖃᑦᓯᐊᕈᓐᓇᖅᐸ ᓱᒻᒪᑦ ᐃᓄᖁᑎᕗᑦ ᐃᑲᔪᖅᑕᐅᖃᑦᑕᕈᓐᓇᖏᒻᒪᖔᑕ ᐊᒻᒪᓗ ᑭᑐ 

ᑭᑐᒃᑲᓐᓂᕐᒥᒃ ᐊᑐᐃᓐᓇᖔ ᐊᑐᐃᓐᓇᐅᔪᖃᕐᒪᖔᓘᓐᓃᑦ ᐊᑭᓖᔾᔪᑎᑕᐅᔪᓂᒃ ᐅᖅᓱᐊᓗᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᓚᒌᑦᑐᓕᕆᓂᕐᒧᑦ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᒡᒍᐊᓇᖅᑐᖅ ᑕᐃᒫᒃ ᑐᓴᕆᐊᖅ, 

ᖃᐅᔨᒪᒐᓗᐊᖅᑐᖓ ᑲᑎᖃᑎᒋᖃᑦᑕᖅᓱᒋᑦ ᐃᖅᑲᓇᐃᔭᖅᑎᕗᑦ ᑖᓐᓇ ᐋᓐᓂᐊᕐᔪᐊᕌᓗᒃ ᐅᒃᑐᐃᓯᒪᓕᖅᑎᓪᓗᒍ. 

ᐃᓚᖏᑦ ᐃᓄᑐᖃᐃ ᓄᓇᓕᕋᓛᓂᑦ ᑕᐃᒃᑯᐊ ᐊᑐᐃᓐᓇᐅᑎᑦᓯᖃᑦᑕᖅᑐᐃᑦ ᐅᖅᓱᐊᓗᓐᓂᒃ, ᐃᓚᖏᑦ ᐃᑲᔪᔫᒐᓗᐊᑦ 

ᐃᓪᓗᖏᑦ ᐅᖅᓱᐊᓗᓂ ᑐᓂᔭᐅᑦᓱᑎᒃ ᐅᕙᒍᑦ ᐊᑭᓖᑎᓪᓗᑕ. ᐅᒡᒍᐊᓇᖅᑐᖅ ᐃᓚᖏᑦ ᑕᐃᒪᐃᓕᔭᐅᓐᓂᕐᖓᑕ 

ᑐᑭᓯᒋᐊᒃᑲᓐᓂᕐᓂᐊᖅᑯᖓ ᑖᑦᓱᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎᓐᓄᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᕿᒥᕐᕈᓂᐊᕋᔅᓯᐅᒃ ᐅᖃᕋᕕᑦ. ᐅᖃᖅᑏ 

ᐊᒃᓱᕈᓐᓇᖅᐸᒻᒪᑦ ᑭᓇᑐᐃᓐᓇᕐᒥᒃ ᓄᕙᒡᔪᐊᕐᓇᖅ ᐱᑎᓪᓗᒍ ᐅᖅᓱᐊᓗᖃᑦᑎᐊᖏᒃᑯᑎᒃ ᐅᖅᑰᓴᕆᐊᖃᖅᑎᓪᓗᒋᑦ 

ᐊᑦᑕᓇᖅᑐᒦᖁᓇᒋᑦ ᐊᒻᒪ ᓴᓕᖓᑦᓯᐊᖁᓪᓗᒋᑦ. ᐅᓪᓗᒥ ᑐᓴᖅᐳᖓ ᓄᓇᓕᑦᑎᓐᓂ ᓂᓪᓚᓱᓐᓂᖓ 61-ᒦᒻᒪᑦ 

ᐊᓄᕆ ᐱᖃᓯᐅᑎᓯᒪᑎᓪᓗᒍ, ᐃᒃᑮᓇᖅᑑᕗᑦ ᐊᒻᒪᓗ ᐃᒃᑮᓇᐃᓐᓇᓚᖓᓪᓗᓂ ᐅᓪᓗᓂᒃ ᐊᒡᒋᖅᑐᓂᒃ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹᑦ ᐊᑐᐊᒐᖏᑦ ᐱᓪᓗᒋᑦ ᐃᓐᓇᓄ ᐃᑲᔫᑎᐅᕙᒃᑐᖅ ᐅᖅᓱᐊᓗᖕᒧᑦ ᐊᑐᐊᒐᐃᑦ. 

ᑭᓇᒥᑦ ᐱᓗᐊᖅᑐᒥᒃ ᐃᓐᓇᖅᐳᑦ, ᐃᓐᓇᕗᖏᓛᒃ ᖁᔭᓈᖅᑕᐅᓯᒪᖁᓇᒋᑦ ᐃᒃᑮᓇᖅᑎᓪᓗᒍ ᐅᖅᓱᐊᓗᒻᒥᒃ 

ᑭᙳᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᕿᒥᕐᕈᑦᓯᐊᕈᓱᓐᓂᐊᖅᐸᕋ 

ᑖᒃᑯᐊ ᐊᐱᖅᑯᑎᐅᔪᑦ ᑕᕝᕙᓂ ᓴᖅᑭᓯᒪᔪᑦ ᑮᓇᐅᔭᖅᑑᑎᒃᓴᕗᓪᓗ ᐱᓪᓗᒍ ᑕᑯᓂᐊᖅᐳᓯ ᐃᓐᓇᖅᐳᑦ 

ᐃᑲᔪᕋᓱᒃᑲᓐᓂᕐᓂᐊᕋᑦᑎᒍ ᐅᓄᖅᓯᒋᐊᕐᓂᐊᖅᓱᑎᒍ 35,000-ᒥᑦ 4,000−ᒧᑦ ᖃᓪᓗᑎᒧᑦ ᑖᒃᑯᐊ ᐅᖅᓱᐊᓗᒃ 

ᐊᖏᓂᖓ. ᓈᓚᒃᓯᒪᓕᖅᐳᒍᑦ ᐅᖃᐅᓯᖃᑦᑕᖅᓯᒪᔪᑦ ᑕᕝᕙᓂ ᐃᓐᓇᐃᑦ ᐱᓪᓗᒋᑦ ᑕᒪᑦᓱᒧᖓ 

ᑲᑦᓱᖓᐃᖅᓯᒪᑦᓯᐊᕐᓂᐊᖅᐳᖓ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 1150 - 5(2): ᐃᓕᓐᓂᐊᖅᑐᓕᕆᓂᖅ ᐊᕐᕕᐊᓂ ᓄᕙᕐᔪᐊᕐᓇᖅᑕᖃᕐᓂᖓᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᐊᖅᖢᒍ ᐃᒃᓯᕙᕗᖓ, 

ᓂᑯᕕᖏᑦᑐᖓᐅᒐᓗᐊᖅ, ᓂᓪᓕᖅᐳᖓ. 

 

ᐅᖃᖅᑎᑦᓯᔩ, ᑕᐃᒪ ᐅᕙᑦᓯᐊᖅ ᐅᖃᐅᓯᒃᓴᖃᓚᐅᖅᐳᖓ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ ᑕᒫᓂ ᐊᕐᕕᐊᓂ 

ᓄᕙᒡᓇᕐᔪᐊᖅᑕᖃᖅᑎᓪᓗᒍ ᓄᓇᓕᒋᔭᑉᑕ ᐃᓗᐊᓂ. ᐃᓱᒫᓗ’ᒪᑕᐃᓛᒃ ᐊᖓᔪᖅᑳᕆᔭᐅᔪ’ᓗ ᐃᓕᓐᓂᐊᕐᕕᖕᒥ 

ᐱᓕᕆᔪᖅ ᑐᓴᖅᑎᑕᐅᑦᑕᖅᓯᒪᒐᒪ ᓇᖕᒥᓂᖅ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᓯᕗᓪᓕᖅᐹᒥᒃ ᒥᓂᔅᑕᒧᑦ ᐊᐱᕆᓱᐊᖅᖢᖓ ᓱᓇᓂᒃ ᑐᓗᖅᑕᕈᑕᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᖅᓯᒪᕙᑦ ᒫᓐᓇᒧᑦ ᑎᑭᖦᖢᒍ, ᐅᑉᓗᖃᐃ 100 ᖄᖏᖅᖠᒪᓕᖅᑐᑦ ᑕᐅᑐᖦᖢᒋᑦ. ᓱᓇᓂᒃ ᑐᓗᖅᑕᕈᑎᓂᒃ 

ᖃᐅᔨᓚᐅᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᑎᑦᓯᓂᓗᒃᑎ’ᓗᒋᑦ ᓱᓕ ᒪᒃᑯᒃᑐᓂᒃ ᐃᓕᓐᓂᐊᖅᑐᖁᑎᖏᓐᓂᒃ? 

 

(ᑐᓵᔨᑎᒎᓕᖅᑐᖅ) ᐅᖃᑦᓯᐊᒃᑲᓐᓂᕐᓂᐊᕋᒪ ᑐᑭᓯᓇᑦᓯᐊᕐᓂᐊᕐᒪᑦ, ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ ᑭᓱᓪᓚᑦᑖᒥᒃ 

ᑐᓗᖅᓯᒪᔪᑎᖃᖅᓯᒪᒻᒪᖔᑦ ᐃᓕᓴᐃᔨᑎᑦᓯᓂᐅᔪᒥᒃ ᐅᖓᓯᑦᑐᒃᑯᑦ ᐃᓕᓴᐃᓂᕐᒥᒃ ᐊᕐᕕᐊᓂ ᐅᓪᓗᓗ 100 ᑐᖔᓂ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᕐᕕᐊᓂ ᐊᐱᖅᑯᓱᖅᑕᐅᔪᒍᓐᓇᕋᒪ 

ᒪᓕᒐᓕᐅᖅᑎᐅᖃᑎᕗᑦ ᐃᓱᒪᒋᑦᓯᐊᖅᐸᕗᑦ ᐊᒻᒪᓗ ᐊᕐᕕᐊᒥᐅᑦ. ᑕᒪᓐᓇ ᐊᖏᔪᒻᒪᕆᐊᓗᒻᒥᒃ 

ᐊᑦᑐᐃᓂᖃᖅᓯᒪᑎᓪᓗᒍ ᓄᓇᓕᒋᔭᖓᓐᓄᑦ, ᑖᒃᑯᐊ ᐃᑉᐱᒋᐊᑎᒋᑦᓯᐊᖅᐸᕗᑦ ᐃᓕᓴᐃᔩᑦ ᐊᒻᒪᓗ 

ᐃᓕᓐᓂᐊᖅᑎᖁᑎᕗᑦ ᑖᕙᓂ. 

 

ᐅᖃᖅᑏ, ᑕᒪᒃᑯᐊ ᐸᕐᓇᓯᒪᓚᐅᕋᑦᑎᒍ ᓲᕐᓗ ᓇᓕᐊᑐᐃᓐᓇᖅ ᓄᓇᓕ ᓄᕙᒡᔪᐊᕐᓇᕐᒧᑦ ᐊᒃᑐᖅᑕᐅᑐᐊᕐᓂᕈᓂ, 

ᑖᓐᓇ ᓇᓗᓇᐃᒃᑯᑕ #4−ᒦᓕᖅᑎᓪᓗᒋᑦ ᐊᕐᕕᐊᓂ. ᑖᓐᓇ ᐅᖓᓯᑦᑐᒃᑯᑦ ᐃᓕᓐᓂᐊᕐᓂᖅ 

ᑲᔪᓯᑎᕙᓪᓕᐊᖏᓐᓇᖅᓯᒪᒐᓗᐊᕋᑦᑎᒍ ᑭᓯᐊᓂᑦᑕᐅᖅ ᐄ, ᑐᓗᕈᑏᑦ ᓴᖅᑭᖃᑦᑕᕋᓗᐊᖅᑎᓪᓗᒋᑦ ᓲᕐᓗ 

ᐋᖅᑭᒋᐊᕈᑎᓂᒃ ᐊᓚᒃᑲᐃᕙᓪᓕᐊᖃᑦᑕᕐᒥᔪᑦᑕᐅᑦ ᑖᒃᑯᐊ ᐱᓕᕆᔨᕗᑦ ᐃᑲᔪᖅᓱᖅᑕᐅᒐᓱᐊᖃᑦᑕᖅᓱᑎᒃ ᑭᕙᓪᓕᖅ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᖏᓐᓄᑦ. 

 

ᑖᓐᓇ ᐆᑦᑑᑎᒋᖑᐊᕐᓗᖃᐃ ᑖᒃᑯᐊ ᓲᕐᓗ ᖃᕋᓴᐅᔭᐃᑦ ᖃᕋᓴᐅᔭᕋᓛᑦ ᑐᓂᐅᖅᑲᖅᑕᐅᓯᒪᒐᓗᐊᖅᑎᓪᓗᒋᑦ 

ᑭᓯᐊᓂᑦᑕᐅᖅ ᑕᒪᒃᑯᐊ ᑕᒪᐃᓐᓂᓕᒫᑦ ᐃᓕᓐᓂᐊᖅᑎᖁᑎᕗᑦ ᐱᔾᔮᖏᓐᓂᖏᓐᓂᒃ ᖃᐅᔨᒪᒐᓗᐊᖅᓱᑕ. ᑭᓯᓂᑦᑕᐅᖅ 

ᑕᒪᓐᓇ ᖃᐅᑕᒫᑲᓴᐅᒐᓗᐊᖅ ᐅᕝᕙᓘᓐᓃᑦ ᑕᕝᕙᓂ ᐱᓇᓱᐊᕈᓯᓕᒫᖅ ᐃᓗᐊᓂ ᐃᓕᓐᓂᐊᖅᑎᖁᑎᕗᑦᑕᐅᖅ 

ᐃᓕᓴᐃᔨᒥᓐᓄᑦ ᑐᓴᕐᕕᐅᖃᑦᑕᕆᐊᖃᖅᑎᓚᐅᕋᑦᑎᒍ ᑕᒪᓐᓇ ᖃᓄᐃᓕᖓᓕᕐᒪᖔᑦ. ᑖᓐᓇ ᓲᕐᓗ ᐃᓚᖏᑦ 

ᑕᒪᐃᓐᓂᒃ ᐃᒡᓗᐃᑦ ᐅᖄᓚᐅᑎᖃᙱᓐᓂᖏᑦ ᑐᓗᕈᑕᐅᖃᑦᑕᖅᓯᒪᔪᕗᑦ ᑐᓴᐅᒪᖃᑎᒌᒐᓱᐊᕐᓂᕐᒧᑦ.  

 

ᑖᓐᓇ ᐆᒃᑑᑎᒋᖑᐊᕐᓗᑦᑕᐅᖅ ᑭᓯᐊᓂᑦᑕᐅᖅ ᑕᒪᓐᓇ ᓄᕙᒡᔪᐊᕐᓇᖅ ᓴᖅᑭᕋᑖᖅᑎᓪᓗᒍ ᑕᕝᕗᖓ ᐃᓕᓐᓂᐊᕐᕕᖕᒧᑦ 

ᓲᕐᓗ ᐊᐃᑦᓯᖃᑦᑕᕈᒪᓗᐊᖃᑦᑕᕈᒪᓚᐅᖏᒻᒥᒪᑕᑦᑕᐅᖅ ᐊᓕᓚᔪᕐᓂᒃ ᐃᓕᓐᓂᐊᕈᑎᒃᓴᐃᑦ 

ᐊᖏᕐᕋᐅᔾᔨᖃᑦᑕᕈᓐᓇᖅᑕᐅᓂᐊᖅᑐᓂᒃ. ᑖᓐᓇ ᑐᓗᕈᑕᐅᖃᑦᑕᓚᐅᖅᑑᒐᓗᐊᖅᑕᐅᖅ ᑭᓯᐊᓂ ᓲᕐᓗ 

ᐊᑐᐊᒐᓕᐅᖅᓯᒪᑦᓯᐊᕋᑦᑕᑦᑕᐅᖅ ᑖᒃᑯᐊ ᓘᒃᑖᑦ ᐃᓗᐊᖅᓴᐃᔨᒻᒪᕆᐅᑉ ᐊᑐᐊᒐᖏᑦ ᒪᓕᑦᓱᑎᒍ ᑕᒪᓐᓇ 

ᑲᔪᓯᕙᓪᓕᐊᑦᓯᐊᖏᓐᓇᕐᒦᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᐊᐱᖅᑯᓯᒃᓴᖃᒃᑲᓐᓂᓕᖅᐳᖓ ᖃᑉᓗᓇᐅᔭᕐᓗᒍ. (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᓯᐊᒻᒪᑦᓯᔪᖃᓚᐅᕐᒪᖔᖅ ᓄᕙᒡᓇᕐᔪᐊᕐᒥᒃ ᐊᕐᕕᐊᓂ ᐃᓄᓕ ᐃᓕᓐᓂᐊᕐᕕᖁᑎᖏᓐᓂᒃ 

ᐱᖓᓲᒻᒪᑕ ᓅᕖᐱᕆᐅᑎᓪᓗᒍ. ᑭᐅᒍᓐᓇᖅᐸᓪᓗ ᖃᓄᖅ ᐄ’, ᑕᐃᒪᐃᓐᓂᖅᐸᑦ ᐊᑦᑐᐃᓂᖃᓚᐅᕐᒪᖔᖅ 

ᐃᓕᓴᐃᖃᑦᑕᓂᕐᒥᒃ ᐊᕐᕕᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓᓄᓪᓗ ᑖᑉᓱᒪᐅᑉ. 

ᓯᐊᒻᒪᑦᑎᑦᓯᔪᖃᓚᐅᕐᒪᖔᖅ ᑐᓴᐅᒪᙱᑦᑐᖓ ᐃᓕᓐᓂᐊᕐᕕᓐᓂ ᐊᕐᕕᐊᓂ. ᑭᓯᐊᓂ ᐅᖃᕈᓐᓇᕋᓗᐊᖅᐳᖓ 

ᐃᖅᑲᓇᐃᔭᖅᑎᖃᐅᓚᐅᖅᐳᒍᑦ ᐊᒃᑐᖅᑕᐅᓚᐅᕐᒥᔪᓂ ᓄᕙᒡᔪᐊᕐᓇᕐᒧᑦ ᑭᓯᐊᓂ ᑐᓴᖅᓯᒪᙱᓚᖓ 

ᓯᐊᒻᒪᑦᑎᕆᔪᖃᓚᐅᕐᒪᖔᖅ ᓄᕙᒡᓇᕐᔪᐊᕐᒥ ᐃᓕᓴᕐᕕᖁᑎᒃᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐃᓚᒋᐊᕈᑏᑦ ᐊᐱᖅᑯᑎᖕᓄᑦ. ᒥᔅᑐ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᒻᒪ ᒥᓂᔅᑕᐅᔪᖅ ᕿᒥᕐᕈᒋᐊᒃᑲᓐᓂᖁᒥᓇᖅᑑᒐᓗᐊᖅ 

ᑕᒪᑦᓱᒪᖓᑦ, ᐃᒻᒪᖄ ᐊᑑᑎᖃᕋᔭᖅᑐᒃᓴᐅᕗᖅ ᑐᑭᓯᐅᒪᑦᓯᐊᓂᐊᕐᕈᑉᑕ ᓄᓇᕘᓗᒃᑖᒥ. 

ᓯᐊᒻᒪᑎᑦᓯᔪᖃᕐᓂᖏᒃᑲᓗᐊᕐᒪᖔᑦ ᐃᓕᓴᕐᕕᒻᒥ. ᑐᑭᓯᐅᒪᓪᓚᕆᒋᐊᖃᕋᑦᑕ ᐃᓕᓐᓂᐊᕈᑎᒋᓂᐊᕈᑦᑎᒍ 

ᖃᓄᐃᑦᑐᖃᓪᓚᒃᑖᕐᒪᖔᖅ. 

 

ᐊᐱᖅᑯᑎᒪ ᑭᖑᓪᓕᖅᐹᖅ ᖁᕝᕙᓯᓐᓂᓖᑦ 12-ᒥ ᐱᔭᕇᖅᓯᑐᐃᓐᓇᕆᐊᖃᖅᑐᓄᑦ ᐊᕐᕕᐊᒥ. ᑕᒪᒃᑯᐊ 

ᐱᔭᕇᖅᓯᓗᐊᑐᑦ ᖁᕝᕙᓯᓐᓂᓖᑦ 12-ᒥᑦ ᓯᕗᒧᐊᖅᐸᓪᓕᐊᑦᓯᐊᕋᓗᐊᕐᒪᖔᑕ ᐃᓕᑕᕆᔭᐅᔾᔪᑎᒃᓴᒥᓄᑦ ᐅᐱᕐᖓᖅᐸᑦ. 

ᐅᕝᕙᓘᕙ ᐱᓕᕆᒃᑲᓐᓂᕆᐊᖃᓛᖅᐸᑦ ᐃᓕᓴᕐᕕᒻᒦᒃᑲᓐᓂᕐᓗᑎᓪᓘᓐᓃᑦ ᐃᓕᑕᕆᔭᐅᔾᔪᑎᑖᕐᓂᐊᕈᑎᒃ 

ᖁᕝᕙᓯᓐᓂᓕᓐᓄᑦ 12-ᖃᕐᓂᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᒪᓐᓇᑦᑕᐅᖅ ᕿᒥᕐᕈᖃᓯᐅᑎᒻᒥᔭᕗᑦ, ᐅᐱᕐᖔᖑᑎᓪᓗᒍ ᐊᕐᕌᓂ 2020-ᐅᑎᓪᓗᒍ ᑕᑯᒋᐊᓚᐅᖅᑐᒍᑦ ᐊᓯᕗᑦ 

ᒐᕙᒪᐃᑦ ᖃᓄᐃᓕᐅᕐᒪᖔᑕᓕ ᑲᓇᑕᒥ. ᐊᒻᒪ ᒫᓐᓇ ᐅᑭᐅᖑᓚᐅᖅᑐᖅ ᐅᑭᐅᖑᕋᑖᖅᑐᖅ ᐋᖅᑭᔅᓯᓯᒪᔪᒍᑦ 

ᓇᓖᕌᕋᔅᓴᓂᒃ ᑎᓴᒪᓂᒃ, ᓇᓖᕌᕋᔅᓴᓄᑦ ᖁᑦᑎᓂᖅᓴᓄᑦ ᐃᓕᓴᐃᔪᓄᑦ. 

 

ᖃᐅᔨᓴᖅᑕᐅᒍᒪᑉᐸᑕ ᐃᓕᑦᑎᐊᖅᓯᒪᒻᒪᖔᑕ, ᑖᓐᓇ ᕿᒥᕐᕈᒋᐊᒃᑲᓐᓂᕈᓐᓇᓛᕐᒥᔭᕗᑦ ᐊᒻᒪ ᐃᓚᒋᐊᕐᓗᒍ 

ᐃᓕᓴᐅᑎᕈᓘᔭᐃᑦ ᑕᐃᒃᑯᐊ ᐊᐃᔭᐅᖃᑦᑕᕈᓐᓇᔪᔪᑦ ᐃᓕᓐᓂᐊᖅᑎᓄᑦ ᐱᔭᐅᔭᕆᐊᓖᑦ ᓇᓕᐊᓐᓂᑐᐃᓐᓇ. ᑕᐃᒃᑯᐊ 

ᐃᓕᓐᓂᐊᖅᑎᓄᑦ ᐱᓕᕆᐊᖑᔪᐃᑦ ᖃᐅᔨᓴᖅᑕᐅᓛᕐᒥᔪᐃᑦ ᐱᔭᕇᖅᑎᐊᖅᓯᒪᒻᒪᖔᑕ ᐃᓕᓴᐃᔨᓄᑦ, ᑕᒪᓐᓇ 

ᑲᔪᓰᓐᓇᓂᐊᖅᑐᓂᓗ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᙱ. 

 

ᐊᐱᖅᑯᑦ 1151 - 5(2): ᐃᒥᖅᑐᕈᑎᓄᑦ ᐱᖁᑎᕐᔪᐊᑦ (ᑕᐅᑐᓐᖏ) 

 

ᑕᐅᑐᓐᙱ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ. ᐱᔾᔪᑎᖃᖅᑐᖅ ᐃᒥᕐᒥᑦ ᐃᒥᓕᕆᔾᔪᑎᕈᓘᔭᕐᓂᒃ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᐱᓕᕆᕕᖓ ᑳᓐᑐᕌᒃᒥ ᐱᓇᓱᐊᕋᔅᓴᒥ ᓴᖅᑭᖅᓯᓚᐅᖅᓯᒪᒻᒪᑦ ᐋᑦᑑᕝᕙ 2020-ᔪᒥᒃ. ᑎᑎᕋᐅᔭᕋᔭᖅᑐᓂᒃ 

ᖃᓄᐃᓕᖓᓂᕆᒐᔭᖅᑕᖓᓂᒃ ᑎᑎᕋᐅᔭᕋᔭᖅᑐᓂᒃ ᑲᖏᖅᓯᓂᐅᑉ ᓱᓪᓗᓕᖏᓐᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯ ᑲᖏᖅᓯᓂᐅᑉ ᐱᑐᖄᓘᓕᖅᑐᐃᑦ ᐃᒥᕐᒧᑦ ᓱᓪᓗᓕᖏᑦ 

ᐊᒥᓱᐊᖅᑎᐊᓗᒃ. ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ ᑲᖏᖅᓯᓂᐅᑉ ᓱᓪᓗᓕᖏᑕ 

ᐊᓯᔾᔨᖅᑕᐅᓂᕆᒐᓱᑦᑕᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᓄᑖᕈᕆᐊᖅᓯᒐᓱᓐᓂᐅᓴᒻᒪᑕ ᑲᖏᖅᓯᓂᐅᑉ ᓱᓪᓗᓕᖏᓐᓂᒃ, 

ᕿᕐᓛᖃᑦᑕᕐᓂᖏᑦ ᐊᒻᒪᓗ ᐳᓪᓚᑭᖃᑦᑕᕐᓂᖓ $73.4-ᒥᓕᐊᓐᓂᒃ ᓇᓂᓯᓯᒪᔪᑦ ᓄᑖᕈᕆᐊᖅᓯᔾᔪᑕᐅᓂᐊᖅᑐᓂᒃ. 

ᓘᒃ1−ᒥᒃ ᓇᓗᓇᐃᒃᑯᑕᓖᑦ ᑎᑎᕋᐅᔭᖅᑕᐅᓂᖓᓗ ᐱᒋᐊᕐᕕᔅᓴᖃᖅᑐᓂ ᔮᓐᓄᐊᓕᐅᕋᑖᓚᐅᖅᑐᒥᒃ 2021. 

 

ᐊᒻᒪ ᓴᓇᔭᐅᒋᐊᖁᓛᖅᑕᕋᓗᐊᕗᑦ ᓄᑖᕈᕆᐊᖅᑕᐅᓂᖏᑦ ᐊᐅᔭᖓᓂᒃ 2021, ᐱᔭᕇᖅᑕᐅᓛᕐᓗᑎᒃ ᐊᐅᔭᖓᓂᒃ 

2022-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᙱ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᓐᖏ: ᖁᔭᓐᓇᒦᒃ, ᐊᒻᒪ ᖁᔭᒋᕙᕋ ᒥᓂᔅᑐ ᑭᐅᖕᒪᑦ. ᑭᓯᐊᓂ ᒫᓐᓇ ᑕᖅᑭᕆᓚᐅᖅᑕᑎᓐᓂ ᔮᓐᓄᕕᐅᓕᒥ 

ᓇᓗᓇᐃᕐᕕᐅᓯᒪᓚᐅᕐᒪᑕ ᑲᖏᖅᓯᓂᕐᒥᐅᑕᐃᑦ ᓇᐅᑦᑎᖅᑐᖁᔭᐅᓪᓗᑎᒃ ᐃᒪᕐᒥᑦ ᓄᓇᑦᑎᓐᓂ, ᐊᒻᒪᓗ ᐃᒪᖅᐳᑦ 

ᑲᔪᓪᓚᑦᑖᖑᖃᑦᑕᕐᒪᑦ ᖁᖅᓱᖅᑎᒃᓱᓂᓗ ᖁᐃᑎᑐᑦ, ᐃᓱᒫᓗᖕᓇᕐᒪᑦ.  

 

ᑕᐃᒪᖃᐃ, ᒥᓂᔅᑐ ᓇᓗᓇᐃᕈᓐᓇᖅᐸ ᑕᒪᒃᑯᐊ ᓇᐅᑦᑎᖅᑐᒋᐊᖃᕐᓃᑦ ᐃᒪᑦᑎᓐᓄᑦ ᒥᒃᖠᑎᑕᐅᒃᑲᓐᓂᕈᓐᓇᖅᐹ? 

(ᑐᓵᔨᑎᒎᓕᖅᑐᖅ) ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖅᑐᖃᕐᒪᖔᖅ, ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓗᑎᒃ 

ᑎᖅᑎᑎᑦᑎᖁᔨᐅᓂᐅᖃᑦᑕᖅᑐᓂ ᑲᖏᖅᓯᓂᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑐᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐱᓕᕆᕕᕗᓄᓇ ᖃᐅᔨᒪᒐᓱᖃᑦᑕᖅᑐᖅ, ᕿᒥᕐᕈᐊᖃᑦᑕᖅᑐᓂ ᑕᒪᒃᑯᐊ ᐃᒥᕐᒥᑦ ᑎᖅᑎᑎᑦᑎᖁᔨᓃᑦ 

ᑲᔪᓯᓐᓇᓂᐊᖏᒻᒪᑕ ᑕᐃᒪᐃᖏᓐᓇᖃᑦᑕᓂᐊᖏᒻᒪᑕ.  

 

ᖃᐅᔨᓴᕋᓱᑦᑐᒍᑦ ᐊᐅᓚᑦᑎᐊᕋᓗᐊᕐᒪᖔᑦ ᓱᓪᓗᓕᖏᑦ ᑖᒃᑯᐊ. ᑕᐃᒫᒃ 

ᑎᖅᑎᑎᑦᑎᖃᑦᑕᖁᔨᒋᐊᖃᖏᓂᖅᓴᐅᓂᐊᓕᕋᑦᑖ, ᐊᒥᓱᐊᖅᑎᒋᔾᔫᒥᓗᑕ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐃᓱᒫᓗᓪᓚᑦᑖᕐᒪᑕ ᑲᖏᖅᓯᓂᕐᒥᐅᑕᐃᑦ ᐃᒪᖁᑎᕗᑦ ᑕᐃᑲᓂ ᑲᓛ 

ᐊᓯᕈᑦᑎᐊᖃᑦᑕᕐᒪᑦ. ᐊᒻᒪᑦᑕᐅᖅ ᑯᐊᑉᒧᑦ ᓂᐅᕕᕐᕕᖕᒧᓪᓗ ᐃᒪᖅᑖᕆᐊᖅᑐᐃᓐᓇᓲᖑᔪᒍᑦ ᐊᑭᖃᖅᑐᖅ. ᒥᓂᔅᑐ 

ᖃᐅᔨᒪᔪᖅ ᑕᐃᒃᑯᐊ ᐱᓕᕆᕝᕕᖓ ᐃᖅᑲᒃᓴᐅᑎᒋᓯᒪᔭᖓ, ᑖᒃᑯᐊᒎᖅ ᓯᕗᓪᓕᐅᔾᔭᐅᓯᒪᓂᐊᖅᑐᑦ 2021, 2022 

ᐅᑭᐅᕐᒥ ᐊᒻᒪ ᐃᒪᓐᓇ ᐅᖃᖅᓱᓂ, (ᑐᓵᔨᒃᑯᑦ) “ᐱᓕᕆᖃᑎᖃᕐᓗᑏᒃ ᑎᒍᒥᐊᖅᑎᐅᖃᑕᐅᔪᓂᒃ 

ᓱᒋᐊᖅᑕᐅᓂᕆᒋᒐᔭᖅᑕᖓᓄᑦ ᐸᕐᓇᐅᑎᓕᐅᕐᓗᑎᒃ, ᐃᒥᒐᔅᓴᐅᔪᓂᒃ ᐃᒥᕐᒥᒃ, ᐊᑐᓕᖅᑎᑕᐅᓗᑎᓪᓗ ᑖᒃᑯᐊ 

ᐊᖅᑯᓯᐅᖅᑕᐅᔪᐃᑦ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᑐᑭᒧᐊᒍᑎᔅᓴᓂᑦ ᐃᒥᖅᑕᐅᔪᓐᓇᖅᑐᓄᑦ ᐃᒥᕐᒧᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑦᓯᓛᖅᑲ? ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᓂᕐᒧᓪᓗ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑎ ᖁᔭᓕᔭᕋ ᑕᐃᒫᒃ ᐊᐱᕆᒻᒪᑦ. 

ᒐᕙᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᕕᖓᑦ ᐱᓕᕆᖃᑎᖃᓚᐅᖅᑐᖅ ᐊᐅᓚᑦᑎᔨᐅᖃᑕᐅᔪᓂ 

ᓄᓇᓕᖕᓂ.  

ᑕᒪᒃᑯᐊ ᓴᓇᒋᐊᖅᑕᐅᓂᐊᖅᑐᐃᑦ ᓴᓇᒋᐊᖅᑕᐅᒋᐊᖃᓪᓚᕆᑦᑐᑦ ᓴᓇᒋᐊᖅᑕᐅᒐᓗᐊᕐᒪᖔᑕ. ᐊᒻᒪᓗ ᓄᕙᒡᓇᕐᔪᐊᖅ 

ᐱᔾᔪᑕᐅᓪᓗᓂ ᑭᖑᕙᕆᐊᖅᑎᑦᑎᓯᒪᒻᒥᒻᒪᑦ ᐃᓚᖓᓂᑦ. ᑖᓐᓇ ᑐᑭᒧᐊᒍᑎᔅᓴᖑᒐᓱᑦᑐᖅ ᐃᒥᖅᑕᐅᔪᓐᓇᖅᑐᓄᑦ 

ᐃᒥᕐᒧᑦ.  

 

ᐊᑐᖃᑦᑕᕋᑦᑎᒍ ᓄᓇᕗᒻᒥ ᐃᒥᓕᕆᔨᒃᑯᑦ ᑐᑭᒧᐊᒍᑎᔅᓴᖏᑦ. ᑕᐃᒫᒃ ᖃᐅᔨᒪᑦᑎᐊᕋᓱᑦᑐᒍᑦ 

ᓄᑖᕈᕆᐊᖅᑕᐅᕙᒃᑲᓗᐊᕐᒪᖔᖅ. ᑕᐃᒪᓕ ᓇᓗᓇᐃᖅᓯᕕᐅᒍᒪ ᖃᖓ ᓴᖅᑭᕋᔅᓴᕈᖅᑲᑦ ᒪᓕᒐᓕᐅᖅᑎ 

ᐅᖃᐅᑎᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖃᐅᔨᒪᓂᐊᖅᐳᓯ ᐊᑎᖅᑕᖃᕈᓐᓃᕐᒪᑦ. ᐃᓛᒃ ᒪᒥᐊᓇᖅ ᑖᓐᓇ ᖃᐅᔨᓴᐅᑎᕗᑦ ᒫᓐᓇ ᐊᐱᖅᓱᕐᓂᕐᒧᑦ 

ᐃᓱᓕᒻᒪᑦ. ᑲᔪᓯᓂᐊᕋᑦᑕ. 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. ᐅᑎᖅᑎᕈᑏᑦ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓂᒃ. 9. 

ᑭᐅᔾᔪᑏᑦ ᒪᒃᐱᓕᓵᖅᑎᓪᓗᒋᑦ ᐅᖃᐅᓯᕕᓃᑦ. 10. ᑭᐅᔾᔪᑏᑦ ᑮᓇᐅᔭᐃᑦ ᐅᓂᒃᑳᖅᑕᐅᑎᓪᓗᒋᑦ  

ᑭᐅᔾᔪᑏᑦ. 11. ᐊᑎᓕᐅᖅᓯᒪᔪᑦ. 12 (ᑐᓵᔨᒃᑯᑦ) ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 13 ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᓄᓪᓗ ᐱᖁᔭᒃᓴᐃᑦ ᐊᓯᖏᓪᓗ ᐱᓪᓗᒋᑦ. 14. (ᑐᓵᔨᑎᖒᖏᑦᑐᖅ) ᑎᑎᖅᑲᑦ 

ᓴᖅᑭᑎᑕᐅᓂᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 344 - 5(2): ᓴᓂᕋᔭᕐᒥ ᑐᓚᑦᑕᕐᕕᓕᕆᓂᕐᒧᑦ ᖃᐅᔨᓴᐃᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᕐᕕᒻᒧᑦ ᓴᖅᑭᑦᓯᒍᒪᔪᖓ ᐱᖁᔨᕗᖔᕈᑎᒥᓂᕐᓂᒃ 

ᑲᔪᓯᑎᑕᐅᕋᑖᓚᐅᖅᑐᓂᒃ ᓴᓂᕋᔭᖅ ᕼᐋᒻᓚᖓᓄᑦ, ᐱᔾᔪᑎᖃᖅᑐᑦ ᒪᑭᒪᒍᓐᓇᕋᔭᕐᒪᖔᑦ ᖃᐅᔨᓴᕐᓂᐅᖁᔭᖅ 

ᑐᓚᑦᑕᕐᕕᖓᓄᑦ ᐊᒻᒪ ᐃᑲᔪᖅᓰᔾᔪᑎᒐ ᑎᑎᖅᑲᖅ, ᑐᓚᑦᑕᕐᕖᑦ ᐱᒻᒪᕆᐊᓘᒻᒪᑕ ᐅᕙᖓ ᓂᕈᐊᖅᑕᐅᓯᒪᕕᖓᓄᑦ. 

ᑕᐃᒫᓪᓗ ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᕿᒥᕐᕈᐊᖁᔭᕋᓗᐊᒃᑲ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎ. 

 

ᓴᖅᑭᑕᐅᔪᖅ ᑎᑎᖅᑲᒃ 345 - 5(2): 2021−2024 ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ 

(ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 346 - 5(2): 2021−2024 ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᓂᕈᐊᖅᑐᓕᕆᔨᒻᒪᕆᐅᑉ 

ᓄᓇᕘᒥ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 347 - 5(2): 2021−2024 ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᐅᖃᐅᓯᓕ25ᕆᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 348 - 5(2): 2021−2024 ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᑭᒡᒐᑐᐃᔨ ᓱᕈᓯᓕᕆᓂᕐᒧᑦ 

ᒪᒃᑯᒃᑐᓕᕆᓂᕐᒧᓪᓗ ᑎᑎᕋᕐᕕᐊᓄᑦ (ᐅᖃᖅᑎ) 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑦᑎᓂᒃ ᑎᑎᖅᑲᓂᒃ. ᐅᕙᖓᑦᑕᐅᖅ ᓴᖅᑭᑎᑦᑎᓂᐊᖅᐳᖓ ᑎᓴᒪᓂᒃ. ᑖᒃᑯᐊ ᐅᓪᓗᒥ, 

ᐅᑯᐊᖑᕗᑦ 2021 2024−ᒧᑦ ᐊᐅᓚᔾᔪᑎᒃᓴᐃᑦ ᖃᓄᖅ ᐸᕐᓇᒍᑏᑦ ᑕᕝᕙᙵᑦ ᑎᑎᕋᕐᕕᖓᓂᑦ ᒪᓕᒐᓕᐅᕐᕖᑦ, 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓂ ᐊᒻᒪᓗ ᑖᔅᓱᒪ ᑎᑎᕋᕐᕕᖓᓂ ᓂᕈᐊᖅᑐᓕᕆᔨᕐᔪᐊᒃᑯᓐᓂ ᓄᓇᕗᒻᒧᑦ, ᐊᒻᒪᓗ 

ᑖᓐᓇ ᑎᑎᕋᕐᕕᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓄᑦᑎᓐᓂ ᓄᓇᕗᑦᒥ, ᐊᒻᒪᓗ ᑖᓐᓇ ᑎᑎᕋᕐᕕᒋᔭᐅᔪᖅ 

ᑎᑎᕋᕐᕕᒋᔭᖓᓂ ᑖᒃᑯᓇᖓᑦ ᓱᕈᓯᓄᕐᓗ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓂᒃ. ᖁᔭᓐᓇᒦᒃ. 

 

(ᑐᓵᔨᑎᒍᑦ) ᑎᑎᖅᑲᓂᒃ ᓴᖅᑭᔅᓯᓂᖅ. (ᑐᓵᔨᒃᑰᖏᑦᑐᖅ) ᓇᓗᓇᐃᖅᓯᓂᖅ ᓅᑦᓯᒋᐊᕈᑎᒃᓴᓂᒃ. (ᑐᓵᔨᒃᑯᑦ) 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᙱ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 103 - 5(2): ᐅᖓᕙᕆᐊᖅᑕᐅᓂᖓ ᕿᒥᕐᕈᓂᐅᔪᖅ ᒪᓕᒐᒃᓴᖅ 55-ᒧᑦ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐱᖁᑎᓂᒃ ᖃᐅᔨᓴᐃᓂᕐᒥᒃ ᐊᒻᒪᓗ ᑖᒃᓰᔭᐃᓂᕐᒥᒃ ᒪᓕᒐᖅ - ᖃᐅᔨᒃᑲᐃᒍᑦ 

(ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ. ᓅᑦᓯᒋᐊᖅᐳᖓ ᐅᓪᓗᑐᐃᓐᓇᕐᒥ ᕕᐅᕗᓗᐊᓕ 26, 2021, ᓅᑦᑎᒋᐊᕐᓂᐊᕋᒪ 

ᑐᒡᓕᖅᑕᐅᓗᓂ ᐅᐱᓐᓇᖅᑐᒧᑦ ᒪᓕᒐᓕᐅᖅᑎᐅᔪᒧᑦ ᑕᓯᐅᔭᕐᔪᐊᕐᒧᑦ. ᑖᓐᓇ ᐃᓂᒋᔭᐅᔪᖅ ᑲᑎᒪᔨᕋᓛᒃᑯᑦ 

ᓇᓗᓇᐃᕐᕕᒋᓂᐊᖅᑕᖓᑦ ᒪᓕᒐᖅ 55 ᐃᒡᓗᕐᔪᐊᕐᒧᑦ ᑭᖑᕙᕆᐊᖅᑕᐅᓗᓂ ᐅᑉᓗᓄᑦ 120−ᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᖅᓯᓂᖅ ᓅᑦᑎᕆᐊᕈᑎᒃᓴᓄᑦ. ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᖕᓇᖓᓄᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᙱ. 

 

ᐱᒋᐊᖅᑎᑕᖅ 104 - 5(2): ᐅᖓᕙᕆᐊᖅᑕᐅᓂᖓ ᕿᒥᕐᕈᓂᐅᔪᖅ ᒪᓕᒐᒃᓴᖅ 56-ᒧᑦ, ᐃᒥᐊᓗᒻᒧᑦ 

ᑖᒃᓰᔭᐃᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ (ᑕᐅᑐᓐᖏ) 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ ᕕᐅᕗᓗᐊᓕ 26, 2021 

ᐱᒋᐊᖅᑎᑦᑎᓂᐊᕋᒪ ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ, ᑕᒪᓐᓇ ᐱᕕᖃᕐᓂᖓ ᑲᑎᒪᔨᕋᓛᑦ 

ᐅᓂᒃᑳᕐᕕᖃᕐᓂᖓ ᒪᓕᒐᒃᓴᖅ 56−ᒥᑦ ᐅᐃᒍᔭᐅᖁᓪᓗᒍ 120−ᓂᒃ ᐅᓪᓗᑲᓐᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᓛᕐᖓᑦ, ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᕐᓂᐊᕐᖓᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᔅᓴᑦ. (ᑐᓵᔨᒃᑰᖏᑦᑐᖅ) ᓅᑦᑎᒋᐊᕈᑎᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ, ᓈᓴᐅᑎᒃ ᒪᓕᒐᒃᓴᖅ 36 ᐃᓱᒫᓗᒃᑐᓄᑦ. ᐅᖃᓕᒫᖅᑕᐅᓚᐅᕐᒪᑦ ᐋᒃᑐᕝᕗ 31, 2019−ᖑᑎᓪᓗᒍ ᐊᒻᒪ;  

 

ᐃᒪᐃᒻᒪᑦ ᑖᓐᓇ ᒪᓕᒐᖅ ᑐᓂᔭᐅᓯᒪᖕᒪᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ, ᐃᓱᒪᒋᔭᐅᖁᔭᐅᓪᓗᓂ. (ᑐᓵᔨᒃᑯᑦ) 

ᐊᒻᒪᓗ;  

 

ᐃᒪᐃᒻᒪᑦ ᒪᓕᒐᖅ 61 ᐅᖂᑕᖑᐊᖅ ᐱᔪᓐᓇᑎᑦᑎᒻᒪᑦ ᒪᓕᒐᒃᓴᐃᑦ ᑲᑎᒪᔨᕋᓛᒃᑰᕐᓗᑎᒃ ᑲᔪᓯᔪᓐᓇᔾᔮᖏᒻᒪᑕ 

ᒪᓕᒐᓕᐅᕐᕕᒻᒥ ᑐᓂᔭᐅᓚᐅᖏᓐᓂᖏᓐᓂ ᐅᓂᒃᑲᖏᑦ ᑲᑎᒪᔨᕋᓛᑦ, ᐅᕝᕙᓘᓐᓃᑦ 120 ᐅᓪᓗᐃᑦ 

ᐊᓂᒍᖅᓯᒪᓕᖅᐸᑕ ᑕᕝᕙᖓᑦ ᐅᓪᓗᖓᓂ ᒪᓕᒐᒃᓴᖓᑦ ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑎᓪᓗᒍ. ᐊᒻᒪᓗ;  

 

ᐃᒪᐃᒻᒪᑦ, ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ ᑖᔅᓱᒧᖓ ᒪᓕᒐᒃᓴᒧᑦ, ᐊᒻᒪᓗ:  

 

ᐃᒪᐃᒻᒪᑦ, ᑲᑎᒪᔨᕋᓛᑦ ᐱᕕᖃᒃᑲᓐᓂᕆᐊᖃᕐᒪᑕ ᐱᔭᕇᕋᓱᓪᓗᑎᑦ ᐱᓕᕆᐊᕐᒥᓐᓂᒃ;  

 

ᑕᐃᒪᓕ ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ, ᑖᓐᓇ ᐊᑯᓂᐅᓂᖓ 

ᑲᑎᒪᔨᕋᓛᒃ ᐅᓂᒃᑳᕆᐊᖃᕐᓂᖓ ᒪᓕᒐᒃᓴᖅ 36-ᒧᑦ ᑕᕝᕗᖓ ᐃᒡᓗᕐᔪᐊᒧᑦ ᐅᐃᒍᒋᐊᖅᑕᖁᓪᓗᒍ 120-ᑲᓐᓂᕐᓂᒃ 

ᐅᓪᓗᕐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖓᕈᒻᒧᑦ. ᒥᔅᑕ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᓅᒃᑎᒋᐊᖅᓯᒪᒐᒪ ᑖᔅᓱᒥᖓ ᓅᑕᐅᔪᒥᒃ ᐊᒻᒪ ᑐᖓᓕᖏᑕ ᑐᒡᓕᕆᔭᐅᒐᒪ 

ᐃᒃᓯᕙᐅᑕᑦᑎᓐᓄᑦ ᐋᕐᓗᖕᒧᑦ, ᔮᓐ ᒪᐃᓐ, ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ, ᖁᕕᐊᓱᒃᑐᖓ ᓇᓗᓇᐃᔭᕈᒪᒐᒪ 

ᑖᓐᓇ ᐃᑲᔪᖅᑐᖅᓱᒍ ᓅᒃᑕᐅᒋᐊᖅᑐᖅ ᐃᒡᓗᕐᔪᐊᑉ ᓵᖓᓃᑦᑐᖅ ᐅᓪᓗᒥ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᑖᓐᓇ ᒪᓕᒐᒃᓴᖅ 36 ᐃᓱᒪᔅᓴᖅᓯᐅᕈᑕᐅᓯᒪᒻᒪᑦ ᑲᑎᒪᔨᕋᓛᑦ 

ᑐᓂᔭᐅᓚᐅᖅᑎᓪᓗᒍ ᑭᖑᓂᐊᒍ ᑐᒡᓕᐊᓄᑦ ᐅᖃᓕᒫᖅᑕᐅᓚᐅᖅᑎᓪᓗᒍ ᒪᓕᒐᓕᐅᕐᕕᒻᒥ, ᖁᕕᐊᓱᑉᐳᖓ 

ᐅᓂᒃᑳᕈᓐᓇᕋᒪ ᑖᒃᑯᐊ ᑲᑎᒪᔩᑦ ᐱᕙᓪᓕᐊᕋᔮᒃᓯᒪᒻᒪᑕ ᐃᓱᒪᔅᓴᖅᓯᐅᖅᑐᑎᒃ ᒪᓕᒐᒃᓴᒥᒃ.  

 

ᑲᑎᒪᔩᑦ ᕿᒥᕐᕈᓯᒪᒻᒪᑕ ᑐᓂᔭᐅᓯᒪᔪᓂᒃ ᐱᓕᕆᖃᑕᐅᔪᓂᒃ ᑖᒃᑯᓂᖓ ᑎᑎᖅᑲᑎᒍᑦ ᓇᓕᐊᓐᓄᕋᖅᓯᒪᓪᓗᑎᒃ 

ᑖᒃᑯᓄᖓ ᒥᓂᔅᑕᒧᑦ ᐱᒋᐊᖅᑎᑦᑎᔪᑦ ᐊᒻᒪᓗ 24-ᑲᓴᖅᑲᐃ ᐱᖁᔨᕗᖔᕈᑦ ᒫᓐᓇᒧᑦ ᕿᒥᕐᕈᔭᐅᒻᒪᑕ ᑲᑎᒪᔨᕋᓛᓂᒃ.  

 

ᑖᓐᓇ ᒪᓕᒐᒃᓴᖅ ᐱᒻᒪᕆᐅᒻᒪᑦ ᐱᔭᕆᑐᔫᓪᓗᓂᓗ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᒪᑦ. ᑲᑎᒪᔨᕋᓛᑦ ᑖᒃᑯᐊ 

ᑲᑎᒪᔭᒃᓴᒥᓐᓂᒃ ᑕᑯᓇᓐᓂᕐᒧᑦ ᐱᖁᔭᓕᐅᖅᑕᐅᔪᒥᒃ ᑕᐃᒪ ᐱᒻᒪᕆᐊᓘᓪᓗᒍ. ᓂᕆᐅᑉᐳᖓ ᑖᒃᑯᐊ ᑲᑎᒪᔨᕋᓛᑦ 

ᐅᖃᕈᓐᓇᖅᓯᓂᐊᖅᑐᑦ ᐅᓂᒃᑳᕈᓐᓇᕐᓗᑎᒃ ᒪᓕᒐᓕᐅᕐᕕᒻᒥ ᐅᐱᕐᖔᖅ ᑲᑎᒪᕐᔪᐊᕐᓂᕆᓂᐊᖅᑕᑎᓐᓂᒃ ᐊᒻᒪᓗ 

ᑎᓕᒋᐊᖅᐸᒃᑲ ᒪᓕᒐᓕᐅᖅᑎᓕᒫᑦ ᐃᑲᔪᖅᓯᖁᓪᓗᒋᑦ ᐱᖁᔨᕗᖔᕈᒻᒥᒃ ᒪᓕᒐᓕᐅᕐᕕᒻᒦᑦᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. ᐃᑲᔪᖅᓱᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒪ ᒪᓕᒐᒃᓴᖅ 52, ᓄᓇᕗᒻᒥ ᐅᖅᓱᐊᓗᓕᕆᓂᕐᒧᑦ ᑲᒥᓴᒧᑦ 

ᒪᓕᒐᒃᓴᓄᑦ ᑐᒡᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᐊᒃᑐᕝᕙ 22, 2020-ᖑᑎᓪᓗᒍ,  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᒃᓴᖅ ᑐᓂᔭᐅᓯᒪᒻᒪᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐃᓱᒪᔅᓴᖅᓯᐅᕈᑕᐅᖁᓪᓗᒍ ᐊᒻᒪᓗ;  

 

ᐃᒪᐃᒻᒪᑦ, ᒪᓕᒐᖅ 68(1) ᐱᔪᓐᓇᖅᑎᑦᑎᒪᑦ ᒪᓕᒐᒃᓴᐃᑦ ᑐᓂᔭᐅᔪᑦ ᑲᑎᒪᔨᕋᓛᓄᑦ ᑲᔪᓯᔪᓐᓇᔾᔮᙱᑦᑐᑦ 

ᒪᓕᒐᓕᐅᕐᕕᒻᒥ ᐱᔭᐅᓚᐅᙱᓐᓂᖏᓐᓂ ᐅᓂᒃᑳᖏᓐᓂᒃ ᑲᑎᒪᔨᕋᓛᑦ ᐅᕝᕙᓘᓐᓃᑦ 120 ᐅᓪᓗᐃᑦ 

ᐊᓂᒍᖅᓯᒪᓕᖅᐸᑕ ᑕᕝᕙᙵᑦ ᐅᓪᓗᖓᓂ ᒪᓕᒐᒃᓴᖅ ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑎᓪᓗᒍ,  

 

ᐊᒻᒪᓗ ᐃᒪᐃᒻᒪᑦ, ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ ᐱᖁᔭᒃᓴᒥᒃ, ᐊᒻᒪᓗ:  

 

ᐃᒪᐃᒻᒪᑦ, ᑲᑎᒪᔨᕋᓛᑦ ᐱᕕᖃᒃᑲᓐᓂᕆᐊᖃᕐᒪᑕ ᐱᔭᕇᕋᓱᓪᓗᒋᑦ ᐱᓕᕆᐊᕐᒥᓐᓂᒃ.  

 

ᒫᓐᓇᓕ ᑕᐃᒪ ᐱᒋᐊᖅᑎᑦᑎᓕᖅᐳᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ ᑖᓐᓇ ᐊᑯᓂᐅᓂᖓ 

ᑲᑎᒪᔨᕋᓛᑦ ᐅᓂᒃᑳᕆᐊᖃᕐᓂᖓ ᒪᓕᒐᒃᓴᖅ 52 ᒪᓕᒐᓕᐅᕐᕕᒻᒧᑦ ᐅᐃᒍᒋᐊᖅᑕᐅᖁᓪᓗᒍ 120-ᑲᓐᓂᕐᓂᑦ 

ᐅᓪᓗᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᑦᑎᐊᕈᒪ, 120-ᓄᑦ ᐅᓪᓗᓄᑦ ᓇᓗᓇᐃᔭᖅᑰᖅᑐᖅ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᒻᒧᑦ. ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᔮᓐ ᒪᐃᓐ ᑐᖏᓕᕆᖕᒫᖓ, ᑭᖑᓂᖃᖅᐳᑎᑦ ᔮᓐ ᒪᐃᓐ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᔨᐅᓪᓗᖓ ᐱᖁᔨᕗᖔᕐᒥᒃ ᐊᒻᒪᓗ ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᕋᓛᓂ 

ᒪᓕᒐᓕᕆᓂᕐᒧᑦ, ᖁᕕᐊᓱᑉᐳᖓ ᐱᕕᖃᕈᓐᓇᕋᒪ ᓇᐃᑦᑐᒥᒃ ᐅᖃᕈᓐᓇᕋᒪ ᐃᑲᔪᖅᓱᕐᓗᒍ ᐱᖁᔨᕗᖔᕈᑦ ᑖᓐᓇ 

ᒪᓕᒐᓕᐅᕐᕕᒦᑦᑐᖅ ᐅᓪᓗᒥ.  

 

(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᖅᓯᔪᒪᔪᖓ ᑖᒃᑯᐊ ᐅᖃᐅᓯᒃᑲ ᑖᓐᓇ ᒪᓕᒐᖅ ᐱᔾᔪᑎᒋᓪᓗᒍ ᐊᓯᖏᓐᓂᑦᑕᐅᖅ 

ᓅᑕᐅᒋᐊᕐᓂᐊᖅᑐᓄᑦ ᓯᕗᓂᑦᑎᓐᓂ ᐃᒃᓯᕚᖅᑎᓪᓗᑕ ᑐᕌᕐᓂᐊᕐᒥᔪᑦ.  

 

ᐅᖃᖅᑏ, ᓅᒃᑎᒋᐊᖅᑎᓪᓗᖓ ᑖᔅᓱᒥᖓ ᒪᓕᒐᒃᓴᖅ 62, ᑲᑎᒪᔨᕋᓛᓄᑦ ᐱᓕᕆᐊᕆᔭᐅᖏᓐᓇᕐᒪᑦ 

ᑐᓂᔭᐅᓚᐅᖅᑎᓪᓗᒍ ᑐᒡᓕᖓᓂᒃ ᐅᖃᓕᒫᖅᑕᐅᑎᓪᓗᒍ ᐃᒡᓗᕐᔪᐊᕐᒥ ᑲᑎᒪᓚᐅᖅᑎᓪᓗᒋᑦ ᐅᑭᐅᖅ 

ᐃᒃᓯᕚᖅᑎᓪᓗᑕ.  

 

(ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᑖᒃᑯᐊ ᑲᑎᒪᔨᕋᓛᑦ ᐱᕙᓪᓕᐊᕋᔮᒃᓯᒪᒻᒪᑕ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᒪᓕᒐᒃᓴᒥᒃ 

ᐊᒻᒪᓗ ᑎᑎᕋᖃᑎᖃᑦᑕᖅᓯᒪᓪᓗᑎᒃ ᒥᓂᔅᑕᒧᑦ ᐱᒋᐊᖅᑎᑦᑎᓚᐅᖅᑐᖓ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᖅ ᐱᒻᒪᕆᐊᓘᒻᒪᑦ ᑕᐃᒪᓐᓇᑐᐃᓐᓈᙱᑦᑐᓂᓗ ᐅᔾᔨᓱᖅᑕᐅᑦᑎᐊᕆᐊᖃᖅᓱᓂᓗ. 

ᐊᐱᕆᕗᖓ ᒪᓕᒐᓕᐅᖅᑎᓕᒫᓄᑦ ᓅᑕᐅᒋᐊᖅᑐᖅ ᐃᒡᓗᕐᔪᐊᕐᒦᑦᑐᖅ ᐃᑲᔪᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? 

ᓅᑦᑎᒋᐊᕈᑏᑦ ᑲᔪᓯᕗᖅ.  

 

ᓅᑦᑎᒋᐊᕈᑎᓂᒃ. 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 60 - ᒪᓕᒐᖅ ᑮᓇᐅᔭᓕᕆᓂᕐᒧᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑖ 2, 

2020−2021 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᒪᓕᒐᒃᓴᖅ 61 - ᒪᓕᒐᖅ ᑮᓇᐅᔭᓕᕆᓂᕐᒧᑦ (ᐊᑭᑐᔪᖅᑐᕈᑎᖓᑦ) ᒪᓕᒐᖅ, ᓈᓴᐅᑖ 2, 2020−2021 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓂ, ᒪᓕᒐᒃᓴᖅ 60, ᑮᓇᐅᔭᖅᑐᕈᑎᒃᓴᑲᓐᓂᕐᓄᑦ ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᑦ 

ᒪᓕᒐᒃᓴᖅ 2, 2020-2021 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. ᐃᓵᖃᑦᑕᖅᐸᑕ ᖃᐅᔨᒪᑦᑎᐊᖃᑦᑕᕐᓂᐊᕋᒪ 

ᐃᓵᙱᑦᑐᐃᑦ ᑕᐃᖃᑦᑕᔾᔮᙱᑦᑕᒃᑲ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 62 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 61, ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ ᐊᑭᑐᔪᓄᑦ ᒪᓕᒐᖅ 2, 2020-2021 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᖅᑕᖁᓪᓗᒍ ᓄᓇᓯᐅᓯᕆᓂᕐᒧᑦ ᐊᑦᑕᓇᖅᑕᐃᓕᓂᕐᒧᓪᓗ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑖᔅᓱᒧᖓ ᒪᓕᒐᓕᐅᖅᑎᒧᑦ ᐊᕐᕕᐊᓄᑦ ᓂᒋᕐᒧᑦ ᑖᓐᓇ ᓈᓴᐅᑎᓕᒃ 63, ᐋᖅᑭᒋᐊᕈᑎᒃᑲᓐᓂᖅ 

ᑖᒃᑯᓄᖓ ᓄᓇᓯᐅᑎᓄᑦ ᐊᑦᑕᓇᕐᔭᐃᒃᑯᑎᓄᑦ ᐅᖃᓕᒫᖅᑕᐅᖁᓪᓕᖅᓱᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑏᑦ. ᒪᒥᐊᓇᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᓄᑦ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᑲᒪᒋᔭᖃᖅᑐᖅ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒻᒧᑦ, ᒥᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᔪᒻᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᒃᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᓂ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 64 ᒪᓕᒐᖅ ᐋᖅᑭᒋᐊᕈᑕᐅᔪᓄᑦ ᓄᓇᕗᒻᒥ 

ᐊᑐᖅᑐᐊᕐᕕᒻᒧᑦ ᒪᓕᒐᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑏᑦ. ᒪᒥᐊᓇᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᓄᑦ. ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ.  

 

ᒪᓕᒐᒃᓴᖅ 65 - ᐃᖅᑲᓇᐃᔭᖅᓯᓐᓈ ᐃᓕᓐᓂᐊᕐᓂᕐᒧᑦ ᐸᐃᑉᐹᖅᑖᕐᓂᕐᒧᓪᓗ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 65, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᓄᑦ 

ᐸᐃᑉᐹᑖᕐᓂᕐᒧᓪᓗ ᒪᓕᒐᒃᓴᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. ᒪᒥᐊᓇᖅ. ᓅᑦᑎᒋᐊᕈᑦ. ᓈᒻᒪᒃᓴᖅᑐᐃᑦ?  

 

ᒪᒥᐊᓇᖅ. ᒪᓕᒐᓕᐅᖅᑎᐅᖃᑎᒃᑲ. ᓈᓚᒃᑕ. ᑖᒃᑯᐊ ᓅᑦᑎᒋᐊᕈᑏᑦ ᓈᒻᒪᖕᒪᑕ ᐅᑯᓂᖓ ᒪᓕᒐᒃᓴᓄᑦ 61, 63, 

ᐊᒻᒪᓗ 64. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? ᓅᑦᑎᒋᐊᕈᑏᑦ ᑲᔪᓯᕗᑦ.  

 

ᖁᔭᓐᓇᒦᒃ. ᓅᑦᑎᒋᐊᕈᑎᑦᑕᐅᖅ ᑖᓐᓇ ᒪᓕᒐᒃᓴᒧᑦ 65-ᒥ ᓈᓴᐅᑎᓕᖕᒥᒃ. ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᑲᔪᓯᕗᖅ. ᖁᔭᓐᓇᒦᒃ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ, ᑖᓐᓇ ᒪᓕᒐᖅ 62, ᒪᓕᒐᕐᒥᒃ ᐋᖅᑭᒋᐊᕈᑎ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᒃᓴᖅ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᒥᐊᓇᖅ. ᐅᖃᖅᑲᐅᑎᓪᓗᖓ ᐅᓪᓗᖅ ᐱᒋᐊᓕᓵᖅᑑᒐᓗᐊᖅ.  

 

>>ᐃᓪᓚᖅᑐᑦ 

 

ᑖᓐᓇ ᓅᑦᑎᒋᐊᕈᑎ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? ᓅᑦᑎᒋᐊᕈᑏᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. ᑕᐃᒪᐅᕙᓪᓚᐃᖕᒪᑦ. ᓈᓴᐅᑎᓕᒃ 19. (ᑐᓵᔨᑎᒎᓕᖅᑐᖅ) ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓈᓴᐅᑎᓕᒃ 20. ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ, ᒪᓕᒐᒃᓴᖅ 59. ᒥᔅᑕ ᕋᒻᐴᑦ ᐃᒃᓯᕙᐅᑕᕐᒦᓪᓗᓂ ᐊᒻᒪᓗ ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒥᒃ 

20-ᒥᓂᑦᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:36ᒧᐊᖅᑎᓪᓗᒍ 16:02ᒧᐊᑦᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᓪᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, ᑲᑎᒪᓂᖅ ᐱᒋᐊᖅᑎᓐᓂᐊᓕᕋᑦᑎᒃᑯᑦ ᐅᓇ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ ᒪᓕᒐᒃᓴᖅ 59. ᖃᓄᐃᓕᖓᔪᒪᕕᓯ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔪᒪᓂᐊᖅᑕᕗᑦ 2021-2022 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐊᖏᖃᑎᒌᑉᐱᑖ ᒪᓕᒐᒃᓴᖅ 59 ᑲᒪᒋᔪᒪᓪᓗᑎᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 59 - ᒪᓕᒐᖅ ᑮᓇᐅᔭᓕᕆᓂᕐᒧᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

2021−2022 − ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ − ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ 

ᕿᒥᕐᕈᓇᓚᐅᕋᑦᑎᒃᑯᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᐱᕆᖅᑳᕈᒃᑯ ᑕᒫᓃᖃᑎᖃᕈᒪᖕᒪᖔᑦ? ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᑲᑎᒪᔩᑦ ᑖᒃᑯᐊ ᓵᔅᓯᓐᓅᖁᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ ᑖᒃᑯᐊ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓄᑦ ᑐᖏᓕᕋ ᕉᐱ 

ᐳᕋᐅᓐ ᐊᒻᒪᓗ ᑕᓕᖅᐱᓐᓄᑦ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ, ᐹᑉ ᓯᑖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ ᐊᒻᒪᓗ ᑐᙵᓱᒋᑦ. ᒪᒥᐊᓇᖅ. ᒥᓂᔅᑕ ᑯᓱᒐᖅ. ᖁᔭᓐᓇᒦᒃ 

ᐊᒻᒪᓗ ᑐᙵᓱᒋᑦ ᐊᒻᒪᓗ ᒪᒥᐊᖦᖢᖓ. ᐃᑉᐸᒃᓴᖅ ᒪᒃᐱᖅᑐᒐᖅ H-4-ᒦᓚᐅᖅᑐᒍᑦ ᑐᑦᑕᕐᕕᒃ 

ᐊᑎᖁᑎᖃᓚᐅᕆᓪᓗᖓ ᐊᐱᖅᑯᑎᒃᓴᖃᐅᖅᑐᓂᒃ. ᐊᑎᖁᑎᓐᓂ, ᒥᔅᑕ ᓇᑦᓯᖅ, ᐊᐱᖅᑯᑎᒃᓴᖃᖅᐲᑦ?  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᑦᓰᓐᓇᐃᑦ ᐊᒻᒪᓗ ᑐᙵᓱᑦᑎᑦᑐᒪᓪᓗᒋᑦ ᒥᓂᔅᑕᕆᔭᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑐᒡᓕᐊᓂᒃ ᐅᓪᓗᖓᓂᒃ ᑲᑎᒪᕐᔪᐊᓕᖅᑎᓪᓗᑕ ᑮᓇᐅᔭᐃᑦ ᐊᑐᖅᑐᔅᓴᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᒪᒃᐱᖅᑐᒐᖓᓂ 151, ᑕᐃᒃᑯᐊ ᑕᐅᓇᓂ ᐃᓄᑐᐊᒃᑯᕕᖕᒦᖃᑦᑕᖅᑐᐃᑦ 

ᐅᐃᓂᐸᐃᒡ−ᒥᖃᐃ  

ᐱᓗᐊᖅᑐᒥ, ᑕᓚᐴᑕᐅᑭᑕᖃᑦᑕᓚᐅᕋᒪ ᑕᐅᓇᓃᑦᑐᓂᒃ 14-ᓂᒃ ᐅᑉᓗᓂᒃ ᐃᓄᑐᐊᒃᑯᕕᖕᒦᑎᓪᓗᒋᑦ ᑕᐃᒃᑯᐊ 

ᓄᕙᕐᔪᐊᕐᓇᖃᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᑭᑕᖕᓂᕋᓚᐅᖅᓱᑎᒃ.  

 

ᑕᒪᓐᓇᖃᐃ ᐅᓂᒃᑳᒐᓚᒍᓐᓇᖅᐸᐅᒃ ᒥᓂᔅᑕ ᑖᓐᓇ ᐱᖅᑯᓯᐅᖃᑦᑕᖅᑐᖅ ᑕᑲᓇᓂ ᐅᐃᓂᐸᐃᒡ−ᒥ ᐱᓗᐊᖅᑐᒥ ᐊᒻᒪ 

ᓱᓇᒥᒃ ᓱᒧᑦ ᑕᐃᒪᐃᑦᑑᖃᑦᑕᕐᒪᖓᑕ? ᑐᑭᓯᑦᑎᐊᖅᐸᑕ ᐃᓄᐃᑦ ᐃᒻᒪᖃ ᐊᐱᖅᓱᓚᐅᕈᓐᓃᕐᔫᒥᒐᔭᖅᑐᐃᑦ. 

ᖃᕋᑕᐅᔭᒃᑯᑦ ᐃᓚᖏᑦ ᐱᖃᓗᐊᙱᒻᒪᑕ ᐱᖃᙱᒻᒪᑕᐃᓛᒃ ᖃᐅᔨᒋᐊᕈᑎᒃᓴᐅᓇᔭᖅᑐᒥᒃ 14-ᒦᖅᑰᖅᑐᖅ ᒪᒃᐱᒐᖅ 

151-ᒦᖅᑰᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 151 ᒪᒃᐱᖅᑐᒐᖓ ᕿᓂᕋᓗᐊᕋᒃᑯ. 

ᐅᐊᑦᑎᐊᕈᐊᐃᑦ.  

 

ᑕᐅᓇᓂ ᖃᑉᓗᓈ ᓄᓇᖓᓐᓂ ᐅᑕᖅᑭᕕᐅᔪᑦ ᐃᓄᑑᕝᕕᐅᔪᑦ ᐊᐅᓚᑕᐅᔭᕆᐊᖃᕐᒪᑕ ᑕᐃᒃᑯᐊ ᒪᕐᕈᐃᖑᒻᒪᑕ 

ᐊᐅᓚᑕᐅᓂᕆᔭᖏᑦ ᑕᐃᓐᓇ ᐅᐃᓂᐸᐃᒡ−ᒥ ᐊᐅᓚᑕᐅᓂᕆᔭᖓ ᐅᕙᒍᑦ ᐋᓐᓂᐊᖅᑕᐃᒪᔪᓕᕆᔨᒃᑯᑦ ᑲᒪᒋᒐᑉᑎᒍᑦ 

ᑳᓐᑐᕌᑎᒎᙱᑦᑐᖅ ᐱᓕᕆᐊᕆᒐᑉᑎᒍᑦ ᐃᑲᔪᖅᑕᐅᔪᖅᑕᖃᕆᐊᓕᕌᖓᑕ ᕿᓄᐃᓵᕌᖓᑕᓗ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐱᓕᕆᐊᖑᖃᑦᑕᕐᒪᑕ. ᑖᓐᓇ ᑕᐃᑯᖓ ᑐᕌᖅᑐᖅ ᑮᓇᐅᔭᖅ. ᑕᐃᒃᑯᐊᓕ ᐊᓯᖏᑦ 

ᐊᐅᓚᑕᐅᒻᒪᑕ ᐊᖏᖃᑎᒌᒍᑎᑎᒍᑦ. ᑖᓐᓇ ᐅᐃᓂᐸᐃᒡ−ᒧᑦ ᐋᓐᓂᐊᖅᑐᓕᕆᔨᒃᑯᓄᓪᓗ ᑲᒪᒋᔭᐅᒻᒪᑦ ᑕᐃᑯᖓ 

ᑐᕌᕋᑖᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᐅᓇ ᐊᐱᖅᑯᑎᒋᖅᑲᐅᔭᕋ, ᑕᐃᒃᑯᐊ ᐃᓄᑑᒃᑯᕕᒻᒦᑦᑐᑦ ᐊᖏᕐᕋᐸᓪᓕᐊᓇᓱᑦᑐᑦ ᐅᓪᓗᓄᑦ 14-

ᓄᑦ ᑕᐃᑲᓃᖃᑦᑕᕆᐊᖃᕐᒪᑕ ᐃᓄᑑᒃᑯᕕᒻᒧᑦ ᐊᒻᒪᓗ ᑕᐃᓐᓇ ᐅᑕᖅᑭᔪᖅ ᖃᐅᔨᓴᖅᑕᐅᖃᑦᑕᖅᖢᑎᒃ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓯᐅᖅᑎᓄᑦ ᐃᖅᑲᓇᐃᔭᖅᑎᓄᓪᓘᓐᓃᑦ ᓄᕙᓐᓇᕐᔪᐊᖃᙱᒃᑲᓗᐊᕐᒪᖔᖏᑦ. ᑖᓐᓇ ᐊᐱᖅᑯᑎᒋᖅᑲᐅᔭᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᑦᑎᒍᑦ ᑖᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᖃᐅᔨᓴᖅᑕᐅᔪᒪᔭᕌᖓᑕ ᑕᒪᑐᒧᖓ ᖃᐅᔨᓴᖅᑕᐅᖃᑦᑕᖅᑐᑦ. ᖃᐅᔨᓴᖅᑕᐅᔪᒪᙱᑐᓪᓗ 

ᕿᐱᓗᒃᑳᖓᑕ ᖃᐅᔨᓴᖅᑕᐅᕙᙱᑦᑑᑎᐅᓪᓗᑎᒃ. ᑖᒃᑯᐊ ᖃᐅᔨᒪᓇᓱᒻᒪᑕ ᖃᓄᖅ ᑕᒪᓐᓇ ᑕᐃᒪᓐᓇᐃᑦᑐᖃᕐᒪᖔᑕ. 

ᑕᐃᒃᑯᐊ ᐋᓐᓂᐊᖅᑐᑦ ᑕᐃᑲᓂ ᐃᓚᖏᑦ ᓄᕙᓗᕿᓕᖅᑐᓪᓗ ᑕᒪᒃᑯᓂᖓᓗ ᓄᕙᕐᔪᐊᕐᓂᐅᑉ 

ᓇᓗᓇᐃᒃᑯᑕᕆᕙᑦᑕᖏᓐᓂᒃ ᑕᐃᒪᓐᓇᐃᑦᑐᓂᒃ ᓴᖅᑮᓯᒪᔪᑦ ᓲᕐᓗ ᓄᕙᑦᑐᓪᓘᓐᓃᑦ ᐃᑐᕿᑦᑎᐊᙱᑦᑐᓘᓐᓃᑦ 

ᑕᐃᒃᑯᐊ ᖃᐅᔨᓴᖅᑕᐅᓲᖑᒋᓪᓗᑎᒃ. ᑖᒃᑯᐊ ᑕᐃᒪᓐᓇᐃᑦᑑᔪᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᐅᔨᓴᖅᑕᐅᔪᒪᙱᑦᑐᒥᓂᐅᓐᓂᕌᖓᑕ ᐅᑕᖅᑭᕕᖕᒦᑎᓪᓗᒋᑦ ᑕᒪᒃᑯᐊ 

ᐊᖏᕐᕋᕐᕕᒃᓴᒥᓄᑦ ᐅᑕᖅᑭᔪᐃᑦ ᖃᐅᔨᓴᖅᑕᐅᔪᒪᙱᑦᑐᒥᓂᐅᓐᓂᕌᖓᑕ ᖃᓄᐃᓕᖓᑎᑕᐅᖃᑦᑕᖅᐸᓪᓕ? 

ᐊᖏᕐᕋᖅᑎᑕᐅᖃᑦᑕᙱᓛᑦ ᐊᖏᕐᕋᐅᔪᓐᓇᙱᑦᑐᑎᒃ ᖃᐅᔨᓴᖅᑕᐅᔪᒪᙱᒃᑯᕕᑦ? ᑕᐃᒪᐃᓕᔭᐅᖃᑦᑕᖅᐸᑦ? ᐅᕝᕙ 

ᐊᖏᕐᕋᖅᑎᑕᐅᖃᑦᑕᖅᐸᑦ ᑖᓐᓇ 14 ᐅᓪᓗᐃᑦ ᐊᓂᒍᕌᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᖅᑕᐅᔪᒪᔪᑦ 

ᖃᐅᔨᓴᖅᑕᐅᔪᓐᓇᖅᑐᓪᓗ ᓯᕗᓪᓕᕐᒥ ᐅᓪᓗᒥ ᑕᐃᑯᓐᖓᓵᕌᖓᑕ ᖃᐅᔨᓴᑕᐅᔪᓐᓇᓲᖑᓪᓗᑎᒃ ᐊᒻᒪ 

ᖃᐅᔨᓴᖅᑕᐅᑲᓐᓂᕈᓐᓇᖅᖢᑎᒃ ᐅᓪᓗᑦ ᖁᓕᑦ ᓈᔭᕌᖓᑕ. ᖃᐅᔨᓴᖅᑕᐅᙱᑦᑐᑦ ᖃᐅᔨᓴᖅᑕᐅᔪᓪᓘᓐᓃᑦ ᑕᒪᕐᒥᒃ 

ᑕᐃᑯᖓ ᐅᓪᓗᓄᑦ 14-ᓄᑦ ᐅᑕᖅᑭᖃᑦᑕᖅᑐᑦ ᑕᐃᒪ ᐅᑕᖅᑭᑐᐃᓐᓇᑲᓐᓂᕋᔭᖅᑐᑦ ᐃᓚᖏᑦ 

ᐊᖏᕐᕋᑲᐅᑎᒋᔪᒪᓐᓂᖏᑉᐸᑕ ᐅᓗᕆᐊᓱᓪᓗᑎᒃ ᑕᐃᒪᓐᓇᐃᑦᑐᖅᑕᖃᑐᐃᓐᓇᕆᐊᖃᕐᓂᖓᓂᒃ ᓄᓇᖓᓂᒃ. 

ᐊᑯᓂᐅᒃᑲᓂᐊᕐᔪᒍᓐᓇᖅᑐᑦ ᑭᓯᐊᓂ 14 ᐅᓪᓗᐃᑦ ᑐᖔᓂ ᐊᐅᓪᓚᖅᑎᑕᐅᑦᑕᐃᓕᖃᑦᑕᖅᑐᑦ 

ᐱᔾᔪᑎᔅᓴᖃᑦᑎᐊᙱᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᑎᒻᒪᖓ ᒥᓂᔅᑕᐅᑉ ᖁᔭᓐᓇᒦᖅᐸᕋ. ᑖᓐᓇ ᑕᕝᕙᓂ 151-ᒥ ᐸᕐᓇᐅᑎᒥ 

ᑖᒃᑯᐊ ᐅᖃᖅᓯᒪᖕᒪᑦ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᖃᕐᓂᐊᖅᑐᑦ ᑕᐃᒃᑯᐊ ᓲᕐᓗ ᓄᓇᕗᒻᒥᐅᑕᐃᑦ ᐸᓂᖅᓯᕈᒪᔪᑦ 

ᑲᒪᒋᔭᐅᔪᓐᓇᕐᓗᑎᒃ. ᑖᓐᓇ ᐸᓂᖅᓰᕕᒃ ᓇᓃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᓴᙱᑎᑉᐸᓪᓕᐊᔪᒪᒐᑉᑎᒍᓂᓛᒃ ᓄᓇᕗᑦ ᐃᓗᐊᓂ 

ᐃᑲᔪᖅᑕᐅᓃᑦ ᐃᑲᔪᖅᑕᐅᔭᕆᐊᖃᖅᑐᓪᓗ ᓄᓇᕗᒻᒥ ᐊᐅᓚᑕᐅᔪᓐᓇᖅᓯᖁᓗᒋᑦ ᓄᓇᕗᒻᒥ ᐊᔪᕈᑎᒋᔭᖏᓐᓂᒃ 

ᐃᑲᔪᖅᑕᐅᔪᓐᓇᖁᓪᓗᒋᑦ. ᑖᓐᓇ ᑕᕝᕙᓂ ᐃᖃᓗᓐᓃᑦᑐᖅ ᐃᑲᔪᖅᑕᐅᕕᐅᔪᖅ ᐊᒻᒪ ᓴᙱᑎᑉᐸᓪᓕᐊᔪᒪᒐᑦᑎᒍᑦ 

ᐃᓕᐅᖅᑲᐸᓪᓕᐊᕕᒋᔪᓐᓇᕐᓗᒍᓗ ᑕᒪᒃᑯᓂᖓ ᐃᑲᔫᑕᐅᔪᓐᓇᖅᑐᓂᒃ ᓴᖅᑭᑦᑎᕕᒋᕙᓪᓕᐊᓗᒍ. ᑕᕝᕙᖓᓪᓕ ᑖᓐᓇ 

ᓲᕐᓗ ᑭᓴᕆᓗᒍ ᐱᒋᐊᕐᕕᒋᓗᒍ ᓴᙱᑎᑉᐸᓕᐊᑉᐸᑦ ᐊᓯᖏᓐᓄᑦ ᓯᐊᒻᒪᒍᓐᓇᖅᓯᓇᔭᕐᓂᖓᓂ ᐃᓱᒪᖃᕈᓐᓇᖅᑐᒍᑦ 

ᓯᕗᓂᓂ ᖃᐃᔪᓂᒃ ᑭᓯᐊᓂ ᑖᓐᓇᓕ ᑕᕝᕙᓂ ᐃᖃᓗᓐᓃᑦᑐᖅ ᐃᑲᔪᖅᑕᐅᕕᒃ ᐅᖃᐅᓯᕆᔭᕗᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᓇᑦᓯᖅ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᓂᐊᕐᒥᔭᕋ ᐃᒻᒥᓃᖅᑕᐃᓕᒪᓂᕐᒧᑦ 

ᑐᑭᒧᐊᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᐃᒻᒥᓃᖅᑐᖃᕌᖓᑦ ᐊᐃᑦᑖᖑᖃᑦᑕᖅᑑᒐᓗᐊᖅ. ᑖᒃᑯᐊ ᐃᑲᔪᕆᐊᖅᑐᐃᑦ 

ᑎᑭᖃᑦᑕᖅᑐᐃᑦ ᖁᔭᓐᓇᒦᖅᐸᒃᑕᕗᑦ ᖁᔭᓕᖃᑦᑕᖅᑐᒍᑦ ᑎᑭᑕᐅᖃᑦᑕᕋᑦᑕ ᐃᑲᔪᕆᐊᖅᑐᓄᑦ. 

 

ᑭᓯᐊᓂ ᑕᒫᓂ ᓄᓇᓕᖕᓂ ᐱᑕᖃᙱᓗᐊᕐᓂᑯᖏᓐᓄᖅᑲᐃ ᒪᑯᐊ ᒪᒃᑯᒃᑐᐃᑦ ᐊᖓᔪᖅᑳᒥᓂᒃ 

ᐊᒃᓱᕈᖅᑎᑦᑎᓕᖃᑦᑕᕐᒪᑕ ᑲᑉᐱᐊᓵᕆᒡᓗᑎᒡᓘᓐᓃᑦ ᐃᒻᒥᓃᕈᒫᓕᖅᑐᖓᓕ−ᖅᐸᒃᑐᑎᒡᓗ. ᑖᒃᑯᐊ ᐊᖓᔪᖅᑳᑦ 

ᓇᒧᙵᕐᕕᒃᓴᖃᓗᐊᖅᑲᑦᑕᙱᒻᒪᑕ ᐅᖃᕐᕕᒃᓴᖃᙱᑦᑎᐊᒻᒪᕆᖃᑦᑕᕐᒪᑕᐃᓛᒃ ᐃᑲᔪᕈᓐᓇᕋᔭᖅᑐᓂᒃ ᑐᑭᓯᐊᔪᓂᒃ 

ᐅᖃᖅᑎ ᐃᓕᖅᑯᓯᑦᑎᓐᓂ.  

 

ᐃᓱᒫᓗᒃᑐᖃᖅᑎᓪᓗᒍ ᐅᓐᓂᒃᓯᓪᓗᓂ ᐅᖃᓪᓚᒡᕕᒋᐊᓗᖏᒃᑲᓗᐊᖅᓱᒋᑦ ᑕᒪᒃᑯᐊ ᐊᒃᓱᕈᖅᑐᐃᑦ ᓇᔪᑐᐃᓐᓇᖅᓱᒋᑦ 

ᓇᒡᓕᖕᓂᖅ ᓴᙱᔫᖕᒪᑦ ᐋᖅᑭᒃᐹᓪᓕᖃᑦᑕᕐᒪᑕ ᖃᓄᐃᑦᑐᓐᓃᖅᐹᓪᓕᖅᓱᑎᒡᓗ. 

ᐃᓕᓐᓂᐊᖅᓯᒪᔪᐊᓘᔭᕆᐊᖃᕋᓱᒋᙱᓐᓇᒃᑭᑦ ᓂᐊᖁᓕᕆᓂᕐᒧᑦ ᐅᕝᕙᓘᓐᓃᑦ ᐃᓱᒫᓗᓕᕆᓂᕐᒧᑦ ᑕᒪᒃᑯᓄᖓᓗ 

ᐃᒻᒥᓃᕈᒪᔪᓂᒃ.  

 

ᑕᒪᓐᓇᖃᐃ ᒥᓂᔅᑕᐅᑉ ᐸᕐᓈᕆᒍᓐᓇᖅᐹ ᑕᓚᐴᑎᖃᕐᕙᓗᖃᑦᑕᖅᑑᒐᓗᐊᖅ ᐅᖃᖅᑏ, ᑕᒪᐅᖓ ᐃᖃᓗᖕᓄᓪᓗᑭᐊᖅ 

ᑲᖏᖅᖠᓂᕐᒧᓪᓗᑭᐊᖅ ᑕᐃᒪᐃᑦᑐᓂᒃ ᐃᓱᒫᓗᒍᑎᖃᖅᑐᓂᒃ. ᑭᓯᐊᓂ ᓄᓇᓕᖕᓂ ᑕᐃᒪᐃᑦᑐᖃᓕᕐᓂᖅᐸᑦ, 

ᐃᒃᓯᕙᐅᑖᖅ, ᐃᑲᔪᕆᐊᕈᓐᓇᖅᑐᒥᒃ ᐅᐱᒋᔭᐅᔪᒥᒃ ᐃᓐᓇᕐᒥᒃ, ᐃᓐᓇᐅᔭᕆᐊᖃᔾᔭᙱᑦᑐᕐᓘᓐᓃᑦ ᐅᐱᒋᔭᐅᔪᒥᒃ 

ᐅᖃᕐᕕᐅᔪᓐᓇᖃᑦᑕᕋᔭᖅᑐᓂᒃ ᐊᖓᔪᖅᑳᓄᑦ ᓄᑕᕋᕐᒥᓂᒃ ᑕᕝᕗᖓ ᑎᑭᙱᓐᓂᖓᓂᒃ ᐃᒻᒥᓃᕐᓂᕐᒧᑦ. 

ᑕᐃᒪᐃᑦᑐᒥᖃᐃ ᐸᕐᓈᕆᔭᖃᕈᓐᓇᕐᓗᓂ ᐃᓱᒪᒃᓴᖅᓯᐅᕈᑎᖃᕈᓐᓇᙱᓚᖅ ᒥᓂᔅᑕᒋᔭᕗᑦ 

ᐋᓐᓂᐊᓇᙱᑦᑐᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᐅᖃᐅᓯᖃᕋᕕᑦ ᐊᐱᖅᑯᑎᕋᕕᑦ. 

ᐅᐊᑦᑎᐊᖅ ᐊᐱᖅᓱᕐᓇᐅᑎᓪᓗᒍ ᐅᖃᐅᓯᕆᐱᓪᓚᖅᑲᐅᔭᕋᓗᐊᕋ. ᖁᕕᐊᓇᖅ ᐅᖃᒃᑲᓐᓂᕈᓐᓇᕋᒃᑯ. ᐅᖃᐅᓯᕆᔭᑎᑦ 

ᓱᓕᑦᑎᐊᕐᒪᑕ  

ᐃᓄᖕᓂ ᑕᒫᓂ ᐃᑲᔪᕈᓐᓇᖅᑐᓂ ᑕᒪᒃᑯᓂᖓ ᐱᑕᖃᑦᓯᐊᕐᒪᑦ ᐅᖃᕈᓐᓇᑦᑎᐊᖅᑐᓂᒃ ᐃᑲᔪᕈᓐᓇᑎᐊᖅᑐᓂᒃ ᐊᒻᒪ 

ᐃᓚᖏᑦ ᑕᐃᑐᖓ ᐃᓕᓐᓂᐊᒃᑲᓐᓂᐊᕐᔪᒡᓗᑎᒃ ᑎᑭᑦᑕᕆᐊᑭᑦᑐᑯᓗᖕᓂ ᐱᑕᖃᐅᕋᓗᐊᕐᒪᑦ. ᑕᒪᓐᓇ 

ᑲᔪᖏᖅᓴᐃᔾᔪᑎᒋᓂᐊᖅᑕᕋᓕ ᑕᕝᕙᓃᓚᐅᕐᓂᓐᓂ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓱᒪᓕᕆᓂᕆᔭᖓ 

ᓴᙱᒃᑎᒋᐊᕈᓐᓇᖁᓗᒍ ᐃᓱᒪᓕᕆᔨᖃᓕᕐᓗᓂ ᐃᓄᓐᓂᒃ ᐃᓄᒃᑐᑦ ᐱᓕᕆᔪᓐᓇᕐᑐᓂ.  

 

ᒫᓐᓇ ᐃᑲᔪᖅᑎᖃᐅᖅᑐᒎᒐᓗᐊᖅ ᐃᓄᒃᑐᑦ ᐅᖃᕈᓐᓇᖅᑐᓂᒃ ᑭᐅᔪᓐᓇᖅᑐᓂᒃ ᐅᖃᓘᑎᓂᒃ ᐅᕝᕙᓘᓐᓃᑦ 

ᐅᓂᒍᑎᔭᕆᐊᖃᖅᑐᓂᒃ ᐱᑕᖃᐅᓪᓛᔫᒐᓗᐊᖅ. ᑭᓯᐊᓂ ᑕᒪᓐᓇ ᐃᓱᒪᓕᕆᓂᖅ ᐃᓄᒃᑎᑐᑦ ᐊᐅᓚᑕᐅᓂᐊᖅᐸᑦ 

ᐃᓄᖕᓄᑦ ᐊᐅᓚᑕᐅᓗᓂᐅᔭᕆᐊᖃᕋᓱᒋᒐᒃᑯ ᐃᓕᓐᓂᐊᖅᓯᒪᓂᒃᑯᑦ ᐃᓕᓐᓂᐊᕐᓂᒃᑯᓪᓗ. ᑕᒪᓐᓇ 

ᑲᔪᖏᖅᓴᐃᔾᔪᑎᒋᓂᐊᖅᑕᕋ ᑕᕝᕙᓃᓚᐅᕐᓂᓐᓂᑦ ᑖᒃᑯᐊ ᐱᓕᕆᖃᑎᒋᓗᒋᑦ ᑎᒦᑦ ᐃᓚᐅᔭᕆᐊᖃᖅᑐᑦ ᑖᔅᓱᒥᖓ 

ᐋᖅᑭᒃᓯᓇᓱᒍᒪᑎᓪᓗᑕ ᐃᓕᓐᓂᐊᖅᑐᓕᕆᓂᐅᒃᐸᑦ ᐃᖕᓇ ᐃᓕᓐᓂᐊᕐᕕᖓᑦᑎᒍᑦ ᐊᒻᒪ ᐅᖃᖃᑎᖃᕐᓂᖅ 

ᑕᒪᒃᑯᓂᖓ ᑲᑐᔾᔨᖃᑎᒌᖕᓂᐅᔪᓂ ᓄᓇᕘᑦ ᐃᓗᐊᓂ.   

 

ᐃᓄᐃᑦ ᐊᓐᓂᕐᓇᖅᑐᒻᒪᕆᐊᓘᖕᒪᑕ ᒪᒃᑯᓗᐊᑯᓗᒃᖢᑎᒃ ᐃᓚᖏᑦ ᓯᓚᑦᑐᒃᑲᓐᓂᕐᓂᐊᕐᓂᐊᓗᖏᑦ ᑭᐱᖃᑦᑕᕐᒪᑕ 

ᑭᐱᔭᕆᐊᖃᖏᖦᖢᑎᒃ ᑕᒪᓐᓇ ᐋᓐᓂᕈᑎᒋᓯᒪᒐᑦᑎᒍ ᑕᒪᑦᑕ. ᐃᓚᐃᖅᓯᒪᔪᐃᓐᓇᑦᑎᐊᖑᖅᑰᕋᑦᑕ ᐊᕗᖓᒃᑲᓐᓂ 

ᐃᑲᔪᕋᔭᓚᐅᖅᑐᓂᒃ ᓯᕗᓂᔅᓴᑦᑎᐊᕌᓗᖃᓚᐅᖅᑐᓂᒃ. ᑕᒪᓐᓇ ᑕᐅᑐᐃᓐᓇᕈᒪᓐᓇᖏᒻᒪᑦ ᐅᖃᐅᓯᕆᔭᑎᑦ 

ᑐᑭᓯᑦᑎᐊᐸᒃᑲ ᐊᖏᖃᑎᒋᕙᒃᑲᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑐᖅᑕᐅᓯᒪᕐᔪᐊᖅᑐᒍᑦ ᐊᒥᓱᑎᒍᑦ ᓄᓇᕗᓕᒫᒧᑦ ᑕᒪᓐᓇ ᐊᔅᓱᐊᓗᒃ 

ᐅᖃᐅᓯᕆᓪᓗᒍ ᐋᓐᓂᓇᕐᒪᑦ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒋᔪᒪᕙᕗᑦ ᑖᓐᓇ ᒥᓂᔅᑕ ᐱᓕᕆᖃᑎᒋᔪᒪᑦᑎᐊᖅᐸᕗᑦ ᑕᒪᓐᓇ ᓄᓇᓕᓐᓂ ᑕᑯᓕᕐᓗᑕ ᓄᓇᓕᓕᒫᓂ 

ᑕᐃᒪᐃᑦᑐᖃᖅᑐᒥ, ᐃᒃᓯᕙᐅᑖᖅ, ᐊᐃᕝᕕᐅᔪᓐᓇᖃᑦᑕᕋᔭᖅᑐᒥ ᐃᓱᒫᓗᑦᑐᓄᑦ. ᐊᔭᐅᕆᕙᕋ ᐊᔭᐅᓪᓚᕆᑉᐸᕋ 

ᐊᔭᐅᖅᑐᖅᐸᕋ ᐱᓕᕆᖃᑎᒋᔪᒪᓪᓗᒍ ᑕᒪᔅᓱᒪ ᒥᔅᓵᓄᑦ.  

 

ᐅᓇᓕ ᐊᐱᖅᑯᑎᒋᔪᒪᓚᖓᔭᕋ ᐃᒻᒪᖃ ᑭᖑᓪᓕᖅᐹᖑᓗᒍ, ᑕᐃᒃᑯᐊ ᐊᖏᕐᕋᓂ ᐃᑲᔪᖅᑎᐅᕙᑦᑐᑦ ᐃᓐᓇᓄᑦ 

ᐊᐃᕙᑦᑐᐃᑦ ᓴᓗᒻᒪᖅᓴᐃᔭᖅᑐᕐᓱᑎᑦ ᓂᕐᕆᓯᕆᔭᖅᑐᕐᑐᑎᑦ ᐊᓐᓄᕌᖏᓐᓂᓪᓗ ᐊᒻᒪᓗ ᑎᒻᒥᒋᐊᕐᑐᖅᓱᑎᑦ 

ᐃᒡᓗᔪᐊᖓᓂ ᓴᓗᒻᒪᖅᓴᐃᔨᐅᖃᑦᑕᖅᑐᐃᑦ.  

 

ᐅᓪᓗᒥᒧᑦ ᐃᓐᓇᕐᒧᑦ ᑕᓚᐴᖅᑲᐅᒐᒪ ᑕᐃᒃᑯᐊᒎᖅ ᐊᑯᓂᐊᓗᒃ ᑕᑲᓇᓂᓕ ᓴᓪᓕᒥ ᐅᕐᓂᖅᑕᐅᓚᐅᖅᓯᒪᔪᓐᓃᕐᒪᑕ 

ᑖᒃᑯᐊ ᐃᓐᓇᕆᔭᕗᑦ ᐃᓐᓇᒃᑯᕕᐅᔾᔭᙱᑦᑐᒥ, ᐃᓐᓇᓄᑦ ᐃᒡᓗᓕᕆᔨᕐᔪᐊᒃᑯᓐᓂ ᐃᒡᓗᒋᔭᐅᔪᓄᑦ 

ᓇᔪᖅᑕᐅᖃᑦᑕᖅᑐᓄᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᓐᓂ ᐃᒡᓗᖁᑎᖏᓐᓃᑐᐃᓐᓇᖅᑐᐃᑦ, ᐃᒡᓗᖃᐅᖅᑐᐃᑦ 

ᐃᓐᓇᐅᓕᖅᑐᐃᑦ ᓴᓗᒻᒪᖅᓴᐃᔨᖃᓚᐅᖅᓯᒪᒐᓗᐊᕐᒪᑕ ᑖᓐᓇ ᓄᕙᓐᓇᕐᔪᐊᖅ ᐱᒋᐊᓚᐅᖅᑳᑎᓐᓇᒍ ᐃᒻᒪᖃ 

ᒪᑐᓚᐅᖅᓯᒪᒻᒪᑦ ᐱᔾᔪᑕᐅᓪᓗᓂ. ᖃᖓᓕᑭᐊᕐᖏᒃᑯᐊ ᐱᒋᐊᒃᑲᓐᓂᓛᖅᑐᐃᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓴᓗᒻᒪᖅᓴᐃᔩᑦ ᑕᒪᒃᑯᓄᖓ ᐃᓐᓇᓄᑦ ᐊᖏᕐᕋᓂ ᐃᑲᔪᖅᑎᐅᕙᑦᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒥᓱᓂᓛᒃ ᐱᓕᕆᕝᕖᑦ ᒪᑐᓯᒪᒻᒪᑕ 

ᐅᑕᖅᑭᔪᑦ ᑕᒪᓐᓇ ᓯᕗᒧᑉᐸᓪᓕᐊᓂᐊ ᐅᕝᕙᓘᓐᓃᑦ ᐃᓱᓕᑉᐸᓕᐊᓂᐊ ᓄᕙᓐᔪᐊᕐᓂ ᐱᔾᔪᑎᒋᓪᓗᒍ. ᑖᒃᑯᐊ 

ᐊᒃᑐᖅᑕᐅᖃᑕᐅᓯᒪᒻᒪᑕ ᑕᕝᕘᓇ. ᑕᐃᒪ ᐊᔪᕐᓇᕈᓐᓃᐸᓪᓕᐊᓂᖏᑦ ᓴᖅᑭᐸᓪᓕᐊᖑᔭᕐᓂᐊᕐᒪᑕ ᑖᒃᑯᐊ 

ᐱᓕᕆᐊᖑᔪᑦ ᑕᒪᑐᒪ ᒥᔅᓵᓄᑦ ᓯᕗᒧᑉᐸᓪᓕᐊᑎᓪᓗᒋᑦ. ᑕᕝᕙᓂ ᐅᖃᐅᓯᖃᑎᒌᓐᓂᑎᓐᓂ 

ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᕐᓗ ᑖᒃᑯᐊ ᐃᖅᑲᓇᐃᔮᑦ ᐃᓛᒃ ᐱᓕᕆᐊᖑᔪᑦ ᐃᓐᓇᒃᑯᕕᒻᒥ ᐱᓕᕆᔩᑦ ᑖᒃᑯᓇᓂ 

ᐅᖃᐅᓯᐅᖃᑕᐅᑐᐃᓐᓇᖃᑦᑕᖅᑐᑦ ᐃᓗᐊᓃᖃᑕᐅᔪᑦ. ᐃᒃᓯᓇᖅᑕᐅᓯᒪᙱᑦᑐᑦ ᑭᓯᐊᓂ ᒫᓐᓇ ᓇᓗᓇᐃᖅᓯᒪᙱᑦᑐᑦ 

ᐅᓇ ᐅᓪᓗᖅ ᓇᓪᓕᖅᐸᑦ ᐊᔪᕈᓐᓃᕈᒫᕐᓂᕆᔭᖏᓐᓂᒃ. ᑭᓯᐊᓂ ᐃᓱᒫᓗᑎᒋᖃᑕᐅᓯᒪᔭᕗᑦ ᑕᒪᒃᑯᐊ ᓴᓇᔭᒃᓴᑦ 

ᐅᑭᐅᖅᐸᓪᓕᐊᑎᓪᓗᒋᑦ ᑖᒃᑯᐊ ᐃᓐᓇᕐᓂ ᐃᑲᔪᖅᑎᐅᕙᑦᑐᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᖅᑲᐃᑎᒍᒪᑐᐃᓐᓇᖅᐸᔅᓯ ᒪᓕᒐᓕᐅᖅᑏᑦ 

ᒪᒃᐱᖅᑐᒐᖅᑎᒎᕋᑦᑕ.  ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᖏᔪᖅᑳᖃᕐᕕᒻᒨ ᐃᓚᒋᔭᐅᓇᓱᒋᓪᓗᒍ ᐊᐱᖅᑯᑎᒋᖅᑲᐅᒐᒃᑯ ᒪᒥᐊᑉᐳᖓ. 

ᐃᒻᒪᖃ ᑭᖑᓪᓕᖅᐹᕆᓕᕐᓗᒍ ᑖᓐᓇ ᐊᐱᕆᔪᒪᓕᖅᑕᕋ ᒥᓂᔅᑕ. 

 

ᑕᐃᒪ ᓄᓇᓖᑦ ᐊᒥᓱᐃᑦ ᓄᕙᓐᓇᕐᔪᐊᖃᙱᒃᑲᓗᐊᕐᒪᑕ ᑖᒃᑯᓄᖓᖃᐃ ᑎᑭᑕᐅᔭᒪᙱᑦᑐᓄᑦ ᓄᕙᓐᓇᕐᔪᐊᒧᑦ 

ᑕᒪᒃᑯᐊ ᒪᑐᐃᖅᑕᐅᔫᓪᓗᐊᓕᙱᓚᖅᑲᐃ ᐊᖏᕐᕋᖃᖅᑎᐅᔪᓄᑦ ᑕᐃᒃᑯᐊ ᐊᖏᕐᕋᓂ ᐃᑲᔪᖅᑎᐅᕙᑦᑐᑦ? ᑖᓐᓇ 

ᑭᖑᓪᓕᖅᐹᕆᓕᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒪᑐᐃᕈᓐᓇᖅᓯᔪᑦ ᐅᑯᐊ 

ᒪᑐᐃᕆᐊᖃᙱᑑᕐᓂᖅ ᐊᐅᓚᑕᐅᒻᒪᑦ ᓯᕗᓕᖅᑎᒋᔭᕗᑦ ᐅᖃᓚᐅᖅᓯᒪᒻᒪᑦ ᑕᒪᓐᓇ ᐅᒃᑯᐃᖅᓯᒪᓂᕐᓗ ᒪᑐᓯᓂᕐᓗ 

ᑖᔅᓱᒧᖓ ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᕆᔭᑦᑎᓐᓄᑦ ᑎᒍᒻᒥᔭᐅᓂᐊᕐᒪᑦ. ᑕᐃᔅᓱᒪ ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᖅ 

ᐅᖃᐅᓯᖏᑦ ᒪᓕᑉᐸᓪᓕᐊᒐᑦᑎᒍᑦ ᑖᒃᑯᐊ ᐃᓗᐊᓃᖃᓯᐅᑎᑐᐃᓐᓇᕐᒪᑕ. ᓇᓗᓇᐃᕈᒫᖅᑑᒐᓗᐊᖅ 

ᖃᑯᒍᒃᑰᓂᐊᕐᒪᖔᑕ ᑐᓴᐅᒪᓐᓇᖅᓯᓂᐊᕆᕗᖅ ᑕᒪᒃᑯᐊ ᐃᓂᓪᓚᑉᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᒻᒥᔭᕋ, ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕᒧᑦ ᐊᐱᖅᑯᑎᒋᔭᕋ, ᐃᓱᒫᓗᑎᐅᖃᑦᑕᖅᓯᒪᒻᒥᒻᒪᑕ 

ᑕᒪᒃᑯᐊ ᐃᕐᓂᓱᒃᓰᕙᑦᑐᑦ ᓄᓇᕗᒻᒥ.  



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᓯ ᖃᓄᖅ ᐸᕐᓇᐅᑎᖃᖅᐸᑦ ᐃᕐᓂᓱᒃᓰᕕᖃᕐᓂᖅᓴᐅᖁᓪᓗᒍ ᐱᓗᐊᖅᑐᒥᖅᑲᐃ ᐸᕐᓇᐅᑎᖃᖅᐸ ᖃᓄᖅ 

ᐃᕐᓂᓱᒃᓰᒍᓐᓇᖅᑐᓂᒃ ᐃᓄᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔪᒪᔭᕗᑦ ᒪᓕᓪᓗᒍ 

ᐱᓕᕆᕝᕕᑦᑕ ᐅᓄᖅᓯᖁᒐᓗᐊᖅᑕᕗᑦ ᐃᕐᓂᓱᒃᓰᒍᓐᓇᖅᑐᑦ ᓄᓇᕗᒻᒥ ᓄᓇᖃᖅᑐᓄᑦ. ᓱᓕ ᑕᒪᓐᓇ ᑐᕌᒐᕆᔪᒪᔭᕗᑦ 

ᖃᑦᑎᒃᑭᐊ ᐊᕐᕌᒍ ᒪᕐᕉᖁᖅᑑᒃ ᐊᓂᒍᖅᑯᑦ ᑕᐃᒪᐃᑦᑐᒥᒃ ᐃᓕᓴᖅᑐᖃᕈᒪᒻᒪᖔᖅ ᐃᕐᓂᓱᒃᓰᓂᕐᒧᑦ 

ᐱᑕᖃᓚᐅᖅᓯᒪᙱᑦᑐᖅ.  

 

ᑭᓯᐊᓂ ᐱᓕᕆᕕᕗᑦ ᕿᓃᓐᓇᐸᑉᐳᒍᑦ ᖃᓄᕐᓗ ᐃᑲᔪᖅᓱᐃᑲᓐᓂᕈᓐᓇᕐᒪᖔᑦᑕ ᐃᕐᓂᓱᒃᓰᖃᑦᑕᓂᕐᒥᒃ. 

ᐱᔪᒪᔪᖃᑦᑎᐊᖅᐸᑦ ᓯᓚᑦᑐᓴᕐᕕᒃᑯᑦ ᑐᑭᓯᓇᓱᕝᕕᒋᓇᔭᖅᐸᕗᑦ ᓴᖅᑮᒍᓐᓇᙱᒃᑲᓗᐊᕐᒪᖔᑕ ᐃᕐᓂᓱᒃᓰᕕᒻᒥᒃ. 

ᑕᐃᒪᐃᒐᓗᐊᕐᓗᓂ ᐱᓕᕆᖃᑎᖃᖅᐸᒻᒥᒐᑦᑕ ᐃᕐᓂᓱᒃᓰᕙᓐᓂᕐᒥᒃ ᓄᓇᕗᑦ ᓯᓚᑖᓂ ᐊᒻᒪ ᖃᐅᔨᒪᒍᒪᓪᓗᑕᓗ 

ᐃᓚᐅᒍᒪᒐᔭᖅᑐᓂᒃ ᓄᓇᕗᒻᒥᐅᓂᒃ. ᐃᑲᔪᖅᑐᐃᑦᑎᐊᕋᔭᖅᑐᑕᓗ ᑕᒪᑐᒧᖓ. ᑐᑭᓯᐅᒪᑦᑎᐊᖅᐳᒍᑦ ᐃᕐᓂᓱᒃᓰᕙᓐᓃᑦ 

ᐱᓗᐊᖅᑐᒥ ᓇᔾᔨᐊᖑᓐᓂᕐᒥᓂᒃ ᐃᕐᓂᐊᖑᓂᕐᒥᓄᑦ ᐃᕐᓂᐊᖑᓯᒪᓕᖅᑎᓪᓗᒋᑦ ᑕᐃᒪᐃᑦᑐᒧᑦ ᐱᓕᕆᐊᒥᒃ 

ᐱᓇᓱᐃᓐᓇᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 2021-2022 ᐸᕐᓇᐅᑎᔅᓯᓐᓄᑦ ᑖᓐᓇ 

ᐋᓐᓂᐊᖅᑐᓕᕆᔨᒃᑯᑦ ᓱᓕᒎᖅ ᑲᔪᓯᓂᐊᕐᒪᑕ ᒪᓕᒐᓕᐅᖅ ᐱᕙᓪᓕᐊᓂᕐᒥᒃ ᓴᖅᑮᒍᒪᓗᑎᑦ ᖃᓄᐃᙱᑦᑎᐊᕐᓂᕐᒧᑦ 

ᑲᙳᓇᖅᑐᒃᑰᖅᑐᓂᒃ. ᑭᓱᑦ ᖃᓄᐃᓕᖓᕙᑦ ᑕᒪᓐᓇ ᐱᓇᓱᓐᓂᐅᓇᓱᒃᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ 

ᑐᓴᕋᔅᓴᖃᙱᓇᑦᑕ ᓄᑖᓂᒃ ᑕᒪᑐᒧᖓ ᐅᖃᐅᓯᐅᔪᒥᒃ. ᒪᓕᒐᓕᐅᖅᑎᖁᑎᓐᓄᑦ ᐅᖃᐅᓯᕆᑦᑎᐊᕈᓐᓇᕋᔭᖅᑕᕋ 

ᑐᓴᐅᒪᑦᑎᐊᓕᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 2021 ᐅᖃᖅᓯᒪᒃᑲᓂᕐᒥᒻᒪᑦ ᓯᕗᓪᓕᐅᔾᔭᐅᓂᐊᖅᑐᑦ 22-

23-ᓂᒃ ᐅᑭᐅᓄᑦ ᕿᒥᕐᕈᔭᐅᒐᔭᕐᓂᕐᖓᑕ ᐋᓐᓂᐊᖃᖅᑕᐃᓕᓂᕐᒥᒃ ᓇᓪᓕᐅᒃᑯᒫᖅᓱᓕᕆᓂᕐᒧᑦ ᐊᑐᐊᒐᕐᒥᒃ. 

ᐊᓯᔾᔩᓇᔭᖅᐹᑦ ᐱᔨᑦᓯᕋᐅᑎᐅᒍᓐᓇᖅᑐᓂᒃ ᒫᓐᓇᐅᔪᒥᒃ ᐋᓐᓂᐊᖅᑕᓕᕆᓂᕐᒧᑦ ᓇᓪᓕᐅᒃᑯᒫᖅᓯᐅᑎᐅᔪᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᕿᒥᕐᕈᐸᓪᓕᐊᒐᑦᑎᒍ 

ᐊᓯᔾᔨᓯᒪᔪᖃᕋᔭᖅᑐᔅᓴᐅᔪᖅ ᐃᓚᒋᐊᖅᑕᐅᓗᑎᓪᓘᓐᓃᑦ ᑎᑎᕋᖅᓯᒪᔪᑦ. ᐃᒻᒪᖃ ᐃᓗᓕᒃᑲᓐᓂᖏᑦ ᑐᓴᕈᓐᓇᕋᔭᕈᑦᑎᒍ 

ᐃᒻᒪᖃ ᑐᖏᓕᒻᒪ ᑭᐅᒃᑲᓐᓂᕈᓐᓇᖅᐸᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕋᐅᓐ, ᐊᑏᒎᖅ ᑲᔪᓯᒋᑦ.  

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᐸᕐᓇᐅᑎᒋᔭᕗᑦ ᕿᒥᕐᕈᔪᒫᕐᓂᐊᖅᓱᑎᒍ ᓇᓪᓕᐅᒃᑯᒫᖅᓯᐅᑏᑦ 

ᖃᓄᖅ ᐱᕙᓪᓕᐊᕙᓐᓂᖓᓂ ᑭᓱᒥ ᓇᓪᓕᐅᒃᑯᒫᖅᓯᐅᑎᓐᓇᓲᖑᒻᒪᖔᑦᑕ ᑕᐃᒪᐃᖏᓐᓇᕆᐊᖃᓲᖑᒐᑦᑕ.  

ᐃᒻᒪᖃ ᐋᖅᑭᒋᐊᖅᑕᐅᒋᐊᖃᕋᔭᖅᑐᖅ ᐃᓚᖏᓐᓂᒃ ᑭᑐᓄᑦ ᓇᓪᓕᐅᒃᑯᒫᖅᓱᖃᑦᑕᙱᑕᑦᑎᓐᓂᖅᑲᐃ ᐊᒻᒪᓗ ᐅᕙᒍᑦ 

ᐱᕕᖃᕈᓐᓇᑦᑎᐊᕋᔭᖁᓪᓗᑕᓗ ᐱᕕᔅᓴᕋᐅᑎᖃᕌᖓᑦᑕ ᑭᒃᑯᓐᓄᑦ ᓄᓇᖃᙱᑦᑑᔪᓄᑦ ᓄᓇᕗᒻᒥ 

ᐱᔨᑦᓯᕋᑦᑕᐅᓯᒋᐊᖃᖅᐸᑐᑦᑕᐅᖅ ᑕᒫᓂ. ᐊᒻᒪ, ᑕᐃᒃᑯᐊ ᐊᑭᓕᖅᑕᐅᔪᓐᓇᕐᓗᑎᑦ ᑭᒃᑯᓐᓄᑦ ᐊᕕᑦᑐᖅᓯᒪᔪᐃᑦ 

ᑕᐃᒪᐃᓲᖑᒻᒪᑕ ᑲᓇᑕᒥ. ᐄ, ᑕᒪᓐᓇᓗ ᓄᑖᖑᕆᐊᑎᑉᐸᒻᒥᔭᕗᑦ ᒪᓕᒋᐊᖅᓱᑎᒍ ᐊᓯᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇᑦᑕᐅᖅ ᐃᓱᒪᒋᔭᐅᓛᕆᕙᑦᑕᐅᖅ ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑏᑦ 

ᐃᑲᔪᕈᑎᐅᕙᑦᑐᑦ ᐊᑦᑎᓂᖅᓴᐅᕙᒻᒪᑕ ᓄᓇᖃᖅᑳᖅᑐᖃᑎᕗᑦ ᐊᓯᐊᓂ. ᐃᓛᓐᓂᒃᑯᑦ ᑕᒫᓂ ᐊᑭᓖᓯᕙᒻᒥᒻᒪᑕ 

ᐊᑭᓕᖅᑐᐃᒍᓐᓇᓗᐊᙱᑎᓪᓗᒋᑦ.  

 

ᒥᓂᔅᑕᐅᓚᐅᖅᑐᒧᑦ ᐋᓐᓂᐊᖅᑐᓕᕆᓂᕐᒧᑦ ᐋᓐᓂᐊᕕᒻᒥ ᐅᖃᐅᓯᖃᓚᐅᖅᓯᒪᒻᒪᑦ ᐊᕕᑦᑐᖅᓯᒪᔪᓂᒃ ᐱᖓᓱᓂᒃ. 

ᖄᒃᑲᓐᓂᐊᒍᑦ ᑕᒪᒃᑯᐊ ᐃᒡᓗᓕᐅᖅᑕᐅᓇᔭᖅᑐᑦ ᑭᙵᐃᑦ ᕿᓄᓯᒪᒻᒥᒻᒪᑕ ᑖᓐᓇ ᔮᓐ ᒪᐃᓐ ᐅᖃᓚᐅᕐᒪᑦ ᑕᒪᒃᑯᐊ 

ᓄᓇᑦᓯᐊᒥ 9-ᒥ ᐃᓪᓕᖃᕈᓐᓇᓲᖑᒻᒪᑕ. ᐃᑯᖓᒃᑲᓐᓂᖅ ᐸᕐᓇᐅᑎᖃᖅᐱᓰ ᓄᓇᕗᓗᑦᑖᒥ ᑕᐃᒪᐃᑦᑐᖃᓕᕋᔭᖁᓪᓗᒍ 

ᑲᖏᖅᓯᓂᖅ, ᐃᖃᓗᒃᑑᑦᑎᐊᖅ, ᐃᖃᓗᐃᑦ, ᐸᕐᓇᐅᑕᐅᒋᕙᑦ? ᑭᓯᐊᓂ ᐊᒥᓱᑦ ᓄᓇᒋᔭᒥᓂᒃ ᑐᒪᐅᕙᒻᒪᑕ 

ᐊᓯᐊᓅᙱᓪᓗᑎᑦ ᐃᓂᔅᓴᖃᕈᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᐃᓚᖓᑦ 

ᐱᓕᕆᕙᓪᓕᐊᔭᕗᑦ ᓯᕗᒧᐊᕈᑎᓛᖅᓱᑎᒍᑦ ᓯᕗᓂᔅᓴᑎᓐᓂ ᓴᓇᔪᒪᓪᓗᑕ ᐃᓐᓇᒃᕕᓐᓄᑦ ᐸᕐᓇᐅᑎᒧᑦ 

ᖃᓄᖅᑑᕈᑎᔅᓴᐅᓇᔭᖅᑐᒥ ᐃᑯᖓᐅᒃᑲᓐᓂᕋᔭᖅᑐᖅ ᐊᖑᒪᔭᐅᖁᓪᓗᒋᑦ ᑭᙳᖅᑕᐅᔪᑦ ᐃᓐᓇᒃᑯᕕᒻᒥ. ᓲᕐᓗ 

ᐊᕕᑦᑐᖅᓯᒪᔪᑦ ᐱᖓᓱᓂ ᓴᓇᔭᐅᔪᒫᕐᓂᐊᖅᑐᑦ ᐊᔾᔨᐸᓗᐊᓂᒃ ᓄᓇᕗᒻᒥᐅᓄᑦ.  

 

ᐊᒻᒪᓗ, ᒪᓕᒐᓕᐅᖅᑎ ᕿᓄᐊᕈᔾᔨᑎᒋᕙᒻᒪᔾᔪᒃ ᐊᕗᖓᐅᔨᒃᑲᓂᖅᑐᒥᒃ. ᑕᒪᒃᑯᐊ ᐸᕐᓇᐅᑏᑦ ᖃᓄᖅᑑᕈᑎᔅᓴᐃᑦ 

ᐱᖃᓯᐅᔾᔭᐅᒐᔭᕐᓗᑎᑦ ᐃᓐᓇᕐᓄᑑᔾᔭᖏᑦᑐᖅ ᐃᑲᔪᖅᑕᐅᔭᕆᐊᓕᓐᓄᑦ ᐃᓐᓇᒃᑯᕕᓐᓃᑎᑕᐅᔪᓂᒃ ᑭᓯᐊᓂᑦᑕᐅᖅ 

ᐃᓐᓇᕐᓂ ᐃᓐᓇᕈᖅᐸᓪᓕᐊᑎᐊᖅᑐᐃᓐᓇᖅᑑᒐᓗᐊᓂᒃ ᑭᓯᐊᓂ ᓇᔪᕐᕕᖃᑦᑎᐊᖁᓪᓗᒋᑦ ᖃᓄᐃᙱᑦᑐᒥᒃ.  

 

ᑕᐃᓐᓇ ᒥᔅᑕ ᒪᐃᓐ ᐅᖃᐅᓯᕆᓚᐅᖅᑕᖓᓄᑦ ᐃᓐᓇᒃᑯᕕᐅᔪᓂᒃ ᓄᓇᑦᓯᐊᕐᒥ ᐃᓐᓇᒃᑯᕕᓪᓚᕆᐅᙱᑦᑐᓂᒃ ᑭᓯᐊᓂ 

ᓄᓇᑦᓯᐊᒃᑯᑦ ᐃᓪᓗᓕᕆᔨᒃᑯᓐᓄᑦ ᓴᓇᔭᐅᓚᐅᖅᓯᒪᔪᖅ ᑕᐃᒃᑯᐊᓗ ᑖᔅᓱᒥᖓᔅᓴᐃᓐᓇᖅ ᐃᓪᓗᒥᒃ ᑭᑐᒧᑦ 

ᐊᑐᕈᒫᕐᓂᐊᖅᑐᓂᒃ ᐱᖃᓯᐅᑎᔭᐅᑐᐃᓐᓇᖅᑐᓂ. ᐄ, ᑕᒪᒃᑯᐊ ᐃᒻᒪᖃ ᐃᓱᒪᒋᔪᓐᓇᖅᐸᕗᑦ ᓲᕐᓗ ᒪᑯᓄᖓ 

ᐃᖅᑲᓇᐃᔭᕈᓐᓃᖅᑐᓄᑦ ᐃᓪᓘᕙᑦᑐᒥᓃᓪᓗ ᐅᖃᕈᓐᓇᕈᒪᖃᐃ ᑕᐃᒪᓐᓇ.  

 

ᐃᓚᖏᓪᓗ ᐃᓐᓇᐃᑦ ᑐᓴᖅᑲᐅᒻᒥᒐᑦᑕ ᐃᑲᔫᓯᐊᖅᑖᕈᓐᓇᕈᑎᑦ ᐅᖅᓱᒧᑦ ᑭᓯᐊᓂ ᓇᓕᐊᓐᓃᒋᐊᖃᓯᕙᒻᒪᑕ 

ᓇᓗᓇᖅᓯᓲᖑᓪᓗᓂ ᓇᓕᐊᓐᓄᑦ ᐅᐸᒍᑎᒋᐊᒥ ᐆᒻᒥᒍᑎᒋᐊᒥ. ᑕᐃᒪ ᐅᕙᒍᑦ ᐃᑯᖓᒃᑲᓐᓂᖅ ᐃᓐᓇᒃᑯᕕᒻᒧᑦ  

ᖃᓄᖅᑑᕈᑎᓕᐅᕈᒪᑉᓗᑕ ᑕᒪᕐᒥᒃ ᐱᖃᓯᐅᔾᔭᐅᒍᓐᓇᓛᕐᒪᑕ ᓲᕐᓗ ᐃᓐᓇᙳᑐᐊᕈᕕᑦ ᑐᓂᔭᐅᒐᔭᕐᓗᑎᑦ ᐊᓕᓚᔪᓂᒃ. 

ᐅᑯᐊᖑᕗᑦ ᐃᑲᔪᕈᑎᒋᔪᓐᓇᖅᑕᑎᑦ ᓇᖕᒥᓂᖃᕈᕕᑦ ᐃᒡᓗᒥᒃ ᓲᕐᓗ ᐅᑯᐊ ᐅᕐᓂᕈᑎᒍᓐᓇᖅᐸᑎᑦ. ᓲᕐᓗ 

ᐊᖅᑯᑎᖃᓕᕐᓗᑎᑦ ᐊᑕᐅᑦᓯᕐᒥᖃᐃ. ᐃᒻᒪᖄ ᑕᒪᓐᓇ ᓴᖅᑭᐸᓪᓕᐊᒍᒫᕐᓂᐊᖅᑕᕗᑦ. 

 

ᐊᒻᒪ ᑐᓴᕈᒥᓇᖅᓯᕙᓪᓕᐊᕆᔭᐅᑉᐸᑦ ᐃᓐᓇᐃᑦ ᐃᑲᔪᖅᑕᐅᒋᐊᖃᕐᓂᖏᓐᓄᑦ. ᐃᓛᓐᓂᒃᑯᑦ 

ᐋᓐᓂᐊᕐᓂᕐᒧᑐᐃᓐᓇᐅᙱᑦᑐᖅ ᐱᖃᑦᑕᕐᒪᑦ ᐊᑦᑕᓇᖅᑐᒦᒍᒪᙱᑦᑐᓪᓗ−ᒦᑦᓱᖁᒥᓇᙱᓐᓂᖏᓪᓗ 

ᐃᑲᔪᖅᑕᐅᔪᓐᓇᕈᓐᓇᖁᓪᓗᒍᓪᓘᓐᓃᑦ ᐃᖃᐃᓕᓴᕈᓐᓇᙱᒻᒪᑕ, ᐄ. ᐸᕐᓇᐅᑎᓕᐅᕈᒫᖅᐳᒍᑦ ᑕᒪᑐᒧᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᐊᑏᑐᖅ ᐸᕐᓇᐅᑏᑦ ᓄᓇᓕᓗᒃᑖᓂᒃ ᐱ ᖃᓯᐅᑎᔪᒫᖅᐳᑦ ᓄᓇᓕᓐᓂ 

ᒥᑭᔫᑎᓂᑦᑕᐅᖅ ᑭᙳᖅᑕᐅᕐᒥᒻᒪᑦ ᓄᓇᓕᐸᐅᔭᑑᓂᐅᙱᑦᑐᖅ. ᒥᔅᑕ ᑯᓱᒐᖅ ᑭᐅᒃᑲᓐᓂᕈᒪᒐᑖᖅᐲᑦ? 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐄ, ᑕᒪᓐᓇ ᑕᐃᒪᓐᓇ ᐅᖃᕋᓱᕋᑖᖅᐳᖓ 

ᑭᒡᓕᖃᑐᐃᓐᓇᔾᔮᙱᑦᑐᑦ ᓇᓕᐊᓐᓄᑦ ᓄᓇᓕᒻᒧᑦ. ᓄᓇᓕᓕᒫᑦ ᐊᔾᔨᓴᐃᓐᓇᖏᓐᓂᒃ ᑭᙳᕐᒥᒻᒥᒻᒪᑕ. ᐃᓚᖏᑦ 

ᐃᒡᓗᖃᐅᕇᕐᒥᒻᒪᑕ ᐊᑐᖅᑕᐅᒍᓐᓇᖅᑐᓂᒃ ᐃᓐᓇᕐᓄᑦ. ᐄ, ᑕᒪᓐᓇ ᐱᖃᓯᐅᑎᔪᖅ ᑕᒪᐃᓐᓂ ᐃᑲᔪᕈᑎᐅᔪᓐᓇᖅᑐᓂᒃ 

ᐃᓐᓇᕐᓄᑦ. 

 

ᐃᓚᖏᑦ ᐊᔾᔨᒋᙱᑦᑕᖏᓐᓂᒃ ᑭᙳᓲᖑᒻᒪᑕ ᓄᓇᓕᑦ. ᐄ, ᕿᒥᕐᕈᑦᓯᐊᕈᒍᒫᖅᑕᕗᑦ ᓄᓇᓕᐅᔪᖅ ᖃᓄᕐᓗ ᑕᒪᓐᓇ 

ᐱᖃᓯᐅᑎᕙᓪᓕᐊᒍᓐᓇᕋᔭᕐᒪᖔᖅᑎᒍᑦ. ᑕᒪᓐᓇ ᐊᕕᑦᑐᖅᓯᒪᔪᖁᑎᑉᓗ ᒐᕙᒪᒃᑯᓐᓂᑦ ᐱᖃᑎᒋᓗᒋᑦ. ᓄᓇᕗᑦ 

ᑐᙵᕕᒃᑯᓪᓗ ᐅᖃᕈᑎᖅ ᖃᓄᖅ ᐃᓐᓇᕗᑦ ᐃᑲᔪᓚᐅᕐᓚᕗᑦ.  

 

ᐃᓱᒪᒋᔭᐅᑐᐃᓐᓇᕈᓐᓃᕐᓗᓂ ᐱᓪᓚᑦᑖᙳᒐᔭᓕᕐᓗᓂ ᑕᐃᒪᐃᒍᓐᓇᖅᑰᕋᑦᑕ ᑲᑐᔾᔨᓗᑕ. ᕿᓚᒥᐅᔾᔪᒥᔪᒃᑯᑦ 

ᐃᑲᓂᒃᑲᓐᓂᐅᙱᑦᑐᖅ ᐱᔭᕆᐊᖃᓪᓚᕆᒻᒪᑦ. ᐊᒻᒪᓗ ᑖᑉᑯᐊ ᓄᓇᓖᑦ ᐱᑦᓱᓐᓇᕈᑎᒃ ᐃᑲᔪᖅᑕᐅᓂᖃᕆᐊᖃᖅᑰᕐᒪᑕ. 

ᒐᕙᒪᐅᔪᑦ, ᒐᕙᒪᐅᙱᑦᑐᓪᓗ ᑕᖅᑳᓂ ᐃᑲᔪᕈᒪᔪᑦ ᒪᓕᓪᓗᒋᑦ ᐃᓐᓇᕐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᐄ, ᓇᓗᓇᙱᑦᑐᖅ ᒪᓕᒐᓕᐅᖅᑎᓗᒃᑖᑦ 

ᓯᕗᒧᐊᖁᔨᒻᒪᕆᒻᒪᑕ ᑕᒪᑐᒪᙵᑦ. ᒥᔅ ᑕᐅᑐᙱ ᐊᐱᖅᑯᑎᒃᓴᖃᒃᑲᓂᖅᑐᑏᑦ? 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒪ ᐊᐃᑉᐹ ᑭᖑᓪᓕᖅᐹᖅ. ᒥᓂᔅᑕ ᖃᐅᔨᒪᒻᒪᑦ. ᐄ, 

ᖁᔭᓐᓇᒦᒃ, ᑭᐅᔾᔪᑎᒋᔭᓐᓄᑦ ᐊᑦᓱᐊᓗᒃ ᐃᓱᒪᑦᓯᐊᕐᒪᑦ ᓯᕗᒧᑦ. 

 

ᐅᖃᓕᒫᖅᖢᒋᑦ ᐸᕐᓇᐅᑏᑦ 156 ᒪᑉᐱᒐᓕᕐᒥᒃ, ᐅᖃᑦᓯᐊᔾᔮᔪᒃᓴᕆᙱᒃᑲᓗᐊᖅᑕᕋ, ᑕᒪᒃᑯᐊ ᐋᓐᓂᐊᖅᑖᕐᓂᕐᒧᑦ 

ᖃᐅᔨᔭᐅᓵᓕᕈᑎᑦᓴᖏᓐᓄᑦ ᓴᖅᑭᑕᐅᓂᐅᓴᓕᕐᓂᖓ ᖁᕕᐊᒋᓪᓚᕆᑦᑕᕋ. ᐃᓱᒪᒃᓴᖅᓯᐅᕈᑕᐅᓯᒪᕚ ᓲᕐᓗ 

ᓴᓗᒻᒪᒃᓴᐃᔭᖅᓴᐅᖃᑦᑕᕆᐊᖃᖅᑐᓄᑦ ᑕᖅᑐᕐᒥᒍᑦ. ᓲᕐᓗ ᒫᓂᑑᕙᒥ ᐅᖃᐅᓯᐅᔪᕋᑖᔪᒻᒥᒻᒪᑦ ᒫᓂᑑᕙᒦᔅᓯᒪᓕᖅᑐᒥᒃ 

ᐃᓄᒻᒥᒃ ᐊᕐᕌᒍᓕᒫᖑᓗᐊᖅᑐᖅ ᐱᕙᓪᓕᐊᔪᒃᑯᑦ ᓂᓪᓕᐊᔪᒻᒪᑦ. ᑕᐃᒪᐃᑦᑐᒥᒃ ᓴᓗᒻᒪᖅᓴᐃᑎᒥᒃ ᑕᖅᑐᓗᒃᑐᓄᑦ 

ᑕᑯᒍᒪᓪᓗᓂ ᓄᓇᕗᒻᒥ. 

 

ᑭᑐ ᐊᕝᕕᐊᑐᓗᐊᕐᒪᑦ? ᐊᑭᑐᓗᐊᕐᒫᑦ ᐅᓄᙱᓗᐊᙱᓐᓄᓘᓐᓃᑦ ᑕᖅᑐᓗᒃᐸᑦᑐᑦ? ᑐᑭᓯᒍᒪᒐᒪ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐃᓛᒻᓂᒃᑯᑦ ᐊᐱᖅᑯᑏᑦ ᖁᕕᐊᒋᖃᑦᑕᕋᑉᑭ. 

ᐊᒻᒪᓗ ᓯᕗᒧᓵᖅᖢᑕ ᐱᕙᓪᓕᐊᔪᒃᑰᕈᑕᐅᓯᒪᒻᒥᒻᒪᑕ. ᑭᖑᓂᑦᓯᐊᖓᓂ ᑎᒍᑐᐊᕋᒃᑯ ᐃᖅᑲᓇᐃᔮᕆᔭᕋ 

ᑲᑎᒪᖃᑎᖃᓚᐅᖅᓯᒪᒻᒥᒐᑉᑕ ᐅᖃᐅᓯᖃᖅᑳᖅᖢᑕᐃᓛᒃ ᑕᒪᒃᑯᐊ ᐋᓐᓂᐊᖅᑖᖅᐸᑦᑐᑦ ᐅᖃᐅᓯᕆᕙᓪᓕᐊᓪᓗᑎᒍᑦ. 

ᑕᒪᒃᑯᐊ ᐊᖏᕐᕋᒥ ᐃᓱᐊᖅᓴᐅᑏᑦ ᐊᑐᐃᓐᓇᐅᒍᓐᓇᓕᕐᓗᑎᒃ. ᑕᐃᒪ ᓴᓗᒻᒪᖅᓴᐅᑎᖃᓕᖅᐸᑦ ᑕᖅᑐᓗᒃᐸᑦᑐᓄᑦ 

ᓄᓇᕗᒻᒥ ᐃᒪᐃᒐᓱᒍᒪᓚᐅᖅᐳᒍᑦ ᓱᒻᒪᑦ ᑕᐃᒪᐃᑦᓱᓐᓇᙱᓚᒎᙱᓪᓗᑕ, ᑭᓯᐊᓂᓕ ᐃᒫᖔᖅ ᖃᓄᖅ 

ᓴᖅᑭᑦᓱᓐᓇᖅᐱᑎᒍᑦ? ᑕᒪᓐᓇ ᑕᐃᒪᓐᓇ ᐅᖃᐅᓯᖃᖅᐸᓪᓕᐊᓕᓚᐅᕋᑉᑕ ᕿᒥᕐᕈᕙᓪᓕᐊᕗᒍᑦ ᖃᓄᖅ, ᓇᒥ 

ᐊᔪᕐᓇᕋᔭᙱᓚᖅ. ᓲᕐᓗ ᓄᓇᕗᒻᒥ ᓴᓗᒻᒪᖅᓴᐅᑎᖃᓕᕐᓗᓂ ᑕᖅᑐᓗᒃᐸᑦᑐᓄᑦ. 

 

ᐃᒻᒪᖃ ᐃᓚᖏᓐᓂᒃ ᐊᔪᕐᓇᕐᓂᐊᖅᑐᒃᓴᐅᔫᒐᓗᐊᑦ ᑭᓯᐊᓂ ᖃᓄᖅᑑᕋᓱᑉᐸᓪᓕᐊᒍᑦᑕ ᐋᖅᑭᒍᑎᑦᓴᒥᒃ 

ᖃᐅᔨᕙᓪᓕᐊᓂᐊᖅᑐᒍᑦ. ᐅᖃᐅᓯᖃᖃᑦᑕᖅᓯᒪᔪᑦ ᐃᖅᑲᓇᐃᔭᖅᑎᕗᓪᓗ ᕿᒥᕐᕈᖃᑦᑕᖅᓯᒪᓕᖅᓱᑎᒃ ᐃᒻᒪᖄ 

ᐱᑕᖃᕈᓐᓇᖅᓯᒐᔭᖁᑉᓗᒍ. 

 

ᐱᓗᐊᖅᑐᒥᓪᓗ ᐊᖏᕐᕋᒥᒃ ᐃᓐᓇᙳᖅᐸᓪᓕᐊᔪᑦ ᓴᓗᒻᒪᖅᓴᐅᑎᖃᕈᑎᒃ ᑕᖅᑐᒥᓄᑦ. ᑕᒪᒻᓇ ᐱᕙᓪᓕᐊᕋᑉᑎᒍᑦ. 

ᐊᓕᐊᓇᐃᑦ ᐊᐱᖅᑯᑎᒋᔪᓐᓇᕋᕕᐅᒃ ᒥᔅ ᑕᐅᑐᙱ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪᓗ ᒥᓂᔅᑕᑉ ᑭᐅᔾᔪᑎᒋᔭᖕᓄᑦ. ᑭᖑᓪᓕᖅᐹᖅ ᐊᐱᖅᑯᑎᒐ 

ᒐᕙᒪᑐᖃᑉᑯᑦ ᐊᒻᒪ ᑐᙵᕕᒃᑯᑦ ᐊᖏᖅᓯᒪᒻᒪᑕ ᑮᓇᐅᔭᖃᖅᑎᑦᓯᔪᒪᓪᓗᑎᑦ ᓄᓇᕗᒻᒥ ᐋᖅᑭᒋᐊᕆᒃᑲᓐᓂᕐᒧᑦ ᐃᓛᒃ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒥᓴᕐᕕᓂᕐᒧᑦ ᐃᓱᒫᓘᑎᖃᖅᑐᓄᑦ ᑭᑐᓄᓪᓘᓐᓂᑦ ᑑᓂ ᐃᖅᑲᖅᑲᐅᒐᑉᑯ, ᖃᓄᐃᓕᖓᓕᖅᐸ ᒫᓐᓇ ᐱᓕᕆᕝᕕᓯᓐᓂ 

ᑕᒪᒃᑯᐊ ᖁᐊᖅᓵᓇᖅᑐᒧᑦ ᐅᐃᒻᒪᓇᖅᑐᓄᓪᓘᓐᓃᑦ ᐃᓱᒫᓘᑎᖃᖅᐸᑦᑐᓄᑦ ᖃᓄᖅ 

ᐃᑲᔪᖅᑕᐅᒍᑎᑦᓴᖃᕋᔭᕐᓂᖏᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑉᓱᒧᖓ ᐃᒻᒪᖃ ᑐᖓᓕᕋ ᑭᐅᖁᒐᓗᐊᕋᒃᑯ 

ᐃᒃᓯᕙᐅᑕᐅᓂᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒐᕕᑦ ᑕᐃᒫᒃ. ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᓄᓇᕗᒻᒥ 

ᒪᒥᓴᕐᕕᔅᓴᐅᒐᔭᖅᑐᒧᑦ ᐸᓂᖅᓰᕕᔅᓴᐅᒐᔭᖅᑐᒧᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓯᒪᓕᖅᑐᖅ 

ᒐᕙᒪᑐᖃᒃᑯᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ, ᑐᙵᕕᒃᑯᓄᓪᓗ. 

 

ᑕᐃᒪᓕ ᐸᕐᓇᓐᓂᖅ ᑖᓐᓇ ᐃᖏᕐᕋᓯᒋᐊᑦᑎᐊᖅᓯᒪᓕᖅᑐᖅ ᐊᒻᒪ ᐃᓂᔅᓴᕆᒐᔭᖅᑕᖓ ᐃᖃᓗᓐᓂ 

ᓇᓂᔭᐅᓯᒪᓕᖅᑐᓂ, ᐃᓛᒃ ᓇᓂᔭᐅᐸᓗᔅᓯᒪᓕᖅᑐᖅ. ᐊᒻᒪ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᕆᓂᐊᖅᑕᖏᓐᓂᒃ 

ᒐᕙᒪᑐᖃᒃᑯᓐᓂᒃ, ᐊᖏᖃᑎᒌᒍᑎᓕᐅᕐᓂᓴᐅᒻᒥᔪᒍᑦ. 

 

ᑕᐃᒪᓕ ᑐᓴᖅᑎᑦᑎᓛᓕᖅᑐᐃᑦ ᒫᓐᓇᕈᓗᒃ ᖃᓄᐃᓕᖓᓛᕐᒪᖔᖅ. ᑕᕝᕙ ᑖᓐᓇ ᐃᓚᖓᑦ ᐊᔪᓕᕈᑎᖃᖅᓯᒪᔪᓄᑦ 

ᒪᒥᓴᕐᕕᔅᓴᐅᒐᔭᖅᑐᖅ ᐃᓚᒋᒻᒪᒍ. ᑖᓐᓇ ᒪᒥᓴᕐᕕᔅᓴᐅᒐᔭᖅᑐᖅ ᓯᓂᕝᕕᖃᑐᐃᓐᓇᕋᔭᙱᑦᑐᖅ. ᐃᓯᑐᐃᓐᓇᖅᑐᓄᑦ 

ᐃᑲᔪᖅᑕᐅᔭᖅᑐᑦᑐᓄᑦ ᐋᓐᓂᐊᕕᓕᐊᖅᑐᑎᒃ ᑕᐃᒫᒃ ᐊᐅᓚᒐᔭᖅᑐᖅ. ᑐᑭᒧᐊᒍᑎᔅᓴᒥᒃ ᒪᓕᓪᓗᓂ ᐊᒻᒪ 

ᐊᐅᓪᓚᐅᔾᔭᐅᖃᑦᑕᕐᒥᓗᑎᑦᑕᐅᖅ ᓄᓇᒧᑦ.  

 

ᐄ, ᑕᒪᓐᓇ ᐃᓚᖓᑦ ᐱᒋᐊᖅᑎᑕᐅᓯᒪᓕᕇᖅᑐᕐᓕᒎᖅ. ᐱᓕᒻᒪᔅᓴᐃᓗᑎᒃ ᒪᕐᕈᑲᓐᓃᓐᓂᒃ ᓄᓇᓖᓐᓂᒡᒎᖅ 

ᐃᓚᔭᐅᓛᕐᒥᔪᐃᑦ ᐊᐅᓪᓚᐅᔾᔭᐅᖃᑦᑕᖅᑐᐃᑦ.  

 

ᐱᖓᔪᐊᑦ, ᐃᖅᑲᓇᐃᔭᖅᑐᓕᕆᓂᕐᒥᒃ ᐱᔾᔪᑎᖃᖅᑐᖅ. ᐅᖃᖃᑎᖃᖅᑐᒍᑦ ᓯᓚᑦᑐᓴᕐᕕᑯᓐᓂᑦ ᐊᓯᖏᓐᓂᓪᓗ. 

ᒐᕙᒪᒃᑯᑦ ᑕᒪᒃᑯᓂᖓ ᖃᐅᔨᒪᔨᑕᐸᓗᓐᓂᒃ ᐃᓄᓕᕆᔨᓐᓂᓪᓗ ᐃᖅᑲᓇᐃᔭᖅᑎᑖᕈᒪᒐᑦᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ. ᑭᖑᓪᓕᖅ ᑕᐃᒪ ᒥᔅᑕ ᒪᐃᓐ−ᒨᙳᓕᕐᒥᒐᑦᑕ ᐊᕐᕕᐊᕐᒧᑦ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᓕᓴᕆᒐᕕᙵ. ᐃᑉᐸᔅᓴᖅ 

ᐊᐱᖅᑯᑎᔅᓴᖃᕆᐊᔅᓴᕐᖏᓛᒃ ᓇᓗᓚᐅᕋᒪ ᒪᒥᐊᑉᐳᖓ. ᓯᕗᓪᓕᖅᐹᖅ ᐊᐱᖅᑯᑎᒐ ᐃᓐᓇᑐᖃᐃᑦ ᐃᓐᓇᒻᒪᕇᑦ 

ᑐᑭᒧᐊᒍᑎᔅᓴᖓᑦ, ᐸᕐᓇᐅᑎᓕᐊᖑᒐᔭᖅᑐᖅ ᐅᖃᐅᓯᐅᕋᑖᕐᖓᑦ. ᖃᖓ ᑕᐃᒪ ᐱᔭᕇᕐᕕᔅᓴᖃᕋᔭᙳᐊᖅᑲᑦ? ᑕᐃᓐᓇ 

ᑐᑭᒧᐊᒍᑎᔅᓴᖅ ᓴᓇᔭᐅᒐᔭᖅᑲ ᐱᔭᕇᖅᑕᐅᓗᓂᓗ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᑯᓐᓈᖅᑐᒍᑦ 

ᐊᑐᐃᓐᓇᐅᑎᓛᕆᐊᖓ ᐊᕐᕕᓂᓖᑦ ᑕᖅᑮᑦ ᐃᓗᐊᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᖅ ᐊᐱᖅᑯᑎᒐ ᑕᒪᑐᒪᑉ ᒥᔅᓵᓄᓪᓕ, ᑖᓐᓇᓕ ᐊᓪᓚᕕᓯ 

ᐃᓗᐊᓂ ᓴᓇᔭᐅᒐᔭᖅᑑᖅ? ᐅᕝᕙᓘᓐᓃᑦ ᖃᐅᔨᒋᐊᕐᕕᖃᕐᓂᐅᓴᕕᓯ ᓄᓇᓕᓐᓂ, ᓄᓇᓕᓐᓂᓗ ᓄᓇᖃᖅᑐᓂᑦ, 

ᐃᓄᐃᑦ ᑎᒥᖁᑎᖏᓐᓂᓘᓐᓃᑦ ᑖᔅᓱᒪᑉ ᑖᓐᓇᐃᓛᒃ ᑐᑭᒧᐊᒍᑎᔅᓴᖅ ᐱᓪᓗᒍ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐸᕐᓇᑦᑐᒍᑦ ᖃᐅᔨᓴᖅᑎᒥᒃ 

ᑎᑭᑎᑦᑎᓗᑕ. ᐱᓕᕆᖃᑎᖃᕐᓗᓂ ᖃᐅᔨᒋᐊᖃᑦᑕᕐᓗᓂ ᒪᓕᒐᓕᐅᖅᑎᓂᒃ ᐅᕙᓂ, ᐱᖃᑕᐅᒍᒪᔪᓂᑦ, 

ᓂᓪᓕᐊᖃᑕᐅᒍᒪᔪᓂᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᕈᓘᔭᐃᑦ, ᐃᓄᐃᑦ ᑎᒥᖁᑎᖏᑦ, ᐃᓐᓇᑐᖃᐃᓪᓗ ᐃᓚᖓᓂ 

ᓄᓇᕗᒻᒥ. ᑕᐃᒫᒃ ᑐᑭᓯᑦᑎᐊᕋᓱᓪᓚᕆᓪᓗᑎᒃ ᖃᓄᖅ ᑭᓱᓂᒃ ᓴᖅᑭᖅᑐᖃᕆᐊᖃᖅᑐᒋᑦᑎᒻᒪᖔᑕ ᐃᓄᐃᑦ. 

 

ᑕᒪᐅᓇᖃᐃ ᐱᕙᓪᓕᐊᔪᒃᑯᑎᒍᓪᓗ ᑐᓴᖅᓴᐅᑎᑕᐅᓗᓂ ᓂᓪᓕᐊᕕᐅᔫᒥᓂᐊᕐᖓᑦ. ᑕᐃᒫᒃ ᑐᑭᓯᓯᒪᓗᑕᐃᓛᒃ 

ᖃᓄᑎᒋ ᐱᓕᕆᐊᖃᕐᒪᖔᑦᑕ ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᐃᓕᓯᖃᑕᐅᕕᒐᓱᕖᙵᖃᑦᑕᓂᐊᖅᑐᒍᑦ ᓇᑭᕈᓘᔭᕐᓗ 

ᐊᐱᖅᓱᖃᑦᑕᕐᓗᑕ ᖃᓄᖅ ᐃᓱᒪᖃᕐᕕᐅᒻᒪᖔᖅ, ᐅᕙᓂᑦᑕᐅᖅ ᒪᓕᒐᓕᐅᖅᑏᑦ ᐱᖃᑕᐅᒍᒪᑉᐸᑕ 

ᐅᖃᖃᑕᐅᒍᓐᓇᓛᕐᒥᔪᐃᑦ ᑭᓱᑦ ᖃᓄᐃᓕᖓᖁᔨᒻᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᑦ ᓅᒋᐊᑲᐃᓐᓇᓕᕐᓚᖓ 

ᐃᖅᑲᓇᐃᔭᖅᑎᓕᔭᕆᓂᕐᒧᑦ. ᒪᑉᐱᒐᖓ 148 ᐊᒻᒪ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ. ᐅᖃᖅᓯᒪᒻᒪᑦ ᓄᑖᒡᒎᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓄᑖᑦ ᐸᕐᓇᐅᑎᖓ ᑕᕝᕙᓂ ᐊᕐᕌᒍᕆᓂᐊᖅᑕᑎᓐᓂ ᓯᕗᓪᓕᐅᑎᑕᐅᔪᓃᔅᓯᒪᒻᒥᔪᖅ 2021-

2022−ᒧᑦ.  

 

ᐱᔭᕇᖅᑕᐅᓛᕐᓗᓂᒎᖅ ᓄᑖᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᔅᓴᖓ. ᐃᓗᓕᖃᖅᑐᖅ ᐋᓐᓂᐊᕕᒻᒥ 

ᐋᓐᓂᐊᓯᐅᖅᑎᐅᙱᑦᑐᓂᒃ ᓘᒃᑖᖑᙱᑦᑐᓂᒃ ᐃᖅᑲᓇᐃᔭᖅᑎᓂᒃ. ᑖᒃᑯᐊ ᓇᓗᓇᐃᕈᓐᓇᖅᑭᒌᑦ ᑭᓲᒻᒪᖔᑕ 

ᑕᐃᒃᑯᐊ ᐋᓐᓂᐊᓯᐅᖅᑎᐅᙱᑦᑐᑦ ᓘᒃᑖᖑᙱᑦᑐᐃᑦ ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒥᔅ ᕗᕋᐅᓐ 

ᑐᑭᓯᑦᑎᐊᖅᓯᒪᒻᒪᒋᑦ ᓇᓗᓇᐃᕈᓐᓇᖅᑕᖏᑦ ᑭᓱᓕᕆᔨᐅᒻᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᑕᐃᒃᑯᓂᖓ ᖃᐅᔨᒪᔨᑕᕈᔫᔪᓂᒃ ᐃᖅᑲᓇᐃᔭᖅᑎᓂᒃ 

ᐅᖃᐅᓯᖃᖅᑐᖅ. ᐋᓐᓂᐊᕕᒻᒥ ᐃᖅᑲᓇᐃᔭᓲᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᓲᓂᒃ. ᑕᐃᒃᑯᐊ 

ᐱᓕᕆᔾᔪᑎᐅᔪᐃᑦ ᐋᖅᑭᑎᖅᑕᐅᖃᑦᑕᓂᐊᕐᖓᑕ ᖁᕝᕙᐸᓪᓕᐊᕕᔅᓴᐅᒍᓐᓇᕐᓗᑎᒃ ᐃᖅᑲᓇᐃᔮᖏᓐᓂᒃ, 

ᑕᐃᒪᐃᒍᒪᒐᐃᒍᑎᒃ. ᐊᔪᕈᓐᓃᖅᓴᓚᐅᕐᓗᑎᒃ. ᑕᐃᒪᓕ ᑕᖅᑲᐅᖓ ᑎᑭᐅᑎᒐᓱᐊᖅᑎᑦᑎᔩᑦ ᐃᖅᑲᓇᐃᔭᖅᑏᑦ 

ᑕᐃᒪᐃᑦᑑᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕋᐅᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᒃ ᑭᐅᒐᕕᑦ ᑕᐃᒫᒃ. ᐅᖃᕆᐊᖃᖅᑐᒋᒐᒪᓕ 

ᐃᔅᓯᕙᐅᑖᖅ ᑕᒪᓐᓇ ᑲᒪᓇᕐᖓᑦ ᐊᔾᔨᐅᙱᑦᑐᐊᓘᒻᒪᑦ ᐃᖃᓗᓐᓃᑦᑐᕐᔫᔮᖅᑕᕋᓗᐊᖅᑐᖓ ᐊᕐᕕᐊᕐᒦᒃᑲᒪ 

ᖃᐅᔨᒪᓪᓗᖓ, ᑎᒥᒐ ᐊᕐᕕᐊᕐᒦᒻᒪᑦ ᑭᓯᐊᓂᓕ ᓱᔪᕐᔫᔮᕐᓇᕐᖓᓂᓛᒃ. ᒪᓕᒐᓕᐅᕐᕕᒦᑦᑐᕐᔫᔮᖅᑕᕋᓗᐊᖅᑐᖓᓗ. 

 

ᑕᐃᒃᑯᐊ ᖃᐅᔨᒪᔨᑕᐸᓗᐃᑦ ᐃᓛᒃ, ᐅᖃᐅᓯᐅᕋᑖᖅᑐᐃᑦ, 160 ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖏᓐᓂᒃ, ᑕᐃᒃᑯᐊ ᖃᐅᔨᒪᔨᑕᐸᓘᒐᔭᖅᑐᐃᒡᒎᖅ. 

ᐃᖅᑲᓇᐃᔮᖅᑖᑎᑦᑎᒍᓐᓇᓂᖅᓴᐅᔮᖃᑦᑕᕐᖓᑕ ᐃᓄᓐᓂᒃ ᑕᐃᒪᐃᑦᑐᓄᑦ ᐃᖅᑲᓇᐃᔮᓄᑦ ᖃᐅᔨᒪᔨᑕᐸᓗᓐᓄᑦ. 

ᕿᑎᖓᓂᓘᓐᓃᑦ ᐊᐅᓚᑦᑎᔩᑦ ᐊᖏᔪᖅᑳᐸᓗᐃᑦ ᐃᖅᑲᓇᐃᔮᖏᓐᓂᒃ.  

ᓂᕆᐅᑉᐱᓰ ᐱᓕᕆᕕᐅᓪᓗᓯ ᑖᓐᓇ ᓄᑖᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ ᐱᒍᓐᓇᑎᑦᑎᓂᐊᖅᑲ 

ᐊᒥᓲᓂᖅᓴᓂᒃ ᐃᓄᓐᓂᒃ? ᐃᖅᑲᓇᐃᔭᕈᓐᓇᖅᓯᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᓂ? ᑖᓐᓇ ᑕᕝᕙ 

ᓴᖅᑭᖅᑎᒐᓱᐊᖅᑕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐄ, ᐱᐅᔪᕐᖏᓛᒃ ᒪᓕᒐᓕᐅᕐᕕᒦᑦᑑᔮᕋᕕᑦ ᐃᓱᒪᒃᑯᑦ. 

ᐃᒥᑐᐃᓐᓇᕐᒥᒃ ᐃᒥᕆᐊᖃᕋᑦᑕᓕ, ᐃᒥᑐᐃᓐᓇᕐᒥᒃ ᐃᒥᖃᑦᑕᕋᓗᐊᕆᕕᑦᑕᐅᖅ? ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓂᓪᓕ ᐃᒥᑐᐃᓐᓇᐅᙱᑦᑐᒥᒃ ᐃᒥᖅᑲᑦ, 

ᐱᑎᑕᐅᕌᕐᔪᒍᒪᒐᓗᐊᖅᑐᖓ. 

 

ᐃᔅᓯᕙᐅᑖᖅ, ᐱᓕᕆᕕᕗᑦ ᕿᒥᕐᕈᐊᖅᑐᑦ ᐊᒥᓱᕈᕆᐊᖅᓯᒋᐊᔅᓴᖅ ᐃᓄᓐᓂᑦ ᐃᖅᑲᓇᐃᔭᖅᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ. ᑕᒪᐅᓇ ᐊᖅᑯᑎᒋᓗᒍ ᖃᐅᔨᒪᔨᑕᐸᓗᕈᖅᑎᑦᑎᕙᓪᓕᐊᓂᖅ, ᑕᐃᒫᒃ 

ᐃᓕᐅᖅᑲᐃᔪᑎᒋᔪᓐᓇᕐᓂᐊᕋᑦᑎᒍᑦ ᖃᐅᑕᒫᑦ ᐃᖅᑲᓇᐃᔭᖃᑦᑕᓕᕐᓗᑎᒃ. ᓴᓂᒧᑦ ᐃᖏᕐᕋᓯᕙᒃᑲᓗᐊᕐᓗᑎᒃ ᐃᓚᖏᑦ  

ᖁᕝᕙᐸᓪᓕᐊᓗᑎᒃ ᐃᓄᐃᓪᓗ ᐃᖅᑲᓇᐃᔭᖅᑎᕗᑦ ᐱᓯᒪᐃᓐᓇᐸᓱᓪᓗᑎᒍᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᑳᐱᑐᖅᑲᐅᒐᓗᐊᖅᑐᖓ ᐅᐊᑦᑎᐊᕈ ᒪᒥᐊᑦᑐᖓ ᒪᒥᐊᑉᐳᖓ. ᐃᒥᑐᐃᓇᕐᒥᒃ 

ᐃᒥᕋᓱᓐᓂᐊᓕᖅᑯᖓ. ᒪᒃᐱᒐᖓ 161 ᐱᓕᕆᐊᔅᓴᓄᑦ ᐸᕐᓇᐅᑎᓂᒃ, ᑕᕝᕙᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖏᓐᓂ, ᐅᖃᐅᓯᖃᕐᒪᑦ ᐊᐃᑉᐹᓂᒃ ᑐᓐᓂᙳᐊᒥᒃ 161 ᒪᑉᐱᒐᖓᓂ ᐊᓪᓕᑦᑎᐊᖓᓂ 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᓪᓗᑎᒃ. ᓯᓚᑦᑐᓴᕐᕕᒎᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑲᑎᒪᔪᒥᓃᑦ 

ᓴᖅᑭᖅᓯᒍᒪᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᖅᓯᑉᐸᑕ ᐱᓕᒻᒪᔅᓴᖅᑕᐅᔭᕆᐊᓕᓐᓂᒃ.  

 

ᓱᒻᒪᑦ ᑕᑯᓯᒪᖏᑦᑎᐊᖅᑭᑕ ᓄᑖᓂᒃ ᐱᓕᕆᔾᔪᑎᔅᓴᐅᔪᓂᒃ ᓴᖅᑭᖅᑕᐅᔪᓂᒃ ᑐᓴᖅᑎᑎᔾᔪᑎᐅᔪᓂᓪᓘᓃᑦ? ᓱᒻᒪᑦ 

ᐅᑯᐊ ᓄᖅᑲᖓᕙᑦ? ᓱᒻᒪᑦ ᒪᑯᐊ ᐃᖏᕐᕋᓯᕙᓪᓕᐊᔫᔮᙱᓪᓚᑦ? ᖁᔭᓐᓇᒦᒃ ᐃᔅᓯᕙᐅᑖᒃ.   

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᐸᕐᓇᑦᑐᒍᑦ ᑕᒪᒃᑯᐊ 

ᓴᖅᑭᐊᑎᖃᑦᑕᓂᐊᕐᓗᒋᑦ ᐱᒍᓐᓇᖅᓯᑐᐊᕋᐃᒍᑦᑕ ᑭᓯᐊᓂ ᓯᓚᑦᑐᓴᕐᕕᒃᑯᑦ ᐱᓕᕆᖃᑎᒋᒋᐊᖃᕋᑦᑎᒍᑦ 

ᑐᑭᒧᐊᒍᑎᔅᓴᓂᒃ ᐋᖅᑭᑦᑎᕆᓗᑕ, ᐊᑐᐊᒐᔅᓴᓂᒃ ᐊᔾᔨᒌᖏᑦᑐᕈᓘᔭᓂᒃ ᐃᖅᑲᓇᐃᔮᓄᑦ. ᐆᑦᑑᑎᒋᓗᒋᑦ ᑕᐃᒃᑯᐊ 

ᖃᐅᔨᒪᔨᑕᕈᔪᐃᑦ ᖃᐅᔨᒪᔨᑕᕈᔪᖅᐸᓪᓕᐊᔪᐃᑦ.  

 

ᐃᓚᖓᑦ ᑕᐃᒫᒃ ᑕᑯᓐᓈᕐᒥᒐᑦᑎᒍ ᐃᓇᑐᖃᕐᓂᒃ ᐸᖅᑭᔭᐅᕕᓐᓂ ᓴᖅᑭᖅᓯᓂᐊᕋᑕ, ᓯᓚᑦᑐᓴᕐᕕᒃ ᐊᖅᑯᑎᒋᓗᒍ 

ᐱᓕᒻᒪᔅᓴᐃᒍᒪᒐᑦᑕ ᐃᖅᑲᓇᐃᔭᕈᓐᓇᖅᓯᒐᔭᖅᑐᓂᒃ ᐃᓐᓇᑐᖃᕐᓂᒃ, ᑲᒪᔨᐅᓗᑎᒃ. ᑕᐃᒪᓕ ᓄᓇᕗ ᓯᓚᑦᑐᓴᕐᕕᒃᑯᑦ 

ᐋᖅᑭᑦᑎᒋᖃᑎᒋᔭᕗᑦ. ᐃᓄᓕᕆᔨᔅᓴᓂᒃ, ᐋᓐᓂᐊᖅᑎᐅᑎᔅᓴᓂᒃ ᒫᓐᓇ ᐃᓕᓴᑎᔅᓯᕙᒃᑲᑦᑕ. ᐊᒻᒪ ᐃᓚᖏᑦ 

ᐃᖅᑲᓇᐃᔭᕆᐊᖅᐸᓪᓕᐊᒍᓐᓇᕐᓂᐊᓕᖅᑐᑎᒃ. ᑭᓯᐊᓂ ᐸᕐᓇᓯᒪᑦᑎᐊᕆᐊᖃᕐᖓᑕ ᐃᓕᓴᓯᒪᑦᑎᐊᕐᓗᑎᒃ 

ᐃᓕᓴᐃᔨᖃᑦᑎᐊᕐᓗᑎᓪᓗ ᐊᒻᒪ ᐃᓕᓐᓂᐊᕈᒪᔪᐃᑦ ᓇᓗᙱᑎᐊᕐᓗᑎᒃ ᓇᒧᑦ ᐊᑎᓕᐅᕈᓐᓇᕐᓂᐊᕐᒪᖔᑕ. 

ᐊᒻᒪᑦᑕᐅᖅ ᐊᕐᕌᒍᓂᒃ ᐊᒡᒋᖅᑐᓂᒃ ᑕᐃᒪᐃᖁᔨᒐᓗᐊᖅᑐᒍᑦ ᓯᓚᑦᑐᓴᕐᕕᑎᒍᑦ ᑕᒪᒃᑯᐊ ᓴᖅᑭᐊᔭᐅᕙᓪᓕᐊᓕᕐᓗᑎᒃ. 

ᖁᔭᓐᓇᒦᒃ ᐃᔅᓯᕙᐅᑖᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᑦᑕᐅᖅ ᒥᓂᔅᑕ. ᑕᕝᕙᓂᔅᓴᐃᓇᖅ ᒪᑉᐱᒐᖓᓂ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧ ᐸᕐᓇᐅᒻᒥ ᓯᕗᓪᓕᖅᐹᖅ ᖁᓪᓕᖅᐹᖅ ᐅᖃᐅᓯᖃᕐᖓᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ 

ᑐᕌᖅᑕᐅᒐᓱᑦᑐᓂᒃ ᑎᑭᐅᑎᒐᓱᓐᓂᐊᖅᑐᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒦᑦᑐᓂᒃ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒍᒪᑐᐃᓇᖅᑐᖓᐃᓛᒃ ᐃᓛᒃᑰᖓᔫᔮᕐᖓᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ ᐸᕐᓇᐅᑎᒧᑦ ᑐᑭᒧᐊᒍᑎᔅᓴᑦ. 

ᐊᔾᔨᖓᓂᒃ ᐱᑎᑦᑎᓯᒪᕕᓰ ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᓄᑦ? ᑐᓂᓯᓚᐅᙱᒃᑯᕕᑦ ᑐᓂᓯᑎᑦᑎᒍᓐᓇᖅᑮ 

ᐊᔾᔨᖏᓐᓂᒃ ᐅᕝᕙᓘᓐᓃᑦ ᐊᓪᓚᕕᔅᓯ ᐃᓗᐊᓂᑐᐊᖅ ᐊᑐᕆᐊᖃᖅᑲᑦ ᑐᓂᐅᖅᑲᖅᑕᐅᒋᐊᖃᕋᓂ? ᖁᔭᓐᓇᒦᒃ, 

ᐃᔅᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ.       

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᕐᓇᐅᑎᐅᑉ ᐃᓗᐊᓂ 

ᐊᒃᑐᐃᔪᓐᓇᖅᓯᑎᑦᑎᖁᔨᓇᔭᖅᑐᖓ ᓄᓇᓕᕋᓛᓄᑦ. ᑖᓐᓇ ᐃᖅᑲᓇᐃᔭᕐᓂᕐᒧᑦ ᖃᐅᔨᒋᐊᕐᓂᐊᖅᐸᕋ 

ᐊᒥᖅᑳᒐᐅᙳᐊᕋᔭᒃᑐᓂᒃ. ᑐᓴᑦᑎᐊᕈᒪ ᐅᖃᐅᓯᕆᑦᑎᐊᒃᑲᓐᓂᕈᓐᓇᕐᓂᐊᑦᑕᕋ. ᖁᔭᓐᓇᒥᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐊᓯᕗᑦᑕᐅᖅ ᒪᓕᒐᓕᐅᖅᑏᑦ ᐅᑕᖅᑭᖕᒪᑕ ᐊᐱᖅᑯᑎᒃᓴᖃᖅᑐᑦᑕᐅᖅ ᑕᐃᒪ 

ᑲᔪᓯᓂᐊᖅᐳᖓ. ᒪᒃᐱᒐᖓᓂ 151 ᐊᑖᓂ ᐃᓅᓯᕗᑦ, ᑐᑭᒧᐊᒃᑎᑦᑎᔾᔪᑎᓃᖅᑰᖅᑐᖅ. ᑕᒻᒪᕈᒪ ᐅᖃᐅᑎᓂᐊᕋᕕᖓ 

ᐃᒃᓯᕙᐅᑖᖅ. ᒪᒃᐱᒐᖓᓂ 151 ᐱᖓᔪᖓᓐᓂᒃ ᑕᖅᓴᓕᒃ ᓇᓗᓇᐃᕈᑎᖓ ᐱᔾᔪᑎᓕᒃ ᓄᒐᒡᔪᐊᕐᓇᖅᑐᓕᕆᓂᖅ 

ᐊᑐᖅᑕᐅᔪᒪᔪᑦ ᐅᖃᐅᓯᖃᕐᒪᑕ .  

 

151 ᒪᒃᐱᒐᖅ ᐊᒻᒪ ᐱᔭᒃᓴᐃᑦ ᐸᕐᓇᐅᑎᖏᓐᓂᒃ ᑖᓐᓇ ᐱᖓᔪᖓᑦ ᑎᑦᑕᖅ ᐋ, ᓄᕙᒡᔪᐊᕐᓇᖅ 19−ᒥᑦ 

ᖃᓄᐃᓕᐅᕐᓂᐅᔪᓂ ᐅᖃᕐᓯᒪᖕᒪᑦ ᒫᔾᔨ 2020 ᐱᒋᐊᕐᓗᓂ ᐃᓅᓯᕗᑦ. ᐋᒻ ᐱᓕᕆᔨᖏᑦ ᑐᑭᒧᐊᒃᑎᑦᑎᓚᐅᖅᐸᑦ 

ᓇᐅᑦᑎᖅᓱᖅᖢᒋᓪᓗ ᐊᐅᓚᑕᐅᓂᖏᓐᓄᑦ ᓄᓇᕗᑦ ᓯᓚᑖᓃᑦᑐᓂᒃ ᐃᓄᑐᐊᒃᑯᕕᐅᔪᓄᑦ. ᑕᐃᒪᐃᑉᐸ ᓱᓖ? ᑖᓐᓇ 

ᐃᓅᓯᕗᑦ ᐃᖅᑲᓇᐃᔭᕐᕕᖓ ᐊᐅᓚᑦᑎᕙ ᓱᓖ ᓄᓇᕗᑦ ᓯᓚᑖᓂ ᐃᓄᑐᐊᒃᑯᕕᖕᒥ ᐅᓪᓗᒥ ᐃᓗᐊᒃᑯᕕᖕᓂ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᑕᐃᒪᐃᓕᐅᕈᓐᓃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᑦ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐅᓃ ᖃᖓᒃᑯᓪᓕ ᓈᒻᒪᒃᑲᔭᖅᐸ 

ᐊᐱᖅᑯᑎᖃᖅᕕᒋᒍᑦᑎᒍ ᐃᓐᓇ ᐃᓄᑐᐊᒃᑯᕕ ᑕᕝᕙᓂ ᒪᒃᐱᒐᓃ ᐅᕝᕙᓘᓐᓃ ᐅᐊᑦᑎᐊᕈᒃᑲᓐᓂᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᑖᓐᓇ ᐊᖏᔪᖅᑲᐅᑎᒃᑯᕕᒻᒥ ᐊᐱᖅᓱᑕᐅᖏᓐᓇᕐᓂᐊᖅᐸᒋᑦ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᖕᒪᑦ ᐃᓄᑑᒃᑯᕕᒃ ᐱᐅᒋᔭᐅᖃᑦᑕᖅᓯᒪᖏᒻᒪᑕ 

ᐃᓕᓯᒪᓕᕐᒪᑕ ᐊᕐᕌᒍᓪᓗᐊᑲᓴᒻᒥᒃ ᓄᓇᕗᒻᒥᐅᑦ ᐅᓄᖅᑐᑦ ᑖᒃᑯᐊ ᐃᓄᑐᐊᒃᑯᕕᓐᓅᒃᑰᓕᒪᓕᖅᑐᑦ ᒫᓐᓇ. 

ᐱᒋᐊᕐᓂᖓᓂᒃ ᑕᑯᓚᐅᖅᓯᒪᒐᑦᑕ ᐅᓄᖅᑐᓂᒃ, ᐊᔾᔨᒌᖏᑦᑐᓂᒃ ᐃᓱᒫᓘᑕᐅᖃᑦᑕᓂᒃ ᐃᖅᑲᓇᐃᔭᖏᑦ 

ᐊᑐᕐᓂᓪᓗᒃᓯᓂᖅ ᐱᑦᑎᐊᖏᓐᓂᒃ. ᐃᓪᓗᒥᒃ ᕖᕝᕗᐊᕆ 2021-ᒧᑦ. ᐱᓕᕆᕝᕕᖃᐃ ᑐᑭᓯᐅᒪᑦᓯᐊᓕᖅᐸᑦ 

ᐃᓱᒫᓗᒋᔭᐅᔪᓂᒃ ᐃᓄᑐᐊᒃᑯᕕᓐᓂ? ᐊᐅᓚᓂᖓ ᐋᖅᑭᒋᐊᖅᓯᒪᓕᖅᐹ ᓈᒻᒪᒃᓴᖏᑦᑐᓂᒃ 

ᐅᖃᐅᔾᔭᐅᖏᓐᓂᖅᓴᐅᓕᖅᑐᓯ ᐃᓄᑐᐊᒃᑯᕕᓐᓂᒃ. ᖃᐅᔨᔪᒪᑐᐃᓐᓇᖅᑐᖓ ᐱᓕᕆᕝᕕᒃ ᖃᓄᖅ ᑐᓵᖃᑦᑕᕐᒪᖔ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᓯᔾᔨᖅᓯᒪᔪᖕᒪᕆᒻᒥᒃ 

ᑕᑯᓯᒪᔪᒍᑦ ᑖᒃᑯᐊ ᐃᓄᑐᐊᒃᑯᕕᒻᒨᖃᑦᑕᓚᐅᖅᑐᑦ ᐱᓇᓱᐊᕈᓯᕐᒥ ᓯᕗᓪᓕᖅᐹᒥᒃ ᐊᕐᕌᓂ. ᐅᓪᓗᒥ ᐅᑎᕐᓂᕈᑎᒃ 

ᐊᓯᔾᔨᖅᓯᒪᕐᔪᐊᖅᑐᒥᒃ ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᐊᑕᖏᕐᓗᒍ ᐃᓯᖅᐸᓪᓕᐊᔪᑦ ᐊᓂᕙᓪᓕᐊᓪᓗ 

ᐃᓄᑐᐊᒃᑯᕕᒻᒨᖅᐸᓪᓕᐊᔪᓄᑦ ᐃᓱᒪᔪᖓ ᑕᒪᕐᒥᒃ ᐃᓯᖅᐸᓪᓕᐊᔪᓪᓗᒍ ᐊᒻᒪᓗ ᑕᐃᒃᑯᐊ ᐊᐃᓚᑦᑎᔪᑦ ᐃᓄᑐᐊᒃᕕᒻᒧᑦ 

ᐱᓕᕆᕝᕕᓯᓪᓗ ᐃᓕᓯᒪᔪᒻᒪᕆᐅᓕᕐᓗᑎ ᐱᐅᔫᑎᓂᒃ ᐊᒻᒪᓗ ᐱᐅᙱᑦᑐᓂᒃ ᑕᑯᓯᒪᔪᑦ. ᑖᓐᓇ 

ᐃᓕᔾᔪᑎᕐᔪᐊᖅᑕᒻᒪᕆᒋᓚᐅᕋᑦᑎᒍ ᐊᒻᒪᓗ ᑕᐃᒪᓐᓇ ᓱᓕᐅᒐᓗᐊᖅ ᐃᓱᒫᓘᑎᖃᖅᐸᒃᑑᒐᓗᐊᑦ ᓱᓕ ᐃᓄᐃᑦ 

ᐊᔾᔨᒌᖏᑦᑐᑦ. ᐊᔾᔨᒌᖏᑦᑐᓂᒃ ᐱᔭᕆᐊᖃᕐᒪᑕ ᑭᓯᐊᓂᓕ ᐊᑕᖏᖅᑐᒍᑦ ᐅᖃᐅᓯᕆᓪᓗᒍ ᐃᒃᓯᕙᐅᑖᖅ, 

ᐃᓱᒫᓘᑎᖃᖅᑐᒻᒪᕆᐅᖃᑦᑕᕐᑐᓂ ᐋᖓᔮᖃᑦᑕᖅᑐᓂᒃ. 

 

ᑖᓐᓇ ᓄᖅᑲᖅᑎᑕᐅᓯᒪᔪᒻᒪᕆᐅᓕᖅᑐᖅ ᐃᓱᒪᓇᖅᑐᓂ ᓂᖀᑦ ᐃᓚᖏᑦ, ᑖᓐᓇᓗ ᑲᒪᒋᔭᐅᓯᒪᓕᖅᑐᓂ 

ᐱᓕᕆᖃᑎᒋᓪᓗᑎᒍ ᐊᐅᓚᑦᑎᔩ ᐊᖏᔪᖅᑳᖏᑦ ᐃᓄᑐᐃᒃᑯᕕᒻᒥ. ᐊᒻᒪᓗ ᐃᓱᒪᓇᖅᑐᓂ ᓯᒡᒐᓕᐊᖅᑐᕆᐊᖅᑐᖅᓂ 

ᐊᓃᖃᑦᑕᖅᑐᑦ ᑲᒪᒋᓯᒪᓕᖅᐸᕗᑦ ᐊᑕᖏᕐᓗᒍᓕ ᐃᒃᓯᕙᐅᑖᖅ, ᑕᑯᓐᓈᕐᓗᒍ ᒫᓐᓇ ᐱᐅᓯᒪᖁᓪᓗᒋᑦ.  

 

ᐃᓱᒪᓇᖅᑐᖃᖅᑑᒐᓗᐊᖅ ᓱᓕ ᑭᓯᐊᓂ, ᑭᓯᐊᓂ ᑲᒪᒋᔭᕐᓂᕐᓂᖅᓴᐅᓕᖅᑐᑦ ᑕᐃᒪᙵᓂᑦ ᐱᒋᐊᕐᓂᕆᓚᐅᖅᑕᖓᓂᒃ 

ᐃᓄᐊᒃᑯᕕᒃᑕᖃᓕᓵᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᐃᒪᓕᖃᐃ ᐊᐱᕆᓕᕈᒪ ᓂᕈᐊᖅᑎᒪ 

ᐊᐱᖅᑯᑎᒋᓂᐊᖅᑕᖏᓐᓂᒃ ᐅᕙᓐᓄᑦ. ᐊᓯᔾᔨᖏᓪᓗᑕᑦᑕᐅᖃᐃ ᒪᓕᒐᓕᐅᖅᑎ, ᖃᓄᖅ ᐊᑯᓂᐊᑎᒋᒃᑲᓐᓂᖅᑐᖅ 

ᑖᒃᑯᐊ ᐃᓕᓯᒪᓂᐊᖅᐸᑦ?  

 

ᖃᐅᔨᒪᔪᖓ ᒥᓂᔅᑕ ᒥᒃᓴᐅᓴᒍᓐᓇᖏᑦᑑᒐᓗᐊᖅ ᖃᖓ ᓄᕙᒡᔪᐊᕐᓇᖅ ᐃᓱᓕᓛᕐᒪᖔᖅ. ᑭᓯᐊᓂᓕ ᓄᓇᕗᒻᒥ 

ᐱᔭᕆᐊᓕᖅᐸᑦ ᓄᓇᕗᓪᓗ, ᑕᒪᒃᑯᐊᓗ ᑲᐱᔭᐅᖃᑦᑕᕐᓂᖏᑦ ᑕᑯᓐᓇᕐᓗᒋᑦ ᑲᓇᑕᓕᒫᒥᒃ ᐊᑐᖅᑕᐅᔪᑦ 

ᐊᔾᔨᒋᖏᑕᖏᓪᓗᑕ ᑕᐃᒃᑯᐊ ᓄᕙᒡᓇᕐᔪᐊᑦ ᒐᕙᒪᖃᕐᕕᐅᔪᓂᒃ ᐊᔾᔨᒌᖏᑦᑐᓂᒃ ᖃᓄᐃᓕᐅᕐᒪᖔᑕᓕ 

ᑕᑯᓐᓈᖅᐱᑕᖃᐃ ᐃᓄᑐᐊᒃᑯᕕᐅᔪᑦ ᐃᓕᓯᒪᓂᐊᖅᑐᖅ ᑕᒪᑐᒧᖓ ᓄᙳᐊᓄᑦ?  

 

ᖃᖓᒃᑰᕐᓂᐊᕐᒪᖔᖅ ᐅᖃᕈᓐᓇᕋᔭᖅᐳᖃᐃ ᒥᓂᔅᑕ, ᑖᒃᑯᐊ ᐃᓄᑐᐊᒃᑯᕖᑦ ᐱᑕᖃᕆᐊᖃᕈᓐᓃᕋᔭᕐᒪᖔᑕ 

ᐅᕝᕙᓘᓐᓃᑦ ᐊᓯᖔᖏᑎᒍᑦ ᑕᐃᒪᐃᑦᑐᖅᑕᖃᓕᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑎᐊᕙᒃ, ᐃᒃᓯᕙᐅᑖᖅ. 

ᐃᓄᑐᐊᒃᑯᕕᒃ ᐃᓕᓯᒪᓂᐊᖅᑰᖅᑐᖅ ᐊᑯᓂᑲᓪᓚᒃ ᓱᓕ. ᑖᓐᓇ ᐅᖃᓚᐅᕋᓗᐊᖅᑐᒍᑦ ᐃᒃᓯᕙᐅᑖᖅ 

ᑐᑭᓯᐅᒪᔭᕆᐊᖃᕋᑦᑕ ᓯᕗᒧᐊᒃᐸᓪᓕᐊᓗᑕ ᑕᐃᒫᒃ ᑲᐱᔭᐅᖃᑦᑕᓕᖅᑎᓪᓗᒋᑦ ᓄᓇᕗᒻᒥᐅᓕᒫᓪᓗ ᑲᐱᔭᐅᔪᒪᔪᑦ 

ᑲᐱᔭᐅᔪᓐᓇᖅᓯᓯᒪᓕᖅᐸᑕ. ᑖᓐᓇ ᓯᕗᒧᐊᖅᐸᓪᓕᐊᒍᑦᑕ ᑕᑯᓗᒍ ᑕᐃᔅᓱᒧᖓ ᑎᑭᐅᑎᒍᑦᑕ ᒫᔅᓯ ᓄᙳᕈᔪᐊᓂᒃ 

ᐄᐳᓘᓐᓃᑦ ᐱᒋᐊᕐᓂᕈᔪᐊᓂ ᑕᐃᒃᑯᐊ ᑐᒡᓕᐊᓂ ᑲᐱᔭᐅᕙᓪᓕᐊᓕᖅᑐᑦ.  

 

ᑕᐃᒪ ᑐᒡᓕᐊᓂ ᑲᐱᔭᐅᕙᓪᓕᐊᓕᖅᑐᖅ ᐄᐳᓘᒥ, ᒪᐃᓘᓐᓃᑦ ᐱᒋᐊᕐᓂᖓᓂ ᑕᐃᒪᓕ ᑕᑯᖓ ᑎᑭᐅᑎᒍᑦᑕ 

ᐋᖅᑭᒃᓯᒍᓐᓇᓂᖅᓴᐅᓂᐊᖅᑯᑐᑦ ᐋᓐᓂᐊᖃᖅᑕᐃᓕᓕᕆᔨᒃᑯ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᖕᒧᑦ 

ᐃᖅᑲᓇᐃᔭᖅᑎᖏᓪᓗ ᓇᓃᓕᕐᒪᖔᑕ. ᖃᓄᕐᓗ ᑭᓱᓪᓗ ᐊᒃᑐᕈᑎᖃᕐᓂᐊᕐᒪᖔᑕ ᓯᕗᒧᑦ, ᑕᐃᒪ ᑭᓱᒧᑦ ᑕᐃᒪ 

ᑐᑭᓯᐅᒪᒐᑦᑕ ᑲᐱᔭᐅᔪᒪᙱᑦᑐᑦ ᑲᐱᔭᐅᔾᔮᖏᒻᒪᑕ ᐊᒻᒪᓗ ᑐᑭᓯᐅᒪᓗᑎ ᑲᐱᔪᐅᔪᓐᓇᖏᑦᑐᑦ ᑭᓯᐊᓂ 

ᑲᐱᔭᐅᔪᒪᒐᓗᐊᕐᓗᑎᒃ. 

 

100%-ᓂᑦ ᓄᓇᕗᒻᒥᐅᓄᑦ ᑲᐱᓯᔾᔮᖏᑦᑐᒍᑦ ᖃᐅᔨᒪᔪᖓ, ᑕᒪᓐᓇ ᖃᐅᔨᒪᒐᓗᐊᖅᑐᒍᑦ ᐊᔾᔨᒌᙱᑦᑐᓄᑦ 

ᓄᕙᒡᓇᕐᔪᐊᕐᓄᑦ ᑕᖅᑳᓂ ᐊᒻᒪᓗ ᐊᔾᔨᒋᔪᓐᓃᖅᐊᓪᓕᐊᓗᓂᒋᑦ ᑖᒃᑯᐊ ᑕᑯᓐᓈᖅᑕᐃᓐᓇᕆᓪᓗᒋ41 ᐅᒃᐱᒐᒃᑯ. 

ᑕᖅᑭᐅᓂᐊᖅᑐᓂ ᐅᖃᕈᒪᔪᖓ ᐅᐱᕐᖔᖃᐃ ᒪᐃᒥ ᑕᐅᕙᓂᕈᔪᒃ ᑖᓐᓇ ᐅᖃᓪᓚᕆᓗᐊᖅᑕᐃᓕ ᑭᓯᐊᓂ 

ᑕᐅᕙᓂᕈᔪᒃ ᑕᐃᒪ ᖃᐅᔨᒪᓂᖅᓴᐅᓕᕐᓂᐊᖅᑰᖅᑐᒍᑦ ᐋᖅᑭᒃᓯᔪᓐᓇᖅᓯᓗᑕ ᐊᐱᖅᑯᑎᒋᔭᕕᑦ ᓲᕐᓗ ᒥᒃᓵᓄᑦ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒐᓗᐊᖅᑐᖓ ᓄᕈᔪᓐᓇᖅᓯᒃᑲᓐᓂᕐᓗᑎᖃᐃ ᓄᓇᕗᑦ ᓯᓚᑖᓂ ᓄᓇᕘᒻᒥ ᑕᐃᒪᐃᑦᑐᓐᓇᑐᐃᓐᓇᕆᐊᑦᑎᐊᖅᑐᖅ. 

ᑭᓯᐊᓂ ᐃᓄᑐᐊᒃᑯᕖᓪᓕ ᑕᐃᑲᓃᑦᑕᕆᐊᖃᕋᔭᖅᑐᖅ ᖃᓪᓗᓈᓃᖔᖅᐸᓪᓕᐊᔪᓄᑦ ᒫᓐᓇᒧᑦ ᑎᑭᑦᑐᒍ.  

 

ᒪᕐᕈᐊᖅᑎᖅᑐᖃᓚᐅᖏᒻᒪᑦ ᓱᓕ ᖃᓪᓗᓈᓂ ᑲᐱᔭᐅᔪᑦ, ᐱᒋᐊᓕᑕᐃᓐᓇᕐᒪᑕ ᖃᓪᓗᓈᑦ ᓄᓇᖓᓐᓂᒃ. ᑕᐃᒪ 

ᐊᒥᓱᓂᑦ ᖃᓪᓗᓈᓃᖔᖅᑐᖃᖅᑐᑦ ᐃᖅᑲᓇᐃᔭᕆᐊᖅᑐᓂ ᑕᑯᔭᖅᑐᖅᓂ ᑕᐃᒪ ᐃᓄᑑᒃᑯᕕᒻᒦᖃᑦᑕᕆᐊᖃᕋᔭᕐᒪᑕ. 

ᑕᐃᒪᓕ ᐃᒪᐃᒃᑐᖃᑕᐃᓐᓇᕆᐊᐸᑦ ᓄᓇᕗᒻᒥᐅᑕᐃᑦ ᑕᐃᒪᐃᓕᕆᐊᖃᑐᐃᓐᓇᕆᐊᖅᑐᑦ ᐃᒪᓐᓇ 

ᑭᐅᑦᑕᐃᓕᒪᙱᑕᕋᓗᐊᕋ ᐊᐱᖅᑯᑦ.  

 

ᐃᒃᓯᕙᐅᑖᖅ, ᐊᔾᔨᒌᙱᑦᑐᒻᒪᕆᓐᓂᒃ ᑕᐃᒪ ᐃᓗᓕᖃᕐᒪᑦ ᑖᓐᓇ ᑭᓯᐊᓂ ᑐᕌᒐᕆᔭᕗᑦ ᓇᕈᔪᓐᓇᖅᓯᑦᑎᒃᑲᓐᓂᕐᓗᑕ 

ᓄᖅᑲᖓᔾᔪᑎᒋᔭᐅᔪᓪᓗ ᓄᓇᕗᒻᒥ ᑖᓐᓇ ᑕᕝᕙ ᑐᕌᒐᕆᔭᕗᑦ ᕿᓚᒻᒥᐅᓂᖅᓴᒃᑯᑦ ᐅᖓᑖᓄᑦ ᑖᓐᓇ ᑭᓯᐊᓂ 

ᐅᓗᕆᐊᒋᕈᔪᒋᐊᖃᓂᑦᑎᓐᓂ ᑖᓐᓇ ᑐᑭᓯᓇᖅᓯᒃᑲᓐᓂᐊᕐᔪᖅᑰᒐᓗᐊᖅᐳᑦ ᑕᕝᕗᖓ ᕿᒪᑲᐃᓐᓇᕐᓗᒍ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖑᖅᑰᖅᑐᖅ ᐊᐱᖅᑯᑎᓐᓂ ᑕᕝᕙᓂ ᒪᑉᐱᒐᕐᒥ. 

ᑕᐃᒪᓕ ᒐᕙᒪᒃᑯᑦ ᖃᓄᖅ ᐃᓱᒪᒋᔭᖃᕐᒪᑕ ᐱᓕᕆᕝᕕᐅᓪᓘᓐᓃᑦ ᐃᓱᒪᒋᔭᖓ, ᑕᒪᒃᑯᐊ ᓇᕈᖃᑦᑕᖅᑐᖅ 

ᐊᐱᖅᓱᖅᑐᑦ ᐃᓱᒪᖅᓱᖅᖢᑎᒃ ᓇᕈᔪᑦ. ᓇᒻᒥᓂᖅ ᐊᑭᓖᓗᑎᒃ ᐃᓄᑐᐊᒃᑯᕕᓐᓂ, ᐃᑲᔪᖅᓱᓪᓚᕆᒃᑲᒃᑯ ᑖᒃᑯᐊ 

ᐃᓄᑐᐊᒃᑯᕖᑦ ᐱᐅᒋᓪᓗᒍ ᓴᐳᒻᒥᒃᓯᔪᓐᓇᕐᒪᑕ ᓄᓇᕗᒻᒥᐅᓂᒃ.  

 

ᑖᓐᓇ ᑭᓯᐊᓂ ᐱᐅᒋᙱᓐᓇᒃᑯ ᐊᑭᑐᔪᕐᔪᐊᒻᒪᕆᐅᖕᒪᑕ, ᑕᐃᒫᒃ ᐱᔪᒪᓂᖃᑦᑎᐊᖏᓐᓇᒪ ᑕᒪᒃᑯᐊ ᑖᒃᓰᔭᖅᑏᑦ 

ᐊᑭᓕᖅᓱᐃᓂᖏᓐᓄᑦ ᐃᓄᑐᐊᒃᑯᕕᓐᓂ ᐃᓱᒪᖅᓱᕐᓗᑎᒃ ᐃᒪᓐᓇ ᐱᔾᔪᑎᖃᓗᐊᕋᑎᒃ ᑕᐅᓄᖓᖅᑐᒥᓂᕐᓂᑦ. ᓲᕐᓗ  

ᐃᓱᒪᖅᓱᕐᓂᕐᒥᒃ ᐃᓱᒪᖅᓱᖅᑐᑎᒃ ᓇᕈᔪᑦ. ᐱᓕᕆᕝᕕᐅᓪᓕ ᖃᓄᖅ ᐃᓱᒪᒋᔭᖃᕐᕕᒋᖕᒪᒍ ᑖᓐᓇ? ᐸᕐᓇᒃᓯᒪᕕᓯ 

ᓴᖅᑭᑦᑎᓂᐊᕆᐊᖓ ᐊᑭᓖᖃᑦᑕᖅᑎᑦᑎᓂᕐᒥᒃ?  

 

ᑕᒪᒃᑯᐊ ᓇᕈᔭᕆᐊᑐᓪᓗᐊᙱᑦᑐᑦ ᓇᕈᖁᓇᒋᑦ ᐅᕝᕙᓘᓪᓃᑦ ᐸᕐᓇᒃᓯᒪᑐᐃᓐᓇᖅᐸᑦ ᒫᓐᓇ ᐊᑐᖅᑐᑦ 

ᐊᑐᖅᑕᐅᖏᓐᓇᕐᓗᓂ ᒐᕙᒪᒃᑯᑦ ᐊᑭᓕᒫᖏᓐᓂᒃ ᐊᑭᓕᖅᓱᐃᓗᑎᒃ ᑖᒃᑯᓄᖓ ᐃᓄᑐᐊᒃᑯᕕᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪᐃᓕᐅᕋᒪᓕ ᐅᖃᕈᒥᓇᖅ. 

ᑖᓐᓇᓕ ᐃᓱᒪᖃᕐᕕᒋᔭᕆᐊᖃᙱᓐᓂᖅ ᑕᐃᒪᓕ ᐅᖃᐅᓯᕆᔪᓐᓇᖅᑐᓂᓪᓕ ᐃᓗᓕᖃᕐᓂᖅᓴᕐᔪᐊᖑᒻᒪᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑎᑎᕋᖅᓯᒪᓂᐊᕐᒪᑦ ᒥᔅᑕ ᒪᐃᓐ ᑖᓐᓇ 

ᑭᖑᓪᓕᖅᐹᕆᓕᕋᑖᖅᑕᐃᑦ ᐃᓱᓕᑦᑐᓂ. ᑲᔪᓯᒋᐊᓚᐅᙱᓐᓂᓐᓂ ᐊᐱᖅᑯᑎᖃᑲᐅᖅᑐᕐᓗᖓ ᓇᕈᔪᓄᑦ 

ᐃᓄᑐᐊᒃᑯᕕᒻᒧᑦ ᓄᓇᓕᖁᑎᓐᓂ ᐱᖓᓱᓂᒃ ᖃᖓᑕᓲᖃᖃᑦᑕᓚᐅᖅᑐᖅ. ᒪᕐᕈᐃᓐᓇᐅᓕᓚᐅᕐᒪᑎᒃ. ᓈᑦᑏᖑᔭᒃᑯᑦ 

ᐊᐃᑉᐹᒃᑯᓪᓗ ᓈᒻᒪᒃᓴᙱᑦᑐᒍ. ᑖᓐᓇ ᐊᑯᓐᓂᖓᒍᑦ ᐊᐃᑉᐹᓂ ᓈᑦᑏᖑᔭᙳᐊᖅᓱᓂ ᐊᑯᓂᐅᓗᐊᕐᒪᒡᒎᖅ 

ᐊᔪᕐᓇᙱᒻᒪᖔᑦ ᑕᑯᓇᒍᓐᓇᖅᐱᐅᖅᑲᐃ? ᑖᒃᑯᐊ ᐊᑯᑦᑐᓯᑦᓯᔾᔫᒥᓗᒋᑦ ᖃᖓᑕᓲᑦ ᐅᕝᕙᓘᓐᓃᑦ ᐱᖓᓲᓕᖅᑎᓪᓗᒋᑦ 

ᐱᓇᓱᐊᕈᓯᑕᒫᑦ. ᑖᓐᓇ ᐅᖃᕐᕕᒋᔪᓐᓇᕈᕕᐅᒃ, ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᓄᐃᒻᒪᒃᑭᐊᖅ ᐅᑕᖅᑭᕋᑖᕋᒪ. ᑖᓐᓇ 

ᑕᑯᓇᒍᓐᓇᖅᑕᕗᑦ ᖃᓄᐃᓐᓂᐊᕐᒪᖔᑦ. ᐄ, ᑕᑯᓇᒍᓐᓇᑦᑎᐊᖅᑕᕗᑦ ᐃᑲᔫᑎᖃᕋᔭᕐᒪᑦ ᓇᓕᐊᖕᓄᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᖃᐃᕐᓂᖅ. 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. (ᑐᓵᔨᑎᒎᓕᖅᑐᖅ) ᑖᒃᑯᐊ, 

ᐃᒃᓯᕙᐅᑕᐅᑉ ᐅᖃᐅᓯᕆᕋᑖᖅᑕᖓᓄᑦ ᒪᓕᒐᑦ. ᑕᐃᒪ ᐋᓐᓂᐊᕐᕕᓕᐊᖃᑦᑕᖅᑐᑦ ᒪᒃᐱᒐᖅ 149 ᐱᔭᒃᓴᐃᑦ 

ᐸᕐᓇᐅᑎᖏᓐᓂᒃ ᑎᑦᑕᐅᑉ ᐊᐃᑉᐸᖓ, ᓇᐅᑦᑎᖅᓱᕐᓗᒋᑦ ᐋᓐᓂᐊᕕᓕᐊᖃᑦᑕᖅᑐᑦ ᐊᑑᑎᖃᑦᑎᐊᕐᓂᖓ 

ᐃᓅᓕᓴᖅᑕᐅᑦ ᐊᒻᒪᓗ ᓇᐅᑦᑎᖅᓱᖅᑕᐅᖏᓐᓇᑦᑐᓄᑦ ᑖᔅᓱᒧᖓ ᐋᓐᓂᐊᕕᓕᐊᖃᑦᑕᖅᑐᓄᑦ.  

 

ᖃᓄᕐᖑᓇ ᐱᓕᕆᕝᕕᒃ ᐋᓐᓂᐊᖃᕐᓇᙱᑦᑐᓕᕆᓂᖅ ᖃᓄᖅ ᓇᐅᑦᑎᖅᓱᐃᓂᐊᖅᐸ ᓄᕙᖕᓇᕐᔪᐊᖅ-19−ᒧᑦ? 

ᖃᓄᐃᓕᐅᕐᒪᑕ ᑖᒃᑯᓄᖓ ᐋᓐᓂᐊᕕᓕᐊᖃᑦᑕᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓲᖕᒪᑕ 

ᐋᓐᓂᐊᕕᓕᐊᖃᑦᑕᕐᓂᕐᒧᑦ ᓇᐅᑦᑎᖅᓱᖅ ᑕᑯᓐᓈᕋᓱᒃᑕᕗᑦ. ᐱᓗᐊᖅᑐᒥᒃ ᒫᓐᓇ ᓄᕙᖕᓇᕐᔪᐊᖅ ᑕᑯᔭᕆᐊᖃᓚᐅᕋᑦᑕ 

ᓄᖅᑲᖓᑎᑦᑎᑲᐃᓐᓇᕐᓗᑕ ᐋᓐᓂᐊᕕᓕᐊᕆᐊᑐᙱᑦᑐᓄᑦ ᒪᑯᐊ ᓇᖕᒥᓂᕐᓗ ᐱᓚᒃᑕᐅᔪᒪᔪᑦ ᖃᓪᓗᓈᓄᓪᓗ 

ᐅᑕᖅᑭᔪᓐᓇᖅᐸᑕ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. 

 

ᑕᐃᒪ ᐃᓅᓕᓴᖅ ᑲᒪᒋᔭᐅᔪᓐᓇᕐᒪᖔᑕ ᓄᓇᓕᖕᓂ ᑕᑯᓂᐊᕐᒥᔭᕗᑦ ᐅᕝᕙᓘᓐᓃᑦ ᐃᖃᓗᖕᓂ ᑲᒪᒋᔭᐅᓂᖏᑦ. ᑖᓐᓇ 

ᓇᐅᑦᑎᖅᓱᐃᓐᓇᖅᑕᕗᑦ ᑲᔪᓯᔪᒥᒃ ᑕᒪᓐᓇ ᐋᓐᓂᐊᕕᓕᐊᖃᑦᑕᖅᑐᑦ ᐱᔭᕆᐊᓖᑦ ᐱᓕᕆᐊᖑᒐᓗᐊᕐᒪᖔᑕ 

ᐱᑕᖃᕆᐊᖃᓪᓚᑦᑖᕐᒪᖔᑕᓗ. ᐃᖅᑲᓇᐃᔭᐅᑎᒃᓴᕗᓪᓗ ᐱᓯᒪᔪᑦ ᐱᐅᓂᖅᐹᒥᐊᖅᑐᓂᒃ. ᑖᓐᓇ ᓄᓇᕗᑦ ᓯᓚᑖᓄᑦ 

ᓇᕈᓂᕐᒧᑦ ᐱᓗᐊᖅᑐᒥᒃ ᑖᓐᓇ ᓇᐅᑦᑎᖅᓱᐃᓐᓇᖅᑕᕗᑦ ᐃᒃᓯᕙᐅᑖᖅ. 

 

ᐃᓛᓐᓂᒃᑯᑦ ᐃᒪᐃᓕᐅᖃᑦᑕᕐᒥᖕᒪᑦ, ᐃᖃᓗᖕᓅᕌᖓᕕᑦ 24-ᓂᒃ ᓄᓇᓕᑦᑕᖃᖅᑎᓪᓗᒍ 

ᐋᓐᓂᐊᕕᓕᐊᖅᑎᑦᑎᑎᓪᓗᒋᑦ ᐃᖃᓗᖕᓄᑦ ᓴᖅᑭᑦᑎᔪᓐᓇᕐᒪᑦ ᐸᒻᒥᐅᕐᓂᕐᒥᒃ ᑕᕝᕙᓂ. ᑖᓐᓇ 

ᓇᐅᑦᑎᖅᓱᖅᑕᐅᖏᓐᓇᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᒥᔅᑕ ᒪᐃᓐ ᐊᐱᖅᑯᑎᒋᖅᑲᐅᔭᖓᑕ ᑖᓐᓇ ᐅᐃᒍᒃᑲᓐᓂᕐᓗᒍ ᒫᓃᒻᒪᑦ, 

ᑕᒫᓃᙱᒃᑲᓗᐊᖅᖢᓂ. ᐊᐱᖅᑯᑎᒋᖅᑲᐅᔭᖏᑦ ᐅᐃᒍᓗᒋᑦ, ᑕᐃᒃᑯᐊ ᐃᓄᑑᔪᒃᑯᕖᑦ ᖃᓄᐃᒻᒪᓂᒃᑯᐊ 

ᐊᐅᓪᓚᕆᐊᖃᙱᑦᑐᑦ ᐃᓄᑑᒃᑯᕕᒻᒧᑦ ᑮᓇᐅᔭᖅᑐᕈᑎᖏᑦ ᐊᑭᓕᖅᓱᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕗᕋᐅᓐ ᑖᓐᓇ ᑭᐅᑎᑦᑐᒪᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊᓕᒫᖅ ᐃᓱᒪᓕᐅᖃᑦᑕᖅᑐᑦ ᐃᓄᑑᔪᒃᑯᕕᖕᓂ 

ᑭᓱᓕᕆᔪᓐᓇᕐᒪᖔᑦ ᑭᓱᓕᕆᔪᓐᓇᕐᒪᖔᖏᓪᓗ, ᓄᓇᕗᑦ ᒐᕙᒪᒃᑯᓕᒫᓂᒃᑯᐊ ᐱᓕᕆᕝᕕᖏᑦ ᑕᐃᒃᑯᐊ 

ᐃᓱᒪᓕᐅᖃᑕᐅᖃᑦᑕᖅᑐᑦ. ᒪᓕᖕᓂᐊᕋᑦᑎᒃᑯᑦ ᑕᐃᓐᓇ ᓘᒃᑖᓪᓚᕆᐅᑉ ᐃᓱᒪᓕᐊᕆᖁᔭᖏᑦ ᐊᑐᖁᔭᖏᑦ.  

 

ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᐃᓐᓇᕆᖃᑦᑕᖅᑕᕗᑦ ᐊᒻᒪᓗ ᒪᓕᒐᕐᓂᐊᖅᑏᑦ. ᑕᐃᑲᙵᑦ 

ᐱᒋᐊᖅᖢᒍ ᐃᓱᒪᓕᐅᖅᐸᓪᓕᐊᓕᖃᑦᑕᖅᑐᒍᑦ ᖃᓄᐃᓕᐅᕐᓂᐊᕐᒪᖔᑦᑕ ᐋᓐᓂᐊᖃᕐᓇᙱᑦᑐᓕᕆᔨᐅᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕋᐅᓐ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᒋᓂᐊᖅᑕᓐᓄᑦ ᐊᓯᐊᓄᑦ, ᐃᓄᑑᔪᒃᑯᕖᑦ 

ᐅᖃᐅᓯᕆᒃᑲᓐᓂᕐᓗᒋᑦ. ᓄᓇᕗᒻᒥᐅᑕᐃᑦ 14-ᓄᑦ ᐅᓪᓗᓄᑦ ᐃᓄᑑᔭᕆᐊᖃᓲᖑᖕᒪᑕ. ᖃᓄᖅ ᑖᓐᓇᓕᑭᐊᖅ 14-

ᖑᒐᓗᐊᕐᒪᑕ ᐅᓪᓗᒥ, 7-ᓄᓪᓘᓐᓃᑦ ᐅᓄᙱᓐᓂᖅᓴᓄᓪᓘᓐᓃᑦ ᐅᓪᓗᓄᑦ 

ᐃᓄᑑᔪᒃᑯᕕᓐᓃᑦᑐᓐᓇᖅᓯᕙᓪᓕᐊᓂᐊᖅᐸᑦ? ᑕᐃᒪᓐᓇᖃᐃ ᐸᕐᓇᐅᓯᐅᖅᐸᓪᓕᐊᕕᓯ ᐅᕝᕙᓗ ᑕᐃᒪᙵᓂᑦ 

ᓄᓇᕐᔪᐊᕐᒥᓪᓖᒃᑯᐊ ᑲᓇᑕᒨᖅᑐᑦ ᐱᖓᓱᓄᑦ ᐅᓪᓗᓄᑦ ᐃᓄᑑᔪᒃᑯᕕᓐᓃᖃᑦᑕᕐᒪᑕ ᐊᓂᓕᖅᖢᑎᒡᓗ. 

ᑕᐃᒪᐃᓕᐅᕈᒪᓂᐊᕆᕕᓰ ᐅᕝᕙᓘᓐᓃᑦ 14-ᓄᑦ ᐅᓪᓗᓄᑦ ᐋᖅᑭᒃᓯᒪᐃᓐᓇᕐᓂᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓄᑑᔪᒃᑯᕕᓐᓅᖃᑦᑕᖅᑐᑦ 14-ᓄᑦ 

ᐅᓪᓗᓄᑦ ᑕᐃᑲᓃᑦᑕᕆᐊᓖᑦ ᐱᔾᔪᑎᒃᓴᖃᑦᑎᐊᖅᖢᑎᒃ. ᑭᓯᐊᓂᑦᑕᐅᖅ ᑕᐃᒃᑯᐊ ᐃᓚᖏᑦ ᐋᓐᓂᐊᕕᓕᐊᖅᑐᖅ 

ᐃᓄᑑᔪᒃᑯᕕᖕᒧᐊᑲᐅᑎᒋᒍᓂ ᐋᓐᓂᐊᕕᓕᐊᖃᑦᑕᕐᓗᓂ ᐊᖏᕐᕋᐅᔪᓐᓇᖅᑐᑦ 14 ᐅᓪᓗᑦ ᑐᖔᓂ. 

 

ᑕᒪᓐᓇ ᑕᐃᒪᐃᑦᑑᔪᖃᕐᓂᐊᖅᐸᑦ ᓯᕗᕐᖓᓐᓂ ᐋᖅᑭᒃᓱᖅᑕᐅᕙᒌᖃᑦᑕᖅᑐᑦ ᑕᐃᒪᐃᑦᑐᖅᑕᖃᓚᐅᖃᑦᑕᖅᑐᑦ ᑕᐃᒃᑯᐊ 

ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓪᓗᑎᒃ. 

 

ᑭᓯᐊᓂ 14 ᑖᓐᓇ ᐅᓪᓗᖅ, ᐅᖃᖅᑲᐅᒐᒪ ᒥᔅᑕ ᒪᐃᓐ−ᒧᑦ, ᑕᒪᓐᓇ ᕿᒥᕐᕈᓇᓛᖅᑕᕗᑦ ᓯᕗᓂᒃᓴᑦᑎᓐᓂ. ᐅᓪᓗᐃᓪᓗ 

ᐅᓄᙱᓐᓂᖅᓴᐅᓕᖅᑎᑕᐅᓂᐊᕐᒪᖔᑦ. ᑭᓯᐊᓂ ᐅᓪᓗᒥ ᓱᕐᕋᔾᔮᙱᑦᑐᖅ. ᐅᖃᖅᑲᐅᒐᒪ ᓯᕗᓂᒃᓴᑦᑎᓐᓄᑦ ᑕᐃᑯᖓ 

ᑎᑭᒃᑯᑦᑕ ᐃᓱᒪᓕᐅᕈᑎᒋᔭᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᓇᒃᑕᐅᓛᕐᒪᑦ ᖁᕕᐊᓇᖅ. ᐊᐱᖅᑯᑎᒋᓂᐊᖅᑕᓐᓄᑦ 

ᐊᓯᐊᓄᑦ ᓄᒃᑎᕐᓗᑕ. 2020-2021 ᐱᓕᕆᐊᖑᓂᐊᖅᑐᑦ ᒪᒃᐱᖅᑐᒐᖅ 141-ᒦᑦᑐᑦ ᓯᕗᓪᓕᐅᔾᔭᖅ. 2021−22-ᒥ 

ᓯᕗᓪᓕᐅᔾᔭᐅᓂᐊᖅᑐᑦ. ᑕᐃᒃᑯᐊ ᑕᓚᕖᓴᒃᑯᑦ ᐃᓱᒪᓕᐅᕈᑎᒋᔭᐅᓂᐊᕐᒪᑕ ᐊᕕᒃᑐᖅᓯᒪᔪᓕᒫᓂ. ᑕᐃᒪᐃᓕᖓᖕᒪᑦ 

ᓄᓇᕘᓕᒫᒧᑦ ᐊᑐᕋᔭᖅᐸ ᐅᕝᕙᓘᓐᓃᑦ ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒦᒃᑯᐊ 

ᑐᓴᐅᒪᖃᑎᒌᑦᓯᐊᕆᐊᖃᕐᒪᑕ. ᐃᑲᔪᖃᑎᒌᖃᑦᑕᕐᓗᑎᒡᓗ ᐊᒻᒪᓗ ᒫᓂ ᐱᔨᑦᑎᕈᑏᑦ ᐊᑐᕆᐊᖃᕐᓂᐊᖅᑕᖏᑦ 

ᐱᑕᖃᙱᑦᑕᕌᖓᑦ ᖃᓪᓗᓈᑦ ᓄᓇᖓᓐᓃᙶᖅᑐᓂᒃ ᐊᑐᖃᑦᑕᖅᑐᑦ ᑕᓚᕖᓴᒃᑯᑦ. ᑕᐃᒪᓐᓇ ᐊᒥᓱᑦ 

ᐊᐅᓪᓚᕆᐊᖃᖃᑦᑕᙱᑦᑐᑦ. ᑲᒪᒋᔭᐅᔭᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒡᕗᖓᖃᐃ ᕿᒪᒡᓗᒍ. ᑖᓐᓇ ᓯᕗᓪᓕᖅᐹᖅ 2021-22 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑖ ᐋᖅᑭᒋᐊᖅᑕᐅᓂᐊᓚᐅᕐᒪᑦ. ᑕᕝᕘᓇ  

ᓯᕗᓪᓕᐅᔾᔭᐅᓯᒪᔪᒃᑯᑦ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᖅᐱᓯ ᓲᕐᓗ ᐋᓐᓂᐊᓯᐅᖅᑏᑦ ᐃᓱᒪᓕᕆᓂᕐᒧᑦ, 

ᐃᓱᒪᓕᕆᔩᓪᓗ, ᓘᒃᑖᓪᓗ, ᖃᓄᐃᑦᑐᓂᒃ ᓄᑖᓂᒃ ᐃᓕᐅᖅᑲᐃᓂᐊᖅᐱᓯ ᓯᕗᕐᖓᓂ ᐃᖅᑲᓇᐃᔭᖅᑎᐅᓂᐊᖅᑐᑦ 

ᐸᕐᓇᐅᑎᖏᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᓱᒪᑉ ᐃᓗᐊᓃᑦᑑᑉ ᐅᖃᐅᓯᕆᔭᕗᑦ ᑕᒪᓐᓇ 

ᓴᖅᑭᑎᑦᓯᕙᓪᓕᐊᔪᒪᑉᓗᑕ ᐊᔾᔨᒌᙱᑦᑐᓂᒃ ᐃᒃᖠᒃᓵᕈᑕᐅᔪᓐᓇᖅᑐᓂᒃ ᐱᔫᒥᓵᕈᑕᐅᔪᓐᓇᖅᑐᓂᒃ ᑕᒫᓂ 

ᐃᖅᑲᓇᐃᔮᓕᕈᓐᓇᖁᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑎᒥᐊᑕ ᐃᓗᐊᓂ. ᐊᒥᓱᓂᒃ ᐊᔾᔨᒌᙱᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᔪᒍᑦ ᖃᓄᖅ ᑕᒪᓐᓇ ᓯᕗᒻᒧᑉᐸᓪᓕᐊᔪᓐᓇᕐᒪᖔᑦ. 

ᑖᒃᑯᐊᓗ ᓇᓗᓇᐃᖅᐸᑕ ᐅᖃᐅᓯᕆᔪᒥᓇᖅᓯᔪᓐᓇᖁᑉᓗᑎᒍᑦ ᑕᒪᒃᑯᐊ ᓴᓇᔪᒪᔪᑦ ᓴᓇᔪᓐᓇᖅᑐᓪᓗ 

ᐱᕈᖅᐸᓪᓕᐊᖁᒐᓗᐊᕐᒥᒐᑉᑎᒍᑦ ᑕᒡᕙᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᒃ ᐱᓗᐊᖅᑐᒥᒃ ᑕᒪᒃᑯᐊ 

ᓄᓇᖃᖅᑳᖅᑐᕕᓃᑦ ᑕᒡᕙᓂ ᓇᓗᓇᐃᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐃᕕᓕᖕᒧᑦ ᒪᓕᒐᓕᐅᖅᑎ ᐊᐱᖅᓱᕐᓂᖃᖅᑎᓪᓗᒍ ᑖᔅᓱᒥᖓ 

ᐃᓱᒪᒥᒍᑦ ᐊᒃᓱᕉᑎᖃᖃᑦᑕᖅᑐᐃᑦ, ᐃᓱᒪᒃᑯᑦ ᐋᓐᓂᐊᖅᑕᓕᒪᔪᓕᕆᓂᖅ. ᑕᐃᒪ ᐅᖃᖅᑲᐅᒐᕕᑦ ᑕᒪᓐᓇ ᐃᓄᐃᑦ 

ᐊᔪᙱᑉᐸᒌᖅᑑᒐᓗᐊᖅᑕᐅᒎᖅ ᐃᓅᓯᓕᕆᓂᕐᒧᑦ. ᑕᐃᒪᖃᐃ ᑖᒃᑯᐊ ᐊᒡᒋᖅᑐᐃᑦ ᓯᕗᓂᒃᓴᑦᑎᓐᓂᒃ ᑕᒪᒃᑯᐊ 

ᐃᓅᓯᓕᕆᔨᐅᖃᑦᑕᖅᑐᐃᖅᑲᐃ ᐃᓕᓐᓂᐊᕆᐊᑭᓐᓂᕋᖅᑲᐅᒐᕕᒋᑦ.  

 

ᑖᒃᑯᐊ ᐋᓐᓂᐊᖃᖅᑕᐃᓕᑎᓕᕆᔨᒃᑯᓐᓂᒃ ᐃᓕᓴᕆᔭᐅᔪᓐᓇᖅᐳᑦ ᐃᓅᓯᕐᓂᑦ ᐃᑲᔪᖃᑦᑕᖅᑐᐃᑦ ᑖᒃᑯᓄᖓᑦᑕᐅᖅ 

ᐃᓱᒪᓕᕆᔨᓄᑦ ᐊᑦᑕᑕᖅᑎᑕᐅᓗᑎᒃ. ᑕᐃᒪᓐᓇᑦᑕᐅᖃᐃ ᐸᕐᓇᒃᓯᒪᒋᕗᓯ ᓯᕗᓂᒃᓴᑦᑎᓐᓄᑦ? ᑖᓐᓇᓗ 

ᑭᖑᓪᓕᖅᐹᖑᓕᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔭᕆᐊᑭᒻᒪᑕ ᐃᓚᖏᑦ ᑕᒪᑐᒧᖓ ᓯᓚᑐᓂᖏᑦ 

ᒪᓕᒃᖢᒋᑦ ᖃᐅᔨᒪᓂᖏᓪᓗ ᐃᓅᓯᓕᕆᓂᕐᒧᑦ ᐊᔾᔨᒌᙱᑦᑑᑕᐅᖕᒪᑕ. ᑕᒪᒃᑯᐊ ᐃᓕᑕᕆᔭᐅᔾᔪᑎᖃᕈᓐᓇᖅᑐᑦ 

ᐊᔾᔨᒌᓲᖑᙱᒻᒪᑕ ᐃᓕᑕᕆᔭᐅᔾᔪᑎᑖᕈᓐᓇᕐᓂᕆᔭᖏᑦ ᒪᑯᓂᖓ ᐅᑯᓂᖓ ᖃᐅᔨᒪᓕᕐᓂᖏᑦ ᒪᓕᒃᖢᒋᑦ.  

 

ᓯᓚᑐᓴᕐᓂᖏᓪᓗ ᑕᒪᑉᑯᓂᖓ ᓇᓗᓇᐃᖅᓯᒪᓕᕌᖓᑕ ᐊᔪᙱᓐᓂᕆᔭᖏᓐᓂᒃ ᐃᓕᑕᕆᔭᐅᓕᓲᖑᖕᒪᑕ. 

ᓇᓗᓇᙱᑦᑐᖅ ᑕᒪᓐᓇ ᓯᕗᒧᒃᐸᓪᓕᐊᑎᓪᓗᒍ ᐃᓕᓐᓂᐊᖅᑎᑦᓯᔪᒪᓂᖅ ᐃᓅᓯᓕᕆᔨᓂᒃ ᐃᓄᖕᓂᒃ ᑕᒪᑐᒧᖓ 

ᑖᒃᑯᐊ ᐃᓗᐊᓃᖃᓯᐅᑎᓇᔭᕐᒪᑕ ᒪᓕᑦᑕᐅᔭᕆᐊᖃᖅᑐᑦ ᐊᓂᒍᖅᑕᐅᔭᕆᐊᖃᖅᑐᓪᓗ ᑕᐃᑯᖓ ᐃᓅᓯᓕᕆᔨᒧᑦ 

ᐃᓱᒪᓕᕆᙳᖅᓴᓂᖏᓐᓄᑦ ᑕᒪᑉᑯᐊ ᓇᓪᓕᕌᖓᑕ ᓇᓗᓇᐃᖅᓯᒪᔪᑦ. ᐄ, ᑕᐃᒪᓐᓇ ᐋᖅᑭᒃᓯᒪᔪᒥᒃ 

ᓴᖅᑭᑦᓯᔪᓐᓇᕋᔭᖅᑐᓂᓪᓕ ᑕᐅᑐᖅᑰᒐᖃᓗᐊᕆᕗᖓ ᐃᓕᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑰᕋᕕᑦ. ᐊᓯᐊᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓐᓄᓴᒃᑯᑦ. ᑖᒃᑯᐊ ᐊᐱᖅᑯᑎᒃᑲ ᐱᔾᔪᑎᖃᕐᓂᐊᖅᑐᑦ 

ᐃᓅᓯᕗᑦᑎᓐᓄᑦ. ᐅᐃᕆᓯᒪᔪᑦ ᖁᒃᓴᓪᓚᒃᓯᒪᓂᒃᑯᓪᓗ ᑕᒪᒃᑯᐊ ᑲᒪᒋᔭᐅᖃᑦᑕᕐᓂᖏᑦ 151−ᒦᑦᑐᑦ ᐸᕐᓇᐅᑎᓂᒃ. 

ᑖᒃᑯᑎᒎᓇᖅ ᐸᕐᓇᐃᖃᑦᑕᕐᒪᑕ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᐊᑐᕐᓂᐊᕐᒪᖔᖏᑦ.  

 

ᐊᒻᒪᓗ ᐅᑯᐊ ᒥᓂᔅᑕᕆᔭᐅᓚᐅᖅᓯᒪᔪᑦ ᖃᐃᓚᐅᖅᑕᖏᑦ ᑕᑯᓪᓗᒋᑦ, 2019-2020−ᒥ, ᓄᓇᓕᖕᓂ ᑐᙵᕕᓕᖕᓂᒃ 

ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ ᑐᕌᖓᔪᑦ ᐅᓄᙱᑦᑐᑯᓘᖕᒪᑕ. ᐃᓛᒃ ᐅᓄᖅᑑᖕᒪᑕ ᖁᕕᐊᓱᒃᑐᖓ ᑕᒪᓐᓇ 

ᓴᖅᑭᑕᐅᓚᐅᖅᓯᒪᖕᒪᑦ ᐊᒻᒪᓗ ᐱᓕᕆᐊᕆᔭᐅᖏᓐᓇᖅᖢᓂ. 

 

ᐊᕐᕌᓂ ᐃᓗᓕᑯᓘᔭᖃᐅᖅᑐᓂᒃ ᐅᑯᐊ ᓇᓗᓇᐃᔭᐃᓯᒪᖕᒪᑕ ᐱᖓᓱᓪᓗᐊᑕᐃᑦ ᑕᐃᒃᑯᐊ ᐃᖅᑲᓇᐃᔮᑦ 

ᐅᐃᕆᓯᒪᔪᓄᑦ ᑐᕌᖓᔪᑦ ᐃᑲᔪᖅᑎ, ᐱᓕᕆᐊᙳᖅᑎᑕᐅᓯᒪᔪᓂᒃ ᑲᒪᔨ, ᐊᒻᒪᓗ ᐱᖓᔪᖓᑦ. 

ᐃᓗᓕᑯᓘᔭᖃᐅᖅᖢᑎᒡᓗ ᑕᐃᒃᑯᐊ ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ ᑐᕌᖓᔪᓂᒃ ᐃᖅᑲᓇᐃᔭᖅᑏᑦ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᓗᒍ, ᐅᐃᒍᓕᖅᓯᓂᐊᑐᐃᓐᓇᖅᑐᖅ ᐅᑯᐊᓗ ᖃᐃᑕᐅᓚᐅᖅᑐᑦ ᑕᑯᓪᓗᒋᑦ 

ᑕᓪᓕᒪᐅᖕᒪᑕ ᑕᐃᒃᑯᐊ ᐃᑲᔪᖅᑏᑦ 24-ᓗ, ᐊᒻᒪᓗ ᐃᖅᑲᓇᐃᔭᖅᑏᑦᑕᐅᖅ ᓄᓇᓕᓕᒫᓄᑦ ᑖᒃᑯᐊ 

ᐃᓕᐅᖅᑲᖅᑕᐅᓯᒪᓪᓗᑎᒃ ᐃᖅᑲᓇᐃᔮᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᑲᓐᓂᕈᓐᓇᖅᐳᖅ ᐃᓱᒪᓕᕆᓂᕐᒧᑦ 

ᑐᕌᖓᔪᑦ, ᐅᐃᕆᓯᒪᓂᕐᒧᓪᓗ ᑐᕌᖓᔪᓂᒃ ᐱᓕᕆᔩᑦ ᓇᓃᓕᕐᒪᖔᑦ ᓇᓕᐊᖕᓂᒃ ᓄᓇᓕᖕᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕗᕋᐅᓐ ᑭᐅᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ, ᐊᑏ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ ᓈᓴᐅᑏᑦ ᓵᓐᓃᙱᑦᑑᒐᓗᐊᖅ. ᑭᓯᐊᓂ 

ᐱᕚᓪᓕᖅᓯᒪᔪᓪᓚᕆᐊᓘᔪᒍᑦ ᑕᒪᑐᒪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᕗᕋᐅᓐ ᑕᐃᒃᑯᓂᖓ ᐱᒍᓂ 

ᖃᐃᑕᐅᓂᐊᕐᓂᖏᓐᓂᒃ. ᐅᓇ ᐊᐱᖅᑯᑎᒋᓂᐊᕐᓗᒍ, ᑕᐃᒃᑯᐊ ᓄᑖᑦ ᐃᖅᑲᓇᐃᔮᒃᓴᐃᑦ ᖃᓄᖅ ᐃᓐᓄᒃᑕᐅᓯᒪᕙᑦ? 

ᐃᖅᑲᓇᐃᔭᑲᐃᓐᓇᖅᑐᓄᑦ, ᑎᒃᑯᐊᖅᑕᐅᓯᒪᔪᓄᑦ, ᐅᕝᕙᓘᓐᓂᑦ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕗᕋᐅᓐ ᑭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕗᕋᐅᓐ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. ᐃᓘᓐᓇᖏᑦ. ᑖᒃᑯᓂᖓᓕᒫᖅ ᐊᑐᖅᑐᒍᑦ ᑖᒃᑯᐊ 

ᐃᓂᒃᓴᐃᑦ ᐋᖅᑭᑦᑕᐅᖁᓪᓗᒋᑦ ᐃᓐᓄᑦᑕᐅᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓇᓗᓇᐃᕋᖕᓂ. ᑖᓐᓇ ᐊᒃᓱᐊᓗᒃ 

ᐱᐅᒋᔭᕋ ᐊᒻᒪᓗ ᑕᖅᑭᓂᒃ ᐊᕐᕌᒍᓂᒃ ᐊᒡᒋᖅᑐᓂᒃ ᓂᕆᐅᒋᑦᑎᐊᖅᑕᕋ. ᐊᓯᐊᑦᑕᐅᖅ 

ᓂᓪᓕᐅᑎᒌᓐᓇᖃᑦᑕᖅᓯᒪᒻᒥᔭᕋ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᐊᑐᖅᑕᐅᖃᑦᑕᕐᓂᖏᑦ. ᐃᓄᖕᓄᑦ ᐊᑐᖅᑕᐅᔪᑦ 

ᖃᓪᓗᓈᓄᓪᓗ.  

 

ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᑎᒋᖃᑦᑕᖅᓯᒪᔭᕋ ᑐᑭᓯᒃᑲᓐᓂᕋᓱᒃᓯᒪᓪᓗᒍ ᐊᕐᕌᒍᒐᓴᖕᓄᑦ. ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦᑕ ᐃᒡᓗᖁᑎᖏᑦ 25% ᐃᓄᖕᓄᑦ ᑐᓐᓂᖅᑯᑕᐅᖃᑦᑕᖅᑐᑦ ᐃᓛᒃ ᐊᑐᖅᑕᐅᖃᑦᑕᖅᑐᑦ. ᑭᓯᐊᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑦᑎᖕᓂᖅᐹᓂᒃ ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᔪᑦ ᐃᓄᖕᓂᒃ. 18%−ᖏᓐᓃᒻᒪᑦ 

ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᖏᑦ. 

 

ᑖᓐᓇ ᐊᐱᖅᑯᑎᒋᓂᐊᖅᑕᕋ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᐊ ᐊᒃᓱᕉᑎᖃᒃᑲᓐᓂᖅᐹᑦ ᐃᓄᐃᑦ 

ᐅᓄᕐᓂᖅᓴᐃᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᑦᑐᓐᓇᖅᓯᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᑐᖓ ᑖᓐᓇ 

ᐊᐱᖅᑯᑎᒋᒐᖕᓂ. ᑕᒪᓐᓇ ᐱᓇᐃᓗᑕᖅ ᐱᓕᕆᐊᕆᓇᓱᒃᖢᑎᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᐅᓪᓗᑕ. 

ᐃᒪᓐᓇᖔᖃᐃ, 25 ᓄᓇᓕᐅᒃᐸᑕ ᑖᒃᑯᓇᓂ ᓄᓇᓕᖕᓂᑦ ᐋᓐᓂᐊᓯᐅᖅᑏᑦ ᑕᐃᑲᓃᑦᑐᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᖕᓃᑦᑐᑦ. 

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑑᒻᒪᑦ, 100 ᐳᓴᓐ ᑕᒪᕐᒥᑦᑎᐊᖅ ᐋᓐᓂᐊᓯᐅᖅᑏᑦ ᑎᑭᓵᕆᔭᐅᓂᑯᐃᑦ ᓇᖕᒥᓂᖅ ᐃᒡᓗᖃᙱᓐᓇᒥᒃ 

ᐃᖅᑲᓇᐃᔭᖅᑏᑦ ᐃᒡᓗᖏᖕᓃᓪᓗᑎᑦ ᑭᓯᐊᓂ. ᐊᒻᒪᓗ ᐃᖅᑲᓇᐃᔭᖅᑏᑦ ᐋᓐᓂᐊᕕᖕᓂ ᓄᓇᓕᖕᓂ ᐊᒻᒪᓗ 

ᐊᕕᑦᑐᖅᓯᒪᔪᓃᑦᑐᑦ ᑕᐃᒃᑯᐊ ᑐᑦᑕᕐᕕᖏᑦ ᐅᓄᕐᓂᖅᓴᐅᓲᑦ ᐃᖅᑲᓇᐃᔭᖅᑏᑦ ᐃᒡᓗᖃᕆᐊᓖᑦ. 

 

ᑕᐃᒃᑯᐊ ᐃᒡᓗᑖᖅᑎᓐᓇᓱᒃᖢᒋᑦ ᐱᔭᕐᓂᖃᑦᑕᙱᑦᑐᖅ ᐊᒻᒪᓗ ᐃᑲᔪᖅᓱᑦᑎᐊᖅᖢᖓ ᐃᑲᔪᖅᓱᐃᑦᑎᐊᖅᖢᖓ 

ᐃᓄᐃᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ ᐊᑐᖅᑐᑦ ᐅᓄᖅᓯᕙᓪᓕᐊᖁᓪᓗᒋᑦ ᓇᐅᒃᑯᑐᐃᓐᓇᖅ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᑕ ᑕᒪᒃᑯᐊ ᑐᓴᑐᐃᓐᓇᖃᑦᑕᔾᔮᙱᑦᑕᒃᑲ. 

ᖃᓄᖅᑑᕈᑎᒋᓂᐊᖅᑕᕗᑦ ᓇᐅᒃᑯᓪᓗ ᐱᐅᓯᒃᑲᓐᓂᕈᓐᓇᕐᓂᐊᕐᒪᖔᑦ ᑕᐃᒪᐃᓕᐅᕐᓂᐊᖅᑐᖓ, 

ᐃᖅᑲᓇᐃᔭᖅᑎᖃᐅᕆᐊᖃᕋᑦᑕ. ᐄ, ᐊᒻᒪᓗ ᑐᑭᓯᑦᑎᐊᖅᖢᑎᒃ. ᑖᓐᓇ ᕿᒥᕐᕈᓇᖕᓂᐊᖅᐸᕋ 

ᖃᓄᖅᑑᕈᑎᒋᓗᑎᒃᑯᓪᓗ. ᑭᓯᐊᓂ ᑕᒪᓐᓇ ᐱᔭᕐᓂᙱᑦᑐᖅ ᐊᓯᔾᔨᖅᓯᓇᓱᒃᖢᓂ. 

 

ᐄ, ᕿᒥᕐᕈᓇᖃᑎᒋᓂᐊᖅᐸᒃᑲ ᐅᑯᐊ ᐃᖅᑲᓇᐃᔭᖅᑎᒃᑲ ᑭᓱᓂᒃ ᐱᓇᐃᓗᑕᖃᐅᕐᒪᖔᑦ ᖃᓄᖅᑑᕈᑎᒋᓗᑎᒃᑯᓪᓗ 

ᐱᐅᓯᒋᐊᖅᑎᒃᑲᓐᓂᖁᓪᓗᒋᑦ, ᐅᓄᖅᓯᒋᐊᖅᑎᒃᑲᓐᓂᕋᓱᓪᓗᒋᓪᓗ ᑕᐃᒃᑯᐊ ᓈᓴᐅᑎᖏᑦ. ᐃᓛᒃ, 

ᐅᓄᖅᓯᒋᐊᕈᓐᓇᖅᑑᒐᓗᐊᑦ ᑭᓯᐊᓂ ᐃᓄᐃᑦ ᐅᓄᙱᓐᓂᖅᓴᐅᓂᐊᖅᑐᑦ ᒫᓐᓇ ᐋᓐᓂᐊᓯᐅᖅᑏᑦ ᑕᐃᒃᑯᐊ 

ᑎᑭᓵᕆᔭᐅᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ ᐊᑐᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᓯᐊᕋᕕᑦ ᐊᓕᐊᓇᐃᑦ ᖁᕕᐊᓇᖅᐳᖅ. ᑕᒡᕙ ᒪᕐᕉᒃ ᑖᑉᑯᐊ 

ᐅᖃᐅᓯᐅᔫᒃ ᓴᖅᑭᑖᑉᑲ ᓄᓇᓕᒻᒥ ᐃᓱᒪᓕᕆᓂᕐᒧᑦ ᐊᔪᕈᑎᖃᖅᑐᓄᓪᓗ ᐱᓪᓗᒋᑦ ᑕᒪᒃᑯᐊ 

ᐃᓱᐊᖅᓴᐃᔨᐅᓪᓗᐊᑕᐸᑦᑐᑦ ᑕᒪᒃᑯᓇᓂ. ᐱᓗᐊᖅᑐᒥᓪᓗ ᐃᓱᒪᒋᓪᓗᒋᑦ ᓄᑖᑦ ᐃᖅᑲᓇᐃᔭᖅᑎᐅᓕᓇᔭᖅᑐᑦ ᐊᒻᒪ 

ᓇᓗᓇᐃᖅᑕᐅᖁᑉᓗᒍᑦᑕᐅᖅ ᐃᓄᐃᑦᑕᐅᖅ ᐃᖅᑲᓇᐃᔭᖅᑐᑦ ᐋᓐᓂᐊᖅᑐᓕᕆᔨᒃᑯᓐᓂ 

ᐃᒡᓗᑕᖃᐅᙱᓂᖅᓴᐅᕙᒻᓂᖏᑦ. 

 

ᑕᐃᒪ ᒫᓐᓇᓵᐸᓗᒃᑯᑦ ᓈᓴᐅᑏᑦ ᐃᒡᓗᖃᖅᑎᑕᐅᕙᑦᑐᐃᑦ ᐃᖅᑲᓇᐃᔭᖅᑏᑦ ᑕᑯᓚᐅᕋᒃᑭᑦ ᖃᐅᔨᔪᓐᓇᓚᐅᕋᒪ 

ᐊᔾᔨᒌᑉᐸᙱᓐᓂᖏᓐᓂᒃ ᑕᒪᕐᒥᓕᒫᑲᓴᒃ ᐃᖅᑲᓇᐃᔮᒃᓴᐅᔪᓂᒃ. ᐊᖓᔪᖅᑲᐅᑎᓂᒃ ᐱᒋᐊᖅᖢᒍ ᐊᑯᓐᓂᖓᓃᑦᑐᓄᓪᓗ 

ᐊᐅᓚᑦᓯᔨᓄᑦ, ᐊᔪᙱᓐᓂᖃᐅᖅᑐᓄᓪᓕ ᑭᑐᓂᒃ ᐊᓪᓚᒡᕕᓕᕆᑐᐃᓐᓇᕐᒥᓘᓐᓂᑦ. ᑕᒪᑉᑯᐊ ᐃᖅᑲᓇᐃᔮᑦ 

ᐊᔾᔨᒌᙱᑦᑐᑦ ᑕᒪᑉᑯᐊ ᐃᓅᙱᑦᑐᑦ ᐃᒡᓗᒃᓴᖃᕐᓂᖅᓴᐅᕙᑦᑐᑦ ᐃᓄᐃᑦ ᓴᓂᐊᒻᓂ. 

 

ᓲᕐᓗ ᐊᓪᓚᒡᕕᓕᕆᔩᑦ 15% ᐃᓄᐃᑦ ᐊᓪᓚᒡᕕᓕᕆᓂᕐᒥᒃ ᐃᑲᔪᖅᑎᐅᕙᑦᑐᐃᑦ ᐃᒡᓗᒃᓴᖃᖅᑎᑕᐅᓪᓗᑎᒃ ᑭᓯᐊᓂ 

27%−ᒦᑦᑐᑦ ᐃᓅᙱᑦᑐᑦ ᐃᒡᓗᒃᓴᖃᖅᑎᑕᐅᑎᓪᓗᒋᑦ ᑕᐃᒪᓐᓇ ᑕᐃᒪᓐᓇᐃᑐᐃᓐᓇᕐᒥᔪᖅ ᑕᒪᒃᑯᓇᙵᑦ ᑭᑐᓂᒃ 

ᐊᔪᙱᓐᓂᖃᐅᖅᑐᓄᑦ 20% ᐃᓄᐃᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᖃᖅᑐᑦ ᐃᒡᓗᖃᖅᑎᑕᐅᓪᓗᑎᒃ 57% 

ᐃᓅᙱᑦᑐᑦ, ᑕᐃᒪᐃᑦᑐᓂᒃ ᐃᖅᑲᓇᐃᔮᖃᖅᑐᑦ ᐃᒡᓗᒃᓴᖃᖅᑎᑕᐅᖔᖅᑎᓪᓗᒋᑦ. 

 

ᐃᖅᑲᓇᐃᔮᒧᑦ ᐊᔾᔨᖓᓄᑦ ᐊᔪᙱᓐᓂᖃᖅᓱᑎᒃ ᐱᔭᕆᐊᖃᕐᓂᖏᓪᓗ ᐊᔾᔨᒌᖦᖢᑎᒃ ᐊᔾᔨᒌᙱᓐᓂᖃᒻᒪᕆᖕᒪᑦ. 

ᐃᓄᐃᑦ ᐊᒻᒪᓗ ᐃᓅᙱᑦᑐᑦ ᐃᒡᓗᖃᖅᑎᑕᐅᕙᑦᑐᐃᑦ. ᐃᓱᒪᒋᑉᓗᒋᑦ ᑕᒪᒃᑯᐊ ᐊᔪᙱᓐᓂᖃᐅᖅᑐᑦ ᓴᖅᑭᑕᐅᕙᑦᑐᑦ 

ᐃᓱᒪᓕᕆᓂᕐᒥᒃ ᐱᓗᐊᖅᑐᖅ ᐊᔪᕈᑎᖃᐅᖅᑐᓄᓪᓗ ᓄᓇᓕᓐᓂ ᐱᓕᕆᐊᖑᕙᑦᑐᓂᒃ. ᑕᒪᒃᑯᐊ ᓄᑖᑦ 

ᐃᖅᑲᓇᐃᔮᖑᓕᖅᑐᓂᒃ ᑕᒪᒃᑯᐊ ᐃᒡᓗᒃᓴᖃᖅᓯᓐᓈᓂᐊᖅᖢᑎᒃ ᑲᔪᖏᖅᓴᐅᑕᐅᖃᑦᑕᖅᓯᒪᕙ 

ᒪᓂᒪᑎᑕᐅᖃᑦᑕᖅᓯᒪᕙᑦ ᐃᖅᑲᓇᐃᔮᖑᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓗᓕᖏᑦ ᐱᓯᒪᙱᓐᓇᑉᑎᒍᑦ 

ᖃᖓᐅᓕᖅᐸᑦ ᐅᓐᓂᖅᓯᐅᕈᑎᒋᔪᓐᓇᕐᓗᒋᑦ ᐊᔪᙱᑦᓯᐊᖅᑐᖓ ᓂᕕᐅᕋᑖᙱᓇᑉᑯ ᒫᓐᓇ ᐃᓗᓕᒻᒪᕆᖏᑦ 

ᐱᓯᒪᙱᓇᑉᑎᒍᑦ.  

 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒐᓗᐊᕐᓗᓂ, ᑕᒪᑉᑯᐊ ᐃᖅᑲᓇᐃᔮᑦ ᒪᓂᒪᑎᑕᐅᔪᑦ ᐃᒡᓗᒥᒃ ᐱᖃᓯᐅᑎᓯᒪᙱᑦᑐᑦ ᐃᓚᖏᑦ 

ᐱᖃᓯᐅᑎᓯᒪᖃᑦᑕᕋᓗᐊᖅᖢᑎᒃ ᑐᓴᐅᑎᑎᒍᑦ. ᑕᒪᑉᑯᐊ ᕿᒥᕐᕈᑦᓯᐊᕆᐊᖃᕋᑉᑎᒍᑦ. ᐄ, ᖃᐅᔨᓴᖅᑰᕐᓂᕋᕕᑦ 

ᐃᓚᖏᓐᓂᒃ, ᐃᓚᖏᑦ ᐃᒡᓗᖃᖅᑎᑕᐅᕙᑦᑐᑦ ᐃᒡᓗᖃᖅᑎᑕᐅᕙᙱᑦᑐᓪᓗ ᑕᑯᒋᐊᒃᑲᓐᓂᖅᖢᒍ ᐃᒻᒪᖃ 

ᑕᐃᒪᐃᓐᓂᕋᕕᑦ ᐃᖅᑲᓇᐃᔮᖑᔪᓂᒃ ᒪᓂᒪᑎᑕᐅᔪᓂᒃ ᖃᑦᓯᑦ ᐃᒡᓗᒃᓴᖃᖅᑎᑕᐅᕙᓐᓂᐊᖅᐸᑦ ᖃᑦᓯᐅᓂᐊᖅᐸᑦ 

ᓄᓇᕗᒻᒥᐅᑦ?  

 

ᐃᒻᒪᖃ ᑖᑉᑯᓇᓂ ᑕᑯᒍᒥᓇᕋᔭᕐᒥᔪᖅ ᖃᐅᔨᒋᐊᒃᑲᓐᓂᕐᓂᐊᖅᐸᕋᓗ. ᐊᕐᕌᓂᓂᑦ ᖃᐅᔨᒪᒐᓗᐊᖅᐳᖓᓕ ᐅᑭᐅᒃᑯᖃᐃ 

ᒪᕐᕉᓕᖅᐴᒃ. ᐅᑭᐅᒃ ᒪᕐᕈᑲᓴᐅᓕᖅᑑᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑕᐅᒻᒪᑦ ᑕᒫᓃᓐᓂᑎᓐᓂᒃ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᔨᓚᐅᖅᓯᒪᒻᒪᑕ ᐃᒡᓗᖃᖅᑎᑦᓯᕙᓐᓂᕐᒥᒃ.  

 

ᐃᓚᖏᑦ ᒪᓕᒋᐊᖃᕐᓂᖏᑦ ᒪᓕᒃᖢᒋᑦ, ᐃᓚᖏᑦ ᐃᒡᓗᑖᕈᓐᓇᖅᐸᑕ ᑭᒃᑯᑐᐃᓐᓇᕐᓄᑦ ᑐᕌᖓᔪᒥᒃ. 

ᐊᓯᔾᔨᐸᓪᓕᐊᖏᓐᓇᖅᑐᖅ ᐊᓯᔾᔨᐸᓪᓕᐊᖏᓐᓇᖅᖢᓂ ᐊᓯᔾᔨᐸᓪᓕᐊᕙᓐᓂᖓ ᐱᕙᓪᓕᐊᕙᓐᓂᖓ 

ᑐᑭᒧᐊᑉᐸᓪᓕᐊᓯᒪᔪᖅ. ᐄ, ᑕᑯᕙᓪᓕᐊᓛᖅᑐᑦᓴᐅᕗᒍᑦ ᐊᓯᔾᔨᕈᑎᐅᕙᓪᓕᐊᓛᖅᑐᓂᑦ. ᐃᕝᕕᑦ, ᐃᓱᒫᓘᑎᒐ 

ᐱᖃᓯᐅᔾᔭᐅᕙᓪᓕᐊᓕᕐᓗᓂ. ᑖᑉᑯᐊᓴᐃᓐᓇᐅᖅᑰᕐᒪᑕ ᐃᓱᒫᓘᑎᒋᕙᑦᑕᕗᑦ ᒐᕙᒪᒧᓗᒃᑖᓂᒃ ᑭᒃᑯᑦ 

ᐃᒡᓗᖃᖅᑎᑕᐅᔪᑦᓴᐅᑕᐅᕙᓐᓂᖏᓐᓂᒃ. 

 

ᑖᑉᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᒡᓗᓕᕆᔩᑦ ᑲᑎᒪᔨᖏᑦ ᐱᓕᕆᑦᓯᐊᒻᒪᕆᑦᓯᐊᖅᑰᕐᒪᑕ 

ᖃᓄᖅᑑᒃᑲᓐᓂᖅᖢᑎᒃ ᖃᓄᖅ ᑐᓂᐅᖅᑲᖅᑕᐅᕙᒻᒪᖔᑖ ᒪᓂᒪᑎᑕᐅᕙᒻᒪᖔᑕ ᐃᒡᓗᒃᓴᐃᑦ ᐃᖅᑲᓇᐃᔭᖅᑎᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ ᐊᕐᓇᒃᑲᐅᓕᕐᒥᔪᖅ ᐊᐱᖅᓱᓂᐊᖅᑐᓂᒃ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᑦᓴᖄᕐᔪᒻᒥᒐᒪ ᓯᕗᓪᓕᖅᐹᒥᒃ ᐅᑎᕈᒪᑉᓗᖓ ᐊᑯᓂ 

ᐃᑯᖓ ᐊᑯᓂᐅᔪᒃᑯᑦ ᐸᐃᕆᑦᓯᕙᓐᓃᑦ. ᐃᒫᒃ ᑐᑭᓯᑦᓯᐊᓂᖅᓴᐅᒃᑲᓐᓂᕈᒪᑉᓗᖓ ᖃᓄᖅ ᐱᓕᕆᕝᕕᓯ ᒪᑯᓇᙵᑦ 

ᐃᓱᒪᔮᖅᐸᑦᑐᓂᒃ ᐸᐃᕆᑦᓯᖃᑦᑕᑐᑦᓴᐅᒻᒪᖔᑕ ᐱᑕᖃᙱᑎᓪᓗᑕ ᐸᐃᕆᑦᓯᕕᒻᒥ ᑕᒫᓂ ᑕᒪᒃᑯᓄᖓ. 

 

ᐊᒻᒪ ᖃᑉᓗᓈᓅᖅᑕᐅᕙᑦᑐᑦ ᐅᓄᖅᓯᔭᐅᕙᓪᓕᐊᓕᖅᓱᑎᒃ ᐊᓈᓇᒐᓗ ᐊᒡᓛᑦ ᑕᐅᓄᙵᖅᑕᐅᓯᒪᖕᒪᑦ. 

ᐅᓄᖅᓯᕙᓪᓕᐊᖏᓐᓇᖅᖢᑎᒃ ᖃᑦᓯᐅᓂᖏᑦ. 

 

ᐃᒻᒪᖃᖃᐃ ᑐᑭᓯᑦᓯᐊᒃᑲᓐᓂᕈᒥᓇᖅᑑᒐᓗᐊᖅ ᓱᒻᒪᑦ ᐃᓱᒪᓕᐅᖅᑐᖃᓚᐅᕐᓂᒻᒪᖔᑦ ᓲᕐᓗ ᐱᖓᔪᐊᓐᓂ 

ᖁᑦᓯᓐᓂᖃᖅᑐᒥᒃ ᐸᐃᕆᑦᓯᔾᔪᑎᐅᔪᒥᒃ ᐊᑕᐅᑦᓯᒃᑰᕈᔾᔭᐅᓐᓂᙱᒻᒪᖔᑦ ᑕᒪᓐᓇ ᐊᒻᒪᓗ ᖃᓄᑎᒋ ᐃᓛᒃ 

ᑐᑭᓯᑦᓯᐊᙱᓐᓇᒃᑯ ᖃᓄᑎᒋ ᐅᑕᖅᑭᔭᕆᐊᖃᓛᕐᒪᖔᑉᑕ. ᐅᑭᐅᓂᒃ ᑕᓪᓕᒪᓂᒃ ᖁᓕᓂᓪᓘᓐᓃᑦ 

ᐊᕐᕌᒍᑐᐃᓐᓇᕈᓗᖕᓂᒃ? ᐃᒫᒃ ᑐᑭᓯᔾᔪᑎᑦᓴᒥᒃ ᖃᓄᑎᒋ ᐅᑕᖅᑭᓂᐊᕐᒪᖔᑉᑕ ᐃᓱᒪᔮᖅᐸᑦᑐᓄᑦ ᐸᐃᕆᑦᓯᕕᒻᒥᒃ 

ᓴᓇᔭᐅᓇᔭᖅᑐᒥᒃ. ᑭᐅᔪᓐᓇᕈᕕᑦ ᑖᑉᓱᒧᖓ ᐱᒋᐊᕈᑎᒋᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᐄ, ᑖᓐᓇ ᐊᑭᑐᔫᑎᓄᑦ ᑐᕌᖓᖕᒪᑦ ᐃᖅᑲᐃᑎᒍᒪᕙᒋᑦ. ᐄ, 

ᑐᑭᓯᒐᓗᐊᖅᐸᒋᑦ ᐊᐱᖅᑯᑎᒋᓇᓱᑦᑕᕐᓄᑦ. ᑕᒪᒃᑯᐊ ᐅᑎᖃᑦᑕᖁᒥᓇᕐᒪᑦ ᐅᑎᖃᑦᑕᕈᒥᓇᕐᒪᑕ ᐅᑭᐅᖅᑕᖅᑐᒧᑦ 

ᖃᓪᓗᓈᓅᖅᑕᐅᓯᒪᔪᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑭᑐᔫᑎᓄᑦ ᑐᕌᖓᖕᒪᑦ ᐃᒻᒪᖄ ᑖᓐᓇ 

ᑭᐅᑦᓯᐊᖔᓛᖁᑉᓗᑕ ᐅᓪᓘᒃ ᒪᕐᕉᖅᑲᐃ ᖄᖏᖅᐸᑎᒃ ᐊᑭᑐᔫᑎᓂᒃ ᐅᖃᐅᓯᖃᓕᖅᐸᑦ ᒫᓐᓇ 

ᑭᐅᔪᓐᓇᙱᑐᐃᓐᓇᖅᐳᖓ. ᑭᐅᒋᐊᖁᔭᐃᑦ ᐃᓱᒪᒋᓪᓗᒍ, ᐊᑲᐅᓈᑦᓯᐊᓕᖅᐸᑦ ᑭᐅᓛᖔᕈᒪᒐᓗᐊᖅᐳᖓ 

ᖃᓄᐃᑦᓴᙱᒃᑯᕕᑦ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᓐᓇᕐᓄᑦ ᐃᓘᓐᓈᓂᖅᑲᐃ ᑕᐅᑐᖅᑲᐅᒐᒪ 

ᐸᖅᑭᔭᐅᕆᐊᓕᖕᓂᒃ ᐊᒻᒪ ᐅᖃᐅᓯᖃᓯᐅᑎᖅᑲᐅᒐᑉᑯ ᐃᓱᒪᔮᖅᐸᑦᑐᑦ. ᐊᒥᓲᒻᒪᑕ ᐃᓚᒌᑦ ᑐᑭᓯᐅᒪᒻᒥᒻᒪᑕ ᖃᖓᓕ 



ᐱᖓᑦᓯᖅ, ᕕᕝᕗᐊᕆ 24, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᖅᐳᑦ ᓇᓪᓕᒋᔭᕗᑦ ᐅᑎᕈᓐᓇᖅᓯᓛᖅᐸᑦ? ᐊᒥᓱᑦ ᑕᑰᑎᕙᙱᒻᒪᑕ. ᐊᖓᔪᖅᑳᒃᑲᒃ ᐊᕐᕌᒍᑉ ᐅᖓᑖᓄᑦ 

ᑕᑯᒍᓐᓃᕋᑉᑭᑦ. ᐊᒥᓲᒻᒪᑕᓗ ᐅᕙᑦᑎᑑᖅᑐᑦ. 

 

ᖃᐅᔨᒪᒐᑉᓯ ᐃᓱᒪᔮᖅᑐᑦ ᐅᕝᕙᓗ ᐃᓱᒪᑭᓪᓕᕙᓪᓕᐊᔪᑦ ᐱᔾᔪᑎᒋᓪᓗᒋᑦ. ᐊᓯᐊᓅᒃᑲᓐᓂᕈᒪᑉᓗᖓ, 

ᑐᓴᒃᑲᓐᓂᕈᒪᑉᓗᖓ  

ᐃᓅᓯᕗᑦ. ᐅᓇᖃᐃ ᐱᒋᐊᕈᑎᒋᓗᒍᖃᐃ. ᓱᖁᓯᑦᑕᐃᓕᒍᓐᓇᕐᓂᖅ ᐸᕐᓇᐅᑎᐅᔪᕐᓗ 

ᐃᒻᒥᓃᖅᑕᐃᓕᒪᖃᑦᑕᑎᑦᓯᓂᕐᒧᑦ 2016-2017−ᒥ ᐱᔪᖅ ᑎᑎᕋᖅᓯᒪᔪᓂᒃ. 

 

ᑕᑯᑉᓗᒋᑦ ᓯᕗᓪᓕᐅᔾᔭᐅᓯᒪᔪᑦ ᐊᔾᔨᒌᙱᑦᑐᑦ ᑎᒥᐅᔪᑦ ᐱᓕᕆᖃᑦᑕᖅᓯᒪᒻᒪᑕ ᐃᒻᒥᓃᖅᑕᐃᓕᓂᕐᒧᑦ 

ᐸᕐᓇᐅᑎᖃᕐᓂᕐᒥᒃ. ᐃᒻᒪᖄ, ᒥᓂᔅᑕᐅᔪᖅ ᑭᐅᒍᓐᓴᖅᐱᑎᒍᑦ ᐱᕙᓪᓕᐊᕈᑎᐅᓯᒪᔪᓂᒃ ᑕᐃᒪᙵᓂᑦ 2016-ᒥᓂᑦ? 

ᓄᑖᒥᓪᓗ ᓴᖅᑮᓚᐅᖅᓯᒪᒐᔅᓯ ᐸᕐᓇᐅᑎᔅᓯᖕᓂᒃ? ᑭᐅᒍᓐᓇᖅᐱᑎᒍᑦ ᐱᕙᓪᓕᐊᓂᔅᓯᖕᓂᑦ 

ᐅᓂᒃᑳᓕᐅᖅᑕᐅᓯᒪᔪᖃᕐᒪᖔᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓂᒃᑳᓕᐅᖅᓯᒪᔪᖃᖅᐳᖅ 

ᐱᕙᓪᓕᐊᓯᒪᓂᖓᓂᒃ ᑭᖑᓪᓕᕐᒥᒃ ᐅᐱᕐᖔᖑᓂᐊᖅᑐᖅ ᓴᖅᑭᑕᐅᓛᖅᑐᖅ ᑲᔪᓰᓚᐅᙱᓐᓂᑦᑎᓐᓂ 

ᐊᑐᐃᓐᓇᕈᖅᑎᑕᐅᒍᓐᓇᖅᐸᑦ ᑐᓂᒍᓐᓇᓛᖅᐸᔅᓯ. ᑕᐃᒪᐃᙱᑉᐸᑦ ᐱᕕᖃᕈᓐᓇᓕᕈᒪᓪᓘᓐᓃᑦ ᑭᖑᓂᐊᓂ 

ᐅᖃᐅᓯᕆᔪᓐᓇᕋᔭᖅᑕᒃᑲ ᐃᓕᒻᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐸᕐᓇᐅᑎᒥ ᑕᑯᒐᒪ 150−ᒥᒃ ᒪᒃᐱᒐᕐᒥᒃ ᐃᓅᓯᖃᑦᓯᐊᓂᕐᒧᑦ 

ᑲᑎᒪᔩᑦ ᑮᓇᐅᔭᖏᑦ ᓱᖁᓰᓯᒪᙱᑦᓱᑎᑦ ᐊᓯᔾᔨᓗᐊᖅᓯᒪᖅᑰᙱᖦᖢᑎᒃ ᑕᒡᕙ ᑮᓇᐅᔭᖃᖅᑎᑦᓯᕌᖓᔅᓯ 

ᐃᓅᓯᖃᑦᓯᐊᓂᕐᒧᑦ ᓲᕐᓗ ᐃᒻᒥᒎᖓᑎᓪᓗᒋᑦ, ᖃᓄᖅ ᑐᑭᓯᒍᓐᓇᖅᐱᓯ ᐃᖏᕐᕋᑦᓯᐊᖅᑎᒋᓂᖏᑕ ᑖᑉᑯᐊ ᑲᑎᒪᔨᑦ, 

ᐄ, ᐱᓕᕆᑦᓯᐊᑐᑦᓴᐅᔫᒐᓗᐊᑦ ᑭᓯᐊᓂ ᒐᕙᒪᒃᑯᑦ ᑮᓇᐅᔭᖁᑎᓂᒃ ᐅᖃᐅᓯᖃᖅᑎᓪᓗᑕ, ᖃᓄᖅ ᑐᑭᓯᓂᐊᖅᐸᑕ 

ᐱᓕᕆᐊᖑᔭᕆᐊᓖᑦ ᑲᔪᓯᓯᒪᒋᐊᖏᓐᓂᒃ ᐊᖏᕈᑎᓕᐊᕆᕙᑦᑕᕗᑦ ᒪᓕᒃᖢᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖄ ᑕᓕᖅᐱᓐᓃᑦᑐᖅ ᑭᐅᒍᓐᓇᖅᐸᒍ 

ᐊᖅᑯᑎᒋᓗᑎᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. ᒥᔅᑕ ᕚᕝᔅᑖᒃ. 

 

ᕚᕝᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᑐᐃᓐᓇᖅ ᐊᖏᕈᑎᓕᐅᕌᖓᑦᑕ ᑮᓇᐅᔭᑦᓴᕌᖓᑦᑕ 

ᑭᒃᑯᑐᐃᓐᓇᕐᓂᒃ ᐅᓂᒃᑳᓕᐅᖅᑎᑦᑕᕆᐊᖃᓲᖑᖕᒪᑕ ᐱᖃᓯᐅᑎᓯᒪᔭᐅᑉᓗᓂ ᐅᓂᒃᑳᓕᐅᕐᓂᖏᑦ 

ᑮᓇᐅᔭᕐᓅᓕᖓᔪᓂᒃ. ᐱᑦᑕᖅᐳᖅ, ᐊᒻᒪ ᑖᑉᑯᐊ ᐱᓕᕆᐊᒥᒃ ᑲᒪᔨᓄᑦ ᕿᒥᕐᕈᔭᐅᓯᓲᖑᔪᑦ ᐊᒻᒪ ᑖᑉᑯᐊ 

ᐱᔨᔅᓯᕋᐅᑎᖃᖅᑐᑦ ᐅᖃᖃᑎᒋᔭᐅᓕᖅᓱᑎᑦ ᖃᓄᖅ ᐱᕙᓪᓕᐊᑎᒋᓂᖏᓐᓂᒃ. ᑖᓐᓇ ᐱᓇᓱᒃᑕᐅᒍᒪᓯᒪᔪᑉ ᒥᑦᓵᓄᑦ. 

ᑕᒪᓐᓇ ᐱᕙᓪᓕᐊᓂᖓ ᐅᖃᖃᑎᒌᖏᓐᓈᓗᒃᖢᑕ ᐱᓕᕆᓲᖑᔪᒍᑦ ᐅᑭᐅᓕᒫᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᑭᐅᔾᔪᑎᓄᑦ. ᐊᐱᖅᑯᑎᖃᕈᒪᑐᐃᓐᓇᖅᐳᖓ ᓲᕐᓗ 

ᑳᓐᑐᕌᒃᑦ−ᖃᕈᒪ ᐋᓐᓂᐊᖅᑐᓕᕆᔨᒃᑯᓐᓂᒃ ᐅᖃᕈᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᒪᐃᓕᐅᕐᓂᐊᖅᐳᖓ ᐃ, ᐱ, ᑎ 

ᐊᖏᕈᔅᓯᓗ, ᐄ, ᐊᓕᐊᓇᐃᑦ ᑕᐃᒪᐃᑦᓱᓐᓇᕐᓗᓯ. ᐅᑯᐊ ᓯᕗᒧᓂᐊᕈᑦᑎᒍᑦ ᑐᕌᒐᕆᔪᒪᔭᕗᑦ ᑕᒪᑉᑕ.  

ᑭᓯᐊᓂ ᐃᓛᒻᓂᒃᑯᑦ ᐃᓱᒪᒋᖃᑦᑕᕋᑉᑯ ᐊᕗᖓᐅᙱᓗᐊᖃᑦᑕᕐᒪᑦ, ᒪᓐᓇᓕᑭᐊᖅ. ᓴᖅᑭᓪᓚᑦᑖᖅᑐᑦ ᑭᓱᑦ 

ᓴᖅᑭᑕᐅᓪᓚᑦᑖᖅᐸᑦ ᓲᕐᓗ ᐆᑦᑑᑎᒋᓗᒍ ᑳᓐᑐᕌᒃᑦ−ᖃᕈᕕᑦ ᐱᔨᑦᓯᖁᔨᑉᓗᑕ ᐅᐃᕆᓯᒪᐅᑎᖃᖅᑐᓂᒃ ᑕᑯᓐᓇᓲᖑᕕᓯ 

ᖃᑦᓯᑦ ᒪᒥᕝᕚᓪᓕᖅᓯᒪᒻᒪᖔᑖ? ᐄ, ᑐᑭᓯᕖᑦ ᐅᖃᕋᓱᑦᑕᓐᓂᒃ? ᖃᓄᖅ ᐊᑦᑐᐃᓂᖃᖅᐸᑉᐸ ᐊᖏᕈᑎᖃᖅᑎᓪᓗᓯ 

ᓲᕐᓗ ᑭᒃᑯᑐᐃᓐᓇᐅᒍᓐᓇᖅᑐᑦ ᑕᑯᓐᓇᖅᑕᕋᓗᐊᒃᑲ ᐃᓅᓯᖃᑦᓯᐊᕐᓂᕐᒧᑦ ᑲᑎᒪᔩᑦ, ᑭᓯᐊᓂ ᖃᓄᖅ 

ᕿᒥᕐᕈᓂᖃᓲᖑᕙᑦ ᖃᓄᓪᓚᑦᑖᖅ?  

 

ᕿᒥᕐᕈᒍᓐᓇᕋᒪ ᑭᑐᒥᒃ? ᐃᒪᐃᓐᓂᐊᕐᓂᕋᐃᓚᐅᕋᕕᑦ, ᐄ, ᐃᒪᐃᓐᓂᕋᐃᒍᓐᓇᕋᓗᐊᕆᓪᓗᖓᑦᑕᐅᖅ. ᑕᐃᒪᐃᓚᐅᕋᕕᑦ, 

ᑭᓱᑦ ᓴᖅᑭᒍᑕᐅᓚᐅᖅᐸᑦ ᐃᓱᐊᕐᓂᖅᓴᒦᓕᖅᐱᑖ? ᑕᐃᒪᐃᑦᑐᒥᒃ ᐅᖃᕋᓱᑉᐳᖓ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑕᐃᒪᓐᓇᐃᓕᐅᖅᐸᒻᒪᖔᑉᓯ ᐱᓕᕆᕝᕕᓯ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᕝᕕᑎᓐᓂ ᑕᒪᒃᑯᓇᙵᑦ 

ᐱᓕᕆᕙᑦᑐᒍᑦ ᐊᔾᔨᖐᙱᓐᓂᖏᑦ ᒪᓕᒃᖢᒋᑦ ᐱᓕᐊᖑᔪᐃᑦ. ᑕᐃᒪ ᕿᒥᕐᕈᓂᐊᕈᕕᑦ ᓲᕐᓗ ᐆᑦᑑᑎᒋᕋᑖᖅᑕᓐᓂᒃ 

ᕿᒥᕐᕈᓲᖑᕕᑕ ᖃᑦᓯᑦ ᑖᑉᑯᓇᙵᑦ ᐃᓚᐅᑎᕙᑉᐸᑦ ᖃᑦᓯᓪᓗ ᐱᐊᓂᒃᓯᖃᑦᑕᖅᐸᑦ ᐅᕝᕙᓗ ᓱᓕ 

ᐱᕙᓪᓕᐊᑐᐃᓐᓇᖅᐸᑦ. ᐱᔭᕆᑐᔫᒻᒪᑦ ᐃᒫᑦᓯᐊᑯᓗᒃ ᑐᑭᓯᑦᓯᐊᕆᐊᒥᒃ ᓇᓪᓕᐊᒃ ᑲᔪᓯᑦᓯᐊᕐᒪᖔᑦ ᐊᒡᒐᓘᓐᓃᑦ?  

 

ᑐᕌᒐᖃᓪᓗᐊᑕᖃᑦᑕᕋᑦᑕ ᐱᓕᕆᐊᒃᓴᐅᖁᔭᐅᓯᒪᔪᑦ ᓯᕗᒧᐊᖁᑉᓗᒋᑦ ᐃᓚᐅᕙᒃᑐᑦ ᐃᓱᒪᒋᓪᓗᒋᑦ ᑕᒪᐃᓐᓂᓪᓗ 

ᐃᓚᐅᑎᓯᒪᑦᓯᐊᕐᒪᖔᑦ, ᑕᒪᓐᓇ ᐱᒋᐊᕈᑎᒋᓗᒍ. ᑕᒃᑯᐊ ᐱᓕᕆᐊᖑᔪᐃᑦ ᓴᖅᑭᑦᑕᕌᖓᑕ ᖃᓄᖅ 

ᑭᐅᔾᔪᑕᐅᕙᓪᓕᐊᓲᖑᒻᒪᑕ ᑭᒃᑯᑐᐃᓐᓇᕐᓂᒃ ᑲᔪᓯᑦᓯᐊᑎᒋᓂᖏᓐᓂᒃ. ᐊᒃᓱᕈᓐᓇᐸᓗᒻᒪᑦ ᐃᒫᑦᓯᐊᑯᓗᒃ ᐃᒫᒃ ᖃᓄᖅ 

ᐊᓯᔾᔩᓚᒃᑖᔪᒃᓴᐅᑕᐅᒪᖔᑕ ᐃᓚᖓᓪᓘᓐᓃᑦ ᑲᔪᓯᑦᓯᐊᕈᓂ. ᐄ, ᕿᒥᕐᕈᓲᕆᔭᕗᑦ ᐊᔾᔨᒌᖏᑦᓱᑎᓪᓗ ᑭᑐᑦ 

ᖃᐅᔨᓴᕐᔪᑎᓄᑦ ᑐᑭᒧᐊᕈᑎᐅᔪᑦ ᑭᑐᒥᒃ ᕿᒥᕐᕈᓂᕗᑦ ᒪᓕᒃᖢᒍᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᖅᑯᑎᖃᕈᒪᓪᓗᖓ ᐱᓕᕆᕝᕕᓯ ᑭᓱᒥᒃ ᐅᕙᑦᑎᓂ ᐅᖃᕈᓐᓇᖅᐱᑎᒃ 

ᕿᒥᕐᕈᖃᑦᑕᕐᓂᓯᓐᓂᒃ, ᐃᒃᓯᕙᓲᖑᒐᑦᑕ ᐊᖏᕈᑎᖃᓲᖑᓪᓗᑕ ᑮᓇᐅᔭᖅᑑᑎᒃᓴᓂᒃ. ᓲᕐᓗ ᐅᐃᕆᐅᒻᒪᐅᑎᖃᖅᑐᓂᒃ 

ᐆᒃᑑᑎᖃᕐᓂᐊᕋᒪ, ᑐᕌᒐᕆᔭᐅᓂᐊᖅᐸᑦ ᐱᔨᔅᓯᕋᐅᑎᖃᕐᓗᑕ ᑕᐃᒪᐃᒃᑐᒥᒃ ᐱᓕᕆᐊᒥᒃ? ᓲᕐᓗ ᐃᑲᔪᕋᓱᕈᑦᑕ 

ᐅᐃᕆᒪᐅᑎᖃᖅᑐᓂᒃ ᑭᑐᓂᒃ, ᐃᓅᓯᖃᑦᓯᐊᓂᖅᓴᐅᖁᑉᓗᒋᑦ. 

 

ᐄ, ᑭᓇᒥᒃ ᑮᓇᐅᔭᓂᒃ ᑐᓂᓯᓇᔭᕈᒪ ᐅᖃᐅᑎᓗᒋᑦ, ᐃᑲᔪᖃᑦᑕᖁᕙᒋᒃ ᑭᒃᑯᑦ ᐅᐃᕆᒪᐅᑎᖃᖅᑐᑦ 

ᐃᑲᔪᖅᑕᐅᔪᓐᓇᖁᑉᓗᒋᑦ. ᑐᑭᓯᒍᒪᒐᔭᖅᐳᖓ ᖃᓄᖅ ᑲᔪᓯᑦᓯᐊᖅᑎᒋᓚᐅᖅᐸᑦ ᖃᑦᓯᑦ ᐃᓚᐅᒋᐊᑐᒍᓐᓃᖅᐸᑦ 

ᐱᓕᕆᓚᐅᕐᓂᓯᓐᓄᑦ. ᓲᕐᓗᖃᐃ ᖃᓄᖅ ᐱᒃᑯᓇᖅᑎᒋᓂᐊᖅᐸᑦ ᑮᓇᐅᔭᖅᑐᕐᓂᕗᑦ ᒪᓕᒃᖢᒍ. 

 

ᐱᓕᕆᕝᕕᓯᓐᓂᒃ ᑭᑐᒥᒃ ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᑎᓪᓗᒋᑦ ᐃᒫᒃ ᑮᓇᐅᔭᓕᐅᕋᓱᒃᑎᐅᖏᑉᐸᑕ ᑎᒥᐅᔪᐃᑦ, 

ᐊᓯᖏᓪᓘᓐᓃᑦ ᑎᒥᐅᔪᑦ ᓯᕗᒧᒍᔾᔨᒋᐊᖃᕈᑦᑕ ᐱᓕᕆᐊᕐᒥᒃ ᐱᒻᒪᕆᐅᔪᒥᒃ. ᐱᓕᕆᐊᖑᒍᓐᓃᖅᑑᓚᖏᒃᑲᓗᐊᖅᑐᖓ 

ᑭᓯᐊᓂ ᕿᒥᕐᕈᔭᐅᓂᖏᑦ ᐃᒫᒃ ᑐᑭᒧᐊᑦᓯᐊᕐᓂᑦᑎᓐᓂᒃ ᑐᑭᓯᒍᑎᒋᔪᓐᓇᖅᑕᑎᓐᓂᒃ. ᑮᓇᐅᔭᖃᖅᑎᑦᓯᓚᐅᕐᓂᕗᑦ 

ᐅᑯᓇᖓᑦ ᐃᓱᒪᒋᑉᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᕋᓗᐊᖅᐸᕋ ᒥᔅ ᐊᕐᓇᒃᑲᐅᑉ ᐅᖃᐅᓯᕆᓇᓱᒃᑖ, 

ᐃᒻᒪᖃᓘᓐᓃᑦ ᐋᒡᒐ. ᑐᕌᒐᕆᔪᒪᒐᑉᑎᒍ ᐃᑲᔪᖅᑕᐅᓗᑎᒃᑯᑦ ᑕᒪᒃᑯᐊ ᐱᓕᕆᐊᑎᒍᑦ ᑮᓇᐅᔭᖃᖅᑎᑦᓯᓂᒃᑯᓪᓗ 

ᐊᑦᓱᕈᓐᓇᓲᖑᒻᒪᑦ ᐃᒫᒃ ᓯᕗᒧᐊᔾᔨᓚᐅᖏᑦᑐᓯ ᐃᑲᔪᕈᑎᒋᓇᓱᒃᑕᓯᓐᓂᒃ ᐊᑕᐅᓯᑐᐃᓐᓇᕐᒥᒃ ᐃᑲᔪᓚᐅᕋᔅᓯ 

ᖁᓕᐅᓚᐅᖅᑎᓪᓗᒋᑦ ᐃᓚᐅᓚᐅᖅᑐᑦ ᑲᔪᓯᑦᓯᐊᓚᐅᕐᒪᖔᓘᓐᓃᑦ. 

 

ᐃᒫᒃ, ᓇᓗᓇᐃᔭᖅᑎᓯᐊᖅᓯᒪᔪᑯᓗᒻᒥᒃ ᐱᓕᕆᐊᕆᔭᐅᑦᓯᐊᓚᐅᕐᒪᖔᑦ ᐋᒡᒐᓘᓐᓃᑦ, ᑭᓯᐊᓂ ᕿᒥᕐᕈᓲᕆᔭᕗᑦ 

ᐊᑲᐅᑯᑎᒃᑯᑦ. ᐃᓚᐅᔪᖃᕐᓂᖅᓴᐅᓕᓚᐅᕐᒪᖔᓪᓘᓐᓃᑦ, ᐊᔾᔨᒌᖏᓐᓂᖏᓪᓗᑦ ᒪᓕᒃᓱᒋᑦ ᐃᓚᐅᔪᓪᓗ 

ᐊᒥᓲᓲᖑᒻᒥᒻᒪᑕ. ᐊᒃᓱᕈᓐᓇᓲᖑᒻᒪᑦ ᑐᑭᓯᑦᓯᐊᓇᓱᒋᐊᒥᒃ ᑭᓱᓂᒡᓘᓐᓃᑦ ᑕᑕᒋᐊᓕᓐᓂᒃ ᖃᐅᔨᒪᔾᔪᑎᒃᓴᓂᓪᓘᓐᓃᑦ 

ᐱᑕᖃᖅᐸᑦ. ᒥᔅ ᐊᒃᓇᒃᑲᑉ ᐅᖃᐅᓯᖓ ᒪᓕᒃᖢᒍ, ᐱᔭᕆᐊᑐᓯᓲᖑᒻᒪᑦ ᕿᒥᕐᕈᑦᓯᐊᕆᐊᒥᒃ. 

ᐋᖓᔮᖃᑦᑕᕈᓐᓃᓚᐅᖅᐸᓘᓐᓃᑦ ᐃᓐᓇ ᐅᕝᕙᓗ ᖃᓄᖅ.  

 

ᓇᓗᓇᐸᓗᒻᒪᑦ ᐃᒫᑦᓯᐊᑯᓗᒃ ᑐᑭᓯᑦᓯᐊᕆᐊᖏᑦ ᑭᓯᐊᓂ ᓇᓖᕌᑦᓯᐊᕋᓱᓲᕆᔭᕗᑦ ᕿᒥᕐᕈᔭᐅᒃᑲᓐᓂᓂᐊᖅᐸᑦ 

ᐱᓕᕆᔨᕗᑦ ᖃᓄᖅᑑᑲᓐᓂᕈᓐᓇᓂᑦᑎᓐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᑕᐃᒫᒃ ᑭᐅᕋᑖᕋᕕᖓ, ᑭᐅᔭᕐᓂᖏᑦᑑᒐᓗᐊᖏᓛᒃ 

ᐊᐱᖅᑯᑎᒋᕋᑖᖅᑕᕋ. ᖃᐅᔨᓴᖅᑕᐅᑦᑎᐊᖃᑦᑕᖅᑲᑕ ᑭᓯᐊᓂ ᖃᐅᔨᒪᔪᖃᔾᔮᖏᒻᒪᓪᓕ ᑕᐃᒪ ᐊᖅᑯᑎᒥᒃ 

ᓈᒻᒪᑐᒃᑰᕋᓗᐊᕐᒪᖔᑕ ᐃᑲᔪᕋᓱᑦᑎᓪᓗᓯ, ᑖᔅᓱᒥᖓ ᐱᓕᕆᑎᓪᓗᓯ.  

 

ᑳᓐᑐᕌᒃᑦ−ᓯᓯᒪᑦᑕᖅᑯᓯ ᐃᔅᓱᒥᖓ ᑎᒥᐅᔪᒥᒃ ᐅᕝᕙᓘᓐᓂᑦ ᓇᒻᒥᓂᖅ ᐱᓕᕆᐊᕆᑦᑕᖅᑲᑦ ᐅᕝᕙᓘᓐᓃᑦ ᐊᓯᓐᓄᑦ 

ᐃᓚᖓᑦ ᐱᓕᕆᐊᕆᔭᐅᑎᑦᑐᒍ. ᖃᐅᔨᒪᕕᔅᓴᐅᒻᒪᓪᓕ ᑭᓯᐊᓂ ᐊᐅᓚᑦᑎᑎᐊᕐᒪᖔᑦᑕ ᖃᐅᔨᓴᕐᓗᒍ 

ᐊᐅᓚᑦᑎᐊᕐᒪᖔᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᑐᐃᓐᓇᖅᑕᕋ ᑭᐅᙱᒃᑲᓗᐊᕈᕕᙵ ᖃᓄᐃᙱᑦᑐᖅ ᑭᓯᐊᓂ ᑖᓐᓇ 

ᐃᓱᒫᓗᒋᖃᑦᑕᖅᓯᒪᒐᒃᑯ. ᑮᓇᐅᔭᕐᔪᐊᕌᓗᓐᓂᑦ ᐊᑐᐃᓐᓇᓲᖑᒐᑦᑕ ᑭᓯᐊᓂ ᑐᓴᓪᓚᕆᓚᐅᖅᓯᒪᙱᓐᓇᑦᑕ 

ᖃᓄᓪᓚᑦᑖᖅ ᐃᑲᔪᕐᓂᖃᕋᓗᐊᕐᒪᖔᖅ. ᑖᓐᓇ ᐃᓱᒫᓗᒋᑐᐃᓐᓇᖅᓯᒪᔭᕋ. ᑕᕝᕙᑐᐊᖅ. ᐅᖃᐅᓯᑐᐃᓐᓇᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂᒃ 

ᐅᓂᒃᑳᖁᔨᓕᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐱᖁᔨᕗᖔᕈᑎᑕᖃᕐᖓᑦ ᓄᖅᑲᕈᒪᓕᖅᑐᓂᑦ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ. ᒫᓐᓇ ᓂᑯᕕᙳᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂᑦ ᐅᖃᕐᓗᖓ ᐅᖃᖅᑎᒧᑦ. ᐃᖅᓱᑦᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᒃᑭᑦ. 

ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᔨᐅᖃᑎᒃᑲ, (ᑐᓵᔨᑎᒎᓕᖅᑐᖅ) ᑲᔪᓯᒋᐊᓚᐅᙱᓐᓂᑦᑎᓐᓂ ᓈᓴᐅᑎᓕᒃ 21-ᒧᑦ. ᒪᒥᐊᑦᑐᖓ 

ᐊᓪᓗᐃᓐᓂᕋᑦᑕ ᐃᓚᖏᓐᓂᒃ ᒪᓕᒋᐊᓕᑦᑎᓐᓂᑦ.  

 

ᑲᑎᒪᔾᔪᑎᔅᓴᑦ ᓈᓴᐅᑎᓕᒃ 18. ᐊᑖᓂ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐱᒋᐊᖅᑎᑎᖅᑲᐅᒻᒪᑦ ᒪᓕᒐᔅᓴᖅ 60, 

ᑮᓇᐅᔭᓄᑦ ᐃᓚᒋᐊᖅᓯᒍᒪᔾᔪᑎ. ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᓪᓗ ᓈᓴᐅᑎᓕᒃ 2, 2020-2021 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᓂᐅᒃ. ᑖᓐᓇ ᐱᖁᔨᕗᖔᕈᑎ ᓈᒻᒪᑦᑐᒥᓂᐅᖅᑲᐅᒻᒪᑦ. ᓂᕈᐊᕈᑕᐅᔭᕆᐊᖃᙱᑦᑐᒥᓂᐅᓪᓗᓂᓗ 

ᑕᐃᔅᓱᒪᓂ ᒫᓐᓇᖔᖅ ᓂᕈᐊᕈᑕᐅᒋᐊᖃᓕᖅᑐᖅ. ᓈᒻᒪᓴᖅᑐᐃᑦ ᐱᖁᔨᕗᖔᕈᑎᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ ᑲᔪᓯᕗᖅ ᐊᒻᒪ 

ᐱᖁᔭᒃᓴᖅ 60 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᑲᔪᓯᒋᐊᓕᖅᑕ ᓈᓴᐅᑎᓕᒃ 21-ᒧᑦ. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᐃᑦ ᒪᓕᒐᒃᓴᖅ 59, 

ᐱᕙᓪᓕᐊᓯᒪᓕᕐᖓᑕ ᐅᖃᕈᒪᔪᐃᑦ ᐊᒻᒪᓗ ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᐅᑉ ᑲᑎᒪᔾᔪᑎᒥᓂᖏᑦ 

ᓈᒻᒪᒋᔭᐅᖁᓪᓗᒋᑦ, ᐅᓂᒃᑳᓕᐊᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᒪᒥᐊᓇᖅ. ᐱᖁᔨᕗᖔᕈᑎ ᐊᐃᑉᐱᖅᑕᐅᕚ? 

ᒥᔅᑕ ᕼᐃᒃᔅ. ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᓕᒫᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ 

ᑲᔪᓯᕗᖅ. ᖁᔭᓐᓇᒦᒃ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᕐᓗᓯ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᑲᑎᒪᓛᕐᖓᑕ 9-ᒨᖅᑲᑦ ᖃᐅᑉᐸᑦ ᐅᓪᓛᒃᑯᑦ ᐊᒻᒪ ᑭᖑᓂᑦᑎᐊᖓᒍᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᕆᓪᓗᑎᑦ. 

ᑕᒪᒃᑮ ᑖᒃᑯᐊ ᓇᓄᖅ ᑲᑎᒪᕕᖓᓃᓛᖅᑐᐃᑦ.  

 

ᑲᑎᒪᔾᔪᑎᔅᓴᑦ ᕕᕝᕗᐊᕆ 25−ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾ)ᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 101 - 3(2) 

 ᐱᒋᐊᖅᑎᑕᖅ 102 - 3(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 60 - 3(2) 

 ᒪᓕᒐᒃᓴᖅ 61 - 3(2) 

 ᒪᓕᒐᒃᓴᖅ 62 - 3(2) 

 ᒪᓕᒐᒃᓴᖅ 63 - 3(2) 

 ᒪᓕᒐᒃᓴᖅ 64 - 3(2) 

 ᒪᓕᒐᒃᓴᖅ 65 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 59 - 3(2) 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᖅ ᑕᒪᓐᓇ ᓄᖅᑲᖔᕐᓂᐊᖅᑐᖅ ᒪᒃᐱᒃᑲᓐᓂᕐᓂᐊᕋᓗᐊᖅᖢᓂ ᕿᑎᖅᑰᑕᐅᓕᖅᐸᑦ, 

ᕖᕗᐊᕆ 25, 1:30-ᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:48ᒧᐊᖅᑎᓪᓗᒍ 



 

 

 


